
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒪᐃ 26, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐊᑯᐊᖅ, ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, 

ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ ᐅᑲᓕᖅ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ ᖁᐊᓴ, 

ᐅᖃᖅᑎ ᔪᐊᔾ ᖁᓚᐅᑦ, ᓯᑏᕝ ᒪᑉᓴᓚᒃ, ᐋᓚᓐ 

ᕋᒻᐴᑦ, ᐋᓕᒃᔅ ᓴᒻᒧᖅᑐᖅ, ᐊᖓᔪᖅᑳᖅ ᑖᒻ 

ᓴᒻᒧᖅᑐᖅ, ᔫ ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ 

ᐲᑕ ᑕᑉᑐᓇ, ᐊᖓᔪᖅᑳᖅ ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᖁᔭᓐᓇᒦᒃ. 

ᐱᒋᐊᕐᓂᐊᓵᕐᓂᑦᑎᓐᓂ ᑐᒃᓯᐊᕐᓂᒃᑯᑦ 

ᐅᒃᑯᐃᕈᓐᓇᖅᐱᐅᒃ, ᒥᔅᑕ ᖁᐊᓴ. 

 

>>ᑐᒃᓯᐊᕐᓂᖅ  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᐊᓴ. ᑐᓐᖓᓱᒋᑦᑎ, 

ᓄᓇᕗᒻᒥᐅᓪᓗ, ᒪᓕᒐᓕᐅᖅᑎᐅᖃᑎᒃᑲᓗ ᐃᓘᓐᓇᓯ 

ᑐᓐᖓᓱᑦᑎᐊᕆᔅᓯ.ᐱᒋᐊᕐᓂᐊᓵᖅᑎᓪᓗᖓ ᑕᕝᕙᓂ 

ᖁᕕᐊᓱᑦᑎᐊᖅᑐᖓ ᑕᕝᕙᓂ ᐳᓛᖅᓯᒪᔪᖃᕐᒪᑦ 

ᓄᓇᑦᓯᐊᕗᒻᒥᐅᑦ ᒪᓕᒐᓕᐅᕐᕕᖓᑦᑕ 

ᑎᒥᖁᑎᖏᓐᓂᑦ. ᐃᓕᑕᕆᔪᒪᔭᐅᑦᑎᐊᖅᑐᑦ 

ᐃᓄᖁᑎᖏᓐᓄᑦ ᐅᓪᓗᒥ ᐳᓛᖅᓯᒪᒻᒪᑕ ᑕᕝᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓃᑦᑐᑎᒃ ᑖᒃᑯᐊ 

ᑐᓐᖓᓱᖃᑎᒋᓚᐅᕐᓚᕗᑦ. ᒪᓕᒐᓕᐅᕐᕕᖓᑕ 

ᐅᖃᖅᑎᑦᑎᔨᖓ ᓵᓐ ᓚᐃᐊᓪ 

 

>>ᐸᑦᑕᑐᖅᑐᑦ 

 

ᐊᒻᒪᓗ ᒪᓕᒐᓕᐅᕐᕕᖏᑕ ᑎᑎᕋᖅᑎᖓᑦ ᒥᐊᓕ 

ᐱᓕᑉᔅ, ᐊᒻᒪᑦᑕᐅᖅ ᒪᓕᒐᓕᐅᕐᕕᖓᑕ 

ᑎᑎᕋᖅᑎᖓᑕ ᑐᖓᓕᐊ ᕼᐃᐊᓪᑕ ᕼᐊᓐᑐ. 

 

>>ᐸᑦᑕᑐᖅᑐᑦ 

 

ᑖᒃᑯᐊ ᑐᓐᖓᓱᑦᑎᐊᕐᓕᑦ ᐊᒻᒪᓗ 

ᑐᓐᖓᓱᖃᑎᒋᑦᑎᐊᖅᐸᕗᑦ. ᖁᔭᓐᓇᒦᒃ. 

 

ᐊᒻᒪᑦᑕᐅᖅ ᐱᒋᐊᕐᓂᐊᓵᖅᑲᐅᓂᑦᑎᓐᓂᑦ ᐃᕐᖑᑕᕐᒪᑦ 

ᐃᓚᖓᑦ ᓇᓪᓕᐅᑎᓯᒪᒻᒪᑦ, ᓇᓪᓕᐅᓂᖅᓯᐅᑦᑎᐊᕆᑦ 

ᐊᕐᓇᕋᓛᖅ, ᐅᓪᓗᒥ 11-ᖑᖅᑐᑯᓘᒐᕕᑦ 

ᖁᕕᐊᓱᖃᑕᐅᑦᑎᐊᖅᐳᖓ. ᑕᕝᕙᓂ ᒪᓕᒐᓕᐅᕐᕕᐅᑉ 

ᐃᓗᐊᓂ ᐃᓕᑕᕆᕙᒋᑦ ᑐᐅᑐᓐᓂᕈᕕᑦ. 

 

2. ᑮᓇᐅᔭᖅᑑᑎᔅᓴᓄᑦ ᐅᖃᐅᓯᕆᔭᐅᑕᐅᔪᑦ. 

(ᑐᓵᔨᑎᒍᑦ) ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᐲᑕᓴᓐ. 

 

ᑲᑎᒪᔾᔪᑎᒃᓴᖅ 2: ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᒃ 

 

ᐊᖓᔪᖅᑳᑉ ᐅᖃᐅᓯᖓ 010 - 4(2): 

ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᒃ 2014-2015 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᔪᖓ 

ᐅᖃᐅᓯᕆᓂᐊᖅᓱᒋᑦ ᒐᕙᒪᒃᑯᑦ ᑮᓇᐅᔭᐃᑦ 

ᐊᑐᖅᑐᑦᓴᖏᑦ ᐊᕐᕌᒍᖓᓄᑦ 2014-15. 

 

ᑖᒃᑯᐊ ᑮᓇᐅᔭᐃᑦ ᐊᑐᖅᑐᑦᓴᐃᑦ 

ᐱᓕᕆᔾᔪᑎᑦᓴᐅᓂᐊᖅᑐᑦ ᑲᒪᒋᔭᐅᒍᓐᓇᖅᓯᖁᓪᓗᒋᑦ 

ᑐᕌᒐᖏᑦ ᐋᖅᑭᑦᑕᐅᓯᒪᔪᑦ ᐅᓪᓗᒥ ᓇᖏᖅᓯᔪᖓ 

ᐅᖃᐅᓯᕆᓂᐊᖅᓱᒋᑦ ᒐᕙᒪᒃᑯᑦ ᑮᓇᐅᔭᐃᑦ 

ᐊᑐᖅᑐᑦᓴᖏᑦ ᐊᕐᕌᒍᖓᓄᑦ 2014-15. ᑖᒃᑯᐊ 

ᑮᓇᐅᔭᐃᑦ ᐊᑐᖅᑐᑦᓴᐃᑦ ᐱᓕᕆᔾᔪᑎᑦᓴᐅᓂᐊᖅᑐᑦ 

ᑲᒪᒋᔭᐅᒍᓐᓇᖅᓯᖁᓪᓗᒋᑦ ᑐᕌᒐᖏᑦ ᐋᖅᑭᑦᑕᐅᓯᒪᔪᓂ 

ᓯᕗᒧᑦ ᐊᑉᓗᖅᑕ. ᑐᕌᒐᖃᖅᑐᒍᑦ ᑐᓐᖓᕕᓕᐅᕈᒪᓪᓗᑕ 

ᓴᓐᖏᔪᒥᒃ , ᖃᑭᓯᒪᑦᓯᐊᖅᑐᒥᒃ ᓄᓇᕗᒻᒥ. ᓄᓇᕗᒻᒥᐅᑦ 

ᓂᕆᐅᒋᔭᐅᖃᑦᓯᐊᕆᐊᓖᑦ ᑐᓴᕈᒥᓇᖅᑐᓂᒃ ᐃᓅᓯᕐᒥᓂ. 

ᐃᓕᓐᓂᐊᖅᓯᒪᑦᓯᐊᕐᓂᐊᖅᑐᒍᑦ, ᓇᖕᒥᓂᖅ 

ᒪᑭᑕᔪᓐᓇᕐᓗᑕᓗ ᓄᓇᓕᓐᓂ ᑲᔪᓯᑦᓯᐊᕐᓂᖃᖅᑐᓂ. 

ᐊᑲᕐᕆᔮᑦᓯᐊᕐᓗᑕ ᐃᓅᓯᖃᕐᓂᐊᖅᑐᒍᑦ 

ᐅᓪᓗᒥᐅᓕᖅᑐᖅ ᓄᓇᕐᔪᐊᑎᓐᓂ, ᑐᓐᖓᕕᖃᕐᓗᑕ 

ᐃᓄᐃᑦ ᐅᑉᐱᕆᔭᖏᓐᓂᒃ ᐱᖅᑯᓯᖏᓐᓂᓪᓗ. 

 

ᓇᖕᒥᓂᖅ ᐊᐅᓚᑦᓯᓂᐊᖅᑐᒍᑦ ᓯᓚᑐᓂᒃᑯᑦ 

ᐊᑑᑎᖃᑦᓯᐊᕐᓗᑕᓗ ᑖᒃᓰᔭᖅᑎᐅᔪᑦ ᑮᓇᐅᔭᖏᓐᓂᒃ. 

ᑕᑯᔪᒪᔭᕗᑦ ᓴᖅᑭᖅᑎᒍᓐᓇᕐᓂᐊᖅᑕᕗᑦ ᓯᕗᒧᑦ 

ᐊᓪᓗᖃᑎᒌᓪᓗᑕ. ᑕᕝᕙᓃᑦᑐᐃᓐᓇᐅᒐᑦᑕ 

ᐃᑲᔪᕆᐊᖅᓯᒪᓪᓗᑕ ᓄᓇᕗᒻᒥᐅᓕᒫᓂᒃ ᓯᕗᓂᑦᓴᑎᓐᓂ 

ᑐᓐᖓᕕᓕᐅᖅᑕᐅᑦᓯᐊᖁᓪᓗᒋᑦ ᐱᔪᒪᔭᑦᑎᓐᓂᒃ 

ᐱᒋᐊᓕᑦᑎᓂᓪᓗ. ᓯᕗᒧᑦ ᐊᓪᓗᖃᑎᒌᓪᓗᑕ, 

ᓇᓗᓇᐃᖅᓯᓯᒪᒍᓐᓇᖅᑐᒍᑦ ᐱᐅᓂᖅᓴᒥᒃ 

ᓯᕗᓂᑦᓴᖃᖅᑎᑦᓯᓂᕐᒧᑦ ᐃᓘᓐᓇᑎᓐᓄᑦ.  



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᓕᕆᓂᕐᒧᑦ ᓇᐃᓈᖅᓯᒪᔪᑦ 
 

ᐱᒋᐊᕈᑎᖃᕐᓗᖓ ᐊᑕᖏᖅᑐᒋᑦ ᐅᖃᐅᓯᕆᓗᒍ. ᑖᒃᑯᐊ 

ᑮᓇᐅᔭᐃᑦ ᐊᑐᖅᑐᑦᓴᑎᒍᑦ ᓂᕆᐅᓇᖅᑐᖅ ᑮᓇᐅᔭᐃᑦ 

ᐃᓯᕐᓂᐊᖅᑐᑦ $1.6 ᐱᓕᐊᓐ - ᐊᖏᓪᓕᒋᐊᖅᑐᑦ 

ᐊᕐᕌᓂᓂᑦ 4.8 ᐳᓴᓐᑎᖏᓐᓂᒃ. 90 ᐳᓴᓐᑎᖏᑦ 

ᑮᓇᐅᔭᖅᑖᕆᕙᑦᑕᕗᑦ ᒐᕙᒪᑐᖃᒃᑯᓐᓃᖔᖅᑐᑦ, 

ᐃᓚᒋᔭᐅᓪᓗᑎᒃ $1.5 ᐱᓕᐊᓐᑲᓴᐃᑦ ᐅᑭᐅᖅᑕᖅᑐᒥ 

ᐊᕕᑦᑐᖅᓯᒪᓂᐅᔪᑦ ᑮᓇᐅᔭᖅᑖᖃᑦᑕᕐᓂᖏᓐᓄᑦ 

ᐋᖅᑭᐅᒪᔾᔪᑎᒃᑯᑦ. ᒐᕙᒪᑐᖃᒃᑯᑦ 

ᑮᓇᐅᔭᖅᑖᖅᑎᑦᓯᕙᒻᔪᑦ ᐃᒻᒥᒃᑯᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 

ᐱᓕᕆᐊᓄᑦ. 
 

ᑮᓇᐅᔭᐃᑦ ᐊᑐᖅᑐᑦᓴᕗᑦ ᐃᓚᒋᓕᐅᔾᔨᓯᒪᔪᑦ $90 

ᒥᓕᐊᓐ ᑮᓇᐅᔭᓂᒃ ᐃᓯᕐᓂᐊᖅᑐᓂᒃ ᑖᒃᓰᔭᐃᑎᑦᓯᓂᒃᑯᑦ 

ᑭᒃᑯᑐᐃᓐᓇᐃᑦ ᑎᒥᐅᔪᓪᓗ ᑮᓇᐅᔭᓕᐊᖏᓐᓂᒃ , 

ᑮᓇᐅᔾᔭᑦᓵᖏᓐᓂᓪᓗ. ᑮᓇᐅᔭᐃᑦ ᐃᓯᖅᐸᓪᓕᐊᔪᑦ 

ᑖᒃᑯᓇᓐᖓᑦ ᐊᖏᓪᓕᕙᓪᓕᐊᔪᑦ, ᓇᓗᓇᐃᕈᑕᐅᓪᓗᓂ 

ᓄᓇᕗᒻᒥ ᑮᓇᐅᔭᓕᐅᖃᑦᑕᕐᓂᐅᔪᑦ 

ᐊᖏᓪᓕᕙᓪᓕᐊᓂᖏᓐᓂᒃ. 
 

ᑮᓇᐅᔭᖅᑐᕈᑎᖃᕐᓂᕐᒧᓪᓗ, ᐊᑐᖅᑐᑦᓴᓕᐅᖅᓯᒪᔪᒍᑦ 

$1.4 ᐱᓕᐊᓐ ᒐᕙᒪᒃᑯᑦ ᐱᓕᕆᕕᖏᓐᓄᑦ, 

ᖄᒃᑲᓐᓂᖓᒍᓪᓗ $150 ᒥᓕᐊᓐ ᐊᑭᑐᔫᑎᓄᑦ 

ᐊᑐᖅᑐᑦᓴᐃᑦ ᐊᒻᒪᓗ $150 ᒥᓕᐊᓐᑲᓐᓃᑦ 

ᐊᑭᑐᔫᑎᓄᑦ ᑮᓇᐅᔭᖅᑐᕈᑎᐅᓂᐊᖅᑐᑦ  

ᓄᑦᑎᖅᑕᐅᓯᒪᔪᑦ ᐊᕐᕌᓂᓂᓴᐃᑦ. ᐊᑕᖏᖅᑐᒋᑦ 

ᑮᓇᐅᔭᖅᑐᕈᑎᐅᓂᐊᖅᑐᑦ ᐊᖏᓪᓕᒋᐊᖅᓯᒪᔪᑦ 4.4 

ᐳᓴᓐᑎᖏᓐᓂᒃ ᐊᕐᕌᓂ ᑮᓇᐅᔭᐃᑦ 

ᐊᑐᖅᑐᑦᓴᐅᓚᐅᖅᑐᓂᒃ. 
 

ᓇᓗᓇᐃᔭᒃᑲᓐᓂᕐᓂᐊᖅᑕᒃᑲ ᐱᓗᐊᓐᖑᐊᖅᑐᑦ 

ᐱᓕᕆᐊᑦ ᐱᔨᑦᓯᕋᐅᑏᓪᓗ ᒫᓐᓇᕈᓗᒃ , ᑭᓯᐊᓂ 

ᓇᓗᓇᐃᔭᐃᖅᑳᕐᓗᖓ ᐊᑕᖏᖅᑐᒃᑯᑦ 

ᐱᓕᕆᔾᔪᓯᕆᓂᐊᖅᑕᑎᓐᓂᒃ. 
 

ᒪᓕᑦᑐᒍ ᓯᕗᒧᑦ ᐊᑉᓗᖅᑕ, ᐊᕝᕙᖏᑦ 

ᑮᓇᐅᔭᖅᑐᕈᑎᒋᓂᐊᖅᑕᑦᑕ ᑐᕌᖓᓂᐊᖅᑐᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᐃᓕᓐᓂᐊᖅᑐᓕᕆᓂᕐᒧᑦ 

ᐃᓪᓗᓕᕆᓂᕐᒧᓪᓗ, ᐱᖓᓱᑦ ᑐᓐᖓᕕᐅᔪᑦ 

ᑮᓇᐅᔭᓕᕆᓂᕐᒧᑦ ᐃᓄᓕᕆᓂᕐᒧᓪᓗ 

ᐱᕙᓪᓕᐊᑎᑦᓯᓂᕐᒧᑦ. ᑮᓇᐅᔭᖃᖅᑎᑦᓯᓂᖅ ᑕᒪᒃᑯᓄᖓ 

ᐱᓕᕆᐊᓄᑦ ᐅᐸᓗᖓᐃᔭᖅᓯᒪᒃᑲᓐᓂᕈᑕᐅᓂᐊᖅᑐᖅ  

ᓄᓇᕗᒻᒥᐅᑦ ᓯᕗᓂᑦᓴᖏᓐᓄᑦ. 
 

ᓇᓕᒧᒌᑦᑎᒐᓱᐊᕐᓗᒋᑦ ᑮᓇᐅᔭᖅᑐᕈᑎᒋᓂᐊᖅᑕᕗᑦ 

ᐊᒻᒪᓗ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ, ᓂᕆᐅᑦᑐᒍᑦ  

ᐊᒥᐊᒃᑯᖃᕐᓂᐊᓂᑦᑎᓐᓂᒃ ᑕᕝᕙᓂ ᐊᕐᕌᒍᒥ $36 

ᒥᓗᐊᓐᓂᒃ, ᓴᓂᕐᕙᐅᓯᒪᓗᑕᓗ $38 ᒥᓕᐊᓐᓂᒃ 

ᓇᓪᓕᐅᒃᑯᒫᑦᓴᓂᒃ. ᐅᔾᔨᖅᓱᑦᓯᐊᕐᓂᖅ ᓱᓕ 

ᑐᓐᖓᕕᒋᔭᕗᑦ, ᐅᖃᖅᑎᑦᑎᔩ. ᐱᓕᕆᔾᔪᓯᐅᔪᖅ  

ᐅᓪᓗᒥᒧᑦ ᑐᕌᖓᓪᓗᓂ ᐊᑕᐅᑦᓯᒃᑯᑦ 

ᑲᒪᒋᔭᖃᖅᓯᓐᓈᕈᓐᓇᕐᓗᑕ ᓴᖅᑭᐸᓪᓕᐊᕙᓐᓂᐊᖅᑐᓂᒃ. 

ᐊᑕᖏᖅᑐᒥᒃ ᑕᑯᓪᓗᒍ ᑐᓴᕈᒥᓇᖅᑐᖅ. 

ᑮᓇᐅᔭᓕᕆᓂᕗᑦ ᖃᓄᐃᓐᖏᑦᓯᐊᖅᑐᑦ, 

ᓇᓗᓇᐃᖅᑕᐅᓯᒪᓪᓗᓂ ᒨᑎᒃᑯᑦ  

ᐃᓱᒪᓕᐅᕈᑎᒋᓚᐅᖅᑕᖓᓂᒃ ᐊᑐᖅᑐᐊᕈᓐᓇᕐᓂᕗᑦ 

ᓇᓗᓇᐃᒃᑯᑕᖓ Aa1, ᑕᐃᒫᑦᓴᐃᓐᓇᑎᑐᑦ ᖃᓪᓗᓈᓂ  

ᐊᕕᑦᑐᖅᓯᒪᓂᐅᔪᖅᑎᑐᑦ. ᑮᓇᐅᔭᓕᐅᕈᑎᖃᕈᓐᓇᕐᓂᕗᑦ 

ᐱᕈᖅᐸᓪᓕᐊᔪᑦ. ᐊᕐᕌᓂ ᐃᖅᑲᓇᐃᔭᖅᑐᑦ 

ᐊᒥᓱᕐᖑᕆᐊᓚᐅᖅᑐᑦ 6 ᐳᓴᑲᓴᖏᓐᓂᒃ , ᓄᓇᕗᒻᒥᐅᑦ 

ᐃᖅᑲᓇᐃᔮᖅᑖᖃᑦᑕᖅᑐᑎᒃ ᒐᕙᒪᒃᑯᓐᓂ 

ᐃᓪᓗᓕᐅᖅᑎᓄᓪᓗ. ᐊᕐᕌᓂ, ᑲᓇᑕᒥ ᑲᑎᒪᔨᓕᕆᔨᒃᑯᑦ 

ᑲᑎᒪᔨᖏᑦ ᓇᓚᐅᑦᓵᓚᐅᖅᑐᑦ ᓄᓇᕗᒻᒥ 

ᑮᓇᐅᔭᓕᐅᕈᑕᐅᒍᓐᓇᖅᑐᑦ 

ᐱᕈᖅᐹᓪᓕᒃᑲᓐᓂᓛᕐᓂᖏᓐᓂᒃ 4 ᐳᓴᓐᑎᓂᒃ 

ᐅᖓᑖᓄᓪᓘᓐᓃᑦ. ᐊᕐᕌᓂ ᐱᓇᓱᐊᕈᓯᐅᑉ ᐃᓗᐊᓂ 

ᑮᓇᐅᔾᔭᑦᓵᖑᒐᔪᓚᐅᖅᑐᑦ $1,000 ᓯᕗᓪᓕᖅᐹᖅᓯᐊᒻᒥ. 

 

>>ᐸᑦᑕᑐᖅᑐᑦ 

 

ᑮᓇᐅᔾᔭᔅᓵᑦ ᐊᒥᓱᕐᖑᐸᓪᓕᐊᑎᓪᓗᒋᑦ ᓱᑲᓐᓂᖅᓴᒥᒃ 

ᐊᑭᑦᑐᐸᓪᓕᐊᓂᐅᔪᓂᒃ , ᓄᓇᕗᒻᒥᐅᑦ 

ᓂᐅᕕᖃᑦᑕᕈᓐᓇᓂᕐᒧᑦ  

ᐱᔪᓐᓇᕐᓂᖅᑖᒃᑲᓐᓂᖅᓯᒪᔪᑦ. ᑕᒪᒃᑯᐊᓕᒫᑦ 

ᑐᓴᕈᒥᓇᖅᑐᐃᓐᓇᐃᑦ ᓯᕗᓂᑦᓴᑎᓐᓄᑦ. 

 

ᖁᕕᐊᓱᒻᒥᔪᖓ ᐱᕙᓪᓕᐊᒍᑎᖃᖅᓯᒪᓂᖏᓐᓂᒃ 

ᒐᕙᒪᕗᑦ ᐊᐅᓚᑦᓯᓂᕐᒧᑦ ᑖᒃᓰᔭᖅᑎᐅᔪᑦ 

ᑮᓇᐅᔭᖏᓐᓂᒃ.  

ᐊᑐᐃᓐᓇᐅᑦᓯᐊᓕᖅᑐᒍᑦ ᐊᐅᓚᑦᓯᑦᓯᐊᕈᓐᓇᓂᕐᒧᑦ 

ᐱᔨᑦᓯᕋᐅᑎᒋᒋᐊᓕᑦᑎᓐᓂᒃ ᓄᓇᕗᒻᒥᐅᓄᑦ.  

  

ᓇᒻᒥᓂᖅ ᒪᑭᑕᔪᓐᓇᕐᓂᖅ ᓇᓗᖅᑯᑎᓐᖏᓂᕐᓗ 

 

ᐅᖃᐅᓯᖃᖔᓕᕐᒥᓚᖓ ᓯᑕᒪᓗᐊᓐᖑᐊᓂᒃ 

ᐃᒻᒥᒃᑰᖓᔪᓂᒃ ᑐᕌᒐᑦᑎᓐᓂ ᓯᕗᒧᑦ ᐊᑉᓗᖅᑕ. 

ᓯᕗᓪᓕᐅᑎᓂᐊᖅᑕᑦᑎᓐᓂ ᐱᓂᖅᐹᖅ ᓇᒻᒥᓂᖅ 

ᒪᑭᑕᔪᓐᓇᖅᑎᑦᓯᓕᕐᓂᖅ ᓇᓗᖅᑯᑎᒍᓐᓃᕐᓂᕐᓗ 

ᓄᓇᕗᒻᒥᐅᑦ ᓯᕗᒧᒋᐊᓕᖅᑎᓪᓗᒋᑦ ᐅᓪᓗᒥᐅᓕᖅᑐᖅ 

ᑮᓇᐅᔭᓕᐅᕈᑎᖃᕋᓱᐊᖅᑐᓂ. ᐃᓅᖃᑎᕗᑦ 

ᐱᔪᓐᓇᕐᓂᖃᕆᐊᖃᕐᖓᑕ 

ᐃᖅᑲᓇᐃᔭᕈᓐᓇᖅᓯᖁᓪᓗᒋᑦ. ᐃᒻᒥᓂᒃ 

ᖃᐅᔨᒐᓱᐊᕆᐊᓖᑦ ᐅᓪᓗᒥᐅᓕᖅᑐᖅ ᐃᓅᓯᑦᑎᓐᓂ 

ᐊᔾᔨᐅᓐᖏᒻᒪᕆᑦᑐᒥ ᑭᖑᕚᕆᓚᐅᖅᑕᖏᑕ  

ᐃᓅᓯᕆᓚᐅᖅᑕᖏᓐᓂᒃ. 

 

ᒐᕙᒪᒃᑯᑦ ᐊᑐᐃᓐᓇᐅᑎᑦᓯᒋᐊᖃᕐᓂᖏᑦ ᐱᐅᔪᓂᒃ 

ᐃᓕᓐᓂᐊᕈᑎᑦᓴᓂᒃ ᐱᓕᒻᒪᑦᓴᒍᑎᑦᓴᓂᓪᓗ 

ᐅᐸᓗᖓᐃᔭᖁᓪᓗᒋᑦ ᓄᓇᕗᒻᒥᐅᑦ 

ᐃᖅᑲᓇᐃᔭᕈᓐᓇᖅᓯᖁᓪᓗᒋᑦ. ᑮᓇᐅᔭᖃᖅᑎᑦᓯᓂᐅᔪᑦ  



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᓪᓗ 

ᐱᒻᒪᕆᐅᓂᖅᐹᒃ ᐱᔪᓐᓃᕐᔫᒥᑎᑦᓯᓇᓱᐊᕐᓂᕐᒧᑦ 

ᐊᔪᖅᓴᓗᐊᖅᐸᑦᑐᓂᒃ, ᑎᒥᒥᒍᑦ ᐃᓱᒪᒥᒍᓪᓗ 

ᖃᓄᐃᑦᑕᐃᓕᓂᕐᒧᑦ,  

ᓱᓕᓕᕈᓐᓇᖁᓪᓗᒍᓗ ᓯᓇᑦᑐᐊᕆᓯᒪᔭᕗᑦ. 
 

ᐱᐅᔪᓂᒃ ᐃᓕᓐᓂᐊᖅᑐᓕᕆᓂᕐᒥᒃ ᖁᑦᑎᑦᑐᓂᓪᓗ 

ᐱᔭᕇᕈᓐᓇᕐᓂᖏᑦ ᐃᓕᓐᓂᐊᖅᑎᓂᒃ ᑐᓐᖓᕕᖃᖅᑐᖅ  

ᐃᓕᓐᓂᐊᖅᑎᐅᑉ ᐱᔪᓐᓇᕐᓂᖏᓐᓂᒃ ᑕᒻᒪᓐᖏᑦᑐᒃᑯᑦ 

ᐊᖅᑯᑎᖃᕈᓐᓇᕐᓂᖏᓐᓂᒃ ᕿᓚᒥᐅᔪᒃᑯᑦ 

ᒥᑭᓐᓂᖏᓐᓂ. ᒐᕙᒪᒃᑯᑦ ᖃᐅᔨᒪᑦᓯᐊᖅᑐᑦ 

ᐊᑑᑎᖃᑦᓯᐊᕐᓂᖏᓐᓂᒃ ᒥᑭᔪᓛᖑᓂᖏᓐᓂ 

ᐃᓕᓐᓂᐊᕆᐅᖅᓴᖅᑎᑦᓯᓂᕐᒥᒃ. ᑮᓇᐅᔭᐃᑦ ᐊᑐᖅᑐᑦᓴᓂ 

ᐊᖏᓪᓕᒋᐊᕆᓂᐊᖅᑐᑦ ᑮᓇᐅᔭᖃᖅᑎᑦᓯᓂᕐᒥᒃ 

ᒥᑭᔪᓛᓄᑦ ᐃᓕᓐᓂᐊᕆᐅᖅᓴᑎᑦᓯᓂᕐᒨᖓᔪᓂᒃ , 

ᐃᓚᒋᔭᐅᓪᓗᑎᒃ $1.3 ᒥᓕᐊᓐᑲᓴᐃᑦ 

ᐱᕚᓪᓕᖅᑕᐅᒍᑎᑦᓴᐅᓗᑎᒃ 

ᐊᑦᑕᓇᖅᑐᒦᑦᑕᐃᓕᑎᑦᓯᓂᕐᒧᑦ ᖃᐅᔨᓴᕈᑎᓂᒃ 

ᐱᓕᕆᐊᖏᓐᓂᓪᓗ ᐃᑲᔪᖅᓱᐃᓂᕐᒧᑦ.  
 

ᖄᒃᑲᓐᓂᖓᒍᑦ, ᐃᓕᓐᓂᐊᕐᓂᓕᕆᔨᒃᑯᑦ 

ᓴᖅᑭᖅᓯᓂᐊᖅᑐᑦ ᒥᑭᔪᓛᓄᑦ 

ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐱᓕᕆᕕᖓᓂ 

ᕿᒥᕐᕈᔭᐅᖁᓪᓗᒍ ᓱᕈᓯᕐᓄᑦ ᐸᐃᕆᕖᑦ ᐱᖁᔭᖓᓐᓂᒃ 

ᐃᑲᔪᖅᓱᐃᖃᑦᑕᕐᓗᑎᓪᓗ ᐸᐃᕆᕕᓐᓂ ᐱᓕᕆᐊᓂᒃ 

ᐸᐃᕆᕕᓐᓂᓪᓗ.  
 

>>ᐸᑦᑕᑐᖅᑐᑦ 
 

ᖁᕝᕙᕆᐊᕐᓗᑕ ᒥᑭᔫᑕᐅᓂᖅᓴᓄᑦ 

ᐊᖏᔫᑕᐅᓂᖅᓴᓄᓪᓗ ᐃᓕᓐᓂᐊᕐᕕᓐᓄᑦ, ᒪᒃᑯᑦᑐᑦ 

ᓄᓇᕗᒻᒥᐅᑦ  

ᐊᑦᓱᕈᕐᓇᖅᑐᒃᑰᖃᑦᑕᕐᖓᑕ ᐅᐸᑦᓯᐊᖃᑦᑕᓐᖏᓂᕐᒧᑦ 

ᐃᓕᓐᓂᐊᕐᕕᓐᓄᑦ. ᐱᓕᕆᖃᑎᒋᓗᒋᑦ ᓄᓇᓕᓐᓂ  

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, 

ᐃᓚᐅᖃᑕᐅᑎᑦᓯᓕᕐᓂᐊᖅᑐᒍᑦ ᐊᖏᔪᖅᑳᕆᔭᐅᔪᓂᒃ  

ᑲᔪᖏᖅᓴᐃᓂᖅᓴᐅᖃᑦᑕᖁᓗᒋᑦ ᕿᑐᕐᖓᒥᓐᓂᒃ 

ᐅᐸᑦᓯᐊᖃᑦᑕᖁᔨᓗᑎᒃ ᐃᓕᓐᓂᐊᕐᕕᒻᒧᑦ. ᑮᓇᐅᔭᐃᑦ  

ᐊᑐᖅᑐᑦᓴᓕᐅᖅᑕᐅᓯᒪᔪᑦ ᖄᒃᑲᓐᓂᖓᒍᑦ $1 ᒥᓕᐊᓐ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ.  
 

ᐅᖃᐅᓯᖃᖅᑎᓪᓗᑕ ᐃᓕᓐᓂᐊᕐᕕᓐᓂᒃ ᐸᐃᕆᕕᓐᓂᓪᓗ, 

ᓇᓗᓇᐃᖅᓯᒍᒪᔪᖓ ᒐᕙᒪᒃᑯᑦ ᐱᒻᒪᕆᐅᑎᑦᓯᒻᒪᑕ  

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᖃᐅᓯᑦᓴᕆᓚᐅᖅᑕᖏᓐᓂᒃ 

ᓈᒻᒪᓈᖅᑐᓂᒃ ᐃᑯᐊᓪᓚᑦᑕᐃᓕᑎᑦᓯᒋᐊᖃᕐᓂᕐᒥᒃ. 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 

ᐱᓕᕆᖃᑎᖃᖅᑐᑦ ᐃᓕᓐᓂᐊᕐᕕᓕᕆᔨᓂᒃ 

ᐊᑐᓕᖅᑎᑦᓯᕙᓪᓕᐊᓂᕐᒧᑦ  

ᐃᑯᐊᓪᓚᑦᑕᐃᓕᑎᑦᓯᓂᕐᒧᑦ ᐊᑐᐊᒐᕐᓂᒃ 

ᐋᖅᑭᒋᐊᕐᓗᒋᓪᓗ ᐊᑲᐅᓐᖏᓕᐅᕈᑎᐅᔪᓕᒫᑦ 

ᓴᖅᑭᖅᑕᐅᓚᐅᖅᑐᑦ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᓕᐊᖓᓂ.  

 

ᐃᓕᓐᓂᐊᖅᑎᓂᒃ ᐃᓕᓐᓂᐊᕐᕕᐊᓗᒻᒥ 

ᐱᔭᕇᕈᓐᓇᓕᖅᑎᑦᓯᓂᕐᒧᑦ, ᓂᕆᐅᒋᐊᖃᖅᑐᒍᑦ ᐊᒥᓱᑦ 

ᓯᓚᑦᑐᓴᕐᕕᒻᒨᓛᕐᖓᑕ, ᓯᓚᑦᑐᓴᕐᕕᔾᔪᐊᓄᑦ 

ᐃᖅᑲᓇᐃᔮᑦᓴᓄᓪᓗ ᓴᓇᔨᐅᓂᕐᒧᓪᓗ ᑐᕌᖅᑐᓂᒃ 

ᐱᓕᒻᒪᑦᓴᓕᕐᓗᑎᓪᓘᓐᓃᑦ. ᐱᐅᓯᕚᓪᓕᖅᑕᐅᓗᑎᒃ 

ᐃᖅᑲᓇᐃᔮᑦᓴᓄᑦ ᑐᕌᖅᑐᓂᒃ ᐱᓕᒻᒪᑦᓴᐃᒍᑎᓂᒃ , 

ᐃᑲᔪᖅᓯᒪᔪᒍᑦ ᓄᓇᕗᒻᒥᐅᓂᒃ 

ᐃᖅᑲᓇᐃᔮᖅᑖᕈᓐᓇᖅᓯᖁᓪᓗᒋᑦ. ᑭᓯᐊᓂ 

ᖃᐅᔨᒪᒋᐊᖃᖅᑐᒍᑦ ᐃᓕᑉᐸᓪᓕᐊᖏᓐᓇᕐᓂᖅ 

ᑲᔪᓰᓐᓇᕐᓂᐊᖅᑐᓂ ᐃᖅᑲᓇᐃᔭᓕᕋᓗᐊᖅᑎᓪᓗᒋᑦ.  

ᓯᓚᑦᑐᓴᕐᕕᓐᓂ ᐃᓕᓐᓂᐊᕐᓂᖅ 

ᑲᔪᖏᕆᔭᐅᓕᕐᓂᐊᕐᒥᔪᖅ. ᓄᓇᕗᒻᒥᐅᑦ 

ᐊᔾᔨᒌᓐᖏᑦᑐᓂᒃ ᓇᓖᕌᕈᑎᑦᓴᖃᕆᐊᓖᑦ  

ᖁᑦᑎᓐᓂᖅᓴᓂᒃ ᐃᓕᓐᓂᐊᕈᑎᖃᕈᓐᓇᓂᕐᒧᑦ 

ᐃᖅᑲᓇᐃᔭᕐᓂᒃᑯᓪᓗ ᐱᓕᒻᒪᑦᓴᒍᑎᑦᓴᖃᑦᓯᐊᕐᓗᑎᒃ.  
 

ᑮᓇᐅᔭᐃᑦ ᐊᑐᖅᑐᑦᓴᓂ ᓄᓇᕗᑦ ᓯᓚᑦᑐᓴᕐᕕᒃᑯᑦ 

ᑐᓂᔭᐅᓂᐊᖅᑐᑦ $1 ᒥᓕᐊᓐ ᑕᕝᕙᓂ ᐊᕐᕌᒍᒥ 

ᐱᐅᓯᕚᓪᓕᕈᑎᑦᓴᓂᒃ ᓄᓇᓕᓐᓂ ᐅᖓᓯᑦᑐᓂᓗ 

ᐃᓕᓐᓂᐊᕈᑎᑦᓴᖃᖅᑎᑦᓯᓂᕐᒧᑦ ᐱᓕᕆᐊᒥᒃ 

ᓴᖅᑭᖅᓯᒍᑕᐅᓗᑎᓪᓗ ᐃᓄᐃᑦ ᐅᖃᐅᓯᖏᓐᓂᒃ 

ᐃᓕᖅᑯᓯᖏᓐᓂᓪᓗ ᐱᓕᕆᕕᒻᒥ ᓯᓚᑦᑐᓴᕐᕕᐅᑉ 

ᐃᓗᐊᓂ. 
 

>>ᐸᑦᑕᑐᖅᑐᑦ 
 

ᑕᒪᒃᑯᐊ ᐱᐅᓯᕚᓪᓕᖅᑕᐅᓂᐊᖅᑐᑦ 

ᐅᐸᓗᖓᐃᔭᐃᑦᓯᐊᕈᑕᐅᓂᐊᖅᑐᑦ ᓄᓇᕗᒻᒥᐅᓂᒃ 

ᐃᖅᑲᓇᐃᔭᕈᓐᓇᖅᓯᖁᓪᓗᒋᑦ ᐊᑕᐅᑦᓯᒃᑯᑦ 

ᑲᑎᖅᓱᖅᑕᐅᓗᑎᒃ ᐃᓄᐃᑦ ᐅᖃᐅᓯᖏᑦ 

ᐃᓕᖅᑯᓯᖏᓪᓗ ᓯᓚᑦᑐᓴᕐᕕᒻᒥ ᐃᓕᓐᓂᐊᕈᑎᓕᒫᓄᑦ. 
 

ᑕᒪᒃᑯᓂᖓ ᖃᓄᐃᓕᒋᐊᕈᑎᖃᖅᑎᓪᓗᑕ 

ᓴᓐᖏᓕᖅᐹᓪᓕᖁᓪᓗᒍ ᐃᓕᓐᓂᐊᖅᑐᓕᕆᔾᔪᓯᕗᑦ, 

ᑲᒪᒋᓂᐊᕐᒥᔭᕗᑦ  

ᐊᔾᔨᐅᓐᖏᑦᑐᓂᒃ ᐊᑦᓱᕈᕐᓇᕈᑎᐅᔪᑦ 

ᐊᑐᐃᓐᓇᐅᑎᑦᓯᓂᕐᒧᑦ ᖃᓄᐃᑦᑐᐃᓕᖁᓪᓗᒋᑦ 

ᐃᓅᓯᖃᑦᓯᐊᕈᓐᓇᖁᓪᓗᒋᓪᓗ 

ᓄᓇᕗᒻᒥᐅᑦ. ᐱᒻᒪᕆᐅᒻᒪᑦ ᓈᒻᒪᑦᑐᓂᒃ 

ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕋᕆᐊᖃᕐᓂᕗᑦ ᐊᑐᓂᑦ 

ᓄᓇᓕᓐᓂ. ᑭᖑᓂᑦᑎᓐᓂ ᑐᕌᒐᖃᓚᐅᕋᑦᑕ 

ᐊᔾᔨᒌᓐᖏᑦᑐᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐱᔨᑦᓯᕋᖅᑎᓂᒃ, ᒫᓐᓇᓕ ᑐᕌᒐᖃᖔᕆᐊᖃᓕᕋᑦᑕ 

ᐱᔭᕆᐊᖃᓪᓚᑦᑖᖔᖅᑕᖏᓐᓂᒃ ᐃᓅᖃᑎᑦᑕ.  
 

ᑐᑭᓯᐅᒪᑦᓯᐊᒃᑲᓐᓂᕈᑦᑕ ᓇᓕᒧᒌᑎᑦᓯᒋᐊᖃᕐᓂᕐᒥᒃ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐱᔨᑦᓯᕋᐅᑎᒋᒋᐊᓕᑦᑎᓐᓂᒃ  

ᐊᖑᒻᒪᑎᒋᐊᖃᕐᓂᑎᓐᓂᓪᓗ ᐊᑐᐃᓐᓇᐅᒋᐊᓕᓐᓂᒃ , 

ᐊᑐᖅᑐᑦᓴᓕᐅᑦᓯᐊᒃᑲᓐᓂᕈᓐᓇᖅᑐᒍᑦ 

ᐱᓕᕆᔾᔪᑎᑦᓴᑎᓐᓂᒃ. ᐋᓐᓂᐊᖃᕐᓇᖏᑦᑐᓕᕆᓂᖅ 

ᒐᕙᒪᒃᑯᑦ ᑮᓇᐅᔭᖅᑐᕈᑎᒋᓂᖅᐹᕆᕙᑦᑕᖓ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ,  



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖅᑐᕈᑎᒋᓂᐊᖅᑕᖏᑦ $300 ᒥᓕᐊᓐᑲᓴᐃᑦ , 

22 ᐳᓴᓐᑎᖏᑦ ᑮᓇᐅᔭᖅᑐᕈᑎᒋᓂᐊᖅᑕᑦᑕ. 

ᑕᐃᒪᐃᒻᒪᑦ ᓴᓐᖏᓕᖅᐹᓪᓕᖅᑕᐅᒋᐊᓕᒃ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᐅᓚᑦᓯᓂᕆᕙᑦᑕᕗᑦ, 

ᓇᓗᓇᐃᖅᑕᐅᓯᒪᖁᓪᓗᒍ  

ᐋᓐᓂᐊᖃᕐᓇᖏᑦᑐᓕᕆᔾᔪᓯᕗᑦ ᐊᑐᑎᖃᑦᓯᐊᖁᓪᓗᒍ 

ᐊᐅᓚᓂᖃᑦᓯᐊᖁᓪᓗᒍᓗ.  
 

ᐃᓅᖃᑎᒌᑦᓯᐊᖅᑐᑦ ᐃᓚᒌᑦ 

ᒪᑭᑕᖃᑎᒌᑦᓯᐊᕐᓗᑎᒃ ᓴᐱᖃᓐᖏᓪᓗᑎᓪᓗ 

ᓄᓇᓖᑦ 
 

ᐅᖃᖅᑏ, ᑲᔪᓯᑦᑎᐊᖅᑎᑕᐅᒍᓐᓇᕐᓂᖏᑦ ᓯᕗᒧᑦ 

ᐊᑉᓗᖅᑕ ᑐᕌᒐᕗᑦ ᑐᓐᖓᕕᖃᕐᓂᐊᖅᑐᖅ ᓇᒻᒥᓂᖅ  

ᒪᑭᑕᔪᓐᓇᖅᓯᓂᖏᓐᓂᒃ ᓄᓇᕗᒻᒥᐅᑦ, 

ᐃᓅᖃᑎᒌᑦᓯᐊᕐᓗᑎᒃ ᐃᓚᒌᑦ ᒪᑭᑕᖃᑎᒌᑦᓯᐊᕐᓗᑎᓪᓗ 

ᓄᓇᓖᑦ,  

ᐃᑲᔪᕐᓂᖃᕈᓐᓇᕐᓗᑎᒃ ᓯᕗᓂᑦᓴᑎᓐᓄᑦ.  
 

ᖃᐅᔨᒪᒐᑦᑕ ᐃᑲᔪᖅᓱᐃᒋᐊᖃᕐᓂᑎᓐᓂᒃ ᐊᑐᓂᑦ 

ᑭᒃᑯᑐᐃᓐᓇᕐᓂᒃ, ᓄᓇᓕᓐᓃᖔᖅᑐᓂᓪᓗ 

ᐋᖅᑭᐅᒪᔾᔪᑎᖃᕆᐊᖃᕐᖓᑦ ᐱᐅᓯᕚᓪᓕᕈᓐᓇᖁᓪᓗᒋᑦ 

ᖃᓄᐃᓐᖏᑦᑑᖁᓪᓗᒋᑦ, ᐃᓅᓯᖃᑦᓯᐊᕈᓐᓇᖁᓪᓗᒋᑦ, 

ᓄᓇᓕᓐᓂᓗ ᑮᓇᐅᔭᓕᐅᕈᑎᖃᕈᓐᓇᖁᓪᓗᒋᑦ. 

ᐊᒥᓲᒻᒪᑕ ᐊᑦᓱᕉᑎᒋᒋᐊᓕᕗᑦ. ᐃᓱᒪᓕᕆᓂᖅ, 

ᐃᒻᒥᓃᖃᑦᑕᕐᓂᖅ, ᓂᕆᔭᑦᓴᖃᑦᓯᐊᕆᐊᖃᕐᓂᖏᑦ, 

ᐃᑲᔫᓯᐊᖅᑖᖃᑦᑕᕐᓂᖏᑦ - ᐊᒥᓲᓗᐊᖅᑐᑦ ᐃᓚᒌᑦ 

ᐊᑲᐅᓐᖏᓕᐅᕈᑎᖃᕐᖓᑕ. 
 

ᑮᓇᐅᔭᖃᖅᑎᑦᓯᓂᖅ ᐱᕙᓪᓕᐊᔪᓕᕆᓂᕐᒧᑦ 

ᐃᑲᔪᕐᓂᖃᕐᓂᐊᖅᑐᖅ, ᑕᑯᕙᓪᓕᐊᒍᓐᓇᖅᓯᓪᓗᑕᓗ 

ᐱᕚᓪᓕᕈᑕᐅᕙᓪᓕᐊᔪᓂᒃ. ᐊᕐᕌᒎᓯᒪᔪᓂᒃ ᑕᓪᓕᒪᓂᒃ, 

ᐃᖅᑲᓇᐃᔭᖅᑐᑦ ᓄᓇᕗᒻᒥᐅᑦ ᐊᒥᓱᕐᖑᕆᐊᖅᓯᒪᔪᑦ 

1,700-ᕈᔪᓐᓂᒃ. ᐃᖅᑲᓇᐃᔭᖅᑐᑦ ᐊᒥᓱᕐᖑᐸᓪᓕᐊᓯᒪᔪᑦ 

3 ᐳᓴᓐᑎᓂᒃ ᐊᕐᕌᒍᑕᒫᑦ. 
 

ᐃᖅᑲᓇᐃᔮᑦᓴᖅᑖᒃᑲᓐᓂᕆᐊᖃᖅᑐᒍᑦ. ᐃᓄᓐᓂᓪᓗ 

ᐃᓐᓄᑦᑕᐅᒍᓐᓇᕐᓗᑎᒃ. ᑭᓯᐊᓂ ᐊᒥᓱᑦ ᓄᓇᕗᒻᒥᐅᑦ 

ᐊᑦᓱᕈᖃᑦᑕᕐᖓᑕ ᐃᑲᔪᕈᓐᓇᖅᓯᖃᑦᑕᕋᑎᒃ 

ᐱᔪᓐᓇᐅᑎᒥᓐᓄᑦ ᖃᐅᔨᒪᓂᕐᒥᓄᓪᓗ. ᐅᓪᓗᒥ, ᒪᕐᕈᐃᑦ 

ᑕᓪᓕᒪᐅᒐᔭᖅᑲᑕ ᐃᓚᒌᑦ ᐱᔾᔪᑎᑐᐊᓖᑦ 

ᐃᑲᔫᓯᐊᖃᑦᑕᓂᕐᒥᒃ. ᐊᔪᖅᓴᑎᓪᓗᒋᑦ, ᑕᐃᒫᑦᑕᐅᖅ  

ᐊᑦᓱᕈᕐᓇᖅᑐᒃᑰᕐᒥᔪᑦ ᓂᕆᔭᑦᓴᖃᑦᓯᐊᓐᖏᓂᕐᒧᑦ, 

ᑎᒥᒥᒍᑦ/ᐃᓱᒪᒥᒍᑦ ᖃᓄᐃᒍᑎᖃᖅᑐᑎᒃ , 

ᐃᓕᓐᓂᐊᖅᓯᒪᓐᖏᓗᐊᖅᑐᑎᓪᓗ. 

 

ᑕᕝᕙᓂ ᐊᕐᕌᒍᒥ, ᒐᕙᒪᒃᑯᑦ ᐱᔭᕇᖅᓯᓂᐊᖅᑐᑦ 

ᐊᑐᓕᖅᑎᑦᓯᓗᑎᓪᓗ ᒪᑭᒪᓂᖅ ᐸᕐᓇᐅᒻᒥᒃ ᐊᕐᕌᒍᓄᑦ 

ᑕᓪᓕᒪᓄᑦ ᐊᔪᖅᓴᓗᐊᖅᐸᑦᑐᓂᒃ 

ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᒻᒥᒃ. ᐃᓄᓕᕆᔨᒃᑯᑦ, 

ᐱᓕᕆᖃᑎᖃᕐᓗᑎᒃ ᓄᓇᕗᑦ ᑐᓐᖓᕕᒃᑯᓐᓂᒃ 

ᐊᓯᖏᓐᓂᓪᓗ ᑲᑐᔾᔨᖃᑎᖏᓐᓂᒃ , ᐋᖅᑭᑦᓱᐃᔪᑦ 

ᓄᓇᓕᓐᓂ ᐱᒋᐊᖅᑕᐅᓂᐊᖅᑐᓂᒃ  

ᑐᓐᖓᕕᓕᐅᖅᑐᑎᓪᓗ ᐃᓅᖃᑎᒌᑦ 

ᐃᑲᔪᖃᑎᒌᒐᔭᕐᓂᖏᓐᓂᒃ. ᐃᓄᓐᓂᒃ ᑲᑎᖅᓱᐃᔪᑦ 

ᓇᓗᓇᐃᖅᑕᐅᓯᒪᓪᓗᓂ ᐊᔪᖅᓴᓗᐊᖅᐸᑦᑐᓂᒃ 

ᐱᔪᓐᓃᕐᔫᒥᖁᓪᓗᒋᑦ ᑮᓇᐅᔭᓂᒃ. 
 

ᐊᒥᓱᐊᖅᑎᓗᐊᖅ, ᐊᔪᖅᓴᓗᐊᖃᑦᑕᕐᓂᖅ 

ᑐᕌᖓᓂᖃᖅᐸᑦᑐᖅ ᐃᒻᒥᓃᖃᑦᑕᖅᑐᓄᑦ, 

ᐱᕋᔭᖃᑦᑕᕐᓂᕐᒧᑦ, ᐃᓚᒌᓂᓪᓗ  

ᐋᓐᓂᖅᑎᕆᓂᐅᕙᑦᑐᓄᑦ. ᐃᓄᐃᑦ ᐊᕐᓇᐃᑦ 

ᐋᓐᓂᖅᑎᖅᑕᐅᒐᔪᓐᓂᖅᓴᐃᑦ 14-ᖏᕋᖅᑐᒍ 

ᑲᓇᑕᓕᒫᒥ ᑕᑯᓪᓗᒍ. ᒐᕙᒪᒃᑯᑦ ᓴᖅᑭᖅᓯᓚᐅᖅᑐᑦ 

ᐃᓚᒌᑦᓯᐊᕐᓂᖅ ᐃᓚᒌᓂ ᐋᓐᓂᐊᖅᑎᕆᓂᐅᕙᑦᑐᖅ 

ᓄᖅᑲᖅᑎᑕᐅᖁᓪᓗᒍ ᖃᓄᖅᑑᕈᒻᒥᒃ ᒪᓕᒐᓕᐅᕐᕕᒻᒥ 

ᐊᕐᕌᓂ. ᐃᖅᑲᓇᐃᔭᖅᑎᑦᓴᖅᓯᐅᓕᖅᑐᒍᑦ 

ᓯᕗᒧᒋᐊᕈᑕᐅᖁᓪᓗᒍ ᑖᓐᓇ ᐱᓕᕆᐊᖅ.  
 

ᐊᑕᐅᑦᓯᒃᑯᑦ, ᐱᒋᐊᒃᑲᓐᓂᕆᐊᖃᕐᒥᔭᕗᑦ 

ᐱᕚᓪᓕᖅᑎᓪᓗᒍᓗ ᐊᑦᓱᕉᑎᖃᕐᓂᕐᒧᑦ 

ᐃᒻᒥᓃᖅᑕᐃᓕᑎᑦᓯᓂᕐᒥᒃ. ᐃᓚᖓᑦ 

ᐋᖅᑭᒍᑕᐅᒍᓐᓇᖅᑐᖅ ᐊᑐᐃᓐᓇᐅᑎᑦᓯᒍᓐᓇᕈᑦᑕ 

ᐃᓱᒪᓕᕆᓂᕐᒧᑦ ᐊᔪᓕᕈᑎᖃᖅᓯᒪᔪᓂᓪᓗ 

ᐱᔨᑦᓯᕋᐅᑎᖃᕐᓂᕐᒧᑦ ᓄᓇᓕᓐᓂ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖏᓪᓕᒋᐊᕆᒐᓱᐊᖅᑐᑦ 

ᐃᓄᓕᕆᓂᒃᑯᑦ ᐃᑲᔫᑎᓂᒃ ᐸᓂᖅᓴᐃᓂᕐᒧᓪᓗ 

ᐊᔪᓕᕈᑎᖃᖅᓯᒪᔪᓂᒃ ᐱᔨᑦᓯᕋᐅᑎᓂᒃ $15 ᒥᓕᐊᓐᓂᒃ. 
 

>>ᐸᑦᑕᑐᖅᑐᑦ 
 

ᐱᓕᕆᖃᑎᒋᑦᓯᐊᖏᓐᓇᕐᓂᐊᖅᑕᕗᑦ ᑲᑐᔾᔨᖃᑎᕗᑦ, 

ᐃᓚᒋᔭᐅᓗᑎᒃ ᐸᓖᓯᒃᑯᑦ ᐊᒻᒪᓗ ᐃᓵᒃᓯᒪᒋᑦ ᐃᓅᓯᕐᒥᒃ 

ᑲᑎᒪᔨᖏᑦ.  
 

ᐋᖓᔮᕐᓇᖅᑐᓂᒃ ᐊᔪᓕᕈᑎᖃᖅᓯᒪᓂᖅ 

ᐊᑦᓱᕈᕐᓇᖅᑐᒃᑰᕈᑕᐅᖏᓐᓇᖅᑐᖅ ᓄᓇᕗᒻᒥᐅᓄᑦ. 

ᒥᓂᔅᑕᐅᓪᓗᖓ ᑎᓕᓯᒪᓚᐅᖅᑕᒃᑲ ᐃᒥᐊᓗᓕᕆᓂᕐᒧᑦ 

ᖃᐅᔨᓴᖁᓪᓗᒋᑦ ᓇᓗᓇᐃᖅᓯᓚᐅᖅᑐᑦ, ᒐᕙᒪᒃᑯᒡᒎᖅ 

ᐃᑲᔪᕈᓐᓇᖅᑐᑦ ᓄᓇᕗᒻᒥᐅᓂᒃ ᖃᓄᐃᓐᖏᓪᓗᑎᒃ 

ᑐᑭᓯᐅᒪᓗᑎᓪᓗ ᐃᓱᒪᓕᐅᕈᑎᖃᖃᑦᑕᕈᓐᓇᕐᓂᖏᓐᓂᒃ 

ᐃᒥᐊᓘᑉ ᒥᑦᓵᓄᑦ. ᐃᓱᒪᓕᐅᕈᑎᒋᕙᑦᑕᖏᑦ 

ᐱᒻᒪᕆᐅᓕᖅᐸᓪᓕᐊᑐᐃᓐᓇᕐᓂᐊᖅᑐᑦ ᐱᔾᔪᑎᒋᓪᓗᒍ 

ᐱᐊᓂᒃ ᕙᐃᓂᓪᓗ ᓂᐅᕕᕐᕕᑖᕐᓂᒃᑯᑦ. 

ᐃᑲᔪᕆᐊᖃᖅᑐᒍᑦ ᓄᓇᕗᒻᒥᐅᓂᒃ ᐱᒋᐊᖃᑦᑕᖁᓇᒋᑦ 

ᐃᓅᔾᔪᓯᕐᓂᒃ ᑐᕌᖅᑐᓂᒃ ᐃᓅᖃᑎᒌᑦᓯᐊᓐᖏᓂᕐᒧᑦ.  

ᐱᓕᕆᕕᑦᑎᓐᓂ ᖃᓄᐃᓕᐅᕈᑎᖃᕐᓂᐊᖅᑐᑦ ᑕᕝᕙᓂ 

ᐊᕐᕌᒍᒥ ᓴᓐᖏᓕᖅᐹᓪᓕᖁᓪᓗᒍ ᒐᕙᒪᒃᑯᑦ 

ᐃᓅᖃᑎᒌᓄᑦ ᓇᒻᒥᓂᖃᖅᑎᐅᔪᓄᓪᓗ  



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᑦᓯᐊᖃᑦᑕᖁᓪᓗᒋᑦ ᐃᒥᐊᓗᒃ ᐱᔾᔪᑎᒋᓪᓗᒍ. 
 

ᒪᑭᑉᐹᓪᓕᕈᓐᓇᖁᓪᓗᒋᑦ ᐃᓚᒌᑦ ᓄᓇᖅᑲᑎᒌᓪᓗ, 

ᖃᐅᔨᒐᓱᐊᕆᐊᖃᕐᒥᔪᑦ ᖃᓄᖅ ᐱᕋᔭᓗᐊᖃᑦᑕᕐᓂᖅ 

ᐱᔪᓐᓃᖅᐹᓪᓕᕈᓐᓇᕐᒪᖔᑦ. ᓄᓇᕗᒻᒥ ᖃᑦᓯᐅᓂᖏᑦ 

ᐋᓐᓂᖅᑎᕆᓪᓗᑎᒃ ᐱᕋᔭᓐᓂᐅᕙᑦᑐᑦ 

ᓯᑕᒪᐅᔪᖅᑐᐃᕋᖅᑐᒍ ᐊᒥᓲᓂᖅᓴᐅᕙᑦᑐᑦ ᑲᓇᑕᒥ 

ᐊᓯᖏᓐᓂ ᑕᑯᓪᓗᒋᑦ.  
 

ᒪᓕᒐᓕᕆᔨᒃᑯᑦ ᓯᕗᒧᒋᐊᕈᑎᖃᕐᓂᐊᖅᑐᑦ ᑕᕝᕙᓂ 

ᐊᕐᕌᒍᒥ ᐋᖅᑭᑦᓱᐃᓗᑎᒃ ᐱᕋᔭᑦᑕᐃᓕᑎᑦᓯᓂᕐᒧᑦ 

ᖃᓄᖅᑑᕈᒻᒥᒃ, ᐊᐅᓚᑦᓯᖃᑦᑕᕐᓗᑎᓪᓗ 

ᐱᕋᔭᑦᑕᐃᓕᑎᑦᓯᓂᕐᒧᑦ ᐱᓕᕆᐊᓂᒃ ᓄᓇᕗᓕᒫᒥ. 

ᐱᓕᕆᕕᖓᓂ ᐃᖅᑲᓇᐃᔭᖅᑏᑦ 

ᑐᓴᕆᐊᕐᕕᖃᖃᑦᑕᖅᓯᒪᔪᑦ ᓄᓇᕗᒻᒥᐅᓂᒃ 

ᓄᓇᓕᓕᒫᓂ ᑭᓱᓂᒃ ᓯᕗᓪᓕᐅᔾᔨᒍᒪᒻᒪᖔᑕᓕ. 

ᐊᑑᑎᖃᑦᓯᐊᖅᑐᓂᒃ ᐱᕋᔭᑦᑕᐃᓕᑎᑦᓯᓂᖅ ᐸᓖᓯᓂᒃ 

ᖃᐅᔨᒪᒋᐊᖃᕈᑕᐅᔪᖅ ᑐᑭᓯᐅᒪᑦᓯᐊᕐᓗᑎᓪᓗ 

ᓄᓇᓕᓐᓂ ᐃᖅᑲᓇᐃᔭᕐᕕᖏᓐᓂ.  
 

ᐸᓖᓯᒃᑯᑦ ᐱᓕᕆᐊᖃᖅᐹᓪᓕᓕᖅᑐᑦ 

ᐃᖅᑲᓇᐃᔭᖅᑎᑖᕋᓱᐊᖃᑦᑕᓂᕐᒧᑦ ᐃᓄᓐᓂᒃ 

ᐃᓄᑦᑎᑑᕈᓐᓇᖅᑐᓂᒃ , ᐅᖃᕆᐅᖅᓴᒃᑲᓐᓂᕐᓗᑎᓪᓗ. 

ᐸᓖᓯᒃᑯᑦ ᑕᖅᑭᑕᒫᑦ ᑐᑭᓯᒋᐊᖅᑎᑦᓯᖃᑦᑕᖅᑐᑦ 

ᐃᓘᓐᓇᖏᓐᓂ ᐱᖓᓱᓂ ᐊᕕᑦᑐᖅᓯᒪᓂᐅᔪᓂ. 

ᓄᓇᖃᖅᑳᖅᑐᒥᓂᕐᒧᑦ ᐸᓖᓯᑦᓴᐅᓂᕐᒧᑦ 

ᐱᓕᒻᒪᑦᓴᐃᒍᑎᖓᑦ ᓄᓇᕗᒻᒥ ᐊᐅᓚᑕᐅᓕᖅᑐᖅ  

ᑲᔪᖏᖅᓴᐃᒍᒪᓪᓗᑎᒃ ᒪᒃᑯᑦᑐᓂᒃ ᐃᓄᓐᓂᒃ 

ᐃᖅᑲᓇᐃᔮᖅᑖᕋᓱᐊᖁᓪᓗᒋᑦ ᐸᓖᓯᒃᑯᓐᓂ. ᐸᓖᓯᒃᑯᑦ 

ᐱᓕᕆᖃᑎᖃᕐᒥᔪᑦ ᓄᓇᕗᑦ ᓯᓚᑦᑐᓴᕐᕕᒃᑯᓐᓂᒃ ᐸᓖᓰᑦ 

ᖃᐅᔨᒪᓕᒃᑲᓐᓂᖁᓪᓗᒋᑦ ᐱᔪᓐᓇᕐᓂᖅᑖᒃᑲᓐᓂᖁᓪᓗᒋᑦ 

ᐃᓄᐃᑦ ᐅᖃᐅᓯᖏᓐᓂᒃ.  
 

ᐱᕋᔭᑦᑕᐃᓕᑎᑦᓯᓂᖅ ᓯᕗᓂᑦᑎᓐᓂ 

ᖃᑦᓰᓐᓇᕈᒃᑲᓐᓂᕈᑕᐅᓂᐊᖅᑐᖅ 

ᐊᒥᓲᓗᐊᖃᑦᑕᕐᓂᖏᓐᓂᒃ ᐃᑲᔪᖅᑕᐅᕕᓐᓃᑦᑐᓂᒃ. 

ᑕᑕᓗᐊᕐᓂᖓᓄᑦ ᓱᓕ ᐃᓱᒫᓗᓐᓇᖅᑐᐊᓘᓐᒪᑦ 

ᕿᑭᖅᑖᓗᒻᒥ ᐃᑲᔪᖅᑕᐅᕕᖓᓂ. 

ᐱᕚᓪᓕᕈᑕᐅᓯᒪᔫᒐᓗᐊᖅ. ᒪᓕᒐᓕᕆᔨᒃᑯᑦ ᓄᑖᒥᒃ 

ᐃᓪᓗᓕᐅᖅᑐᑦ ᐃᖃᓗᓐᓂ ᐊᑐᐃᓐᓇᕈᓛᖅᑐᓂ ᐊᕐᕌᒎᑉ 

ᓄᓐᖑᐊᓂ. ᓯᕗᓂᑦᓴᑎᓐᓂ, ᒪᓕᒐᓕᕆᔨᒃᑯᑦ 

ᐸᕐᓇᐅᑎᓕᐅᖅᑐᑦ ᐊᑯᓂᐅᔪᒧᑦ ᐋᖅᑭᐅᒪᔾᔪᑎᑦᓴᓂᒃ 

ᐊᒥᓲᓗᐊᖃᑦᑕᕐᓂᖏᓐᓂᒃ ᐊᑲᐅᓐᖏᓕᐅᕈᒻᒧᑦ. 

 

ᐋᓐᓂᖅᑎᕆᓪᓗᑎᒃ ᐱᕋᔭᑉᐸᑦᑐᑦ, ᐊᖏᕐᕋᖏᓐᓂ 

ᐊᑲᐅᓐᖏᓕᐅᕈᑎᖃᖅᐸᑦᑐᑦ, ᐋᖓᔮᕐᓇᖅᑐᓂᒃ 

ᐊᔪᓕᕈᑎᖃᖅᓯᒪᔪᑦ ᐃᓱᒪᕐᓗᓕᖅᓯᒪᔪᓪᓗ  

ᑐᕌᖓᔪᐃᓐᓇᐅᒻᒪᑕ ᐃᓪᓗᑭᑦᓴᕐᓂᑦᑎᓐᓄᑦ.  

 

ᐱᖓᓱᑦ ᑕᓪᓕᒪᐊᒐᔭᖅᑲᑕ ᓄᓇᕗᒻᒥᐅᑦ ᐃᓪᓗᖃᖅᑐᑦ 

ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᕐᓂᒃ. ᐊᕝᕙᓪᓗᐊᑲᓴᖏᑦ 

ᕿᑐᕐᖓᕗᑦ ᐊᖏᕐᕋᖃᖅᑐᑦ ᐊᒥᓲᓗᐊᖅᑐᓂ ᑕᑕᑦᑐᓂ. 

ᕿᑐᕐᖓᕗᑦ ᐱᕈᖅᐸᓪᓕᐊᑎᓪᓗᒋᑦ, ᓇᒻᒥᓂᖅ 

ᐊᖏᕐᕋᑖᖅᐸᓪᓕᐊᒍᒪᓂᐊᕐᒥᔪᑦ. ᐃᓪᓗᑭᑦᓴᕐᓂᕗᑦ 

3,600 ᐃᓪᓗᓂᒃ ᐊᑲᐅᓐᖏᓕᐅᕈᑎᒻᒪᕆᐊᓗᒃ. 
 

ᑐᓂᓯᓚᐅᑎᓪᓗᒋᑦ $100 ᒥᓕᐊᓐᓂᒃ ᐊᕐᕌᓂ 

ᐊᑐᖅᑐᑦᓴᖏᓐᓂᒃ , ᒐᕙᒪᑐᖃᒃᑯᑦ ᓇᓗᓇᐃᖅᓯᓯᒪᔪᑦ 

ᓱᓕ ᐃᑲᔪᕈᒪᓂᕐᒥᓂᒃ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᑐᓚᐅᖅᑐᑦ $30 ᒥᓕᐊᓐᖏᓐᓂᒃ ᑮᓇᐅᔭᐃᑦ ᐊᕐᕌᓂ. 

ᐊᒥᐊᒃᑯᖏᑦ $70 ᒥᓕᐊᓐ ᐊᑐᖅᑕᐅᓂᐊᖅᑐᑦ ᑕᕝᕙᓂ 

ᐊᕐᕌᒍᒥ ᐃᓪᓗᓕᐅᕈᑕᐅᓗᑎᒃ. ᑭᓯᐊᓂ ᐊᖏᑎᒋᓂᖓ 

ᐃᓪᓗᑭᑦᓴᕐᓂᑦᑕ ᐊᒥᓱᕐᔪᐊᖑᓂᖅᓴᓂᒃ 

ᑮᓇᐅᔭᖃᖅᑎᑕᐅᒋᐊᓕᒃ. ᓄᓇᕗᑦ ᒐᕙᒪᒃᑯᖏᑦ 

ᐊᔭᐅᖅᑐᐃᖏᓐᓇᕐᓂᐊᖅᑐᑦ ᐋᑐᕙᒥ ᐊᑯᓂᐅᔪᒧᑦ 

ᐃᓪᓗᓕᐅᕈᑎᑦᓴᓂᒃ ᑮᓇᐅᔭᖅᑖᕈᒪᓗᑎᒃ.  

 

ᒫᓐᓇᑲᐃᓐᓇᕐᓕ, ᖃᓄᐃᓕᐅᕈᑎᖃᕐᓂᐊᖅᑯᒍᑦ 

ᖃᓄᐃᓕᐅᕈᑎᒋᒍᓐᓇᖅᑕᑦᑎᓐᓂᒃ ᐊᒥᒐᖅᓯᒐᓗᐊᖅᑐᑕ. 

ᑕᕝᕙᓂ ᐊᕐᕌᒍᓂ ᒐᕙᒪᒃᑯᑦ ᐊᑐᖅᑐᑦᓴᓕᐅᕐᓂᐊᖅᑐᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᖄᒃᑲᓐᓂᖓᒍᑦ $7 

ᒥᓕᐊᓐᓂᒃ, ᐊᑭᑦᑐᐹᓪᓕᖅᓯᒪᓂᖏᓐᓄᑦ 

ᐊᑭᓕᖅᓱᕆᐊᓖᑦ ᐆᒻᒪᖅᑯᑎᕈᔪᐃᑦ ᑭᒃᑯᑐᐃᓐᓇᐃᑦ 

ᐊᑐᖅᑐᐊᒐᖏᓐᓂ ᐃᓪᓗᓂ,  

ᖄᒃᑲᓐᓂᖓᒍᓪᓗ ᐃᖅᑲᓇᐃᔭᖅᑎᓄᑦ ᐃᓪᓗᓕᐅᕐᓂᕐᒧᑦ.  

 

ᐊᑕᐅᑦᓯᒃᑯᑦ, ᐃᒡᓗᓕᕆᔨᕐᔪᐊᒃᑯᑦ 

ᓯᕗᒧᒋᐊᖅᑎᑦᓯᓂᐊᖅᑐᑦ ᐸᕐᓇᐅᑎᖏᓐᓂᒃ 

ᖃᓄᐃᓕᒋᐊᕈᑎᖃᕐᓂᕐᒧᑦ. ᐸᕐᓇᐅᑏᑦ 

ᑐᕌᒐᖃᕈᑕᐅᓂᐊᖅᑐᑦ 

ᐃᓪᓗᓕᐅᒃᑲᓐᓂᕆᐊᖃᕐᓂᖏᓐᓂᒃ ᐊᑭᑭᓐᓂᖅᓴᒃᑯᑦ, 

ᐆᒻᒪᖅᑯᑎᑐᓐᖏᓂᖅᓴᓂᒃ,  

ᐊᖑᒻᒪᑎᒍᓐᓇᖅᓯᖁᓪᓗᒋᓪᓗ ᓄᓇᕗᒻᒥᐅᑦ 

ᐊᔾᔨᒌᓐᖏᑦᑐᓂᒃ ᐃᓪᓗᑖᕆᐊᖃᕐᓂᖏᓐᓂᒃ. 

ᐱᓗᐊᖅᑐᒥ ᐃᒡᓗᓕᕆᔨᕐᔪᐊᒃᑯᑦ ᑐᕌᒐᖃᕐᓂᐊᖅᑐᑦ 

ᐃᑲᔪᖅᑕᐅᒋᐊᖃᕐᓂᖏᓐᓂᒃ ᐊᒥᓱᕐᖑᐸᓪᓕᐊᔪᓄᑦ 

ᐃᓄᑐᖃᕐᓄᑦ.  



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕙᓪᓕᐊᔪᓕᕆᓂᖅ 

 

ᐱᕙᓪᓕᐊᑎᑦᓯᓂᖅ ᓇᒻᒥᓂ ᒪᑭᑕᔪᓐᓇᖅᓯᓂᕐᒧᑦ 

ᓇᓗᖅᑯᑎᓐᖏᓂᕐᒥᓪᓗ, ᐃᓅᖃᑎᒌᑦᓯᐊᖅᑐᓂᒃ 

ᒪᑭᑕᑦᓯᐊᖅᑐᓂᓪᓗ ᓄᓇᓕᓐᓂᒃ , 

ᑐᓐᖓᕕᒋᓂᖅᐹᕆᓂᐊᖅᑕᕗᑦ ᓴᓐᖏᔪᒥᒃ , 

ᐱᕈᖅᐸᓪᓕᐊᔪᒥᒃ ᑮᓇᐅᔭᓕᐅᕈᑎᖃᕈᓐᓇᕐᓂᖅ.  

ᐱᕈᖅᐸᓪᓕᐊᑐᐃᓐᓇᓐᖏᓪᓗᓂ ᑭᓯᐊᓂᑦᑕᐅᖅ 

ᐊᔾᔨᒌᓐᖏᑦᑐᓂᒃ ᑮᓇᐅᔭᓕᐅᕈᑎᖃᕈᓐᓇᖅᓯᓂᖅ, 

ᓄᓇᕗᒻᒥᐅᑦ ᓇᓖᕌᕈᑎᑦᓴᖃᕈᓐᓇᖁᓪᓗᒋᑦ ᓇᒻᒥᓂᖅ 

ᐊᖅᑯᑎᒋᒍᒪᔭᕐᒥᓐᓂᒃ ᑲᔪᓯᑦᓯᐊᕈᑎᖃᕈᓐᓇᖁᓪᓗᒋᑦ 

ᐃᓅᓯᕐᒥᓐᓂ. ᐅᓪᓗᒥ ᑕᒪᓐᓇ ᐊᖅᑯᑎᖓᑦ 

ᐃᖅᑲᓇᐃᔮᖅᑖᕈᓐᓇᖅᓯᓂᕐᒧᑦ ᒐᕙᒪᒃᑯᓐᓂ, 

ᓄᓇᕗᒻᒥ ᐊᒥᓲᓂᖅᐹᓂᒃ ᐃᖅᑲᓇᐃᔭᖅᑎᑦᓯᔨᐅᒐᑦᑕ. 

ᑭᓯᐊᓂ ᓇᒻᒥᓂᖃᖅᑎᐅᔪᑦᑕᐅᖅ 

ᐃᓚᒋᔭᐅᖃᑕᐅᒍᓐᓇᖅᓯᓪᓚᕆᓐᓂᐊᖅᑐᑦ 

ᐃᖅᑲᓇᐃᔭᖅᑎᑦᓯᒍᓐᓇᓂᕐᒥᒃ. 

 

ᐃᖅᑲᓇᐃᔮᑦ ᐊᒥᓱᕐᖑᕆᐊᓚᐅᖅᑐᑦ 6 ᐳᓴᓐᑎᖏᓐᓂᒃ 

ᐊᕐᕌᓂ, ᐱᕈᖅᐹᓪᓕᖅᓯᒪᓂᖅᐹᖑᓪᓗᓂ ᐃᓪᓗᓕᐅᕐᓂᖅ. 

12,500 ᓄᓇᕗᒻᒥᐅᑦ ᑮᓇᐅᔭᑦᓴᓂᒃ 

ᓯᒃᑭᑖᖃᑦᑕᕈᓐᓇᓚᐅᖅᑐᑦ ᐊᕐᕌᓂ. ᐱᖓᓱᑦ 

ᑕᓪᓕᒪᐅᒐᔭᖅᑲᑕ ᐃᖅᑲᓇᐃᔭᕈᓐᓇᖅᑐᑦ ᓄᓇᕗᒻᒥᐅᑦ 

ᐃᖅᑲᓇᐃᔮᖅᑖᕈᓐᓇᖅᓯᓚᐅᖅᑐᑦ. ᐊᕐᕌᒎᓯᒪᔪᓂ 

ᑕᓪᓕᒪᓂ, ᐃᖅᑲᓇᐃᔭᖅᑐᑦ ᐊᒥᓱᕐᖑᐸᓪᓕᐊᓯᒪᔪᑦ 3 

ᐳᓴᓐᑎᓂᒃ ᐊᕐᕌᒍᑕᒫᑦ. ᐊᒥᓱᕐᖑᐸᓪᓕᐊᓂᖏᑦ 

ᑐᓴᕈᒥᓇᖅᑐᑦ, ᑕᐃᒪᓕ ᐱᓂᖅᓴᒥᒃ 

ᐊᒥᓱᕐᖑᐸᓪᓕᐊᒋᐊᖃᕐᓂᐊᓕᖅᑐᑦ. 

 

ᑮᓇᐅᔭᖃᖅᑎᑦᓯᓂᐊᖅᑐᒍᑦ ᐱᓕᕆᐊᓄᑦ 

ᐱᕕᑦᓴᖃᕈᑕᐅᒍᓐᓇᖅᑐᓄᓪᓗ ᖃᓄᐃᓐᖏᑦᓯᐊᖅᑐᓂᒃ, 

ᐃᓕᓐᓂᐊᖅᓯᒪᔪᓂᒃ ᐃᖅᑲᓇᐃᔭᖅᑎᖃᓕᕈᒪᓪᓗᑕ 

ᐊᒥᓱᓂᒃ ᓇᓖᕌᕈᑎᑦᓴᖃᕈᓐᓇᕐᓗᑎᒃ. 

 

ᓯᕗᒧᑦ ᐊᑉᓗᖅᑕ ᑐᕌᒐᑦᑎᓐᓂ ᓇᓗᓇᐃᖅᑕᐅᓯᒪᔪᖅ 

ᐱᕙᓪᓕᐊᔪᓕᕆᒋᐊᖃᕐᓂᑎᓐᓂᒃ ᐅᔾᔨᖅᓱᑦᓯᐊᕐᓗᑕ  

ᓱᕈᐃᓗᐊᑦᑕᐃᓕᓗᑕᓗ. ᑖᓐᓇ ᐱᒻᒪᕆᐊᓗᒃ 

ᓯᕗᓪᓕᐅᑎᔭᕆᐊᓕᑦᑎᓐᓂ, ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐊᒥᓱᓂᒃ ᐱᓕᕆᐊᖃᖅᐸᓪᓕᐊᔪᑦ.  

 

ᐃᖏᕐᕋᔪᓕᕆᓂᖅ ᐱᔾᔪᑎᑐᐊᕆᒐᑦᑎᒍᑦ 

ᐃᓅᔾᔪᓯᑦᑎᓐᓂ. ᐋᓐᓂᐊᖃᕐᓇᖏᑦᑐᓕᕆᓂᖅ, 

ᐃᓕᓐᓂᐊᖅᑐᓕᕆᓂᖅ, ᐱᓕᒻᒪᑦᓴᐃᖃᑦᑕᕐᓂᕐᓗ 

ᑐᓐᖓᕕᓖᓐᓇᐃᑦ ᐊᑦᑕᓇᓐᖏᑦᑐᓂᒃ 

ᐊᐅᓚᓂᖃᑦᓯᐊᖅᑐᓂᓪᓗ ᐃᖏᕐᕋᔪᓕᕆᓂᕐᒥᒃ. ᑕᕝᕙᓂ  

ᐊᕐᕌᒍᒥ ᓂᕆᐅᑦᑐᒍᑦ ᐱᔭᕇᖅᑕᐅᓂᐊᕐᓂᖏᓐᓂᒃ 

ᓴᓇᔭᐅᒋᐊᖅᑐᑦ ᑲᖏᖅᖠᓂᕐᒥ, ᐱᒋᐊᖅᑕᐅᓗᓂᓗ  

ᓴᓇᔭᐅᒋᐊᕐᓂᐊᕐᓂᖏᑦ ᖃᖓᑕᔫᒃᑯᕕᖏᑦ 

ᐃᖃᓗᓐᓂ ᐃᖃᓗᑦᑑᑦᑎᐊᕐᒥᓗ.  

ᐊᑕᖏᖅᑐᓄᑦ, ᒐᕙᒪᒃᑯᑦ ᐱᓕᕆᖃᑎᖃᑦᓯᐊᖅᑐᑦ 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔨᖏᓐᓂᒃ  

ᓄᑖᕐᖑᕆᐊᖅᑕᐅᖁᓪᓗᒍ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑎ. ᑖᒃᑯᐊ 

ᓄᑖᕐᖑᕆᐊᖅᑕᐅᓯᒪᔪᑦ ᐸᕐᓇᐅᑏᑦ 

ᐊᑐᐊᒐᐅᓂᐊᖅᑐᑦ ᐱᕙᓪᓕᐊᑎᑦᓯᓂᕐᒧᑦ 

ᐊᕐᕌᒎᓂᐊᖅᑐᓂᒃ ᐊᕙᑎᓂᒃ. ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᓂᕆᐅᑦᑐᑦ 

ᓴᖅᑭᖅᑕᐅᓛᕐᓂᖓᓂᒃ ᓄᑖᕐᖑᕆᐊᖅᑕᐅᓯᒪᔪᖅ 

ᖃᓄᖅᑑᕈᑎ ᓯᕗᒻᒧᑦ ᓯᑕᒪᖓᓐᓂ 

ᑲᑎᒪᕐᔪᐊᓚᐅᖅᑎᓪᓗᒋᑦ ᐅᑭᐊᑦᓵᖑᓛᖅᑐᒥ.  

 

ᐱᕕᒃᓴᖃᖅᑎᑦᓯᓂᖅ ᓄᓇᕗᒻᒥᐅᓂᒃ ᑐᑭᖃᕐᒥᔪᖅ 

ᑐᕌᒐᕋᕆᐊᑦᓯᐊᒃᑲᓐᓂᓂᕐᒥᒃ ᐱᔾᔪᑎᖓᓂᒃ 

ᐃᓛᒃᑰᖅᑐᖅ 24 ᓄᓇᕗᒻᒥ ᓄᓇᑖᖅᓯᒪᓂᕐᒧᑦ 

ᐊᖏᕈᑎᖏᓐᓂ. ᐊᑕᖏᖅᑐᒥᒃ 

ᕿᒥᕐᕈᔭᐅᓚᐅᖅᑎᓪᓗᒍ 

ᐅᖃᖃᑎᒌᒍᑕᐅᓚᐅᖅᑎᓪᓗᒍᓗ ᓄᓇᕗᑦ 

ᑐᓐᖓᕕᒃᑯᓐᓄᑦ , ᒐᕙᒪᒃᑯᑦ 

ᑎᑎᕋᖅᐸᓪᓕᐊᓂᐊᓕᖅᑐᑦ ᓄᑖᕐᖑᕆᐊᖅᑕᐅᓗᓂ 

ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᒥᒃ ᐊᑐᐊᒐᕐᒥᒃ. 

ᑖᒃᑯᐊ ᐊᑐᐊᒐᐃᑦ 

ᓴᓐᖏᓕᖅᐹᓪᓕᕈᑕᐅᒋᐊᖃᕐᓂᐊᖅᑐᑦ ᐃᓄᐃᑦ 

ᓇᖕᒥᓂᖁᑎᖏᑦ ᓂᐅᕐᕈᑎᖃᕈᓐᓇᕐᓗᑎᒃ  

ᐱᔨᑦᓯᕋᐅᑎᖃᕈᓐᓇᕐᓗᑎᓪᓗ ᒐᕙᒪᒃᑯᓐᓄᑦ. 

ᐊᑕᐅᑦᓯᒃᑯᑦ, ᑐᓐᖓᕕᒌᓐᓇᕐᓂᐊᖅᑕᕗᑦ ᒐᕙᒪᒃᑯᑦ 

ᑮᓇᐅᔭᓂᒃ  

ᐊᑐᑦᓯᐊᖃᑦᑕᕆᐊᖃᕐᓂᖏᑦ.  

 

ᑲᔪᓯᑦᑎᐊᕐᓂᖃᖅᑐᒥᒃ ᐱᕙᓪᓕᐊᔪᓕᕆᓂᖅ ᑐᑭᓕᒃ 

ᐊᐅᓚᑦᓯᑦᓯᐊᕐᓂᕐᒥᒃ ᐱᕚᓪᓕᕈᑎᑦᓴᑎᓐᓂᒃ , 

ᐊᐅᓚᑦᓯᓗᑕᓗ ᓂᕐᔪᑎᓂᒃ ᓄᖑᓗᐊᑦᑕᐃᓕᔭᐅᓗᑎᒃ. 

ᐊᖑᓇᓱᖃᑦᑕᕐᓂᖅ ᓂᕐᔪᑎᓂᒃ ᐱᒻᒪᕆᐅᓂᖃᕐᖓᑦ 

ᐃᓅᓯᓕᕆᓂᕐᒧᑦ ᑮᓇᐅᔭᓕᐅᕈᓐᓇᓂᕐᒧᓪᓗ. 

ᐆᒪᔪᓕᕆᓂᕐᒧᑦ ᐊᐅᓚᑦᓯᔾᔪᓯᕗᑦ ᐃᓕᓴᖅᓯᒍᑕᐅᓯᒪᔪᖅ 

ᓱᕈᓴᕋᑦᑑᓂᖏᓐᓂᒃ ᐆᒪᔪᓐᓇᖅᑐᓕᒫᑦ ᐊᕙᑎᖏᓪᓗ 

ᐊᑯᓂᐊᓗᒃ ᓴᓗᒻᒪᕋᓱᐊᓲᖑᓪᓗᑎᒃ. ᑭᖑᕚᑦᓴᕗᑦ 

ᐃᓅᔪᓐᓇᕆᐊᖃᓛᖅᑐᑦ ᓄᓇᒦᖔᖅᑐᓂᒃ , ᐃᓄᐃᑦ 

ᑕᐃᒪᐃᖏᓐᓇᖅᓯᒪᒻᒪᑕ.  

 

ᐊᕙᑎᓕᕆᔨᒃᑯᑦ ᑕᕝᕙᓂ ᐊᕐᕌᒍᒥ ᐱᔭᕇᖅᓯᓂᐊᖅᑐᑦ 

ᐊᐅᓚᑦᓯᓂᕐᒧᑦ ᐸᕐᓇᐅᑎᒥᒃ ᕿᑭᖅᑖᓗᒻᒥ ᑐᑦᑐᖏᓐᓄᑦ.  

ᐊᑐᓕᖅᑎᑦᓯᓂᐊᕐᒥᔪᑦ ᓇᓄᓕᕆᓂᕐᒧᑦ ᐊᐅᓚᑦᓯᓂᕐᒧᑦ 

ᐸᕐᓇᐅᒻᒥᒃ ᓄᓇᕗᓕᒫᒧᑦ, ᐋᖅᑭᑦᓱᐃᕙᓪᓕᐊᓗᑎᓪᓗ  

ᐊᐅᓚᑦᓯᓂᕐᒧᑦ ᐸᕐᓇᐅᒻᒥᒃ ᐊᒃᖤᓄᑦ. 

ᐱᓕᕆᕕᖓᑦᑕᐅᖅ ᓈᓴᐃᓛᕐᒥᔪᑦ ᓇᓄᕐᓂᒃ ᖃᒡᒋᐅᔭᐅᑉ 

ᑕᕆᐅᖓᓂ ᐃᑭᕋᓴᐅᓪᓗᓂ ᐃᒪᖓᓂ  



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒐᓱᐊᕐᓗᑎᒃ ᖃᑦᓯᐅᒻᒪᖔᑕ ᓇᓄᐃᑦ 

ᓇᒦᖃᑦᑕᕐᒪᖔᑕᓗ. 
 

ᐊᕙᑎᓕᕆᔨᒃᑯᑦ ᐱᔭᕇᖅᓯᓛᕐᒥᔪᑦ 

ᓄᑖᕐᖑᕆᐊᖅᑕᐅᓂᖓᓂᒃ ᓄᓇᕗᒻᒥ ᐃᖃᓗᓕᕆᓂᕐᒧᑦ 

ᖃᓄᖅᑑᕈᑎᒥᒃ.  

ᐃᑲᔪᕈᑕᐅᓂᐊᖅᑐᓂᓗ ᐱᕙᓪᓕᐊᑎᑦᓯᓂᕐᒧᑦ ᓄᑖᓂᒃ 

ᓂᐅᕐᕈᑎᑦᓴᓂᒃ ᐃᖃᓪᓕᕿᓂᕐᒧᑦ ᓄᓇᕗᒻᒥ  

ᐊᕕᑦᑐᖅᓯᒪᓂᓕᒫᖏᓐᓂ. 
 

ᐊᑐᐃᓐᓇᐅᓂᖏᑦ ᓄᓇᐃᑦ ᐱᒻᒪᕆᐅᓂᖃᖅᑐᑦ 

ᐱᕙᓪᓕᐊᔪᓕᕆᓂᕐᒧᑦ. ᒪᓕᒐᓕᐅᖅᑏᑦ ᖃᐅᔨᒪᒻᒪᑕ, 

ᓄᓇᕗᒻᒥᐅᑦ ᐃᓱᒪᓕᐅᓚᐅᖅᓯᒪᒻᒪᑕ 1995-ᒥ 

ᓄᓇᓕᓐᓂ ᒐᕙᒪᐅᔪᑦ 

ᓂᐅᕐᕈᑎᖃᕆᐊᖃᓐᖏᑦᑎᑕᐅᓪᓗᑎᒃ ᓄᓇᓂᒃ ᐊᕐᕌᒍᓂᒃ 

ᐊᕙᑎᓂᒃ. ᑎᑭᐅᑎᓕᖅᑎᓪᓗᑕ ᐊᕐᕌᒍᓄᑦ ᐊᕙᑎᓄᑦ, 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 

ᐅᐸᓗᖓᐃᔭᕐᓂᐊᓕᖅᑐᑦ ᑕᕝᕙᓂ ᐊᕐᕌᒍᒥ 

ᓂᕈᐊᕕᔾᔪᐊᖅᑎᑦᓯᓗᑎᒃ ᓄᓇᓂᒃ 

ᓂᐅᕐᕈᑎᖃᕈᓐᓇᖅᓯᓂᐊᕐᒪᖔᑕ 2016-ᒥ. 
 

>>ᐸᑦᑕᑐᖅᑐᑦ 

  

ᐊᐅᓚᑦᓯᑦᓯᐊᕐᓂᖅ  

 

ᐅᖃᖅᑎᑦᑎᔩ, ᐸᕐᓇᐅᑎᕗᑦ ᐱᕈᖅᐸᓪᓕᐊᑎᑦᓯᒍᒪᓂᕐᒧᑦ 

ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ, 

ᓴᓐᖏᓕᖅᐹᓪᓕᖅᑎᑦᓯᓂᕐᒧᑦ  

ᐃᓚᒌᓂᒃ ᓄᓇᖅᑲᑎᒌᓂᓪᓗ, ᐱᕈᖅᓴᐃᓗᑕᓗ 

ᓇᖕᒥᓂᖅ ᒪᑭᑕᔪᓐᓇᖅᓯᑎᑦᓯᓂᕐᒥᒃ 

ᑐᓐᖓᕕᖃᖅᑐᐃᓐᓇᐅᓂᐊᖅᑐᑦ  

ᒐᕙᒪᒃᑯᑦ ᐊᐅᓚᑦᓯᒍᓐᓇᕐᓂᖏᓐᓂᒃ 

ᐱᓕᕆᔾᔪᑎᑦᓴᖏᓐᓂᒃ ᐅᔾᔨᖅᓱᑦᓯᐊᕐᓗᑎᒃ. ᒐᕙᒪᒋᔭᕗᑦ 

ᑐᕌᒐᖃᑦᓯᐊᕆᐊᓖᑦ  

ᓴᖅᑭᖅᑎᑦᓯᒍᒪᓂᐊᕈᑎᒃ ᓄᓇᕗᒻᒥᐅᑦ 

ᓂᕆᐅᒋᔭᖏᓐᓂᒃ, ᐱᒋᐊᓕᖏᓐᓂᓪᓗ. 

ᐊᑑᑎᒋᓂᐊᖅᑕᕗᑦ ᐃᖅᑲᓇᐃᔭᖅᑎᕗᑦ ᑮᓇᐅᔭᕗᓪᓗ 

ᓄᓇᕗᒻᒥᐅᑦ ᐃᓅᓯᖃᑦᓯᐊᕈᓐᓇᖁᓪᓗᒋᑦ 

ᖃᓄᐃᓐᖏᑦᓯᐊᕐᓗᑎᒃ, ᐅᑑᑎᖃᑦᓯᐊᖅᑐᒥᓪᓗ 

ᐃᓅᓯᖃᕐᓗᑎᒃ.  

 

ᓯᕗᒧᑦ ᐊᑉᓗᖅᑕ ᑐᕌᒐᑦᑎᓐᓂ ᒪᓕᒋᐊᖃᖅᑐᒍᑦ 

ᒐᕙᒪᐅᑦᓯᐊᕐᓗᑕ ᐅᔾᔨᖅᓱᑦᓯᐊᕐᓗᑕ ᐊᑑᑎᒋᓗᒋᑦ 

ᐱᓕᕆᔾᔪᑎᑦᓴᕗᑦ. ᑕᒪᓐᓇ ᑐᑭᓕᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐱᔪᓐᓇᕐᓂᖃᑦᓯᐊᕆᐊᖃᕐᓂᖏᓐᓂᒃ 

ᐱᓕᕆᔾᔪᑎᑦᓴᖃᑦᓯᐊᕐᓗᑎᓪᓗ ᐊᐅᓚᑦᓯᓂᕐᒧᑦ 

ᐃᓱᒪᓕᐅᕈᑎᖃᕈᓐᓇᕐᓗᑎᒃ ᑭᖑᕙᖅᓯᒪᓐᖏᑦᑐᓂᒃ , 

ᑕᒻᒪᖅᓯᒪᓐᖏᑦᑐᓂᓪᓗ ᑐᑭᓯᐅᒪᓂᖃᕐᓗᑎᒃ.  

 

ᐱᓕᕆᔾᔪᓯᕆᓂᐊᖅᑕᕗᑦ ᒐᕙᒪᐅᑦᓯᐊᕐᓂᕐᒧᑦ 

ᓴᖅᑭᕐᓂᐊᖅᑐᖅ ᐋᖅᑭᑦᓱᐃᓂᒃᑯᑦ ᐊᑐᐊᒐᕐᓂᒃ  

ᐱᓕᕆᐊᓂᓪᓗ, ᐊᐅᓚᑦᓯᓂᒃᑯᓪᓗ ᐱᔨᑦᓯᕋᐅᑎᓂᒃ . 

ᓴᖅᑭᕐᓂᐊᕐᒥᔪᖅ ᐃᓱᒪᓕᐅᕈᑎᖃᖃᑦᑕᓂᒃᑯᑦ ᑮᓇᐅᔭᐃᑦ 

ᒥᑦᓵᓄᑦ. ᑮᓇᐅᔭᐃᑦ ᐊᑐᖅᑐᑦᓴᐃᑦ ᐅᓪᓗᒥ ᓴᖅᑭᖅᑕᒃᑲ 

ᐱᔾᔪᑕᐅᓯᒪᔪᑦ ᐊᒥᓱᐊᓗᓐᓂᒃ ᑕᐅᓴᖏᓐᓃᑦᑐᓂᒃ  

ᐃᓱᒪᓕᐅᕈᑕᐅᖃᑦᑕᖅᓯᒪᔪᓂᒃ ᐃᓚᒋᔭᐅᓪᓗᑎᒃ 

ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑏᑦ, ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ, ᓄᓇᕗᒻᒥᐅᑦ ᐊᓯᖏᓪᓗ 

ᐃᓚᐅᖃᑕᐅᖃᑦᑕᕆᐊᓖᑦ. ᑮᓇᐅᔭᓕᕆᓂᕐᒧᑦ 

ᐊᐅᓚᑦᓯᑦᓯᐊᕈᓐᓇᕐᓂᖅ ᑐᓐᖓᕕᖃᖅᑐᖅ 

ᑭᒃᑯᑐᐃᓐᓇᕐᓂᒃ ᖃᐅᔨᒪᓂᖃᑦᓯᐊᖅᑐᓂᒃ, 

ᐱᔪᓐᓇᕐᓂᖃᑦᓯᐊᖅᑐᓂᒃ, ᐃᓱᒪᓂᖃᑦᓯᐊᖅᑐᓂᒃ 

ᐱᓕᕆᔾᔪᑎᑦᓴᖃᑦᓯᐊᖅᑐᓂᓪᓗ. ᓯᕗᓂᑦᑎᓐᓂ 

ᓇᓚᐅᑦᓵᕈᑎᖃᕈᓐᓇᕐᓂᕗᑦ ᐱᕙᓪᓕᐊᓂᐅᔪᓂᒃ 

ᑮᓇᐅᔭᐃᓪᓗ ᐊᑐᖅᑐᑦᓴᓂᒃ ᖃᓄᐃᓕᐅᕈᑎᑦᑎᓐᓄᑦ 

ᐱᒻᒪᕆᐅᓂᖃᕐᖓᑦ ᑲᔪᓯᑦᓯᐊᕈᑎᖃᕈᓐᓇᕐᓂᑦᑎᓐᓄᑦ.  
 

ᑮᓇᐅᔭᓕᕆᔨᒃᑯᑦ ᑮᓇᐅᔭᓕᕆᓂᕐᒧᑦ ᐃᓕᓐᓂᐊᖅᓯᓐᓈᑦ 

ᑲᑎᒪᑎᑦᓯᖃᑦᑕᖅᓯᒪᔪᑦ ᒐᕙᒪᒃᑯᑦ ᐱᓕᕆᕕᓕᒫᖏᓐᓄᑦ  

ᑎᒥᖁᑎᖏᓐᓄᓪᓗ. ᑕᒪᓐᓇ ᐃᓚᒋᔭᐅᔪᖅ 

ᐊᑐᓕᖅᑎᑦᓯᒍᒪᓂᕐᒧᑦ ᐊᔾᔨᒌᓂᒃ ᓱᕐᕋᑦᑕᓐᖏᑦᑐᓂᓪᓗ 

ᐊᑐᐊᒐᕐᓂᒃ ᒐᕙᒪᒃᑯᓐᓂ ᐋᖅᑭᑦᓱᐃᖃᑦᑕᓂᕐᒧᑦ, 

ᕿᒥᕐᕈᐃᖃᑦᑕᓂᕐᒧᑦ ᖃᐅᔨᓴᐃᓐᓇᖃᑦᑕᓂᕐᒧᓪᓗ 

ᐱᓕᕆᕕᐅᔪᑦ ᑮᓇᐅᔭᐃᑦ ᐊᑐᖅᑐᑦᓴᖏᓐᓂᒃ. ᒐᕙᒪᒃᑯᑦ 

ᐃᓗᐊᓂ ᐊᑐᐊᖅᐸᑦᑕᕗᑦ ᐱᐅᓯᕙᓪᓕᐊᑎᓪᓗᒋᑦ, 

ᓴᓐᖏᓕᖅᐹᓪᓕᖅᑎᑦᓯᓂᐊᖅᑐᒍᑦ 

ᐸᕐᓇᐅᑎᖃᕈᓐᓇᕐᓂᕐᒥᒃ ᓯᕗᓂᑦᓴᑦᑎᓐᓄᑦ. 

ᒪᓕᒐᓕᐅᖅᑏᑦ ᖃᐅᔨᒪᒻᒪᑕ, ᑐᕌᒐᖃᖅᑐᒍᑦ 

ᐸᕐᓇᐅᑎᖃᖃᑦᑕᕈᒪᓂᕐᒧᑦ ᐊᕐᕌᒍᓄᑦ ᐱᖓᓱᓄᑦ 

ᓯᕗᒧᑦ, ᐊᐅᓚᑦᓯᑦᓯᐊᒃᑲᓐᓂᕈᓐᓇᖁᓪᓗᑕ 

ᑮᓇᐅᔭᑦᑎᓐᓂᒃ ᐱᐅᓯᕚᓪᓕᖅᑎᑦᓯᓗᑕᓗ 

ᐱᔨᑦᓯᕋᐅᑎᑦᑎᓐᓂᒃ ᑭᒃᑯᑐᐃᓐᓇᕐᓄᑦ.  
 

ᑕᕝᕙᓂ ᐊᕐᕌᒍᒥ ᒐᕙᒪᒃᑯᑦ ᐊᑕᖏᖅᑐᒥᒃ 

ᐊᑐᓕᖅᑎᑦᓯᓂᐊᖅᑐᑦ ᑮᓇᐅᔭᖅᑐᕈᑎᖃᕐᓂᕐᒥᒃ 

ᐊᐅᓚᑦᓯᓂᕐᒧᑦ ᐅᑐᐊᒐᕐᓂᒃ ᐅᖃᓕᒫᒐᕋᓛᓂᒃ, 

ᐊᑐᐊᖅᑕᐅᖃᑦᑕᕈᓐᓇᕐᓂᐊᕐᓗᑎᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᑮᓇᐅᔭᓂᒃ  

ᐊᑐᖅᑐᑦᓴᓕᐅᖅᑎᓪᓗᒋᑦ ᓯᕗᓂᑦᓴᑎᓐᓂᓗ 

ᖃᓄᐃᓕᖓᓂᐊᕐᓂᖏᓐᓂᒃ. ᐱᐅᓯᕚᓪᓕᖅᑕᐅᓗᓂ 

ᖃᐅᔨᓴᑦᓯᐊᖃᑦᑕᕐᓂᖅ ᑐᑦᓯᕋᐅᑎᐅᔪᓂᒃ 

ᑮᓇᐅᔭᓕᕆᓂᕐᒧᑦ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ, 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᑲᔪᕈᓐᓇᖅᓯᓂᐊᖅᑐᑦ 

ᐱᐅᓂᖅᓴᓂᒃ ᐃᓱᒪᓕᐅᕈᑎᖃᖃᑦᑕᓂᕐᒥᒃ.  
 

ᓇᓗᓇᐃᖅᓯᓯᒪᒋᐊᖃᕋᑦᑕ ᓄᓇᕗᑦ ᒐᕙᒪᒃᑯᖏᑦ 

ᐊᑕᖏᖅᑐᓂᒃ ᐊᑑᑎᖃᑦᓯᐊᕆᐊᖃᕐᓂᖏᓐᓂᒃ 

ᑖᒃᓰᔭᖅᑎᐅᔪᑦ ᑮᓇᐅᔭᖏᓐᓂᒃ. ᒐᕙᒪᒋᔭᕗᑦ 

ᕿᒥᕐᕈᐃᓂᐊᖅᑐᑦ ᐱᓕᕆᐊᓕᒫᖏᓐᓂᒃ 

ᓇᓗᓇᐃᖅᑕᐅᓯᒪᖁᓪᓗᒍ  



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

89 

ᐊᐅᓚᑕᐅᑦᓯᐊᕋᓗᐊᕐᒪᖔᑕ ᐊᑭᑐᓗᐊᓐᖏᑐᒃᑯᑦ, 

ᐊᐅᓚᓂᖃᑦᓯᐊᖅᑐᒃᑯᑦ ᐊᑑᑎᖃᑦᓯᐊᖅᑐᒃᑯᓪᓗ. 
 

ᕿᒥᕐᕈᓛᕐᒥᔭᕗᑦ ᐊᑐᐊᒐᐅᕙᑦᑐᑦ ᑕᕝᕙᓂ ᐊᕐᕌᒍᒥ 

ᖃᐅᔨᓴᕆᐊᖃᑦᑕᓂᕐᒧᑦ ᑮᓇᐅᔭᓂᒃ 

ᑐᓂᔭᐅᑐᐃᓐᓇᐸᑦᑐᓂᒃ ᐊᖏᖃᑎᒌᒍᑎᒃᑯᓪᓗ 

ᑮᓇᐅᔭᖅᑖᕈᑕᐅᕙᑦᑐᓂᒃ, ᓇᓗᓇᐃᖅᑕᐅᓯᒪᖁᓪᓗᒍ 

ᑮᓇᐅᔭᓂᒃ ᐊᑐᑦᓯᐊᕋᓗᐊᕐᒪᖔᑦᑕ 

ᐊᖏᖃᑎᒌᒍᑎᒃᑰᖅᑐᓂᒃ. ᐱᓕᕆᕕᕗᑦ 

ᐃᖅᑲᓇᐃᔭᖃᑎᖃᑦᓯᐊᕐᓂᐊᖅᑐᑦ ᒐᕙᒪᓕᕆᔨᒃᑯᓐᓂᒃ 

ᕿᒥᕐᕈᐃᓕᖅᑲᑕ. ᐊᑕᐅᑦᓯᒃᑯᑦ, ᑖᒃᑯᐊ ᒪᕐᕉᒃ ᒐᕙᒪᒃᑯᑦ 

ᐱᓕᕆᕕᖏᒃ ᐱᔭᕇᖅᓯᓛᖅᑑᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᖃᓄᖅᑑᕈᑎᖓᓂᒃ, 

ᐊᑐᓕᖅᑎᑕᐅᓗᓂᓗ ᑕᕝᕙᓂ ᐊᕐᕌᒍᒥ. ᒐᕙᒪᒃᑯᑦ 

ᐱᒻᒪᕆᐅᑎᑦᓯᓚᐅᖅᑐᑦ ᖃᐅᔨᔭᐅᓯᒪᔪᓂᒃ 

ᑕᒻᒪᖅᓯᒪᔪᖅᓯᐅᖅᑎᒧᑦ ᐱᖓᔪᐊᓐᓂ 

ᒪᓕᒐᓕᐅᖅᑎᐅᓚᐅᖅᑐᓄᑦ. ᒥᔅ ᕗᕋᐃᓱ 

ᐅᖃᐅᔾᔨᓚᐅᕐᖓᑦ ᐱᓕᕆᑦᓯᐊᒃᑲᓐᓂᕆᐊᖃᕐᓂᑎᓐᓂᒃ 

ᓇᓗᓇᐃᖅᓯᖃᑦᑕᓂᕐᒥᒃ ᐃᖅᑲᓇᐃᔭᖅᑎᓂᒃ  

ᐊᒥᒐᖅᓯᖃᑦᑕᓂᕐᒥᒃ , ᕿᓚᒥᐅᓂᖅᓴᐅᖃᑦᑕᕐᓗᑎᓪᓗ 

ᐃᖅᑲᓇᐃᔭᖅᑎᑦᓴᖅᓯᐅᖃᑦᑕᕐᓂᖏᑦ. 
 

ᐱᒻᒪᕆᐅᒻᒪᑲ ᐱᐅᓯᕚᓪᓕᖅᑕᐅᒋᐊᖃᕐᓂᖓ 

ᐃᖅᑲᓇᐃᔭᖅᑎᑖᕋᓱᐊᖃᑦᑕᕐᓂᕗᑦ 

ᐃᖅᑲᓇᐃᔭᖅᑎᖃᑯᑖᖃᑦᑕᕐᓂᕗᓪᓗ,  

ᐊᐅᓚᑦᓯᒍᓐᓇᖁᓪᓗᑕ ᐱᓕᕆᐊᓂᒃ ᐱᔨᑦᓯᕋᐅᑎᓂᓪᓗ 

ᓄᓇᕗᒻᒥᐅᓄᑦ. ᐃᖅᑲᓇᐃᔭᖅᑎᑖᖃᑦᑕᕐᓂᖅ 

ᐃᓐᓄᑦᑕᐅᒋᐊᓕᓐᓄᑦ ᐃᖅᑲᓇᐃᔮᓄᑦ ᐊᑯᓂᐊᓗᒃ 

ᐊᑦᓱᕈᕐᓇᖅᑐᒃᑰᕈᑕᐅᓯᒪᔪᑦ. ᑎᓯᐱᕆ 31-ᒧᓄᑦ, 24 

ᐳᓴᓐᑎᖏᑦ ᒐᕙᒪᒃᑯᑦ ᐃᖅᑲᓇᐃᔮᖏᑦ 

ᐃᓐᓄᑦᑕᐅᓯᒪᓚᐅᓐᖏᑦᑐᑦ.  
 

ᓄᑖᑎᒍᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᖃᓄᖅᑑᕈᑎᒃᑯᑦ, 

ᓈᒻᒪᓈᖅᑐᓂᒃ ᑭᒃᑯᑐᐃᓐᓇᕐᓂᒃ 

ᐃᓕᓯᖃᑦᑕᕈᓐᓇᖅᓯᓂᐊᖅᑐᒍᑦ ᓈᒻᒪᒋᔭᖏᓐᓄᑦ 

ᐃᖅᑲᓇᐃᔮᓄᑦ ᓈᒻᒪᓈᑦᓯᐊᖅᑎᓪᓗᒍ. 
 

ᐱᒻᒪᕆᐅᒻᒪᑦ ᒐᕙᒪᒃᑯᑦ 

ᓯᕗᒧᒍᑎᖃᖅᐸᓪᓕᐊᒋᐊᖃᕐᓂᖏᑦ ᐅᖑᒻᒪᑎᓕᕐᓗᑎᒃ 

ᖃᑦᓯᐅᒋᐊᖃᕐᓂᖏᓐᓂᒃ ᒪᓕᑦᑐᒋᑦ ᐃᓄᐃᑦ 

ᖃᑦᓯᐅᓂᖏᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓕᕐᓗᑎᒃ. 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᕗᑦ 

ᑐᕌᖓᓂᖃᑦᓯᐊᕆᐊᖃᕐᖓᑕ  

ᐃᓄᖁᑎᖏᓐᓄᑦ ᑭᒡᒐᑐᖅᑕᖏᓐᓄᑦ. 

ᐃᓴᑦᓯᒪᑦᓯᐊᕆᐊᓖᑦ ᐃᓄᐃᑦ ᐱᖅᑯᓯᖏᓐᓂᒃ 

ᐱᐅᓯᕚᓪᓕᖅᑎᑦᓯᓗᑎᓪᓗ  

ᐊᑐᖅᑕᐅᖃᑦᑕᕐᓂᖏᓐᓂᒃ ᐃᓄᐃᑦ ᐅᖃᐅᓯᖏᑦ.  
 

ᑎᓯᐱᕆ 31-ᒧᑦ, ᐃᓄᐃᑦ 50 ᐳᓴᓐᑎᐅᓚᐅᖅᑐᑦ 

ᐃᖅᑲᓇᐃᔭᖅᑎᓂ ᖁᓕᓂ ᒐᕙᒪᒃᑯᑦ ᐱᓕᕆᕕᖏᓐᓂ. 

ᐃᓄᐃᑦ ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓄᑦ 

ᐸᕐᓇᐅᑎᒃᑯᑦ ᐱᓕᕆᕕᐅᔪᑦ ᐊᑐᐊᒐᑦᓴᖃᖅᑐᑦ 

ᐊᒥᓱᕐᖑᕆᐊᖅᓯᖁᓪᓗᒋᑦ ᖃᑦᓯᐅᓂᖏᓐᓂᒃ. 

ᒪᓕᑦᑕᐅᒋᐊᓖᑦ ᐃᓚᖏᑦ ᓯᕗᓪᓕᐅᔾᔨᒋᐊᖃᕐᓂᕐᒧᑦ 

ᐃᓄᓐᓂᒃ ᐃᖅᑲᓇᐃᔮᖅᑖᕋᓱᐊᖅᑐᓂ. ᒐᕙᒪᒃᑯᑦ 

ᐊᖏᔪᖅᑳᑦᓴᐅᓂᕐᒧᑦ ᐱᓕᒻᒪᑦᓴᐃᒍᑎᖃᕐᒥᔪᖅ, 

ᐱᓕᒻᒪᑦᓴᐃᓂᒃᑯᑦ ᑲᔪᖏᖅᓴᐃᔨᖃᕐᓂᒃᑯᓪᓗ. ᒐᕙᒪᕗᑦ 

ᐊᑦᓱᕉᑎᖃᐃᓐᓇᖅᑐᑦ ᑎᑭᐅᑎᒍᒪᓪᓗᑎᒃ 

ᖃᑦᓯᐅᓂᖏᓐᓂᒃ ᐊᒥᓱᕐᖑᕆᐊᕆᓂᕐᒥᒃ 

ᐃᖅᑲᓇᐃᔭᖅᑎᑦᑎᓐᓂ. ᓇᓗᓇᐃᖅᓯᓯᒪᒋᐊᖃᖅᑐᒍᑦ 

ᒐᕙᒪᒃᑯᓐᓂ ᐃᖅᑲᓇᐃᔭᕐᕗᑦ 

ᑭᒡᒐᖅᑐᐃᑦᓯᐊᕈᓐᓇᖁᓪᓗᒋᑦ ᓄᓇᕗᒻᒥᐅᓂᒃ.  

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᓕᕆᐊᑎᒍᑦ, 

ᐃᓕᖅᑯᓯᓕᕆᔨᒃᑯᑦ ᓯᕗᒃᑲᑕᖅᑐᑦ ᓱᓕ ᒐᕙᒪᒃᑯᓐᓄᑦ 

ᒐᕙᒪᒃᑯᓪᓗ  

ᑎᒥᖁᑎᖏᓐᓄᑦ ᒪᓕᑦᓯᐊᖁᓪᓗᑕ 

ᐅᖃᐅᓯᓕᕆᓂᕐᒨᖓᔪᓂᒃ.  

 

ᒐᕙᒪᒃᑯᑦ ᐱᓕᕆᕕᖏᑦ ᐱᐅᓯᕙᓪᓕᐊᑎᑦᓯᓯᒪᔪᑦ 

ᐅᖃᐅᓯᓕᕆᓂᕐᒧᑦ ᐱᓕᒻᒪᑦᓴᐃᓂᕐᒥᒃ 

ᐅᖃᕈᓐᓇᕐᓂᖏᓐᓂᓪᓗ  

ᖃᐅᔨᓴᖃᑦᑕᓂᕐᒥᒃ , 

ᐱᓕᒻᒪᑦᓴᐃᒃᑲᓐᓂᖃᑦᑕᓕᖅᑐᑎᓪᓗ ᑐᓵᔨᓂᒃ 

ᑐᑭᓕᐅᕆᔨᓂᓪᓗ. ᒐᕙᒪᒃᑯᑦ ᑮᓇᐅᔭᖅᑎᒍᑦ  

ᐃᑲᔪᕐᓂᖅᓴᐅᓯᒪᔪᑦ ᐅᖃᓕᒫᒐᓕᐊᕐᓄᑦ ᐊᓯᖏᑎᒍᓪᓗ 

ᑐᑭᓯᑎᑦᓯᒋᐊᕈᑎᒃᑯᑦ ᓴᖅᑭᔮᖅᑎᑦᓯᒋᐊᖅᑐᑎᒃ ᐃᓄᐃᑦ  

ᐅᖃᐅᓯᖏᓐᓂᒃ ᐊᑐᒃᑲᓐᓂᖁᔨᓂᕐᒧᑦ ᓄᓇᓕᓐᓂ 

ᒪᒃᑯᑦᑐᓄᓪᓗ.  

 

ᑕᕝᕙᓂ ᐊᕐᕌᒍᒥ, ᒐᕙᒪᒃᑯᑦ ᐱᒋᐊᖅᑎᑦᓯᓂᐊᖅᑐᑦ 

ᐃᓐᖏᐅᓯᓕᐅᕐᓂᒃᑯᑦ ᐱᓕᐅᑎᑎᑦᓯᓂᕐᒥᒃ ᓄᑖᓂᒃ  

ᐃᓐᖏᒐᓕᐅᒃᑲᓐᓂᖃᑦᑕᖁᔨᓪᓗᑎᒃ ᐃᓄᒃᑐᑦ. 

ᐊᕐᕌᒎᓂᐊᖅᑐᒥᓗ ᐱᒋᐊᖅᑎᑦᓯᓛᖅᑐᒍᑦ 

ᐃᓕᓴᕆᔭᐅᔾᔪᑎᒥᒃ ᑎᑎᕋᖅᐸᑦᑐᓄᑦ ᐅᓂᒃᑳᓂᒃ 

ᐱᕚᓪᓕᖅᑎᑦᓯᒍᒪᓪᓗᑎᒃ ᐃᓄᒃᑐᑦ 

ᑎᑎᕋᕆᐅᖅᓴᓂᕐᒥᒃ/ᐅᖃᓕᒫᕆᐅᖅᓴᓂᕐᒥᒃ ᒪᒃᑯᑦᑐᓄᑦ 

ᐃᓐᓇᕐᓄᓪᓗ.  

  

ᐱᔭᕇᕈᑎᖓ  

 

ᐅᖃᖅᑏ, ᑕᕝᕙ ᑕᒡᒐ ᑖᒃᑯᐊ. ᓇᓗᓇᐃᔭᖅᑕᒃᑲ 

ᖃᓄᖅ ᒐᕙᒪᕗᑦ ᐊᑑᑎᖃᕐᓂᐊᕐᒪᖔᑕ  

ᐱᓕᕆᔾᔪᑎᑦᓴᖏᓐᓂᒃ ᐊᑕᖏᖅᑐᒥᒃ 

ᐃᑲᔪᖅᓲᑎᒋᓗᒋᑦ ᑐᕌᒐᑦᑎᓐᓂᒃ ᓯᕗᒧᑦ ᐊᑉᓗᖅᑕ. 

 

ᐱᓕᕆᐊᕆᓂᐊᖅᑕᕗᑦ ᐊᑦᓱᕉᑎᑦᓴᐃᑦ 

ᑲᔪᖏᕐᓂᖃᕐᓗᑕ ᐊᖏᕈᑎᖃᖅᓯᒪᓗᑕᓗ 

ᓯᕗᒧᒋᐊᖅᑎᑦᓯᓂᕐᒥᒃ. ᑐᑭᒧᐊᑦᓯᐊᖅᑐᒍᑦ 

ᑕᒻᒪᓐᖏᑦᑐᒥᒃ. ᑐᓐᖓᕕᖃᖅᑐᑕ ᐱᓕᕆᐊᖑᓯᒪᔪᓂᒃ 

ᐱᖓᓲᓕᖓᔪᓄᑦ ᑭᖑᓂᑦᑎᓐᓂ  

ᒪᓕᒐᓕᐅᖅᑎᐅᖃᑦᑕᓯᒪᔪᓄᑦ. ᑲᑐᔾᔨᖃᑎᒌᓐᓂᒃᑯᑦ, 

ᓯᑕᒪᓐᓂ ᒪᓕᒐᓕᐅᖅᑏᑦ ᐃᑲᔪᕈᓐᓇᖅᑐᑦ  



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥᐅᓂᒃ ᓯᕗᒧᑦ ᐊᓪᓗᕆᐊᖃᑎᒌᓪᓗᑕ 

ᓯᕗᓂᑦᓴᖃᑦᑎᐊᖅᑐᐃᓐᓇᐅᓂᐊᕋᑦᑕ. 

 

ᑭᖑᓪᓕᖅᐹᖓᓂ, ᐅᖃᖅᑏ, ᖁᔭᓐᓇᒦᕈᒪᕙᒃᑲ 

ᐃᖅᑲᓇᐃᔭᖅᑎᖁᑎᕗᑦ. ᖁᔭᓕᕙᕗᑦ 

ᐊᒃᓱᕈᖃᑦᑕᕐᒪᑕ ᐊᖏᖅᓯᒪᓂᖏᓂᓪᓗ 

ᐱᔨᑦᑎᑦᑎᐊᕈᒪᒻᒪᑕ ᓄᓇᕗᒥᐅᓕᒫᓄᑦ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 4. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᐊᐃᕕᓕᒃ, ᒥᔅᑕ ᒪᑉᓴᓚᒃ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 030 - 4(2): 

ᓇᓪᓕᐅᑎᑦᑎᐊᕆᑦ ᐹᓪ ᐅᑲᓕᖅ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᒃᓯᔩ. ᐅᓪᓗᒥ 

ᓂᑯᕕᒍᑎᖃᖅᑐᖓ ᐃᓕᓴᖅᓯᔪᒪᓪᓗᖓ 

ᒪᓕᒐᓕᐅᖅᑎᐅᖃᑎᒃᑎᓐᓂᒃ ᑕᑦᕙᓂ ᓇᓪᓕᐅᑎᒻᒪᑦ 

ᐅᓪᓗᒥ ᓇᓕᐅᓂᖅᓯᐅᑦᓯᐊᖁᓪᓗᒍ ᒥᔅᑕ ᐅᑲᓕᖅ. 

ᐅᓪᓗᒥ ᓇᓪᓕᐅᓂᖅᓯᐅᑦᓯᐊᓂᐊᖅᐳᖅ 

ᐅᓪᓗᖃᑦᓯᐊᕐᓂᐊᖅᑐᒃᓴᐅᕗᖅ. ᖁᔭᓐᓇᒥᒃ 

ᐅᖃᖅᑎᒃᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᖅᓱᖅᑑᒧᑦ, 

ᒥᔅᑕ ᐊᑯᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 031 - 4(2): 

ᐱᒃᑯᒋᔭᐅᓂᖓ ᔪᐊᑕᓐ ᑕᑭᕈᖅ (ᐊᑯᐊᖅ) 

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᒃ ᐊᑎᕋ ᐅᖃᑦᓯᐊᕋᓐᓂ ᐅᓪᓗᒥ. 

 

>>ᐃᓪᓚᖅᑐᑦ 

 

ᖁᔭᓐᓇᒦᒃ ᐅᖃᖅᑏ. ᑕᐃᒪᓐᓇ ᐅᓪᓗᒥ ᒪᑭᑦᑐᖓ 

ᑖᓐᓇ ᖁᕕᐊᓱᖁᒐᒃᑯ ᔪᐊᑕᓐ ᑕᑭᕈᖅ 

ᐅᖅᓱᖅᑑᕐᒥᐅᑕᖅ. 

ᑕᐃᒪ ᑖᓐᓇ ᔪᐊᑕᓐ ᐃᓕᓐᓂᐊᖃᑕᐅᖃᑦᑕᕐᒪᑦ 

ᐅᖅᓱᖅᑑᑉ ᕿᑭᖅᑕᑉ ᐃᓕᓴᕐᕕᐊᓂ ᐃᓐᓇᐅᓂᖅᓴᓂ 

ᑕᐃᒪ ᑲᓇᑕᒥᐅᑦ ᐱᐊᓂᖃᑕᐅᓚᐅᕐᒪᑦ 

ᖃᐅᔨᒪᔪᕐᔪᐊᓕᕆᓂᕐᒥᑦ. 

 

ᑕᐃᑲᓂ ᐅᐃᓐᓱ ᐊᓐᑎᐅᕆᕈᒥ ᑲᑎᓚᐅᖅᓯᒪᖕᒪᑕ 

ᑕᐃᒪ ᑲᓇᑕᓯᐅᑎᒥ ᑕᑦᕙᓂ ᑲᑎᓯᖃᑦᑕᖅᑐᐃᑦ 

ᑲᑎᔾᔪᑕᐅᖃᑦᑕᖅᑐᐃᑦ ᐃᓕᓐᓂᐊᖅᑐᓄᑦ 

ᑲᓇᑕᒥᐅᓂᒃ ᑕᐃᒫᒃ ᐱᓇᓱᐊᕈᓯᓕᒫᖅ 

ᑲᑎᒻᒪᓚᐅᖅᑐᐃᑦ 500-ᕋᓘᓪᓗᑎᒃ ᑕᒫᓂ 

ᖃᐅᔨᒪᔪᕐᔪᐊᔅᓴᕋᓛᑦ ᐃᓕᓐᓂᐊᕐᓂᖃᖅᑐᑎᒃ 7-ᒥᑦ 

12-ᒧᑦ ᑕᒫᓂ ᐅᖓᑖᓂ ᒥᓕᐊᑦᑖᓚᐃᑦ ᑲᑎᓯᒪᔪᐃᑦ 

ᐊᒥᓲᑎᒋᔪᐃᑦ ᐊᑐᓂ ᓴᓇᔅᓴᓯᐊᔅᓴᐃᑦ.  

 

ᑕᐃᒪ ᐅᖃᖅᑏ, ᔪᐊᓇᔅ ᑖᓐᓇ ᑭᒍᓯᕆᓂᕐᒥᑦ ᑖᓐᓇ 

ᐃᓱᒫᓗᒋᔭᖃᖅᑐᖅ ᑕᒪᒃᑯᓂᖓ ᓱᖅᑭᑎᕆᓚᐅᕐᒪᑦ 

ᑐᑦᑐᐃᑦ ᑭᒍᑎᖏᓐᓂᑦ ᑕᒫᓂ ᑭᒍᑎᖏᓐᓂᑦ 

ᐊᓯᖏᓐᓂᑦ ᐊᑐᖅᑕᐅᖃᑦᑕᖅᑐᓂᒃ ᖃᓄᕐᓗ ᑕᒫᓂ 

ᓄᓇᕗᒻᒥᐅᑎᒍᑦ ᑭᒍᑎᖃᑦᑎᐊᕐᓂᖅᓴᐅᒐᔭᕐᒪᖔᑕ.  

 

ᐅᖃᖅᑏ, ᔪᐊᑕᓐ ᑖᓐᓇ ᐃᖅᑲᓇᐃᔮᕆᓯᒪᔭᖓ 

ᐊᔅᓱᕈᖅᑐᓂ ᕿᓪᓕᖅᑐᓂ ᓴᕕᔅᓴᔭᒥᑦ 

ᓵᓚᖃᐅᓯᐊᓚᐅᖅᑐᖅ ᑕᒫᓂ ᒪᒃᑯᓐᓂᖅᓴᐅᔪᓂᑦ 

ᐊᒻᒪᓗ $300-ᓂᒃ ᑮᓇᐅᔭᖅᑖᖅᑐᓂ ᐊᒻᒪᓗ 

$2,000-ᓗᑦ ᑎᑭᑦᑐᒍ ᐃᓕᓐᓂᐊᕈᑎᖓ 

ᐊᑭᓕᖅᑕᐅᔪᓐᓇᖅᑐᓂ ᕙᔅᑐᓐ 

ᓯᓚᑦᑐᓴᕐᕕᔾᔪᐊᖑᓂᕋᖅᑕᐅᔪᒥ. 

 

ᐅᖃᖅᑏ, ᑖᓐᓇ ᔪᐊᑕᓐ ᐃᖅᑲᓇᐃᔭᖅᑐᖅ 

ᐊᒃᓱᕈᖅᑐᓂ, ᐊᕐᕌᒍ ᐸᕐᓇᓕᐊᓂᑦᑐᖅ 

ᖃᐅᔨᒪᔨᕐᔪᐊᑦ ᑲᑎᒪᓕᕐᒥᑉᐸᑕ ᑕᐃᑲᓂ ᖃᓄᖅ 

ᑕᒪᒃᑯᐊ ᐊᑦᑕᑯᐃᑦ ᐊᒻᒪᓗ ᖁᑦᑕᕐᓂᑯᒐᓗᐃᑦ 

ᐊᑐᖅᑕᐅᔪᓐᓇᕐᒪᖔᑕ ᖃᐅᒻᒪᖅᑯᓯᐅᕐᓂᕐᒧᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑏ, ᑕᐃᒪ ᐃᑲᔪᖅᑐᐃᖃᑕᐅᔪᖓ ᑕᒪᒃᑯᐊ 

ᒪᒃᑯᑦᑐᓗᑦᑖᑦ ᓄᓇᕗᒻᒥ ᐃᓱᒪᒋᔭᖃᖁᓪᓗᒋᑦ 

ᓯᕗᓂᔅᓴᒥᓐᓂᒃ ᐃᖅᑲᓇᐃᔮᖅᑖᕈᒫᖁᓪᓗᒋᑦ 

ᖃᐅᔨᒪᔨᕐᔪᐊᖑᖃᑕᐅᓂᕐᒥᑦ ᐊᒻᒪᓗ ᑲᑎᒪᔨᐅᖃᑎᒃᑲ 

ᑐᓐᖓᓱᑦᑎᑦᑎᖁᔭᒃᑲ ᔪᐊᑕᓐ ᑕᑎᕈᕐᒥᒃ. ᖁᔭᓐᓇᒦᒃ 

ᐅᖃᖅᑏ.  

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ 

ᐃᓄᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 032 - 4(2): 

ᐱᒃᑯᒋᔭᐅᓂᖏᑦ ᓄᓇᕗᒻᒥ 

ᕿᒥᒃᓯᖃᑦᑕᐅᑦᑐᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐅᓐᓄᓴᒃᑯᑦ 

ᒥᑦᑎᒪᑕᓕᖕᒥᐅᑦ, ᓄᓇᕗᒻᒥᐅᖑᖃᑎᒃᑲᓗ. ᐅᖃᖅᑏ, 

ᐅᓪᓗᒥ ᐃᓕᓴᖅᓯᔪᒪᓪᓗᖓ ᐱᒃᑯᒍᓱᒍᒪᓪᓗᖓᓗ 

ᑕᐃᑲᓂ ᕿᒧᒃᓯᐅᔾᔪᐊᕐᓂᐅᓚᐅᖅᑐᒥᑦ, ᓄᓇᕗᑦ 

ᑯᐊᔅ-ᖑᓂᕋᖅᑕᐅᖃᑦᑕᖅᑐᒥᑦ, ᑖᓐᓇ 

ᕿᒧᒃᓯᐅᔾᔪᐊᕈᑕᐅᓚᐅᕐᒪᑦ 15-ᒋᓕᖅᑕᖓᓂ ᑕᒫᓂ 

ᓄᓇᕗᑦ ᓴᖅᑭᓚᐅᕐᓂᖓᓂ. 

 

ᐅᖃᖅᑏ, ᑖᓐᓇ ᕿᒧᒃᓯᐅᔾᔪᐊᖃᑦᑕᕐᓂᖅ 

ᓴᖅᑭᑕᐅᓚᐅᖅᓯᒪᖕᒪᑦ ᓄᓇᕗᑦ ᓴᖅᑭᑕᐅᖕᒪᑦ 

ᖁᕕᐊᓱᒍᑕᐅᓪᓗᓂ, ᐱᒃᑯᒍᓱᒍᑕᐅᓪᓗᓂᓗ. 

 

ᑖᒃᑯᐊ ᐱᓗᐊᖅᑐᒥᑦ ᐃᖅᑲᐅᒪᔪᒪᓪᓗᒋᒃ 

ᐱᒋᐊᖅᑎᑦᑎᖃᐅᓚᐅᖅᓯᒪᔫᒃ ᒨᓯᓯ ᐆᔪᑯᓗᒃ 

ᐃᒃᐱᐊᕐᔪᖕᒥᐅᑕᖅ ᐊᒻᒪᓗ ᓂᐅᕆ ᐃᖃᓗᒡᔪᐊᖅ, 

ᑕᐃᔅᓱᒪᓂ ᐃᒃᐱᐊᕐᔪᖕᒦᓚᐅᖅᓯᒪᔪᖅ ᒫᓐᓇ 

ᑲᖏᖅᖢᒑᐱᖕᒥᐅᑕᐅᔪᖅ. ᑖᓐᓇᓗ ᐊᐃᑉᐸᖓ ᒨᓯᓯ 

ᐅᓪᓗᒥ ᓱᓕ ᕿᒧᒃᓯᖃᑕᐅᖏᓐᓇᖅᖢᓂ 

ᑕᐃᒪᓐᖓᑕᒫᑦ. 

 

ᑖᒃᑯᐊ ᐊᐃᐳᕈ 24-ᖑᑎᓪᓗᒍ ᐃᒡᓗᓕᖕᒥᑦ 

ᐃᖏᕋᓯᖦᖤᕐᒪᑕ ᒥᑦᑎᒪᑕᓕᖕᒨᓐᖓᐅᕙᓪᓕᐊᓪᓗᑎᒃ, 

ᑕᒪᓐᓇ ᖁᕕᐊᓇᓪᓚᕆᖕᒪᑦ ᑲᔪᓯᑎᑕᐅᓯᒪᓂᖓ 

ᐱᒃᑯᓇᓪᓚᕆᒃᖢᓂᓗ.  

 

ᐅᖃᖅᑏ, ᑕᐃᒃᑯᐊᓗ ᐱᒃᑯᒋᔪᒪᓗᐊᓐᖑᐊᖅᐸᒃᑲ 

ᓄᓇᖅᑲᑎᒃᑲ ᐱᖓᓲᓚᐅᕐᒪᑕᐃᒃᑯᐊ ᐸᓄᐃᓕ 

ᑲᓐᖑᖅ, ᓖ ᐃᓄᐊᕋᖅ ᐊᒻᒪᓗ ᒪᐃᑯ ᐃᓄᐊᕋᖅ. 

ᑖᓐᓇ ᒪᐃᑯ ᐱᖓᓱᒋᔭᐅᓪᓚᑦᑖᓚᐅᖅᖢᓂ 

ᕿᒧᒃᓯᐅᔾᔪᐊᖅᑐᓂᑦ. 

 

ᐅᖃᖅᑏᓗ, ᑖᓐᓇ ᐱᒃᑯᒋᓗᐊᓚᐅᕆᕙᕋ, 

ᐱᒃᑯᒋᔭᐅᖁᓗᐊᕆᕙᕋᓗ ᒪᒃᑯᓛᖑᖃᑕᐅᒻᒪᕆᒃᖢᓂ 

ᑖᓐᓇ ᕿᒧᒃᓯᖃᑕᐅᖃᑦᑕᕐᒪᑦ ᐊᒻᒪᓗ ᑖᓐᓇ  

ᒪᒃᑯᓛᒻᒪᕆᒃ ᕿᒧᒃᓯᖃᑕᐅᓚᐅᖅᑐᖅ 16-ᓂᒃ 

ᐊᕐᕌᒍᓕᒃ ᐃᒡᓗᓕᖕᒥᐅᑕᖅ, ᐱᒃᑯᓇᓗᐊᕆᓪᓗᓂ 

ᐊᐃᓴᒃ ᐃᕐᖓᐅᑦ. 

 

ᑖᒃᑯᐊᒃ ᐱᒃᑯᒋᔪᒪᓗᐊᕋᒃᑭᒃ ᒪᒃᑯᒃᑐᒻᒪᕇᒃ 

ᑲᔪᓯᑎᑦᑎᖃᑕᐅᓂᖏᓐᓂᒃ ᐃᓕᖅᑯᓯᑦᑎᓐᓂᑦ, 

ᐊᑐᖅᑕᐅᕙᓚᐅᖅᑐᓂᓪᓗ ᓯᕗᓕᑦᑎᓐᓄᑦ. ᑖᒃᑯᐊ 

ᑕᑯᒥᓇᑦᑎᐊᒻᒪᕆᖕᒪᑕ ᒪᒃᑯᒃᑐᓄᑦ ᐅᕙᑦᑎᓐᓄᓪᓗ 

ᐃᓅᓪᓗᑕ ᑕᑯᒥᓇᑦᑎᐊᒻᒪᕆᖕᒪᑎᒃ 

ᐱᒃᑯᒋᓗᐊᒻᒪᕆᖁᓪᓗᒋᓪᓗ.  

 

ᑭᖑᓪᓕᖅᐹᒥᒡᓗ ᐅᖃᖅᑏ, ᑖᓐᓇ ᓵᓚᒃᓴᓚᐅᖅᑐᖅ 

ᐊᒻᒪᓗ ᐱᖓᔪᒋᓕᖅᑕᖓᓂᑦ ᓵᓚᒃᓴᓚᐅᖅᑐᖅ 

ᐱᒃᑯᒋᔪᒪᓪᓗᒍ, ᐃᓕᓴᕆᔪᒪᓪᓗᒍ ᐋᓐᑎ 

ᐊᑕᒍᑦᑖᓗᑯᑦᑐᒃ ᐃᒡᓗᓕᖕᒥᐅᑕᖅ. 

 

ᑕᐃᒃᑯᐊᓗ ᑕᒪᑐᒥᖓ ᐋᖅᑭᒃᓱᐃᓚᐅᖅᑐᑦ 

ᑲᑐᔾᔨᖃᑎᒌᓚᐅᖅᑐᑦ ᖁᔭᓐᓇᒦᕈᒪᕙᔅᓯ 

ᑕᒪᔅᓯᑦᑎᐊᖅ, ᓄᓇᕗᒻᒥᐅᓂᒡᓗ ᖁᔭᓐᓇᒦᖅᑕᐅᕗᓯ, 

ᐱᒃᑯᒋᔭᐅᕗᓯ ᑕᒪᑐᒥᖓ ᑲᔪᓯᑎᑦᑎᓂᑦᑎᓐᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ 

ᓲᔪᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 033 - 4(2): 

ᐃᓕᓴᕆᔭᐅᓂᖓ ᔫᑕ ᑕᖅᑐ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪ 

ᐅᐱᒋᔭᖃᕈᒪᖕᒥᖓᒪ ᐊᑐᕇᖅᓯᒪᔪᒥᒃ 

ᐃᓅᔪᓐᓃᖅᓯᒪᓪᓗᓂᓗ. ᑕᐃᓐᓇ ᖃᐅᔨᒪᔭᖅ 

ᐃᒃᐱᐊᕐᔫᑉ ᐃᓚᖏᓐᓂ ᔫᑕ ᑕᖅᑑᓚᐅᖅᑐᖅ. 

ᑕᐃᔅᓱᒪᓂ 1983-ᒥ ᓇᓐᓂᐊᖅᑎᑦᑎᓂᕐᒧᑦ 

ᐱᒋᐊᓚᐅᖅᓯᒪᖕᒪᑦ ᑕᐃᑲᓂ ᐃᒃᐱᐊᕐᔪᖕᒥ, ᕿᒻᒦᑦ 

ᐊᓯᐅᓯᒪᓪᓚᕆᒃᑎᓪᓗᒋᑦ. ᐊᓯᐅᓯᒪᓗᐊᕐᓂᖏᓐᓄᑦ 

ᓄᓇᓕᕋᓛᖑᔪᑦ ᒥᐊᒡᒍᕐᒥᐅᑕᕐᓂᑦ ᕿᒻᒦᓱᖅᖢᓂ 

ᐱᒋᐊᖅᑎᑦᑎᓚᐅᖅᓯᒪᖕᒥᔪᖅ ᐃᒃᐱᐊᕐᔪᖕᒥᐅᓂᑦ. 

 

ᐅᖃᖅᑏ, ᑕᑯᓕᕋᑦᑕᓗ ᐃᒃᐱᐊᕐᔪᖕᒥᐅᑎᒍᑦ ᕿᒻᒥᓂᑦ 

ᐱᐅᒃᓴᓕᖅᑐᐊᓘᓚᐅᖅᓯᒪᒐᑦᑕ 

ᕿᒻᒥᖅᑖᕈᒪᔪᐊᓘᓕᖅᖢᑕᓗ. 

ᑕᐃᓐᓇ ᑐᓱᒋᓪᓗᑎᒍᑦ. ᑕᐃᓐᓇ 

ᐊᔪᓐᖏᑦᑐᕐᔪᐊᖑᓚᐅᕐᒪᑦ ᐅᐱᒋᒐᒃᑯ ᐃᓅᑉ 

ᐱᖅᑯᓯᓪᓚᑦᑖᖏᓐᓂᒃ ᐊᑐᖅᖢᓂ ᐱᖃᑎᒋᖃᑦᑕᓚᐅᕋᒃᑯ 

ᐊᕐᕌᒍᓂᑦ 22-ᓂᑦ ᕿᒻᒦᓐᓇᕐᓄᑦ, ᑭᓱᒥᒃ ᓯᑭᑑᓂᑦ 

ᐃᑲᔪᖅᑕᐅᓐᖏᑦᑎᐊᒻᒪᕆᒃᖢᑕ ᓇᑦᑎᕋᓱᒃᑐᓂᑦ 

ᐃᑲᔪᖅᑎᖃᖅᐸᒃᑲᓗᐊᖅᖢᑕ. ᑕᐃᓐᓇ 

ᐅᐱᓐᓇᕆᓚᐅᖅᓯᒪᖕᒪᑦ ᐃᓅᑉ ᐱᖅᑯᓯᓪᓚᑦᑖᖓᓂᒃ 

ᐊᑐᓕᖅᑎᑦᑎᓚᐅᖅᓯᒪᖕᒪᑦ ᑭᖑᓂᖓᒍᓪᓗ ᑕᐃᒪ 

ᑕᒪᓐᓇ ᓇᓐᓂᐊᕐᓂᖅ ᐱᑕᖃᐃᓐᓇᖅᖢᓂ. 

ᑕᐃᒪᐃᑦᑑᓂᖓᓄᑦ ᔫ ᐃᓄᒃ ᐅᖃᖃᑖᕐᒪᑦ 

ᕿᒧᒃᓯᐅᔾᔪᐊᖃᑦᑕᕐᓗᓂ ᑕᐃᒃᑯᓇᓂ ᐅᐱᒍᓱᒃᖢᓂ, 

ᑕᐃᑲᓐᖓᑦ ᑕᐃᓐᓇ ᔫᑕ ᑕᖅᑐᖅ ᐱᒋᐊᓚᐅᖅᑎᓪᓗᒍ 

ᕿᒻᒦᑦ ᑕᐃᑲᓂ ᐃᒃᐱᐊᕐᔪᖕᒥ 

ᐅᓄᖅᓯᕙᓪᓕᐊᓚᐅᖅᓯᒪᖕᒪᑕ. 

 

ᑕᐃᓐᓇ ᐃᑲᔪᖅᓯᒪᕐᔪᐊᕐᒪᑦ ᐅᐱᒋᒐᒃᑯ 

ᐃᓅᔪᓐᓃᖅᓯᒪᔫᒐᓗᐊᖅ ᐊᒻᒪ ᐃᓅᓱᖓᖅᑎᓪᓗᒍ 

HTO-ᑯᓐᓄᑦ ᑕᐃᒃᑯᓄᖓ ᐆᒪᔪᕐᓂᐊᖅᑎᒃᑯᑦ 

ᑲᑎᒪᔨᖏᓐᓄᑦ ᐃᓕᓴᕆᔭᐅᖁᕙᓚᐅᖅᓯᒪᒐᓗᐊᕋᒃᑯ 

ᐅᐱᒋᔭᐅᓗᓂ. ᐅᓪᓗᒥᒧᑦ ᑕᒪᓐᓇ 

ᐊᑐᖅᑕᐅᓚᐅᖅᓯᒪᓐᖏᒻᒪᑦ, ᐅᐱᒍᓱᖕᓂᕋ, 

ᐅᖃᖅᑎᑦᑎᔩ, ᑕᐃᔅᓱᒥᖓ ᕿᒧᒃᓯᕕᒡᔪᐊᕐᓂᕐᓗ 

ᕿᒻᒦᓪᓗ ᐱᒋᐊᖅᖢᑎᒃ ᑐᓄᓂᕈᓯᕐᒥ, ᑕᒪᓐᓇ 

ᐅᐱᒋᓪᓚᑦᑖᕋᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 034 - 4(2): 

ᐃᓕᓴᖅᓯᓂᖅ ᐋᓂ ᒫᓂᖕ ᓛᒻᐳᕌᓂᒥᒃ 

(ᔪᐊᓇᓯ) 

ᔪᐊᓇᓯ: ᐅᓪᓗᒃᑯᑦ ᐅᖃᖅᑎᑦᑎᔩ, ᓇᑯᕐᒦᒃ, ᐊᒻᒪᓗ 

ᑕᕝᕙᓃᑦᑐᑦ ᑲᑎᒪᕕᑦᑎᓐᓄᑦ ᑐᓐᖓᓱᒋᑦᑎ. ᐅᓪᓗᒥ 

ᓇᖏᖅᓯᔾᔪᑎᖃᕋᒪ ᐅᓇ ᐃᓕᓴᕆᔭᐅᖁᓪᓗᒍ 

ᑭᓐᖓᕐᒥᐅᑕᕐᒧᑦ ᓴᓇᐅᒐᐅᓪᓗᓂ ᑖᒃᑯᐊ ᓄᓇᕗᒻᒧᑦ 

ᐅᖄᓚᐅᑎᓯᐅᑏᑦ ᒪᑉᐱᒐᖓᓃᑦᑐᖅ ᑖᓐᓇ 

ᐱᐅᑦᑎᐊᖅᓱᓂᓗ ᐃᓄᒻᒧᑦ ᓴᓇᐅᒐᖅ. ᐊᒡᒐᒥᓄᑦ 

ᓴᓇᓯᑎᐅᒻᒪᑕᐃᓛᒃ, ᒥᖅᓱᒐᐅᒍᓂᓘᓐᓃᑦ, 

ᐅᒃᑯᓯᒃᓴᐅᑉᐸᓘᓐᓃᑦ ᖃᓄᑐᐃᓐᓇᕈᓘᔭᖅ ᐊᒡᒐᒥᓂᒃ 

ᐊᑐᖅᓱᑎᒃ ᓴᓇᓲᕌᓘᒻᒪᑕ ᖃᓄᐃᑦᑐᑐᐃᓐᓇᕈᓘᔮᓗᓐᓂᑦ 

ᐱᐅᒋᔮᓗᖃᑦᑕᖅᓱᑎᓪᓗ, 

 

ᑖᓐᓇ ᐃᓕᓴᕆᒋᐊᓪᓚᒍᒪᑐᐃᓐᓇᖅᓱᒍ ᐋᓐ ᒫᓂᖕ-

ᓛᒻᐳᐊᓐ, ᑖᓐᓇ ᓵᓚᖃᐅᓯᐊᓚᐅᖅᑐᖅ 

ᐅᖄᓚᐅᓯᕆᔨᒃᑯᓐᓂᒃ. ᐊᓱᐃᓪᓛᒎᖅ, 

ᐅᖃᖅᑎᑦᑎᔩᓄ, ᑕᐃᓐᓇ ᓵᓚᖃᐅᓯᐊᖓ $2,000-

ᓗᓂ ᐊᒻᒪᓗ ᖁᕕᐊᓱᕝᕕᐅᑉ ᐅᓪᓗᖓᓂ ᑕᐃᓐᓇ  

ᓵᓚᖃᐅᓯᐊᖓ ᐱᓚᐅᕐᒪᒍ ᓈᒻᒪᓈᑦᑎᐊᓚᐅᕐᒪᒍ 

ᐊᒻᒪᓗ ᐊᐅᓪᓚᖅᑎᒐᒥᐅᒡᒎᖅ ᑖᓐᓇ 

ᐃᑉᐱᒋᔭᖃᑦᓯᐊᓚᐅᕋᒥᒎᖅ ᓵᓚᖃᓐᓂᐊᕆᐊᑦᓴᒥᓂᒃ. 

ᐊᓱᐃᓪᓛᓕᒎᖅ ᐱᔮᓗᒋᒻᒪᒍ ᑕᐃᒃᑯᐊ 

ᓴᓇᖃᑦᑕᖅᑐᐃᑦ ᖃᓄᑐᐃᓐᓇᕈᓘᔮᓗᒃ. 

 

ᓄᓇᕗᒻᒥᐅᑦ ᐃᑲᔪᖅᑐᒋᐊᒃᑲᓐᓂᑐᐃᓐᓇᖃᒃᑲ 

ᓴᖅᑭᔮᒃᑲᓐᓂᖁᓪᓗᒋᑦ ᑕᒪᒃᑯᓂᖓ ᓴᓇᐅᒐᖏᓐᓂ 

ᐃᓄᐃᑦ ᓄᓇᕗᒻᒥᐅᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ 

ᒥᑭᓐᖑᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 035 - 4(2): 

ᖃᒪᓂᑦᑐᐊᕐᒥ ᐃᒻᒥᓃᖅᑕᐃᓕᑎᑦᑎᒋᐊᖅᑏᑦ 

ᑲᑐᔾᔨᖃᑎᒌᖓᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. ᐊᒻᒪᓗ 

ᑖᒃᑯᐊ ᑕᒪᐅᓐᖓ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᑦ 

ᑐᓐᖓᓱᖁᓪᓗᒋᑦ. 

 

ᐅᕙᖓᓕ ᖃᒪᓂᑦᑐᐊᕐᒥᐅᑕᐅᑉᓗᖓ ᐅᑉᓗᒥ 

ᓇᖏᖅᓯᔾᔪᑎᖃᖅᐳᖓ ᐃᓕᑕᕆᔪᒪᑉᓗᒋᑦ 

ᖃᒪᓂᑦᑐᐊᕐᒥᐅᑦ ᐃᒻᒥᓃᖅᑕᐃᓕᖁᔨᓐᖏᑦᑐᑦ 

ᑲᑐᔾᔨᖃᑎᒌᑦ. ᑕᒪᐅᓐᖓ ᐃᖃᓗᓐᓄᐊᖅᑳᖅᑎᓐᓇᑕ 

ᒪᐃ 16-ᖑᑎᓪᓗᒍ, ᐊᓕᕌᒍᓪᓗ ᐊᖏᔪᒥᒃ ᐊᑕᐅᕼᐃᕐᒥᒃ 

ᐱᓕᕆᐊᖃᖅᖢᑎᒃ ᐋᖅᑭᒃᓱᐃᑉᓗᑎᒃ 

ᑲᔪᖏᑦᑎᐊᕈᓐᓇᓚᐅᕐᒪᑕ. ᑕᐃᒪ ᕼᐃᕗᓪᓕᖅᐹᒥᒃ 

ᑖᑉᑯᐊ ᒪᒃᑯᒃᑐ’ᓈᑦ ᑕᑯᕋᓐᓈᖅᑎᑦᑎᔫᓪᓗᐊᓚᐅᕐᒪᑕ 

ᐃᓅᖃᑎᒥᓐᓂᒃ ᖃᒪᓂᑦᑐᐊᕐᒥᐅᑕᓂᒃ. ᑖᒃᑯᐊ ᑯᕆᔅᑕᓐ 

ᑖᐸᑕᐃ ᑕᑰᓇ, ᑭᐅᓪᓯ ᐊᑕᖓᓛᖅ, ᑐᕙᐃᓐ ᐹᑯᕐ, 

ᐊᒻᒪᓗ ᑭᐊᓕ ᓇᓴᐅᔭᐃᑦᑐᖅ ᕿᓚᐅᔾᔭᖅᑐᑎᑦ 

ᐅᒃᑯᐃᖅᓯᓂᖃᓚᐅᕐᒪᑕ ᑕᐃᔅᓱᒪᓂᑦ ᐅᓐᓅᔪᒥᑦ 

ᖁᕕᐊᓱᑦᑎᑕᐅᓪᓗᑎᑦ ᖃᒪᓂᑦᑐᐊᕐᒥᐅᑕᐃᑦ.  

 

ᐊᒻᒪ ᑖᓐᓇ ᑐᑉᓕᕆᔮ ᒪᓕᒐᓕᐅᖅᑎᐅᖃᑎᒋᔭᕐᒪ 

ᓄᓇᕗᒻᒥᐅᑕᐃᓪᓗ ᐊᒻᒪᓗ ᑕᕆᐅᕐᔪᐊᑉ ᐊᑭᐊᓄᑦ 

ᐊᓪᓛᑦ ᐱᖃᑕᐅᕙᓕᕐᒪᑦ ᐃᓕᑕᕆᑦᓯᐊᕈᒪᑉᓗᒍ 

Hᐊᕆᒪᒋᑦᓯᐊᖅᑐᒍ ᓂᐅᓪᓴᓐ ᑕᒎᓇ. ᑕᒪᔅᓱᒥᖓ 

ᐃᖏᕐᓂᕐᒥᓂᑦ ᐊᑐᖅᑐᓂ ᑭᓯᐊᓂ ᒪᒃᑯᑦᑑᖃᑎᒥᓂᒃ 

ᐃᒻᒥᓃᖅᑕᐃᓕᓂᕐᒧᑦ ᐊᒃᓱᕉᑎᖃᑦᓯᐊᕐᒪᑦ ᑕᒪᓐᓇᓗ 

ᐅᐱᒋᑦᓯᐊᖅᑐᒍ ᕼᐊᕆᒪᒋᑦᓯᐊᖅᑐᒍ 

ᖁᕕᐊᓲᑎᒋᑦᑎᐊᖅᑐᒍ. 

 

ᑖᓐᓇ ᐅᓐᓄᖓᓂᑦ ᑕᐃᒪ ᑭᖑᓪᓕᖅᐹᕆᓚᐅᕐᒪᒍ  



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᑭᖑᓪᓕᖅᐹᕆᓚᐅᕋᑦᑎᒍ 

ᓄᓇᖃᖅᑳᖅᓯᒪᔪᖅᑕᐅᖅ ᑎᑭᑦᑑᓪᓗᐊᓚᐅᕐᒪᑦ 

ᖃᒪᓂᑦᑐᐊᕐᒧᑦ ᐃᓱᖅᓵᕆᔨ, ᑖᓐ ᕘᖅᓯᑎᒃ ᐊᒥᕋᖅᑐᑦ 

ᒪᒃᑯᑦᑐᑦ ᐊᓪᓛᑦ ᖁᕕᐊᓱᑦᑎᐊᖅᑐᑎᒃ, 

ᐃᓪᓚᓪᓗᐊᕕᑦᑐᑎᒃ ᐃᓪᓚᓚᐅᕐᒪᑕ. 

ᖃᒪᓂᑦᑐᐊᕐᒥᐅᑕᐃᓪᓗ ᖁᕕᐊᓱᖃᑎᒋᕙᒃᑲ ᑕᒪᔅᓱᒥᖓ 

ᐋᖅᑭᔅᓱᐃᔨᐅᓗᐊᓚᐅᕐᒪᑕ ᐃᑲᔪᖅᑐᐃᓪᓗᑎᓪᓗ 

ᖁᕕᐊᓱᑉᐸᓂᐊᖅᐳᓯ ᐅᓪᓗᖃᑦᓯᐊᕐᓂᐊᖅᐳᓯ. 

ᒪᑦᓇᓪᓗᐊᕕᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ 

ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅᑕ ᒪᐃᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 036 - 4(2): 

ᐃᓕᓴᖅᓯᓂᖅ ᐃᓕᓴᐱ ᐃᓲᓗᑕᕐᒥᒃ - 

ᐃᓕᓴᕆᔭᐅᔾᔪᑎᒃ ᑲᓇᑕᒥ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔩ 

ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᐅᐱᒍᓱᖃᑎᒋᔪᒪᓪᓗᓯ 

ᐅᕙᓃᑦᑐᓯ ᒪᓕᒐᓕᐅᖅᑏᑦ. ᑕᐃᒪ 

ᐸᓐᓂᖅᑑᒥᐅᖑᖃᑎᒃᑲᑦᑕᐅᖅ ᐊᓯᖏᓪᓗ ᖃᐅᔨᒪᔪᑦ 

ᑖᓐᓇ ᑲᓇᑕᐅᑉ ᑯᐃᓐᒧᑦ ᑭᒡᒐᑐᖅᑎᖓᓄᑦ 

ᑐᓂᔭᐅᖃᑕᐅᓚᐅᖅᑐᖅ ᐅᔭᒥᑦᑕᐅᓚᐅᖅᑐᖅ ᐃᓕᓴᐱ 

ᐃᓱᓪᓗᑕᖅ. 

 

ᑖᓐᓇ ᐱᓇᓱᐊᖅᓯᒪᒻᒪᑦ ᑕᒫᓂ 

ᐃᓕᖅᑯᓯᑦᑎᓐᓂᐅᒐᓗᐊᖅ ᐃᓚᖓᒍᑦ 

ᓴᖅᑮᒋᐊᒃᑲᓂᖅᑐᓂ ᑎᑎᖅᑐᒐᕐᓂᒃᑯᑦ ᒥᖅᓱᓂᒃᑯᓪᓗ 

ᑕᒪᒃᑯᓂᖓ ᐅᓪᓗᒥ ᐃᓚᖏᓐᓂᑦ 

ᑕᑯᖃᑦᑕᕈᓐᓃᖅᑕᕋᓗᐊᖅᑎᓐᓂ ᑕᐃᒫᑦᑕᐅᖅ 

ᑕᑯᔅᓱᐅᑎᑦᑎᖃᑕᐅᖃᑦᑕᕐᓂᖓᓄᑦ ᐊᒻᒪ ᓄᓇᓕᖕᓄᑦ 

ᐃᑲᔪᖅᓯᒪᓂᖓᓄᑦ ᐊᒻᒪᓗ ᐃᓅᑉ ᐃᓅᖃᑎᒥᓐᓂᒃ 

ᓄᓇᓕᖕᓂ ᐃᓕᖅᑯᓯᒃᑯᑦ ᐃᓕᖅᑯᓯᑐᖃᒃᑯᓪᓗ 

ᓴᖅᑮᖃᑕᐅᓯᒪᓂᖓᒍᑦ ᑎᑎᕋᐅᔭᕐᓂᒃᑯᓪᓗ 

ᒥᖅᓱᓂᒃᑯᓪᓗ ᓴᖅᑭᖅᑐᓂᒋᑦ. ᑖᓐᓇ ᐊᕐᕌᒍᓂ 40 

ᐅᖓᑖᓂᑦ ᐱᓕᕆᓯᒪᔪᖅ. 

 

ᑖᓐᓇ ᐅᔭᒥᑦᑕᐅᖃᑕᐅᓯᒪᒻᒪᑦ ᑖᓐᓇ 

ᐅᐱᒋᑦᑎᐊᕈᒪᓪᓗᒍ ᐊᒻᒪᓗ ᖁᕕᐊᒋᓪᓗᒍ ᑕᐃᒫᒃ 

ᐱᖃᑕᐅᒍᓐᓇᓚᐅᕐᖓᑦ ᑕᕝᕙᓂ ᑲᓇᑕᐅᑉ ᑯᐃᓐᒧ 

ᑭᒡᒐᑐᖅᑎᖓᑕ ᐅᔭᒥᑦᑎᒍᑎᒋᓲᖓᓂᑦ ᑖᓐᓇ 

ᖁᕕᐊᓱᖃᑎᒋᔪᒪᕙᔅᓯ ᐃᓕᓴᐱ ᐃᓱᓪᓗᑕᖅ ᑖᓐᓇ 

ᐸᓐᓂᖅᑑᒥᐅᑕᐅᔪᖅ ᐱᖃᑕᐅᒍᓐᓇᑦᑎᐊᓚᐅᕐᖓᑦ. 

ᐊᒻᒪᑦᑕᐅ ᓱᓕ ᐊᐃᑉᐸᖓᓂᑦ ᑕᐃᓯᒍᒪᔪᖓ 

ᓄᓇᕗᒻᒥᐅᑕᐅᖏᑦᑑᒐᓗᐊᒥᑦ ᑕᐃᒫᑦᑕᐅᖅ 

ᐅᔭᒥᑦᑕᐅᖃᑕᐅᓯᒪᔪᖅ ᐅᓇ ᐱᔾᔪᑎᒋᓪᓗᒍ 

ᖃᑕᖑᑎᒃᑲᓗᐃᓛᒃ ᐅᔪᕈᒃᑲᓗ ᐸᓂᒐᓗ ᓄᓇᕗᑦ 

ᓯᕗᓂᒃᓴᕗᒻᒧᑦ ᐃᓕᓐᓂᐊᕆᐊᖃᑕᐅᕙᓚᐅᕐᒥᒻᒪᑕ 

ᑕᐃᒪ ᑕᑲᓇᓂ ᐃᓕᓐᓂᐊᑎᑦᑎᔨᐅᖃᑕᐅᔪᖅ ᒧᐊᕐᓕ 

ᕼᐋᓐᓴᓐ ᓄᓇᕗᑦ ᓯᕗᓂᔅᓴᕗᒃᑯᓐᓂᑦ ᐃᓄᓐᓂᑦ 

ᐊᒥᓱᓂ ᐃᑲᔪᖅᓯᒪᖃᑕᐅᒻᒪᑦ ᑕᐃᒪᖓᓂᑦ 1988-

ᒥᓂᑦ ᐅᓪᓗᒥᒧᑦ ᐊᒻᒪᓗ ᑖᒃᑯᐊ ᐃᑲᔪᖅᓯᒪᔭᖏᑦ 

ᐃᓄᐃᑦ ᐃᓅᓱᑦᑐᑦ ᒪᒃᑯᑦᑐᑦ ᐱᓕᒻᒪᔅᓴᔭᐅᓪᓗᑎ 

ᑕᒪᐅᖓ ᐃᖅᑲᓇᐃᔭᕐᕕᔅᓴᓄᑦ 

ᐃᓯᕈᓐᓇᖃᑦᑕᖅᓯᒪᒻᒪᑕ ᓄᓇᕗᑦ ᐃᓗᐊᓂ. 

 

ᐊᐱᕆᒃᑲᓐᓂᕈᒪᒐᓗᐊᖅᑐᖓ 

ᐱᕕᔅᓴᖃᒃᑲᓂᐊᕐᔪᒍᒪᓪᓗᖓ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐱᔭᕇᕈᒪᔪᖅ 

ᐅᖃᐅᓯᔅᓴᒥᓂᒃ ᐊᖏᖅᑕᐅᑉᐸᑦ. ᐋᒑᖅᑐᖃᖅᑲ? 

ᐋᒑᖅᑐᖃᖏᒻᒪᑦ ᑲᔪᓯᑐᐃᓐᓇᕆᑦ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ. 

 

ᐃᓛ ᑖᓐᓇ ᐃᑲᔪᖅᓯᒪᓪᓚᕆᒻᒪᑦ ᒧᐊᕐᓕ ᕼᐋᓐᓴᓐ. 

ᐅᕙᒍᓪᓕ ᓇᒻᒥᓂᖅ ᒫᓃᑦᑐᑎᒍ 

ᓄᓇᕗᒻᒦᒃᑲᓗᐊᖅᑐᑎᒍᑦ ᐊᑐᕈᓐᓇᖏᑕᑦᑎᓐᓂ 

ᐊᑐᖅᑎᑦᑎᖃᑦᑕᖅᓯᒪᒻᒪᑦ ᐃᑲᔪᖅᑐᓂ ᑖᓐᓇ 

ᐃᓕᓴᕆᒍᒪᑦᑎᐊᖃᑕᐅᒋᓪᓗᒍ 

ᐅᔭᒥᑦᑕᐅᓂᕆᓚᐅᖅᑕᖓ ᑕᐃᒫᒃ ᓇᓗᓇᐃᕈᑎᒋᔭᕋ 

ᓄᓇᕗᒻᒥᐅᑕᐅᖖᒋᑦᑑᒐᓗᐊᖅ ᐱᓕᕆᓯᒪᑦᑎᐊᕐᓂᖓ 

ᐱᔾᔪᑎᒋᓪᓗᒍ. 

 

ᐊᒻᒪ ᐅᖃᖅᑎᑦᑎᔨ ᖃᐅᑉᐸᑦ ᐅᖃᓪᓚᓛᕐᒥᔪᖅ 

ᐱᖖᒍᐊᖅᑏᑦ ᒥᒃᓵᓄᑦ ᐸᓐᓂᖅᑑᒥ ᐊᒻᒪ ᐅᖓᑖᒍᑦ 

ᐃᒪᕐᒥᐅᑕᓕᕆᓂᕐᒥᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅ 

ᐅᒡᔪᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 037 - 4(2): 

ᑰᒐᕐᕈᒻᒥ ᐃᖃᓪᓕᐊᖃᑦᑕᐅᑎᔪᐃᑦ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ 

ᐅᖃᖅᑎᑦᑎᔩ, ᓄᓇᖃᑎᓐᓄᐊᒃᑲᓗ 

ᐅᓪᓗᒃᑰᖅᑎᐊᖅᐸᒃᑲ ᑕᓗᕐᔪᐊᒥᐅᑕᓪᓗ, 

ᑰᒑᔾᔪᒻᒥᐅᑕᓪᓗ ᐅᓪᓗᒃᑰᖅᑎᐅᐸᒃᑲ, 

ᐃᕐᖑᑕᓄᐊᒃᑲᓗ ᑕᓗᕐᔪᐊᒦᑦᑐᑦ ᓇᓪᓕᒋᕙᒃᑲ 

ᐊᖏᔪᒥᑦ.  

 

ᑰᒑᕐᔪᒻᒥ ᐱᓇᓱᐊᕈᓯᐅᑉ ᓄᖖᒍᐊᓂ ᐅᕙᓂ 

ᐃᖅᑲᓗᐊᔾᔪᐊᕋᓱᐊᓚᐅᕐᒪᑕ ᐃᑦᑕᕆᓐᓂᓯᐊᖅᑐᒥᑦ 

ᐃᖃᓗᑦᑐᑦ ᑖᒃᑯᐊ, ᓄᓪᓗᒐᕐᒪᑕ ᑖᒃᑯᐊ ᐊᓪᓛᑦ 

ᑲᑎᒪᔩᒎᖅ ᓄᓪᓗᒐᖅᑎᑦᑎᒻᒪᑕ 

ᐃᖃᓗᒐᓱᐊᖅᑎᓪᓗᒋᑦ, ᖁᓕᓪᓗ, ᑕᓕᒻᒪᒻᒪᕇᓪᓗ 

ᑖᒃᑯᐊ ᓄᓪᓗᑦᑐᑦ. 

 

ᑖᓐᓇ ᓯᕗᓪᓖᔾᔪᑦ ᑎᓴᒪᓕᒻᒥᒃ ᕼᐋᓐᑕᒥᑦ ᓄᓪᓗᑦᑐᖅ 

ᐊᓕᒃᓵᓐᑐᕐ ᐃᓄᑐᐃᓐᓇᖅ. 

 

ᑐᓪᓕᕆᔮ ᐅᒥᐊᕐᒧᑦ ᐃᖏᖅᑯᒻᒥᑦ ᓄᓪᓗᑦᑐᖅ, 

ᑕᐃᕙᑦ ᐃᓕᐅᒡᔪᒃ. 

 

ᐱᖓᔪᒋᔭᐅᔪᖅ ᕼᑭᕙᒐᓗᐊᕐᒪᑦ ᓄᑕᕌ ᐱᐊᕆ 

ᐅᓕᑦᑎᓐᓂᖅᓯᐅᕐᒥᑦ ᐅᒥᐊᕐᒥ ᐅᒥᐊᕐᓄᐊᒥ 

ᓄᓪᓗᑦᑐᓂ. 

 

ᑖᓐᓇᓗ ᓯᑕᒪᒋᔭᐅᔪᖅ ᑲᓚᒻᕙᓐ ᐳᔾᔪᐊᕐᔪᒃ 

ᐊᓪᓕᓂᖅᑖᖅᑐᖅ ᐃᓕᕐᒧᑦ ᐊᖏᔪᒥᑦ 

ᓯᓂᑦᑎᐊᑐᔅᓴᐅᕗᖅ ᐊᓪᓕᓂᖅᑖᕋᒥ. 

 

ᑖᓐᓇᓗ ᒨᕆᐊ ᐱᐊ ᐃᓄᑐᐃᓐᓇᖅ 

ᐅᐊᖅᓯᕕᑦᑖᖅᑐᓂ ᐊᓐᓄᕌᓄᑦ. 

 

6-.ᔭᐅᔪᖅ ᒥᖅᓲᑎᑖᖅᑐᖅ ᓚᐃᓄ ᑎᔾᔭᕆᐊᖅ. 

 

7-ᒋᔭᐅᔪᖅ ᒨᕆᐊ ᐱᐊ ᐃᓄᑐᐃᓐᓇᖅ, 

ᐃᑉᐸᑎᓐᓂᓪᓗ ᐃᔅᓯᕙᐅᑕᓂᓪᓗ ᓄᓪᓗᑦᑐᖅ. 

 

ᑖᓐᓇᓗ 8-ᒋᔭᐅᔪᖅ ᐸᓂᖅᓰᑎᑖᖅᑐᓂ, ᑲᐃᑕᓐ 

ᐊᑉᓯᖅᑕᐅᑦ. 

 

ᖁᓚᐅᖏᓪᓗᐊᖅᑐᖅ ᓄᓪᓗᑦᑐᖅ, ᔪᕉᒻ ᑲᑭᐊᕐᓂᐅᒃ, 

ᐱᖓᓱᓕᒻᒥ ᕼᐅᕐᔪᖅᑖᖅᑐᓂ. 

ᖁᓕᒋᔭᐅᔪᖅ ᑖᓐᓇ ᓯᕗᓪᓖᔪᔪᒐᓗᐊᕐᒥᐅᖅ 

ᐊᓕᒃᓵᓐᑐᕐ ᐃᓄᑐᐃᓐᓇᖅ ᐃᕐᓂᕕᓐᓄᐊᖅᑖᖅᑐᓂ 

ᐊᐅᒪᑐᖅᑐᒥᑦ. 

 

ᑖᓐᓇᑦᑕᐅᖅ ᐃᓛ ᓄᓪᓗᑦᑐᖅ ᑭᐊᓇᑦ ᐃᓗᐃᔾᔪᖅ, 

ᕼᐅᕐᓗᓄᐊᖅᑖᖅᑐᓂ ᓈᒻᒪᒑᖑᐊᕐᒥᓪᓗ, ᑖᓐᓇᓗ 

ᐃᓚᒋᔭᐅᔪᖅ, ᑏᑐ ᑎᔾᔭᕆᐊᖅ. 

 

ᐅᖃᖅᑎᑦᑎᔩ ᐅᑯᐊ ᐱᔭᕇᕐᓂᐊᕋᒃᑭᑦ ᓄᓪᓗᑦᑐᖅ 

ᐊᒥᒐᖅᐸᓚᐃᒪᑕ ᐊᖏᖅᑕᐅᒍᒪᕗᖓ 

ᐱᔭᕇᕈᒪᓪᓗᖓ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᖏᖅᑕᐅᒍᒪᔪᖅ ᐱᔭᕇᕈᒪᓪᓗᓂ ᐅᖃᐅᓯᔅᓴᒥᓂᒃ, 

ᐋᒑᖅᑐᖃᖅᑲ. ᐋᒑᖅᑐᒥᑦ ᑐᓴᖏᓐᓇᒪ, ᒥᔅ ᐅᒡᔪᒃ 

ᑲᔪᓯᒋᑦ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᑖᓐᓇ 12-ᒋᔭᐅᔪᖅ ᑏᑐ 

ᑎᔾᔭᕆᐊᖅ, ᓇᓪᓗᐊᕈᒻᒥᑦ ᓄᓪᓗᑦᑐᓂ. 

 

13-ᒋᔭᐅᔪᖅ ᐋᓐᔨᓚ ᖃᕐᕕᒃ ᓂᓪᓕᓱᐃᑦᑐᖅᑖᖅᑐᓂ. 

 

14-ᒋᔭᐅᔪᑦ ᔮᓐ ᕼᐅᓕ ᐃᓄᑐᐃᓐᓇᖅ 

ᑐᒃᑲᕆᐊᓕᑦᑖᖅᑐᓂ. 

 

ᑖᓐᓇᓗ 15-ᒋᔭᐅᔪᖅ ᑐᒃᑲᕆᐊᓕᑦᑖᕆᓪᓗᓂ 

ᒥᑭᓴᔭᐅᓄᐊᖅᑐᓂ ᕌᑦᓂ ᓯᒡᒍᒃ. 

 

ᑖᒃᑯᐊᓗ ᐃᖃᓪᓕᐊᖏᑦᑐᑦ ᑲᓇᔪᕋᖅᓯᐅᑎᑕᐅᒻᒪᑕ 

ᑕᓪᓕᒪᐅᔪᑦ ᐊᑐᓂ $200 ᓄᓪᓗᑦᑐᑦ, ᑖᓂᔅ ᑯᑯᕙᒃ, 

ᕉᑕ ᓇᓴᓕᒃ, ᑳᓚᓐ ᔫᕐᓂᐅᕐ ᐃᓄᒃᓴᖅ, ᔪᐊᔾ 

ᑲᑭᐊᕐᓂᐅᑦ, ᐋᓂ ᐋᓕᑭ. 

 

ᑖᒃᑯᐊ ᐊᓪᓗᐊᑦ ᑲᑎᒪᔩᑦ ᖁᔭᓐᓇᒦᖅᐸᒃᑲ 

ᓱᓇᓱᐊᖅᑎᑦᑎᐊᖅᑐᐊᓘᒻᒪᑕ ᓄᓇᖅᑲᑎᒥᓐᓂᑦ 

ᑰᒑᕐᔪᒻᒥᑦ ᓄᓪᓗᒐᒪᑦᑎᐊᖅᑐᐊᓘᒻᒪᑕ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᕐᒧᑦ, 

ᒥᔅᑐ ᐲᑕᓴᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 038 - 4(2): 

ᐃᖃᓘᑦᑑᑦᑎᐊᒥ ᖁᑦᑎᓂᖅᓴᓂ 

ᐃᓕᓐᓂᐊᖅᑐᑦ ᐃᓱᓕᑦᑐᐃᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᓇᖏᖅᓯᕗᖓ ᐅᓪᓗᒥ 

ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᕐᕕᒻᒥ 

ᑲᔪᓯᓂᖃᑦᑎᑕᐅᑦᑎᐊᓚᐅᖅᑐᒥᒃ 11-ᓄᑦ 

ᐃᓅᓱᒃᑐᖁᑎᑦᑎᓐᓄᑦ ᓄᓇᖁᑎᑦᑎᓐᓂ. 

ᓯᕙᑖᕐᕕᐅᓚᐅᖅᑐᒥ 11 ᖁᑦᑎᓂᖅᓴᓂ 

ᐃᓕᓐᓂᐊᖅᑏᑦ ᐃᖃᓗᑦᑑᑦᑎᐊᒥ 

ᖁᕕᐊᓲᑎᖃᓚᐅᖅᐳᑦ ᐃᓱᓕᓐᓂᕆᔭᒥᓂᒃ 

ᖁᑦᑎᓐᓂᓕᒃ 12-ᒥᒃ ᐃᓚᒋᓪᓗᒋᑦ ᐊᖓᔪᖅᑳᖑᑎᑦ, 

ᐃᓄᑐᖃᐃᑦ, ᐃᓚᖏᑦ ᐱᖃᓐᓇᕆᔭᖏᓪᓗ ᑭᓪᓕᓂᖅ 

ᐃᓕᓐᓂᐊᕐᕕᐊᓗᒻᒥᒃ. 

 

ᐅᖃᖅᑏ, ᖃᐅᔨᒪᔭᐃᓐᓇᐸᓗᒋᕙᒃᑕ ᑖᒃᑯᐊ 

ᐃᓅᓱᑦᑐᐃᑦ. ᖃᐅᔨᒪᕗᖓᓗ ᖃᓄᖅ 

ᐊᒃᓱᕈᖅᑎᒋᓚᐅᕐᒪᖔᑕ ᑲᔪᓯᓇᓱᓐᓂᖏᓐᓄᑦ. 

ᐃᓚᖓᑦ ᐊᖑᑦ ᐃᓕᓴᐃᔪᓐᓇᖅᐳᖅ ᐃᓘᓐᓇᓯᓐᓂᒃ 

ᐊᔪᐃᓐᓈᓂᕐᒥᒃ. ᐆᒻᒪᑎᒥᒍᑦ 

ᐱᓚᖅᑕᐅᒋᐊᖃᓚᐅᖅᓯᒪᕗᖅ ᐅᑭᐊᒃᓵᖑᓚᐅᖅᑐᒥ 

ᐊᒻᒪ ᐅᐱᒋᕕᔾᔪᐊᖅᑐᒍ ᐊᔪᐃᓐᓈᓚᐅᕐᒪᑦ 

ᑕᐃᒪᐃᑦᑐᒃᑰᓚᐅᕋᓗᐊᖅᑎᓪᓗᒍ 

ᐃᓱᓕᑦᑎᐊᕈᓐᓇᓚᐅᕐᒪᑦ ᐃᓕᓐᓂᐊᓂᕐᒥᓂ. 

 

ᐅᖃᖅᑏ, ᑖᒃᑯᐊ ᐃᓱᓕᒃᓯᔪᓕᒫᑦ 

ᐃᔾᔪᐊᕈᒥᓇᖅᑐᐃᓐᓇᐅᕗᑦ ᓄᑲᖅᑎᒥᓄᑦ 

ᐃᓕᓐᓂᐊᕕᑦᑎᓐᓂ. ᒪᓕᒐᓕᐅᖅᑎᐅᖃᑎᒃᑲ 

ᐃᓚᒋᓗᒋᑦ ᐱᒃᑯᓲᑎᒍᒪᕙᒃᑲ:  

 

ᑭᐅᓪᓯ ᐹᑕᓐ 

 

ᓯᕚᓐ ᐱᓚᐃ 

 

ᓯᓯᓕ ᐃᕙᓕᒃ 

 

ᓵᓐᑕ ᐃᕙᓕᒃ 

 

ᐋᒧᔅ ᕕᓕᑦᓱ 

 

ᓇᐃᑕᓐ ᒍᕋᐃ 

 

ᑖᓇ ᓚᐃᐊᓪ 

ᔪᐊᑕᓐ ᓚᐃᐊᓪ 

 

ᒥᐊ ᐅᑦᑐᕿᐊᖅ 

 

ᐊᐃᒥ ᐸᐃᒃ, ᐊᒻᒪᓗ  

 

ᐳᕆᔅᓕ ᑕᐃᓗ. 

 

ᐅᖃᖅᑏ, ᑖᒃᑯᐊ ᐱᓯᒪᑦᑎᓕᖅᐳᑦ 

ᐊᑑᑎᖃᕕᔾᔪᐊᕐᓂᐊᖅᑐᒥᒃ ᑐᓂᔪᓐᓇᖅᑕᑎᓐᓂᒃ 

ᐃᓅᓱᑦᑐᖁᑎᑦᑎᓐᓄᑦ: ᐃᓕᓐᓂᐊᑦᑎᐊᕐᓂᖅ. 

ᐸᐃᑉᐹᖁᑎᖃᓕᕋᒥᒃ 

ᐊᑐᐃᓐᓇᖃᑦᑎᐊᓂᖅᓴᐅᓕᖅᐅᑦ ᐃᖅᑲᓇᐃᔮᒃᓴᓄᑦ 

ᐃᓯᕈᓐᓇᖅᓯᓪᓗᑎᓪᓗ ᓯᓚᑦᑐᓴᕐᕕᓐᓂᑦ, ᓴᓇᓂᕐᒧᑦ 

ᐃᓕᓐᓂᐊᕕᓐᓂᑦ ᐃᓕᓐᓂᐊᕕᔾᔪᐊᓂᓪᓘᓐᓃᑦ 

ᓂᕈᐊᖅᑕᒥᓂᒃ. 

 

ᑭᖑᓪᓕᖅᐹᒥᒃ, ᐅᖃᖅᑏ, ᐃᓕᓴᕆᓚᕗᑦ 

ᐃᓕᓴᐃᔨᖏᑦ, ᐊᖓᔪᖅᑳᖏᑦ, ᖃᑕᓐᖑᑎᖏᑦ 

ᐱᖃᓐᓇᕆᔭᖏᓪᓗ ᐊᔪᐃᓐᓈᖅᑐᑎᒃ 

ᐃᑲᔪᖃᑦᑕᓚᐅᕐᒪᑕ ᑖᒃᑯᓂᖓ ᐃᓅᓱᒃᑐᓂᑦ 

ᒥᑭᓛᓃᑦᑎᓪᓗᒋᑦ ᖁᑦᑎᓐᓂᓕᒃ 12-ᒧᑦ. 

(ᑐᓵᔨᒃᑰᖏᑦᑐᖅ) ᖁᐊᓇ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᐊᑎᖁᑎᖃᕈᓐᓃᕋᒪ. 

ᑲᑎᒪᔾᔪᑎᔅᓴᐃᑦ. 5. ᐅᖃᐅᓯᒃᑯᑦ ᐊᐱᖅᑯᑎᓄᑦ 

ᑭᐅᔾᔪᑏᑦ. 6. ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᑦ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖒᒧᑦ, ᐹᑦ ᐊᖕᓇᑲᖅ. 

 

ᑲᑎᒪᔾᔪᑎᒃᓴᖅ 6: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖕᓇᑲᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐃᓕᓴᕆᖅᑳᕈᒪᔭᕋ ᐅᕙᖓ ᑭᒡᒐᖅᑐᖅᑕᕋ ᕘᔨᓂᐊ 

ᓗᐃᑦ. ᐊᒻᒪᓗ ᑭᒡᒐᑐᕐᒥᒪᔭ ᐊᒻᒪᓗ ᓄᐊᑯᓗᖓ, 

ᐸᐅᓗᓯ ᐊᕿᐊᕈᒃ ᐊᒻᒪᓗᑦᑕᐅᖅ ᐃᓕᓴᕆᒍᒪᒻᒥᔭᒃᑲ 

ᐅᑯᐊ (ᑐᓵᔨᑎᒍᑦ): ᖁᕕᐊᓱᒻᒪᕆᑉᐳᖓ 

ᐃᓕᓴᖅᓯᔭᕆᐊᒃᓴᖅ ᐳᓛᕆᐊᖅᓯᒪᔪᓂᒃ ᐅᓪᓗᒥ  

ᓂᕈᐊᖅᑕᐅᓯᒪᕕᓕᕆᓂᕐᒧᑦ ᐃᓕᓐᓂᐊᓚᐅᖅᑐᓂᑦ 

ᑲᓇᑕᐅᑉ ᐱᖁᔭᓕᐅᕐᕕᖓᓄᑦ. 

 

ᐱᓕᕆᔨᖃᑎᒐ ᔫᓯᑉ ᐃᑭᑖᕐᓗ 

ᖁᕕᐊᓱᑦᑎᐊᓚᐅᖅᐳᒍᒃ ᐃᒃᐸᒃᓴᖅ ᐅᖃᖃᑎᒌᑦᑐᓄ 

ᓄᓇᕗᑦ ᒥᒃᓵᓄᑦ ᐊᒻᒪᓗ ᑕᒪᑐᒪᐅᑉ ᒪᓕᒐᓕᐅᕐᕕᐅᑉ 

ᒥᒃᓵᓄᑦ. ᑖᒃᑯᐊ ᐃᓅᓱᒃᑐᑦ ᑲᓇᑕᒥᐅᑕᐃᑦ ᐱᓕᕆᔪᑦ 

ᒫᓐᓇ ᑎᑎᕋᕐᕕᒋᔭᐅᔪᓂ ᐱᖁᔭᓕᐅᕐᕕᔾᔪᐊᒥ 

ᓂᕈᐊᖅᑕᐅᓯᒪᔪᓄᑦ ᒫᓐᓇᓗ ᓄᓇᕗᒦᑦᑐᑎᑦ 

ᐱᓇᓱᐊᕈᓯᑦᑎᓐᓂ ᐊᕐᕌᒍᑕᒫᑦ ᐃᓕᓐᓂᐊᓂᕐᒥᓂ 

ᐳᓚᕋᖅᓯᒪᓪᓗᑎᒃ. 

 

 ᑖᒃᑯᐊ ᑐᓐᖓᓱᑦᑎᓚᐅᕐᓚᕗᑦ. 

 

 ᐋᑕᒻ ᑲᐃᓯ, ᓇᖏᕈᓐᓇᕈᔅᓯ. 

 

 ᐅᕌᐱᓐ ᒋᐴᑦ 

 ᑯᕆᔅᑏᑦ ᒌᐊᐅᑦ, ᒪᒥᐊᓇᖅ 

ᑕᐃᑦᑎᐊᖏᑯᒃᑯ ᐊᑎᕈᓰᑦ. 

 

 ᓯᐅᕋ ᕼᐊᓐᑐ 

 

 ᐋᓕᕗ ᔮᒃ 

 

 ᐋᕙᓛᓐ ᔨᓂᖕᔅ 

 

 ᐊᐃᕙᓐ ᓈᕙᐅᕆᑦ, ᒪᒥᐊᓇᖅ. 

 

 ᔮᓇᑕᓐ ᐸᐅᕋᑎ 

 

 ᐋᓐᑐᕇ ᓯᑎᐅᐊᑦ, ᐊᒻᒪᓗ 

 

 ᑎᒻ ᓯᑕᐃᐊᓪᔅ. 

 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᒋᑦᑎ. 6. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᕕᐊᓇᑦᑎᐊᖅᑐᖅ ᐃᓕᓴᖅᓯᔪᓐᓇᕋᒪ ᒪᕐᕉᓐᓂᒃ  

ᓂᕈᐊᖅᑎᒋᓯᒪᔮᓐᓂᒃ ᑕᒫᓂ ᐅᓐᓄᓴᒥ. 

 

ᒥᔅ ᓇᕙᕋᓈᖅ ᐱᕗᕆᔾ ᑕᐃᓯᓚᐅᖅᓯᒪᒻᒪᑦ 

ᐃᓕᓴᖅᓯᓂᕐᒥ ᒪᓕᒐᓕᐅᕐᕕᒻᒦᑎᓪᓗᒍ 

ᓯᕗᓪᓕᖅᐹᒥᒃ. ᖁᕕᐊᓱᒻᒪᕆᑉᐳᖓ 

ᐃᓕᓴᕆᔭᕆᐊᒃᓴᖓᓂᒃ. 

 

ᐊᒻᒪᓗ, ᒥᔅᑕ ᔭᐃᒥᓯ ᐋᕆᐊᒃ, ᐃᓕᓴᕆᔪᒪᒻᒥᔭᕋ. 

ᖁᔭᒋᔪᒪᓪᓗᒍᓗ ᑕᒪᐅᓐᖓᖅᓯᒪᒻᒪᑦ 

ᐃᖅᑲᓇᐃᔮᖅᑖᕆᓚᐅᖅᑕᒥᓂᒃ ᐋᑐᐊᒥ. 

 

ᓄᑲᕋᓗ ᐳᕌᑦ ᑕᒫᓃᒻᒥᔪᖅ ᑐᓐᖓᕕᒃᑯᓐᓃᖔᖅᑐᓂ, 

ᓴᓇᕙᒻᒪᑦ ᐋᑐᐊᒥ ᑎᑎᕋᕐᕕᐊᓂᒃ. ᐊᖅᑯᑎᒋᔭᒥᓂᒃ 

ᓴᖑᐊᕐᔪᓚᐅᕐᒪᑦ ᖁᕕᐊᓱᒻᒪᕆᑉᐳᖓ ᐃᖃᓗᓐᓄᑦ 

ᐅᑎᖅᓯᒪᑲᐃᓐᓇᓕᕐᒥᒻᒧᑦ, ᐅᓪᓗᐃᑦ 

ᖃᔅᓯᑐᐃᓐᓇᐅᒐᓗᐊᓂᑦ. ᑐᓐᖓᓱᒋᑦ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐅᕗᖓ ᐃᔨᒋᔪᓐᓃᑐᐊᕋᒪ ᐊᓂᐊᓪᓚᓐᓂᕐᒪᑦ 

ᑕᐃᓐᓇ ᐃᓕᓴᕆᔪᒪᖅᑲᐅᔭᕋᓗᐊᕋ, 

ᐃᓕᓴᕆᔭᐅᓂᐊᖅᑐᔅᓴᐅᒐᓗᐊᖅᑐᖅ ᐅᑎᕐᓂᖅᐸᑕ. 

 

>>ᐃᓪᓚᖅᑐᑦ 

 

ᑕᐃᒃᑯᐊ ᑕᕝᕙᓃᓵᑦᑎᐊᖅᑑᒃ ᔮᑯᕋᐃᔭᔅ ᑯᓄᒃ, 

ᐃᓕᑕᕆᔭᐅᔪᔅᓴᐅᖅᑲᐅᕗᖅ ᓯᓚᕆᓯᒪᒐᓗᐊᖅᑎᓪᓗᒍ 

ᐊᒻᒪᓗ ᑖᓐᓇ ᓄᑲᖓᑦᑕᐅᖅ ᐹᓪ ᐃᕐᖓᐅᑦ 

ᑕᒫᓃᖅᑲᐅᔫᒐᓗᐊᖅ, ᑕᒫᓃᑦᑐᓐᓃᕋᓗᐊᖅᑎᓪᓗᒋᑦ 

ᐃᖅᑲᐃᑎᒃᑲᓐᓂᕋᓱᑐᐃᓐᓇᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ ᑖᒃᑯᐊ ᓄᑲᕇᒃ, 

ᓄᑲᕇᖑᒐᓗᐊᖅᑐᑎᒃ ᔮᑯᕋᐃᔭᔅ ᑯᓄᒃ. 

ᑕᐃᒪ ᖃᐅᔨᒪᔭᐅᔪᔅᓴᐅᒻᒪᑦ ᑕᐃᓐᓇ 

ᐊᔾᔨᓕᐅᖅᑎᓪᓚᕆᐅᓚᐅᕐᒪᑦ ᐊᑕᓈᕐᔪᐊᕐᒥ ᐊᒻᒪᓗ 

ᐊᓯᖏᓐᓂᑦ ᐊᔾᔨᓕᐅᖅᑎᑦᑎᔨᒻᒪᕆᐅᒻᒪᑦ. ᐊᒻᒪᓗ 

ᓄᓇᑦᑎᓐᓂᑦ ᐃᓪᓗᓕᒻᒥᑦ, ᑕᑉᐱᓐᓇ 

ᖃᐅᔨᒪᔭᐅᖃᑦᑕᖅᑐᔅᓴᐅᓕᖅᑐᖅ Hollywood of 

the North, ᑕᐃᒪᓐᓇ ᐅᖃᐅᑎᔪᓐᓇᖅᑕᒃᑲ, 

ᐅᖃᕈᒪᑐᐃᓐᓇᖅᑲᐅᓪᓗᖓ ᑕᐃᒪᓐᓇ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᐅᒐᓗᐊᖅ, 

ᑕᕝᕙᓃᓐᖏᑦᑕᑐᐃᓐᓇᖅᐳᑎᑦ. ᒪᓕᒐᓕᐅᕐᕕᒻᒧᑦ 

ᐃᓕᑕᖅᓯᓂᖅ, ᓯᕗᓕᖅᑎ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪᓐᓇ ᐃᓕᑕᖅᓯᓗᐊᓱᐃᑦᑑᒐᓗᐊᕋᒪ 

ᑕᕝᕙᓂ, ᑕᐃᒪ ᐃᓕᑕᖅᓯᒍᒪᔪᖓ ᓄᓇᕗᑦ 

ᑐᓐᖓᕕᒃᑯᑦ ᑎᒥᖓᑦᑕ ᐊᖓᔪᖅᑳᖓᑦ ᑳᑎ 

ᑕᐅᑐᓐᖏ, ᐱᓕᕆᕐᔪᐊᖅᓯᒪᒻᒪ ᐊᔾᔨᒌᓐᖏᑦᑐᓂᑦ 

ᐱᒻᒪᕆᐅᔪᓂᑦ. 

 

ᓴᓇᑐ ᐹᑐᓴᓐ ᑕᕝᕙᓃᒍᓐᓃᖅᑑᒐᓗᐊᖅᑕᐅᖅ ᑖᓐᓇ 

ᐃᓕᑕᕆᒍᒪᖅᑲᐅᔭᕋ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦ ᑐᓐᖓᕕᒃᑯᑦ 

ᐊᖓᔪᖅᑳᖓ, ᑐᓐᖓᓱᑦᑎᐊᕆᑦ. ᐊᒻᒪᑦᑕᐅᖅ ᑖᓐᓇ 

ᑕᓗᕐᔪᐊᕐᒥᐅᑕᐅᔪᖅ ᐃᖅᑲᓇᐃᔭᖃᑎᒋᔭᐅᔪᖅ 

ᕗᔨᓐᓂᐊ ᓘᕆ ᑐᓐᖓᓱᑦᑎᐊᒻᒪᕆᒻᒥᒋᑦ. 

ᒪᓕᒐᓕᐅᕐᕕᒻᒧᑦ ᐃᓕᑕᖅᓯᓂᖅ. ᒥᔅᑕ ᓴᒻᒧᖅᑑᖅ. 

 

>>ᐃᓪᓚᖅᑐᑦ 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑖᓐᓇ ᓯᕗᓕᖅᑎ 

ᐅᖃᖅᑳᕋᑖᕐᒪᑦ ᐅᕙᓐᓂᑦ. 

 

(ᑐᓵᔨᒃᑰᖏᑦᑐᖅ) ᐃᓕᓴᕆᔪᒪᔭᕋ 

(ᑐᓵᔨᒃᑯᑦ) ᓂᕈᐊᖅᑎᒐ ᑲᖏᖅᖠᓂ ᐅᐊᓐᓇᖓᓂ  

ᑖᓐᓇ ᓄᓇᕗᑦ ᑐᓐᖓᕕᒃᑯᓐᓄᑦ ᐊᖓᔪᖅᑳᖅ ᑳᑎ 

ᑕᐅᑐᓐᖏ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᔅᓴᓄᑦ. 7. ᐅᖃᐅᓰᑦ 

ᐊᐱᖅᑯᑏᑦ. ᐅᖃᐅᓰᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 7: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 032 - 4(2): ᑎᒥᒥᒍᑦ 

ᐊᔪᕈᑎᖃᖅᑐᓄᑦ ᐊᖏᕐᕋᖃᕐᕖᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᐱᖅᑯᑎᒋᔪᒪᔭᕋ ᒥᓂᔅᑕᖓᓐᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. 

 

(ᑐᓵᔨᒃᑰᖏᑦᑐᖅ) ᐅᖃᖅᑎᑦᑎᔩ, ᓄᓇᕗᒻᒥᐅᑕᑦ 

ᐃᓄᖁᑎᖏᑦ (ᑐᓵᔨᑎᒍᑦ) ᓄᓇᕗᒻᒥ 

ᐱᕈᖅᐸᓪᓕᐊᒻᒪᕆᒻᒪᑕ 15-ᐳᓴ ᑕᐃᒪᓐᓇ 

ᐅᓄᖅᓯᒋᐊᖅᓯᒪᓪᓗᑎᒃ ᐊᕐᕌᒍᓂᑦ 7-ᓂᑦ, 

ᑕᐃᒪᓐᖓᓂᑦ 2006-ᖑᓚᐅᖅᑐᒥ ᐃᓄᒋᐊᓐᓂᖏᑦ 

ᐃᓐᓇᐃᑦ 65 ᐅᖓᑖᓂ ᐅᑭᐅᖃᖅᑐᑦ 

ᐊᒥᓱᕈᖅᓯᒪᓕᕐᒪᑕ 400-ᓂᒃ. ᑕᐃᒪᓐᓇ 

ᑲᒪᒋᔭᐅᑦᑎᐊᕆᐊᖃᕐᒪᑕ 

ᐃᑲᔪᖅᑐᑦᑕᐅᑦᑎᐊᕆᐊᖃᖅᑐᑎᓪᓗ. 

 

ᑕᐃᒪᓐᓇ ᒥᓂᔅᑕ ᖃᐅᔨᒪᒻᒪᑦ ᓄᓇᕗᒻᒥ ᒪᕐᕉᓐᓂᒃ 

24 ᐃᑲᕐᕋᓂᒃ ᑕᐃᒪᓐᓇ ᑲᒪᒋᔭᖃᖃᑦᑕᕐᒪᑕ 

ᑕᒪᒃᑯᓂᖓ ᐅᖅᓱᖅᑑᒥ ᐊᒻᒪᓗ ᐃᓪᓗᓕᒻᒥ 

ᐊᔪᕈᑎᖃᖅᑐᓂᒃ, ᐊᒻᒪᓗᑦᑕᐅᖅ ᐱᑕᖃᕆᓪᓗᓂ 

ᑕᕝᕙᓂ ᐃᖃᓗᓐᓂ. 

 

ᑖᓐᓇ ᒥᓂᔅᑕ ᑐᓴᖅᑎᑦᑎᒍᓐᓇᖅᐹ 

ᖃᓄᐃᓕᐅᖅᓯᒪᒻᒪᖔᑕ, ᖃᓄᐃᓕᐅᕐᓂᐊᕐᒪᖔᑕᓗ 

ᐃᖅᑲᓇᐃᔭᕐᕕᖓ ᐱᓕᕆᖃᑎᖃᕐᓗᓂ 

ᐃᓄᓕᕆᔨᒃᑯᓐᓂᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ 

ᐱᔨᑦᓯᕋᖅᑎᒃᑯᓪᓗ ᐊᒻᒪᓗᑦᑕᐅᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐱᖃᑎᒋᓗᒋᑦ 

ᐅᒃᑯᐃᖅᓯᒍᓐᓇᖁᓪᓗᒋᑦ ᐱᓕᕆᕝᕕᐅᒐᔭᖅᑐᒥᑦ,  



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒪᕕᐅᒐᔭᖅᑐᒥᓪᓗ ᐊᔪᕈᑎᖃᖅᑐᓄᑦ ᑕᒫᓂ 

ᓄᓇᕗᒻᒥ? ᖁᔭᓐᓇᒦᒃ,ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎᒃᓯᔩ. 

ᑕᐃᒪ ᐅᖃᐅᓯᕆᖃᑦᑕᕋᑦᑎᒍ ᑕᒪᓐᓇ 

ᖃᓂᒪᖃᑦᑕᐃᓕᒪᔪᓕᕆᔨᒃᑯᑦ ᒫᓐᓇ ᐸᕐᓇᐅᑎᒥᒃ 

ᖃᓄᖅᑐᖅᑐᖃᕆᐊᖃᒻᒪᖔᑦᑕ ᖃᐅᔨᓴᕐᓂᖏᑦ 

ᖃᓄᖅ ᑕᒪᒃᑯᓂᖓ ᐃᑉᐱᒋᔭᐅᔭᕆᐊᓕᒃᓂᒃ ᐊᑯᓂ 

ᐱᔭᐅᔭᕆᐊᖃᒻᒪᖔᑕ ᓄᓇᕘᒥ ᒫᓐᓇ 

ᐱᓕᕆᐊᖃᖅᑐᒍᑦ. ᖁᔭᓐᓇᒦᒃ ᐅᖃᖅᑎᒃᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ 

ᒥᔅᑕ ᓴᒻᒧᖅᑑᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᒃᓯᔩ. (ᑐᓵᔨᑎᒍᑦ) ᐃ 

ᐅᖃᖅᑏ ᑕᐃᒪ ᖃᐅᔨᒪᒐᒪ ᒥᓂᔅᑐ 

ᐊᖏᖃᑎᖃᓐᓂᐊᖅᑯᒻᒪᑦ ᐃᓱᐊᕐᓂᖅᓴᐅᒻᒪᑦ ᑕᒪᒃᑯᐊ 

ᐊᓐᓂᐊᖅᐸᓪᓕᐊᔪᐃᑦ ᐃᓐᓇᑐᖃᐃᓪᓗ 

ᓄᓇᕘᒻᒥᐅᑕᐅᔪᑦ ᐊᖏᕐᕋᖓᓂ ᓴᓂᐊᓂᒋᐊᖃᒻᒪᑕ 

ᐊᖏᕐᕋᖓᑕ ᑕᐃᒪᓐᓇ ᐃᓚᒥᓐᓂ ᓄᓇᒥᓂᓪᓗᕐᓗᑎᒃ 

ᐊᐅᓪᓚᖅᑎᑕᐅᖏᖔᕐᓗᑎᒃ ᐃᓄᐃᓚᖑᓇᖅᑐᒧᑦ. 

 

ᑖᓐᓇ ᒥᓂᔅᑕ ᐅᖃᕈᓐᓇᕐᐹ ᑐᓴᖅᑎᒃᓯᒍᓐᓇᖅᐸ 

ᖃᑦᓯᑦ ᒫᓐᓇᐅᔪᖅ ᑲᒪᒋᔭᐅᒻᒪᖔᑕ ᓄᓇᕘᒥ 

ᑖᒃᑯᓇᓂ ᐱᓕᕆᒃᕕᐅᔪᓂ ᐊᒻᒪᓗ ᖃᑦᓯᑦ 

ᓄᓇᕘᒥᐅᑦ ᑕᐃᒪᓐᓇ ᑲᒪᒋᔭᐅᒻᒪᖔᑕ ᓄᓇᕘᑉ 

ᓯᓚᑖᓂ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ 

ᐅᖃᖅᑎᒃᓯᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎᒃᓯᔩ. 

ᑖᓐᓇ ᑕᐃᒪ ᖃᓂᒪᖃᑦᑕᐃᓕᒪᔪᓕᕆᔨᒃᑯᑦ 

ᑕᐃᒃᑯᓂᖓ ᒪᕐ´ᕉᓂᒃ ᐅᖃᐅᓯᕆᕋᑖᖅᑕᖏᑦ ᑕᐃᒃᑯᐊ 

ᐃᓐᓇᕐᓄᑦ ᐅᐸᒃᕕᐅᓯᒪᖃᑦᑕᖅᑑᒃ ᐃᒡᓗᓕᒃᒥᑦᓗ 

ᐅᖅᓱᖅᑑᕐᒥᓗ ᑖᒃᑯᐊ ᑕᒫᓂ ᐅᓄᖅᑐᓂᒃ ᖁᓖᑦ 

ᐅᓄᖅᑐᓂᒃ ᐅᖓᑖᓂᒐᓛᑐᐃᓐᓇᖅᑐᓂᒃ 

ᐃᓪᓕᖃᖅᑐᒡᒍᑎᐅᒻᒪᑎᒃ ᐅᖃᐅᑎᒍᓐᓇᖅᑕᕋ ᑕᒫᓂ 

27ᖏᓐᓂᐸᓗᒃᑐᐃᑦ ᓄᓇᕘᒻᒥ ᑕᐃᒫᒃ ᐅᑕᖅᑭᔪᐃᑦ 

ᐃᓂᒃᓴᒥᓐᓂᒃ ᑕᐃᑲᓂ. ᑕᐃᒪᓐᓇᐃᓛᒃ ᐊᖏᕐᕋᒥᓐᓂ 

ᐱᓕᕆᐊᕆᔭᐅᔭᕆᐊᖃᓐᓂᖓ ᑕᐃᒃᑯᐊᖏᓛᒃ  

ᐃᑉᐱᒋᔭᐅᔭᕆᐊᖃᓐᓂᖏᑦ ᐃᓐᓇᐃᑦ ᐊᖏᕐᕋᒥᓐᓂ 

ᑕᒪᓐᓇ ᓱᓕᔪᖅ ᐊᒻᒪᓗᒃᑕᐅᖅ 

ᖃᓂᒪᖃᑦᑕᐃᓕᒪᔪᓕᕆᔨᒃᑯᑦ ᑕᒪᒃᑯᓂᖓ 

ᕿᒥᕐᕈᓇᖅᐸᓪᓕᐊᔪᐃᑦ ᐅᖃᖅᑲᐅᒐᒪ 

ᖃᓄᖅᑐᖅᑐᖃᕆᐊᖃᒻᒪᖔᑦ ᖃᐅᔨᓴᕐᓂᖏᑦ ᒫᓐᓇ 

ᕿᒥᕐᕈᕐᕙᓪᓕᐊᔪᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᐹᖅ ᒥᔅᑕ ᓴᒻᒧᖅᑑᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᒥᓂᔅᑕ ᐱᓕᕆᖃᑎᖃᕈᓐᓇᕐᓂᐊᕐᐹ 

ᒥᓂᔅᑕᐅᖃᑎᒥᓂᒃ ᓴᓇᔪᓐᓇᖁᓪᓗᒋᑦ 

ᐱᓕᕆᔨᑖᕈᓐᓇᖁᓪᓗᒋᑦᓗ ᑕᐃᒪᐃᑦᑐᒥᒃ 

ᐱᑕᖃᕈᓪᓗᒍ ᓄᓇᕘᒥ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. (ᑐᓵᔨᑎᒎᖏᑦᑐᖅ) ᑖᒃᑯᐊᖏᓛᒃ 

ᖃᓂᒪᖃᑦᑕᐃᓕᒪᔪᓕᕆᔨᒃᑯᑦ ᐃᒡᓗᓕᕆᔨᒃᑯᓐᓂᑦ 

ᐅᖃᖃᑎᖃᖃᑦᑕᖅᓯᒪᔪᑦ ᖃᓄᖅᑑᖃᑎᖃᕈᒻᒪᓪᓗᑎᒃ 

ᑕᒪᒃᑯᓂᖓ ᓱᕐᓗ ᐃᓐᓇᕐᓄᑦ ᐃᓪᓗᑦᓴᐅᔪᓐᓇᖅᑐᓂᒃ 

ᐊᑲᐅᔪᒥᒃ ᑕᐃᒃᑯᓄᖓ ᖃᓄᖅ 

ᐊᖏᕐᕋᖅᓯᒪᒍᓐᓇᓂᖅᓴᐅᖑᓐᓇᖏᒻᒪᖔᑕ 

ᐊᑲᓂᐅᓂᖅᓴᖅ ᑕᐃᒫᒃ ᐃᑲᔪᖅᑎᖃᓪᓗᑎᒃ 

ᐃᑉᐱᒋᔭᐅᓗᑎᒃ ᓇᔪᖅᑕᖏᓐᓂ ᐊᖏᕐᕋᒥ 

ᖃᓄᖅᑑᖃᑎᖃᖅᐸᓪᓕᐊᔪᒍᑦ ᑕᐃᒃᑯᓂᖓ ᐊᒻᒪᓗ 

ᐃᖅᑲᓇᐃᔭᖃᑎᖃᖃᑦᑕᖅᓱᑕ ᑖᒃᑯᓂᖓ 

ᐃᓄᓕᕆᔨᒃᑯᓐᓂᑦ. ᖁᔭᓐᓇᒦᒃ ᐅᖃᖅᑎᒃᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓗᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

 

ᐊᐱᖅᑯᑦ 033 - 4(2): ᒐᕙᒪᒃᑯᑦ 

ᑐᓴᐅᒪᑎᑦᑎᔨᖓᑦ ᓄᓇᓕᓐᓂ (ᔪᐊᓇᓯ) 

 

ᔪᐊᓇᓯ: ᓇᖁᕐᒦᒃ ᐅᖃᖅᑎᒃᓯᔩ. ᐊᐱᖅᑯᑎᒃᑲ 

ᐅᓪᓗᒥ ᑐᕌᖓᔪᑦ ᒐᕙᒪᓕᕆᔨᒃᑯᖏᓐᓂ  



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᖓᓐᓄᑦ. 

 

2007ᖑᑎᓪᓗᒍ ᓄᓇᕘᑉ ᒐᕙᒪᒃᑯᖏᑦ 

ᐱᖁᑎᑖᒃᑐᒃᓯᓚᐅᕐᒪᑕ ᐊᒻᒪᑦᑕᐅᖅ 

ᐱᓕᒻᒪᓴᒃᑎᒃᓯᓪᓗᑎᒃ ᓄᓇᓕᖕᓂ ᓄᓇᕘᑉ ᐃᓗᐊᓂ 

ᑕᐃᒃᑯᐊ ᓄᓇᓕᖕᓂᑦᑐᑦ ᐊᔾᔨᓕᐅᕈᓐᓇᓯᖁᓪᓗᒋᑦ 

ᓄᓇᕗᒻᒥᐅᓂᒃ. 

 

ᒥᓂᔅᑑᔪᖅ ᐃᖅᑲᐅᒪᔪᒃᓴᐅᒻᒪᑦ ᐊᐱᖅᑯᓱᓚᐅᕋᒃᑯ 

ᑕᒪᑐᒪ ᒥᑦᓵᓄᑦ ᒫᔅᓯ 10-ᖑᑎᓪᓗᒍ ᑕᕝᕙᓂ 

ᐊᕐᕌᒍᑦᑎᓐᓂᑦ ᐃᓱᒫᓗᒋᔭᐅᖃᑦᑕᓚᐅᕐᒪᑦ ᐅᕙᓐᓄᑦ 

ᐊᒻᒪᓗ ᑕᐃᒃᑯᐊ ᐊᔾᔨᓕᐅᕈᑏᑦ 

ᖃᓄᐃᓕᖓᓕᕐᓂᖏᓐᓂᑦ ᓇᒦᓐᓂᖏᓐᓂᓪᓗ 

ᓄᓇᓕᓐᓂᑦ ᐃᓚᒋᓪᓗᒋᑦ ᕿᑭᖅᑖᓘᑉ ᓂᒋᐊᓂ 

ᑭᒡᒐᖅᑐᖅᑕᕐᓂᑦ ᐅᕙᖓ ᑕᕝᕙᓂ ᒪᓕᒐᓕᐅᕐᕕᐅᑉ 

ᐃᓗᐊᓂ.  

 

ᒥᓂᔅᑕ ᑐᑭᓯᑎᑦᑎᒋᐊᕈᓐᓇᖅᑳ ᐅᓪᓗᒥᒧᑦ 

ᖃᓄᐃᓕᐅᖅᓯᒪᒻᒪᖔᑕ ᑖᒃᑯᐊ ᒐᕙᒪᒃᑯᓐᓄᑦ 

ᑐᑦᑕᕐᕖᑦ ᓄᓇᓕᓐᓂ ᑕᒪᑐᒪ ᒥᔅᓵᓄᑦ, 

ᐊᐱᖅᑯᑎᒋᓚᐅᖅᑕᕋᓗᐊᕐᓂᑦ ᐅᕙᖓ 

ᐃᓱᒫᓗᒍᑎᒋᔭᐅᖅᑕᕐᓂᑦ ᐅᕙᖓᓗ ᐊᕐᕌᒎᑉ 

ᐃᓗᐊᓂ? ᓇᑯᕐᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒧᑦ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪᓐᓇ ᑖᓐᓇ ᑐᓂᒍᒪᔭᕋ ᒥᓂᔅᑕᒧᑦ 

ᐊᖁᒍᓐᓇᐅᑎᓂᒃ ᒥᓂᔅᑕᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, 

ᐅᖃᖅᑎᑦᑏᔩ. ᐊᒻᒪᓗ ᐊᐱᖅᑯᑎᖓᑕ ᐃᓚᖓ ᑖᓐᓇ 

ᑐᑭᓯᓗᑦᑖᑦᑎᐊᕐᓂᕈᒃᑯᑦ ᑭᐅᑦᑎᐊᕐᓂᐅᔭᖅᐸᕋ. 

ᑕᐃᒪᐃᓛᒃ ᐊᐱᖅᑯᑎᒋᔭᐅᓚᐅᖅᑐᖅ ᑕᒪᓐᓇ 

ᒪᓕᒐᓕᐅᖅᑎᐅᖃᑎᑦᑕ ᐃᓚᖏᓐᓄᑦ ᑕᒪᓐᓇ 

ᐅᖃᐅᕼᐃᕆᒃᑲᓐᓂᕈᓐᓇᖅᐸᕋ, ᑕᒪᒃᑯᐊ 

ᐊᖁᑦᑐᖅᕼᐃᐅᑎᓕᕆᓂᐅᑉᐸᓪᓘᓐᓃᑦ ᐅᕝᕙᓘᓐᓃᑦ 

ᖃᓄᕐᖑᓇ ᐃᓄᑦᑎᑐᑦ ᓇᓗᓇᐃᒃᑯᑕᕆᔭᐅᕙᑦᑐᖅ 

ᐃᓄᓐᓄᑦ.  

ᑕᒪᓐᓇ ᐱᓕᕆᐊᕆᓪᓚᕆᒃᑲᑦᑎᒍ ᒫᓐᓇᐅᔪᖅ 

ᐅᑉᐱᕈᕼᐅᑦᑐᖓᓗ 

ᐱᐊᓚᐃᒋᔭᐅᓗᐊᕐᓂᕆᓚᐅᖅᑕᖓᓂᑦ ᑭᕼᐃᐊᓂ 

ᑕᐃᒃᑯᐊ ᐃᕼᐅᐊᓐᖏᓕᐅᕈᑕᐅᓚᐅᖅᑐᑦ 

ᐱᓕᕆᐊᕆᒐᑦᑎᒍᑦ ᐋᖅᑭᕼᐅᖅᑕᐅᓂᖓᓂ ᑭᖑᓂᖓᒍᑦ 

ᑕᐃᒃᑯᐊ ᐱᓕᕆᐊᕆᔭᐅᑦᑎᐊᓕᖅᐸᑕ ᑕᒪᓐᓇ 

ᐃᕼᐅᐊᖅᕼᐃᕚᓪᓕᕋᔭᖅᑑᒐᓗᐊᖅ. ᖁᔭᓐᓇᒦᒃ, 

ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ 

ᔪᐊᓇᓯ. 
 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔩ. 

ᑲᑎᒪᔨᐅᖃᑎᒃᑲᓘᓐᓃᑦ ᐃᓚᖏᑦ ᑕᒪᔅᓱᒪᓐᖓᑦ 

ᐃᓱᒫᓘᑎᖃᖃᑦᑕᖅᓯᒪᒻᒪᑕ ᐊᔾᔨᓐᖑᐊᓕᓐᓂᒃ 

ᓇᓗᓇᐃᒃᑯᑕᓂᒃ ᐊᒻᒪᓗ ᐊᖁᒍᓐᓇᐅᑎᓄᑦ ᑐᕌᖓᔪᓂᑦ 

ᐱᔭᐅᖃᑦᑕᖅᑎᓪᓗᒋᑦ ᐃᖏᕐᕋᔪᓕᕆᔨᒃᑯᓐᓄᑦ 

ᐱᕙᓪᓕᐊᔪᓕᕆᔨᒃᑯᓄᓪᓗ. ᒥᓂᔅᑕᐅᔪᖅ 

ᓇᓗᓇᐃᔭᐃᑦᑎᐊᕈᓐᓇᖅᑳ 

ᖃᓄᐃᓕᐅᓪᓚᑦᑖᖅᓯᒪᒻᒪᖔᑕ ᐱᓕᕆᕝᕕᒋᔭᖏᑦ, 

ᐃᖅᑲᓇᐃᔭᖃᑎᖃᖅᑎᓪᓗᒋᓪᓗ ᒐᕙᒪᒃᑯᓐᓄᑦ 

ᑐᑦᑕᕐᕕᐅᔪᓂᑦ ᓄᓇᓕᓐᓂ ᑖᓐᓇ ᐊᔾᔨᓕᐅᕈᑏᑦ 

ᒥᔅᓵᓄᑦ ᐱᕚᓪᓕᕆᐊᖁᓪᓗᒋᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᖏᕐᕋᔪᓕᕆᔨᒃᑯᓐᓄᑦ, ᒥᔅᑕ ᖁᒃᓱᒃ.  
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᐅᕙᑦᑎᐊᖅ ᐅᖃᓚᐅᕋᒪᐃᓛᒃ ᑖᒃᑯᐊ 

ᐊᔾᔨᓕᐅᕈᑎᓄᓪᓗ ᓚᐃᓴᓕᕆᓂᕐᒧᓪᓗ 

ᑲᒪᒋᔭᐅᔪᓐᓇᖅᑐᑦ ᐃᓚᖏᑦ ᓄᑕᐅᓐᖏᑦᑑᒻᒪᑕ 

ᑭᖑᕙᖅᕼᐃᒪᓗᐊᕐᒪᑕ ᐅᓪᓗᒥ 

ᐱᓕᕆᐊᕆᔭᐅᖃᑦᑕᖅᑎᓪᓗᒋᑦ ᖃᕆᑕᐅᔪᒃᑯᓪᓗ. 

ᑭᕼᐃᐊᓂ ᑕᐅᕙᓂ 1970-ᖏᓐᓂᑦ ᐃᓗᐊᓂ ᐃᓚᖏᑦ 

ᐊᑐᖅᑕᐅᕙᑦᑐᑦ ᑭᖑᕙᓯᓗᐊᓕᕐᒪᑕ ᐅᓪᓗᒥᒧᑦ 

ᓄᑖᓐᖑᖅᑎᖅᑕᐅᓪᓗᑎᒃ ᕼᐅᓇᑦ ᐊᑐᕆᐊᓖᑦ 

ᖃᕆᑕᐅᔭᑎᒍᓪᓘᓐᓃᑦ ᑎᑎᕋᕐᕕᖏᑎᒍᑦ ᑖᒃᑯᐊ 

ᕼᐋᒻᓚᒃᑯᑦ ᐊᖅᑯᑎᒋᕙᒃᑲᑦᑎᒍᑦ GLO-ᖑᓂᕋᖅᑕᐅJᑦ 

ᑕᒪᒃᕼᐅᒥᖓᓗ ᐃᓕᓐᓂᐊᖅᑎᑕᐅᒋᐊᒃᑲᓂᖅᑐᑎᒃ.  
 

ᐊᒻᒪᓗ ᐅᓇ ᕿᒥᕐᕈᔭᐅᒻᒪᑦ ᒫᓐᓇ ᐱᓕᕆᕝᕕᒋᔭᕐᓂᑦ 

ᐊᒻᒪᓗ ᐊᕼᐃᖏᓐᓂᑦ ᐱᓕᕆᕝᕕᓂᑦ 

ᐱᓕᕆᖃᑎᖃᕐᓗᑎᒃ ᑕᒪᓐᓇ ᐊᔾᔨᓐᖑᐊᖃᕐᓂᖅ ID-ᒧᑦ 

ᑖᓐᓇ ᑖᒃᑯᒥᖓ ᐃᓄᒻᒥᑦ ᐊᔾᔨᖃᕐᓗᓂ, ᐃᒻᒪᖃ 

ᐋᓐᓂᐊᕕᓕᐊᖅᑐᔅᓯᐅᑎᐅᔪᓐᓇᖅᑐᖅ ᐊᔾᔨᒌᓐᖏᑦᑐᑦ 

ᑕᒪᒃᑯᐊ ᒫᓐᓇ ᕿᒥᕐᕈᔭᐅᒻᒪᑕ ᑐᑭᑖᑦᑎᐊᕐᓂᐊᖅᑐᖅ 

ᓇᓗᓇᓐᖏᑦᑐᖅ ᑕᒪᑐᒪᓂ ᐅᑭᐅᑉ ᐃᓚᖓᓂᑦ, 

ᑭᕼᐃᐊᓂ ᒫᓐᓇ ᕼᐊᖅᑭᖅᑕᐅᓪᓚᕆᑦᑐᖅ ᑖᒃᕼᐅᒥᖓ 

ᐅᖃᐅᑎᑦᑎᐊᕈᓐᓇᖅᐸᕋ. ᑭᖑᓂᖓᒍᑦ 

ᓇᓗᓇᐃᑦᑎᐊᖅᕼᐃᒪᓕᖅᐸᑦ ᖃᓄᖅ ᓇᓃᓕᕐᒪᖔᑕ  



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᕼᐃᒍᓐᓇᖅᑐᖓᓗ ᑭᖑᓂᖓᒍᑦ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ ᐅᖃᖅᑎᑦᑎᔨ. 

ᐃᑲᔪᕐᓇᓪᓚᕆᒃᑲᔭᖅᑑᒐᓗᐊᖅ ᒐᕙᒪᒃᑯᑦ ᐊᒻᒪᓗ 

ᓄᓇᓖᑦ ᑐᑭᓯᐅᒪᑦᑎᐊᕙᒍᑎᓂᑦ ᐊᒻᒪᓗ 

ᓇᓗᓇᐃᔭᖅᑎᐊᖅᓯᒪᔪᓂᑦ ᓇᓪᓕᐊ ᓄᓇᓖᑦ 

ᐱᖁᑎᖃᐅᕐᒪᖔᑕ ᐊᔾᔨᓕᐅᕈᑎᓂᑦ, 

ᐊᕕᑦᑐᖅᓯᒪᓗᑎ ᓄᓇᓕᖕᓂ. ᑖᓐᓇ ᒥᓂᔅᑕ 

ᐱᓂᐊᕐᓂᕋᕈᓐᓇᖅᑳ ᐱᓕᕆᕝᕕᒋᔭᖓ 

ᐃᖅᑲᐃᓇᔭᑎᖃᕐᓗᑎᒃ ᒐᕙᒪᐅᖃᑎᒌᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓂᑦ, ᐊᒻᒪᓗ ᓄᓇᓕᖕᓂ 

ᒐᕙᒪᒃᑯᓐᓂᓗ ᐱᔨᑦᑎᖅᑎᓂᒃ ᑕᒪᔅᓱᒪᖓᑦ 

ᓴᖅᑮᒋᐊᕈᓐᓇᖁᓪᓗᒋᑦ ᐊᐅᔭᐅᓂᐊᖅᑐᒥᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᖓᔪᖅᑳᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᑦᓇ ᐅᖃᖅᑎᑦᑎᔨ. 

ᐅᐊᑦᑎᐊ ᑕᐃᒪ ᐅᖃᓚᐅᖅᐳᖓ ᑕᒪᓐᓇ 

ᑲᒪᒋᔭᐅᓪᓚᕆᑦᑐᖅ ᓄᓇᓖᑦ ᑖᒃᑯᐊ ᕼᐋᒻᒪᓚᒃᑰᔪᐃᑦ 

ᐱᓕᕆᖃᑎᒋᔭᐅᔪᑦ, ᐱᓕᕆᕝᕕᒋᔭᕋᓗ ᐊᒻᒪᓗ 

ᓄᓇᓕᖕᓂ ᐊᒻᒪᓗ ᐱᔨᑦᑎᖅᑎᖏᑦ 

ᐱᓕᕆᖃᑎᒌᓪᓚᕆᒻᒪᑕ ᑕᒪᓐᓇ 

ᐋᖅᑭᒋᐊᖃᓪᓚᕆᒻᒪᑦ ᐃᓱᐊᖏᓪᓕᐅᕈᑎᑦ ᐊᒥᓲᒻᒪᑕ, 

ᐊᖏᖃᑎᒋᑦᑎᐊᖅᐸᒋᑦ. ᑭᓯᐊᓂ ᒫᓐᓇᒧᑦ ᖃᖓᒧᑦ 

ᐱᐊᓂᔅᓯᒪᓂᐊᕐᒪᖔᖅ ᑕᕝᕘᓇ 

ᐅᖃᕈᓐᓇᖏᑐᐃᓐᓇᖅᑐᖓ ᑭᓯᐊᓂ ᓂᕆᐅᑦᑐᖓ 

ᑕᒪᑐᒪᓂ ᐅᑭᐅᑉ ᐃᓚᖓᓂ ᓱᓕ ᑕᒪᓐᓇ 

ᐋᖅᑭᒍᒪᓂᖅᓴᐅᓂᐊᕐᓂᖓᓐᓂᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎᑦ ᖁᑦᑎᑦᑐᒧᑦ, ᒥᔅᑕ ᓲᔪᖅ. 

 

ᐊᐱᖅᑯᑦ 034 - 4(2): ᑲᔪᓯᒋᐊᕐᓂᖅ 

ᓂᕈᐊᖅᑎᓂᒃ ᑎᑎᖅᑲᐅᓯᐊᓂᑦ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᒥᓂᔅᑕᒧᑦ 

ᓇᖏᖅᓯᔾᔪᑎᖃᖅᑐᖓ, ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨ ᐊᐱᖅᓱᖃᑦᑕᕋᒃᑯ 

ᑐᑭᓯᓚᐅᖏᓐᓂᕐᓂᒃ ᐊᐱᖅᓱᖃᑦᑕᕐᓂᐊᕋᒪ. 

ᑕᐃᒃᑯᐊ ᖁᑦᑎᒃᑐᒥ ᓂᕈᐊᖅᑎᒋᓯᒪᔮᒃᑲᒃ ᒪᓂᑯᑦ 

ᓄᓕᐊᕇᒃ. ᑕᐃᔅᓱᒪᓂ ᑕᕝᕙᓃᓐᓇᒪ ᒫᑦᓯᒥ 

ᑐᓂᓚᐅᖅᓯᒪᒐᒃᑭᑦ ᑎᑎᖅᑲᓂᒃ ᑕᐃᒃᑯᓂᖓ 

ᑎᑎᕋᖅᓯᒪᔪᓂᒃ ᐃᑲᔪᖅᑕᐅᔪᓐᓇᖅᑐᓯ ᐅᑯᓄᖓ, 

ᑕᐃᒃᑯᖕᓄᖓ ᓄᓈᖕᓄ ᒪᕐᕉᖕᓄᒃ. 

ᐱᓕᕆᒐᓗᐊᕋᒥᒎᖅ ᑕᒪᑐᒥᖓ ᑭᐅᔭᐅᓚᐅᖏᒻᒪᑎᒃ 

ᐅᑯᓄᖓ ᐃᑲᔪᖅᑕᐅᔪᓐᓇᖅᑐᓯᒃ 

ᐃᒪᐃᓕᔭᐅᓐᓂᖏᒻᒪᑦ ᓱᓕ. ᑖᒃᑯᓂᖓ 

ᐅᖃᐅᔾᔭᐅᒃᑲᓐᓂᖅᓯᒪᒐᒪ ᐃᓄᓕᕆᔨᒃᑯᓐᓄᑦ ᑕᒪᓐᓇ 

ᖃᓄᖅ ᐱᓕᕆᐊᕆᓯᒪᓕᕐᒪᖔᖅᐱᐅᒃ. ᑖᓐᓇ 

ᐱᔾᔪᑎᒋᓪᓗᒍ ᑭᐅᔭᐅᓚᐅᖅᓯᒪᖏᓐᓂᖏᒃ ᐅᓪᓗᒥᒧᑦ. 

 

ᑕᒪᓐᓇ ᖃᓄᐃᓕᖓᓕᕐᒪᖔᑦ 

ᐅᖃᐅᓯᕆᑦᑎᐊᕈᓐᓇᖅᐱᐅᒃ ᓲᕐᓗ ᑎᒥᒥᒍᑦ 

ᐊᔪᕈᑎᓕᒃ ᑕᐃᓐᓇ ᐃᑲᔪᖅᑕᐅᕕᖃᖅᓯᒪᖕᒪᖔᑦ 

ᐅᕝᕙᓘᓐᓃᑦ ᐱᑕᖃᓐᖏᓚᑦ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑎᑦᑎᔨ. 

ᑖᓐᓇ ᐊᐱᖅᑯᑎᒋᔭᖓ ᐃᓄᓕᕆᔨᒃᑯᓐᓄᑦ 

ᑐᕌᖅᑰᕐᒪᑦ. ᓇᑯᕐᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᖓᔪᖅᑳᖅ 

ᐃᓄᓕᕆᔨᒃᑯᓐᓄᑦ ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᖅᑯᑎᑦ 

ᐅᖃᖅᑎᑦᑎᔨ, ᖁᔭᓇᖅᑯᕐᓗ ᖁᑦᑎᑐᒧᑦ 

ᒪᓕᒐᓕᐅᖅᑎᐊ ᑖᔅᓱᒥᖓ ᐊᐱᖅᓱᕐᒪᑦ. 

ᐅᕙᓂᓵᖅᑕᕐᒥᑦ ᑭᐅᔾᔪᑎᒥᑦ ᑎᑎᕐᕕᒋᔭᕋᓗᐊᒃᑯᑦ 

ᑖᓐᓇ ᒪᓕᒐᓕᐅᖅᑎ ᐱᖖᒋᑉᐸᒍᓗᑭᐊᖅ 

ᑖᒃᑯᓄᖓᓪᓚᕇᑦ ᒥᒃᓵᓄᑦ, ᐊᑕᐅᓰᓐᓇᕙᓪᓛᒧᑦ 

ᐅᖃᒪᑦᑎᖃᕆᐊᖃᖏᓇᑦᑕ ᑲᑎᒪᑐᐊᕈᑦᑕ, 

ᐊᖃᒍᓪᓘᓐᓃᑦ ᐅᓪᓛᒃᑯᑦ ᑕᑯᔪᓐᓇᖅᑕᕋ ᑖᓐᓇ 

ᒪᓕᒐᓕᐅᖅᑎ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᑕᓯᐅᔭᕐᔪᐊᖅ, ᒥᔅᑕ ᕋᒻᐴᑦ. 



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 035 - 4(2): ᖃᓄᐃᓕᖓᓂᖓ 

ᐃᓄᓕᒫᖅᓯᐅᑎᑦ ᐃᒡᓗᓕᐊᑦ ᓴᓂᑭᓗᐊᕐᒥ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᓯᕆᒍᒪᔭᕋ ᑖᓐᓇ ᐃᓗᓕᕆᔨᕐᔪᐊᑯᓐᓄᑦ 

ᑐᕌᖅᑎᒍᒪᔭᕋ. 

 

ᑕᐃᒪ ᖃᐅᔨᒪᒐᕕᑦ ᑕᐃᒪ ᑖᒃᑯᐊ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ ᓴᓂᑭᓗᐊᕐᒥ ᑕᐃᒪ ᑕᐃᒃᑯᐊ 

2014-15-ᒥᓗ ᐃᓪᓗᓕᐅᕐᓂᐊᖅᑐᓄᑦ. 

 

ᑕᐃᒪ ᓇᓗᓇᐃᖅᓯᒍᓐᓇᖅᐳᖃᐃ ᑖᒃᑯᐊ 

ᐃᓪᓗᓕᕆᔨᕐᔪᐊᒃᑯᑦ ᓴᓇᒍᑎᔅᓴᓂᒃ 

ᐋᖅᑭᔅᓱᐃᕌᓂᔅᓯᒪᓕᕐᒪᖔᑕ ᑕᓪᓕᒪᐃᓄᑦ ᑲᑎᒪᔨᓄᑦ 

ᖃᕆᖃᕇᑦᑐᓄᑦ ᑐᓂᓯᓯᒪᓕᖅᐹᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓪᓗᓕᕆᕐᔪᐊᒃᑯᓐᓄᑦ ᒥᓂᔅᑕᐅᔪᖅ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐄ, ᑖᓐᓇ ᐅᖃᐅᑎᒋᐊᔅᓴᖅ ᖁᕕᐊᒋᔭᕋ 

ᑐᓂᔪᓐᓇᕐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᐅᓐᖏᒻᒫᖓ, ᖃᓄᖅ ᑭᐅᒻᒪᖔᖅ 

ᖃᐅᔨᒪᓐᖏᑦᑐᖓ. 

 

>>ᐃᓪᓚᖅᑐᑦ 

 

ᐊᐱᕆᒐᓗᐊᕋᒃᑯ ᑖᓐᓇ ᑭᐅᔫᓪᓗᐊᖅᑕᖓ ᑕᐃᒃᑯᐊ 

ᕼᐊᓇᔪᒃᕼᐊᓂᒃ ᐋᖅᑭᕼᐅᐃᕼᐃᒪᓕᕐᒪᖔᑕ 

ᐃᓪᓗᓕᕆᔨᕐᔪᐊᒃᑯᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᕼᐊᓇᔨᐅᓂᐊᖅᑐᐃᑦ 

ᓴᓂᑭᓗᐊᕐᒧ ᑖᒃᑯᐊ ᐅᒃᑯᐊᕼᐋᕌᑦᕼᐃᐊᒥᐊᕐᒪᑕ ᒪᐃ 

15-ᒥ, ᑕᐃᒪ ᑖᒃᑯᐊ ᑲᔪᕼᐃᕙᓪᓕᐊᑎᐊᖅᑐᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 

ᐃᓱᒫᓗᑦᑐᓂᒃ ᐅᖃᐅᑎᔭᐅᓯᒪᓕᕋᒪ ᑖᒃᑯᐊ 

ᐃᓪᓗᓕᕆᔨᕐᔪᐊᒃᑯᓐᖒᖅ ᓯᕕᑭᑦᑐᒻᒪᕆᐊᓗᒻᒥᒡᒎᖅ 

ᓄᐃᑎᑦᑎᖃᑦᑕᖅᓯᒪᒻᒪᑕ, ᑕᐃᑲᓂ ᓴᓂᑭᓗᐊᕐᒥ 

ᑕᐃᑲᓂᓪᓘᓐᓃᓐᖒᖅ 

ᐃᓕᕼᐊᖃᑕᐅᔪᓐᓇᓚᐅᓐᖏᒻᒪᑦ. 

 

ᑖᓐᓇ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᒋᔭᖓ 

ᐱᓕᕆᖃᑎᖃᖅᑑᓪᓗᐊᖅᐹ ᓄᓇᓕᒻᒥ ᑕᐃᑲᓂ 

ᓴᓇᖃᑕᐅᔪᓐᓇᖅᑐᓂᒃ ᐱᖃᑕᐅᔪᓐᓇᖅᓯᖁᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓪᓗᓕᕆᔨᕐᔪᐊᒃᑯᓐᓂᑦ ᑲᒪᔨᐅᔪᖅ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᑖᓐᓇ ᐃᓪᓗᓕᕆᔨᕐᔪᐊᒃᑯᑦ 

ᐊᑐᓲᕆᔭᖓ ᓴᓇᑎᑦᑎᓂᐊᕐᓂᕐᒥᑦ ᐃᓪᓗᓂᑦ 

ᐊᒥᓱᓂᒃ ᓄᓇᕗᒻᒥ. ᖃᖓᓗᑦᑖᖅ ᑕᒪᓐᓇᖃᑦᑖᒥᐊᖅ 

ᐋᖅᑭᓱᖅᓯᒪᑦᑕᕋᓗᐊᕐᒪᑦ. ᑕᐃᒪ ᑐᑭᓯᓯᒪᒐᓗᐊᕋᒪ 

ᓇᓂᑐᐃᓐᓇᑦᑎᐊᖅ ᓴᓇᔪᒪᔾᔪᑎᓂᒃ ᐊᔾᔨᑦᑎᐊᖓᓂ 

ᐱᓯᒪᒻᒪᑕ ᓴᓂᑭᓗᐊᕐᒧᑦ, ᑕᐃᒪ 

ᑐᕌᖓᑐᐃᓐᓇᕋᔭᓗᐊᕐᒥ. 

 

ᑕᐃᒪᓕ ᑭᐅᑐᐃᓐᓇᕋᔭᖅᑐᖓ ᒫᓐᓇ ᑕᐃᒪ 

ᒪᑐᕝᕕᔅᓴᐅᑎᒋᔭᖓ ᒪᐃ 16-ᒥ ᑕᑯᒋᐊᖃᕋᔭᖅᑐᖓ  



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᖅ ᐊᑯᓂᐅᑎᒋᔪᖅ ᑖᒃᑯᐊ 

ᒪᑐᐃᖓᓕᕐᓂᐊᕐᒪᖔᑕ ᓴᓂᑭᓗᐊᕐᒧᑦ 

ᐃᓪᓗᓕᐅᕈᑎᔅᓴᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐃᓱᒫᓗᒻᒥᔪᒍᑦ ᐅᖃᐅᑎᔭᐅᓯᒪᒐᒪ 

ᐃᓪᓗᓕᕆᔨᕐᔪᐊᒃᑯᑦ ᖃᓄᖅ ᓴᓇᖃᑦᑕᕐᒪᖔᑕ 

ᑕᐅᑦᑐᖃᖁᔨᓪᓗᑎᒃ. ᓴᓂᑭᓗᐊᕐᒥ ᑕᐃᒪ ᒥᓂᔅᑕ 

ᖃᐅᔨᒪᔪᔅᓴᐅᒻᒪᑦ ᐃᒃᑮᕐᓇᓐᖏᓂᖅᓴᐅᒻᒪᑕ ᑕᐃᑲᓂ 

ᓴᓂᑭᓗᐊᕐᒥᐅᑦ ᖃᕿᓂᖅᓴᐅᖃᑦᑕᖅᑐᓂᓗ ᑕᐃᒪ 

ᑕᒪᒃᑯᐊ ᓴᕕᕋᔭᐃᑦ ᓱᓪᓗᓖᑦ ᐊᑐᖅᑕᐅᒋᐊᖓ 

ᐊᑲᐅᓐᖏᑦᑐᐊᓘᖃᑦᑕᕐᒪᑦ ᑕᐃᒪ 

ᐊᒻᒧᐊᓐᓂᖅᓴᐅᖃᑦᑕᖅᑐᐊᓘᒻᒪᑕ, ᑕᐃᒪ 

ᐃᓪᓗᓕᕆᔨᕐᔪᐊᒃᑯᑦ ᑕᒪᒃᑯᓂᖓ ᑐᑭᓯᐊᒐᓗᐊᖅᐹᑦ 

ᑕᐃᑲᓂ ᓴᓂᑭᓗᐊᕐᒥ ᐃᓪᓗᓕᐅᕐᓂᐊᖅᑐᓂᒃ ᖃᓄᖅ 

ᓴᓇᖃᑦᑕᖁᔨᓂᐊᕐᒪᖔᕐᒥᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 

ᐃᓪᓗᓕᕆᓂᕐᒧᑦ, ᒥᔅᑕ ᖁᒃᓱᒃ.  

 

ᐊᖓᔪᖅᑲᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᕼᐊᒃᑯᐊ ᐃᓪᓗᑦ 

ᓄᓇᓕᓐᓄᐊᖅᑕᐅᔭᕌᖓᑕ ᐃᕼᐅᒫᓗᒍᑎᑦ, 

ᐃᕼᐅᐊᓐᖏᓕᐅᕈᑎᓪᓗ ᓄᓇᓕᓐᓂᑦ 

ᐊᔾᔨᒌᓐᖏᑦᑑᒻᒪᑕ ᐊᒻᒪᓗᑦᑕᐅᖅ ᓇᓗᓇᓐᖏᑦᑐᓂ 

ᑕᐃᑲᓂ ᓄᓇᓕᖁᑎᒋᔮᓂ ᒪᓕᒐᓕᐅᖅᑎᐅᖃᑎᒻᒪ. 

ᑕᒪᒃᑯᐊ ᖃᓄᖅᑑᕈᑎᒋᔭᐅᑦᑎᐊᕆᐊᓚᐅᖅᑐᑦ 

ᐃᓱᐊᓐᖏᓕᐅᕈᑕᐅᓇᔭᖅᑐᑦ 

ᓄᓇᒋᓇᔭᖅᑕᖓᓐᓄᓪᓘᓐᓃᑦ ᐅᕝᕙᓘᓐᓃᑦ ᐃᓪᓗ 

ᖃᓄᐃᓐᓂᐊᕐᓂᖓ ᖃᐅᒪᑦᑎᐊᕆᐊᖃᕐᓂᖓᓗ 

ᐅᕝᕙ, ᑕᐃᒃᑯᐊᓗ ᐃᓱᐊᓐᖏᓚᐅᖅᑐᑦ ᐃᓪᓘᑉ 

ᐃᓗᐊᓂ ᐊᓂᖅᕼᐋᖅᑐᑦᑎᐊᓐᖏᓗᐊᕐᓂᖓᑕ 

ᐃᓪᓗᐃᑦ air-ᖃᑦᑎᐊᖅᑕᓐᖏᓐᓂᖏᑦ ᑕᒪᒃᑯᐊ 

ᐊᔾᔨᒌᓐᖏᑦᑐᑦ ᑲᒪᒋᔭᐅᑦᑎᐊᖅᑐᑎᒃ 

ᕿᒥᕐᕈᔭᐅᑦᑎᐊᒃᑲᓐᓂᖅᑐᑎᒃ ᓄᑖᑦ ᑕᒪᒃᑯᐊ 

ᕼᐊᓇᔭᐅᓂᐊᖅᑐᑦ ᑲᒪᒋᔭᐅᓕᓚᐅᖅᑐᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, ᒥᔅ ᐊᖕᓇᑲᖅ.  

 

ᐊᐱᖅᑯᑦ 036 - 4(2): ᓄᓇᓕᓐᓂ 

ᐃᖅᑲᖅᑐᐃᔪᓕᕆᓂᕐᒧᑦ ᑲᑎᒪᔨᕋᓛᑦ 

(ᐊᖕᓇᑲᖅ) 

ᐊᖕᓇᑲᖅ: ᖁᔭᓐᓇᒦᒃ ᐅᖃᖅᑏ. (ᑐᓵᔨᑎᒍᑦ) ᑕᐃᒪ 

ᐊᐱᕆᒍᒪᔪᖓ ᑖᓐᓇ ᓇᓪᓕᐅᓂᖅᓯᐅᖅᑐᖅ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ ᑕᐃᒪ ᐅᓪᓗᒥ 

ᐅᓪᓗᖃᑦᑎᐊᖁᕙᒋᑦ. 

 

>>ᐃᓪᓚᖅᑐᑦ 

 

ᐅᖃᖅᑏ, ᑕᐃᒪ ᐅᖃᓚᐅᕋᒪ ᑕᓪᓕᕐᒥᐅᓚᐅᖅᑎᓪᓗᒍ 

ᑲᑎᒪᖃᑕᐅᓚᐅᕋᒪ ᐱᕋᔭᖃᑦᑕᖏᔾᔪᑎᔅᓴᓂᑦ 

ᑕᐃᒪᓐᓇ ᑲᑎᒪᑎᑦᑎᑎᓪᓗᒋᑦ ᑕᐃᒪ ᒥᓂᔅᑕ 

ᐅᖃᐅᑎᓚᐅᕋᓗᐊᕋᒃᑯ ᖃᐅᔨᒪᒻᒪᑦ 

ᐊᐱᖅᑯᑎᒋᒍᒫᕐᓂᕋᓚᐅᕋᒃᑯ ᑕᕝᕙ ᐊᓱᐃᓪᓛᒃ. 

 

ᑕᐃᒪ ᑕᕝᕙ ᑲᑎᒪᔨᕋᓛᒃᑯᑦ ᓄᓇᓕᖕᓂ 

ᑲᒪᒍᓐᓇᓲᖑᒻᒪᑕ ᑕᒪᒃᑯᐊ ᐃᖅᑲᑐᖅᑕᐅᕙᓪᓕᐊᔪᓂᑦ 

ᖃᓄᖅ ᐃᓛᓐᓂᒃᑯᑦ ᐅᖃᐅᔾᔨᓪᓗᑎᒃ ᐊᒻᒪᓗ 

ᖃᓄᐃᓕᐅᕐᓗᑎᒃ ᐅᖃᐅᔾᔨᓂᖅᓴᐅᖃᑦᑕᕐᓗᑎᒃ 

ᐃᓛᓐᓂᒃ ᐃᖅᑲᖅᑐᖅᑕᐅᖏᑎᑦᑎᖃᑦᑕᕈᓐᓇᓲᖑᒻᒪᑕ. 

ᑕᐃᒪᓕ ᐅᖃᖅᑎᑦᑎᔨ ᖃᐅᔨᒪᔪᑦ ᑕᒪᒃᑯᐊ ᓄᓇᓖᑦ 

ᐃᓚᐅᑎᑕᐅᕌᖓᑕ ᖃᓄᖅ 

ᐱᕋᔭᖏᓂᖅᓴᐅᖃᑦᑕᕋᔭᕐᒪᖔᑕ ᑕᒪᒃᑯᐊ ᑕᐃᒪ 

ᑲᑎᒪᔨᕋᓛᖑᔪᐃᑦ ᓄᓇᓕᒃᑯᓐᓂ ᐱᓕᕆᔩᓪᓗ 

ᒐᕙᒪᓂᑦ ᐃᖅᑲᓇᐃᔭᖅᑎᖏᑦ ᑕᒪᒃᑯᐊ 

ᐃᓚᐅᖃᑕᐅᖃᑦᑕᕆᐊᖃᕐᒪᑕ. 

 

ᐊᐱᕆᒍᒪᔭᕋ ᒥᓂᔅᑕ ᐅᓇ ᓇᓗᓇᐃᖅᓯᒍᓐᓇᕐᒪᖔᖅ 

ᓇᓕᖏᓐᓂ ᓄᓇᓕᓐᓂ ᑲᑎᒪᔨᕋᓛᖁᑎᖃᖏᓚᑦ 

ᑕᐃᒪᓐᓇᐃᑦᑐᓂᑦ ᐃᖅᑲᖅᑐᐃᔨᕋᓛᓂᑦ. ᖁᔭᓐᓇᒦᒃ 

ᐅᖃᖅᑏ. 

 



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᖓᔪᖅᑳᖅ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑖᒃᑯᐊᖏᓛ ᓄᓇᓖᑦ ᐊᑐᓂ 

ᐅᓄᖅᑐᑯᓗᐃᑦ ᑖᒃᑯᐊ ᑲᑎᒪᔨᕋᓛᖃᖅᐸᑦᑐᑦ ᑕᒫᓂ 

ᓱᓕ ᐱᑕᖃᓚᐅᖅᓯᒪᔫᒐᓗᐊᖅ ᐃᖃᓗᓐᓂᑦ ᑭᓯᐊᓂ 

ᑎᑎᕋᖅᓯᒪᓂᒃᑯᑦ ᐊᑲᐅᓈᖅᓯᒪᖐᓐᓇᓚᐅᖅᓯᒪᒻᒪᑕ 

ᑕᐃᒪ ᑕᒫᓂ ᐊᓚᒃᑲᑎᒃᑲᓐᓂᕋᓱᑦᑕᕋᓗᐊᕗᑦ 

ᐃᖃᓗᓐᓂ ᐊᒻᒪᓗ ᖁᕕᐊᓱᑉᐳᖓ ᑖᒃᑯᐊ 

ᐳᓚᕋᑉᐸᓚᐅᖅᑐᑦ ᐃᖅᑲᓇᐃᔭᖅᑎᕗᑦ 

ᒪᓕᒐᓕᕆᔨᒃᑯᓃᖖᒐᖅᑐᑦ ᐱᔭᕇᖅᐸᓪᓕᐊᓯᒪᓕᖅᑐᑦ 

ᐊᒻᒪᓗ ᐅᖃᖃᑎᖃᖅᐸᓪᓕᐊᓕᖅᑐᑎᑦ ᖃᓄᖅ 

ᐸᕐᓇᐸᓪᓕᐊᑲᓐᓂᕈᓐᓇᓂᐊᕐᒪᖔᑕ ᓄᓇᓖᑦ 

ᐃᑲᔪᖅᑎᒋᓗᒋᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑕᒪᒃᑯᐊ ᑲᑎᒪᔨᕋᓛᖑᔪᐃᑦ ᑕᒪᒃᑯᓂᖓ 

ᑮᓇᐅᔭᓕᐅᖏᑦᑐᓂᑦ ᑕᒫᓂ ᑭᓯᐊᓂ 

ᐊᐅᓚᑎᔨᖁᑎᖓ ᐊᑭᓕᖅᓱᖅᑕᐅᓲᖑᒻᒪᑦ. 

 

ᑕᐃᒪᓕ ᐅᖃᐅᑎᔭᐅᓚᐅᖅᓯᒪᒐᑦᑕ ᒐᕙᒪᑐᖃᒃᑯᓐᓄᑦ 

ᑮᓇᐅᔭᖃᖅᑎᑕᐅᖃᑦᑕᖏᓗᐊᕐᒪᑕᒎᖅ 

ᐃᓕᓐᓂᐊᖅᑎᑕᐅᒍᑎᔅᓴᖏᓐᓄᑦ ᑕᒪᒃᑯᐊ 

ᐃᖅᑲᓇᐃᔭᖅᑎᑖᕆᔭᐅᔫᒐᓗᐊᑦ 

ᖃᐅᔨᒪᖏᓗᐊᖃᑦᑕᕐᒪᑕ ᖃᓄᐃᓕᐅᕆᐊᔅᓴᖅ. 

 

ᑕᐃᒪ ᑖᒃᑯᐊ ᐃᖅᑲᑐᐃᕕᓕᕆᔨᒃᑯᑦ ᖃᐅᔨᒪᕙ 

ᖃᓄᖅ ᖃᓄᐃᓕᐅᕐᓂᐊᕐᒪᖔᕐᒥ 

ᐃᓕᓐᓂᐊᖅᑎᑕᐅᒍᑎᔅᓴᖏᓐᓂᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ. 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᕿᒥᕐᕈᕙᓪᓕᐊᓂᐊᖅᑕᕗᑦ 

ᖃᓄᖅᑲᓐᓂᖅ ᐋᖅᑭᔅᓱᐃᒃᑲᓐᓂᕈᓐᓇᕐᒪᖔᑦᑕ ᐊᒻᒪ 

ᐱᓗᐊᖅᑐᒥ ᓵᑉᐸᓪᓕᐊᓗᑕ ᐃᓕᓴᕆᔭᐅᕙᓪᓕᐊᔪᓂᑦ 

ᑕᒪᒃᑯᐊ ᒪᒥᓴᕐᓂᕐᒥᑦ ᐃᑲᔫᑎᖃᕈᓐᓇᕐᓂᖏᓐᓂᑦ 

ᐊᒻᒪᓗ ᓇᓪᓕᐊᑐᐃᓐᓇᖅ 

ᐃᖅᑲᑐᖅᑕᐅᖐᓐᓇᕋᐃᒻᒪᑕ ᐃᑲᔪᖅᑕᐅᒐᐃᒻᒪᑕ 

ᑕᕝᕘᓇ ᐃᑲᔫᑎᖃᕕᔾᔪᐊᖃᑦᑕᕐᖓᑦ ᐃᒫᒃ 

ᑎᒍᔭᐅᓐᓂᕋᐃᒻᒪᑕ ᑖᒃᑯᐊ ᑎᓯᑦᑎᐸᓪᓕᐊᓲᖑᒻᒪᑕ 

ᐊᒻᒪᓗ ᐊᒃᓱᕈᕐᓇᓂᖅᓴᐅᓕᖅᑐᑎᑦ ᑭᖑᓂᖓᒍᑦ 

ᑕᒪᓐᓇ ᖃᐅᔨᕙᓪᓕᐊᓯᒪᔭᕗᑦ 

ᑲᒪᒋᕙᓪᓕᐊᒋᐊᖃᕐᓂᐊᖅᑕᕗᑦ ᓯᕗᓂᑦᑎᓐᓂ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᑐᓪᓕᐊ ᐃᓚᒋᐊᕈᑦ ᐊᒻᒪ ᑭᖑᓪᓕᖅᐹᖅ, 

ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐊᕐᕌᒍᑕᒫᑦ ᑖᒃᑯᐊ ᐅᓂᒃᑳᖅᓯᒪᒻᒪᑕ ᑕᒪᒃᑯᐊᒎᖅ 

ᖃᓄᐃᓕᐅᖃᑦᑕᕐᒪᖔᑕ ᓄᓇᓕᖕᓂ. 

 

ᑕᐃᒪ 2010-11 ᐅᓂᒃᑳᖅᓯᒪᔪᖃᓚᐅᕐᒪᑦ 

ᓴᖅᑭᑕᐅᓚᐅᖅᓯᒪᔪᖅ ᑕᒫᓂ ᒪᓕᒐᓕᐅᕐᕕᒻᒥ 

ᐊᕐᕌᓂᐅᔪᖅ ᒪᐃ 16-ᒥ, 2013. 

 

ᑖᓐᓇᖃᐃ ᒥᓂᔅᑕᐅᔪᖅ ᐊᖏᕈᓐᓇᖅᐹ 2011-12, 

2012-13 ᐊᕐᕌᒍᑕᒫᑦ ᐅᓂᒃᑳᖅᑕᐅᖃᑦᑕᖅᑐᓂᑦ 

ᓴᖅᑭᑎᑦᑎᓂᐊᕆᕙ ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᒪᒥᐊᓇᐅᒐᓗᐊᖅ 

ᐃᓚᒋᔭᐅᓚᐅᖏᓐᓇᒪ ᑭᖑᕙᒐᓚᒡᓯᒪᔪᓂᑦ ᑭᓯᐊᓂ 

ᖃᐅᔨᒋᐊᕐᓂᐊᖅᑯᖓ ᖃᓄᖅ ᖃᓄᐃᓕᖓᓕᕐᒪᖔᑕ 

ᐊᒻᒪᓗ ᓱᒻᒪ ᑕᐃᒪᐃᒻᒪᖔᖅ 

ᖃᐅᔨᒋᐊᒃᑲᓐᓂᕋᓱᓐᓂᐊᖅᑯᖓ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑐ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᒃ, ᒥᔅᑕ ᒪᑉᓴᓚᒃ. 



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 037 - 4(2): 

ᐃᓄᓕᕆᔨᐅᓚᐅᐱᓪᓚᑦᑐᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᒃᓯᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖓᓂᐊᖅᑐᖅ 

ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑎᒃᓯᔩᑦ ᐃᓄᓕᕆᔩᑦ ᓄᓇᓕᖕᓄᖓᖅᑕᖅᐸᒻᒪᑕ 

ᐱᓗᐊᖅᑐᒥ ᑭᒡᒐᖅᑐᖅᑕᓐᓄᑦ ᐊᒻᒪᓗ 

ᐊᑯᓂᐅᔪᓐᓇᖏᑦᓱᑎᒃ ᑕᖅᑭᑦ ᖃᑦᓯᓐᓇᑯᓗᐃᑦ 

ᑕᐃᑲᓂᑦᓱᑎᒃ ᑕᐃᒪᓗ ᐱᑕᖃᕈᓐᓂᖅᓱᑎᒃ 

ᑕᐃᒪᓐᓇᐃᑦᑑᖃᒃᑕᕐᒪᑕ. ᑖᓐᓇᖃᐃ ᒥᓂᔅᑐ 

ᑭᐅᔪᓐᓇᕐᐹᖓ ᓱᓇᒨᓄᑯᐊ ᐅᑦᕙᓗᑦᕙ ᐃᓄᓕᕆᔩᑦ 

ᑕᐃᑯᖓ ᓄᓇᓕᓐᓅᖓᖅᑕᐅᔪᑦ 

ᑕᐃᑲᓂᑦᓱᔾᔭᐅᑕᐅᔪᓐᓇᖃᑦᑕᖏᑦᑐᑦ ᖃᓄᖅ 

ᐃᓄᓕᕆᔨᒃᓚᒃᑖᖃᖏᒻᒪᑖ ᑖᒃᑯᐊ ᑕᐃᒪᓐᓇ 

ᐱᖃᑦᑕᖅᐸᑦ ᐃᓄᓕᕆᔨᖃᓚᐅᐱᓚᑐᐃᓐᓇᕐᓂᖅ 

ᑕᖅᑭᑦ ᐊᒥᓲᖏᑦᑐᓂᒃ. ᑖᑦᓱᒥᖓᖃᐃ ᓯᕗᓪᓕᕐᒥᒃ 

ᑭᐅᔪᓐᓇᕐᐹᖓ. ᖁᔭᓐᓇᒦᒃ ᐅᖃᖅᑎᒃᓯᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᒃᓯᔩ. 

ᖁᔭᓐᓇᒦᑦᓗ ᒪᓕᒐᓕᐅᖅᑎᐅᖃᑎᒐ ᑖᑦᓱᒥᖓ 

ᐃᓄᓕᕆᔨᖃᖏᓐᓂᐅᑉ ᓄᓇᓕᖕᓂ ᒥᑦᓵᓄᑦ 

ᐊᐱᖅᓱᖕᒪᓐ. ᐄ, ᐃᓄᓕᕆᔨᑭᒃᓴᖃᑦᑕᖅᑐᒍᑦ 

ᓄᓇᕘᒥ ᑭᓯᐊᓂ ᐃᓄᓕᕆᔨᒃᑯᑦ ᑖᑉᓱᒥᖓ 

ᑲᒪᓱᒃᐸᓪᓕᐊᓂᕋᖅᑐᑦ. 

 

ᑖᒃᑯᐊ ᐊᖅᑯᑎᒋᔭᒃᑯᑦ ᓯᓚᒃᑐᓴᕕᒃᑯᑦ 

ᐃᓕᕼᐊᐃᕙᓪᓕᐊᖁᓪᓗᒋᑦ ᕼᐊᓐᓂᑦᑎᕙᓪᓕᐊᖁᓗᒍ 

ᑕᕼᐊᒻᓇ ᐃᓕᕼᐊᐅᑏᑦ ᐃᓄᓕᕆᔨᒃᓴᓐᓄᓐ 

ᖃᐅᔨᒪᑦᓯᐊᖅᓱᑕᓗ ᐃᓄᓕᕆᔩᑦ ᐃᓅᒍᑎᑦ ᑕᒫᓂ 

ᐃᓄᒻᒪᕆᐅᒍᑎᒃ ᑕᒫᓂᒃᑲᔭᒃᑐᓐ ᐊᒥᕼᐅᑦ 

ᑎᑭᑦᕼᐊᓄᐊᑭᑦᓇᕐᕼᐅᑎᒃ ᐃᓄᓕᕆᔨᐅᖃᑦᑕᕐᒪᑕ 

ᑕᐅᓇᖓᑦ ᓄᓇᑦᑎᓐᓂᖔᖏᑦᑐᓂᒃ. 

ᑖᓐᓇ ᐱᔾᔪᑕᐅᕙᓪᓛᖅᑐᖅ ᑭᓯᐊᓂ ᑖᓐᓇ 

ᕼᐊᓐᓂᓵᑕᒃᑯᑦ ᐃᓄᓕᕆᔨᑖᖅᐸᓪᓕᐊᑦ. ᖁᔭᓐᓇᒦᒃ 

ᐅᖃᖅᑎᒃᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᒃᓯᔩ. ᑕᒪᓐᓇ 

ᐊᑐᕐᓂᖃᓪᓚᕆᒻᒪᑕ ᑖᒃᑯᐊ ᐃᓄᓕᕆᔩᑦ 

ᐱᓕᕆᓂᖏᑦ ᑭᖑᒪᔭᐅᖃᑦᑕᖅᑐᑦ ᐊᒥᓱᓂᒃ 

ᐃᑲᔪᖅᑕᐅᔭᕆᐊᖃᖅᑐᑦ ᐊᒥᓲᖃᑦᑕᕐᒪᑕ ᑭᓯᐊᓂ 

ᑕᐃᒪᓐᓇ ᑕᖅᑭᑦ ᑲᑦᓯᒐᓚᑐᐃᓐᓇᐃᑦ ᑕᐃᑲᓂᑦᓱᑎᒃ 

ᐊᐅᓪᓚᖅᐸᑦᓱᑎᒃ ᑕᐃᒪᓐᓇᑐᑦ. ᖃᐅᔨᒪᕚ ᓱᓇᒧᑦ 

ᑕᒪᒃᑯᐊ ᐱᔾᔪᑎᖃᓗᐊᖅᑕᒻᒪᖔᑕ ᓄᓇᓕᖕᓄᑦ 

ᖃᓄᖅ ᐊᔾᔪᕈᖅᓯᒪᖃᑦᑕᕐᓂᖏᑦ ᐅᑦᕙᓗᑦᕙ 

ᐃᑲᔪᖅᑎᖃᖏᓪᓗᐊᕐᓂᖏᓐᓄᑦ. ᒥᓂᔅᑕᖃᐃ 

ᑕᒪᑐᒧᖓ ᓇᓗᓇᐃᖅᓯᔪᓐᓇᖅᐳᖅ ᐅᕙᓐᓄᑦ. 

ᖁᔭᓐᓇᒦᒃ ᐅᖃᖅᑎᒃᓯᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩᑦ. 

ᖁᔭᓐᓇᒦᒡᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᐱᖅᓱᒻᒪᑦ ᑖᑦᓱᒪ ᒥᑦᓵᓄᑦ ᖃᐅᔨᒻᒪᓐᓇᖅᑐᖅ 

ᑖᑉᑯᐊ ᐊᒥᕼᐅᑦ ᑕᒫᓐᓂᑦᓵᖃᑦᑕᖏᑦᑐᑦ 

ᐃᑦᑕᕆᔨᐅᕼᐅᕼᐅᑎᒃ ᕼᐊᓈᑦᕼᐊᒥᓐᓂᒃ 

ᑕᒪᓐᓇᑦᑕᐅᖅ ᖃᐅᔨᒪᕙᓪᓕᐊᓇᓱᐊᑦᑕᖅᐳᑦ 

ᐃᓄᓕᕆᔨᐅᓪᓗᑕ ᕼᐊᓇᕙᓪᓛᓂᕐᒥᓐᓄᑦ 

ᑕᖃᖃᑕᕐᒪᑕᒎᖅ ᑖᓐᓇ ᐱᔾᔪᑕᐅᓪᓗᓂ ᑖᓐᓇᑦᑕᐅᖅ 

ᕼᐊᓐᓂᓐᓇᓱᐊᑐᑯ ᐱᔾᔪᑕᐅᔪᖅ ᐃᓛᓐ 

ᐱᔾᔪᑕᐅᕙᓪᓛᖅᑐᖅ ᑖᓐᓇ ᓄᓇᓕᓐᓇᖏᒻᒪᔾᔪᒃ 

ᑕᐅᓄᖓ ᓄᓇᒥᓐᓄᑦ ᐅᑎᖃᑦᑕᕐᒪᑕ ᑖᓐᓇ 

ᖃᐅᔨᒪᓐᓇᑦᓯᐊᑐᑎᑐᐊᖅ. 

 

ᐃᓄᒃᓂᒃ ᐃᓄᓕᕆᔨᖃᑉᐹᓕᒋᐊᖃᖅᑐᒍᑦ ᑕᐃᑲᓂ 

ᓯᓚᑦᑐᖅᓴᕐᕕᒃᒥ ᐃᖃᓗᒃᑐᑦᓯᐊᕐᒥ 

ᐃᓕᕼᐊᖅᐸᓪᓕᐊᓕᖅᑐᑦ ᑖᑦᓱᒪ ᒥᑦᓵᓄᑦ 

ᐊᒥᓱᖑᖅᐸᓪᓕᐊᔪᑦ ᑖᓐᓇᓗ ᐃᓕᕼᐊᐅᑕᐅᓇᓱᐊᖅ 

ᐃᓄᓕᕆᔨᒃᓴᓄᑦ ᕼᐊᓐᓂᑎᒋᐊᕐᐹᓪᓕᒐᓱᐊᖅᓱᑎᒍ 

ᐃᑉᐳᕈᒥᑦ ᒪᐃ ᐱᒋᐊᓕᕼᐊᖅᑎᓪᓗᓄᒍ 

ᑲᑎᒻᒪᑎᒋᔭᒃᐳᑦ ᑖᓐᓇ ᐅᖃᕆᕼᐊᐅᑎᒋᔮᑦ 

ᑕᐃᑦᓱᒪᓴᓯᐅᑉ ᕼᐊᒻᒥᑦᑖᕋᓱᐊᒃᑐᒃᑯᑦ. ᖁᔭᓐᓇᒦᒃ 

ᐅᖃᖅᑎᒃᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᕐᐹᖅ, ᒥᔅᑕ ᒪᑉᓴᓚᒃ. 

 



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

105 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᒃᓯᔩ. ᐅᖃᖅᑎᒃᓯᔩ 

ᒥᓂᔅᑐᖃᐃ ᑕᒪᑐᒥᖓ ᕿᒥᕐᕈᓯᒪᕙᓪᓕᐊᓇᓱᒃᐳᖅ 

ᖃᓄᖅ ᑕᒪᒃᑯᐊ ᐃᓄᓕᕆᔩᑦ ᓱᖃᐃᒻᒪ 

ᐊᑦᓱᕈᓐᓇᓪᓚᕆᑦᑐᒥᒃ ᐱᓕᕆᓲᖑᒻᒪᑕ 

ᐃᑲᔪᖅᑕᐅᔾᔪᑎᒃᓴᖏᓐᓂᒃ 

ᑐᓐᖓᓱᒃᐹᓪᓕᕈᑎᒃᓴᖏᓐᓂᒃ ᑕᑦᕙᓂ 

ᐊᑯᓂᐅᔾᔪᒥᔪᖅ ᓄᓇᓕᖕᒥᖃᑦᑕᖁᓗᒋᑦ. ᖁᔭᓐᓇᒦᒃ 

ᐅᖃᖅᑎᒃᓯᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ 

ᐅᖃᖅᑎᑦᑎᔨ, ᖁᔭᓇᖅᑯᕐᓗ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᑕᐃᒪᓐᓇᐃᑦᑐᓂᑦ 

ᐊᐱᖅᓲᒪᒻᒪᑦ ᐃᑲᔪᖅᑐᐃᕚᓪᓕᖅᑐᓂ ᐅᖃᕋᑖᕐᒪᑦ, 

ᐱᕚᓪᓕᕈᑎᔅᓴᓂᑦ ᑖᓐᓇ ᒥᓂᔅᑕᐅᔪᖅ 

ᓴᓇᐅᒐᔅᓕᕆᓂᕐᒧᑦ, ᑮᑦ ᐲᑕᓴᓐ, ᓴᓇᖃᑎᒌᑦᑐᒍ 

ᓴᓇᒐᔅᓴᓕᕆᓂᐅᑉ ᒥᒃᓵᓄᑦ ᖃᓄᖅ 

ᐱᕚᓪᓕᕈᓐᓇᕆᐊᒃᓴᖅᑕ ᓴᓇᔨᑦᑎᐊᕙᐃᑦ 

ᐃᓄᓕᕆᔨᐅᓂᕐᒧᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᐊᐱᖅᑯᑦ 038 - 4(2): ᓂᕿᑖᕈᑖᕈᑎᑦ ᐊᑭᖏᑦ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ 

ᐊᐱᖅᓱᕈᒪᔪᖓ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑎ, ᐅᑯᓇᓂ ᑲᑎᒪᔾᔪᑎᕕᓂᑦᑎᓐᓂ 

ᒪᒃᐱᖅᑐᒐᖓᓂ 16 ᐊᒻᒪᓗ 24, 

ᑎᑎᕋᖅᓯᒪᖏᑦᑑᒐᓗᐊᖅ ᖃᐅᔨᒪᔪᖓ. ᑖᒃᑯᓇᓂ 

ᑐᖖᒐᕕᖃᕐᓗᖓ ᐊᐱᕆᒋᐊᓪᓚᒍᒪᓪᓗᖓ 

ᑐᑭᓯᒋᐊᕆᐊᓪᓚᒍᒪᓪᓗᖓᓗ ᑎᑎᕋᖅᓯᒪᔪᓂᑦ. 

ᒥᓂᔅᑕ ᐅᖃᖃᑦᑕᓚᐅᕐᒪᑦ ᑕᐃᒃᑯᐊᒎᖅ ᐊᓯᖏᑦ 

ᐱᓕᕆᕝᕕᐅᔪᑦ ᐅᖃᖃᑎᒋᔭᕆᐊᖃᕐᒪᒋᑦ ᑕᐃᒃᑯᓂᖓ 

ᐊᐱᖅᓲᑎᒋᔭᑦᑎᓐᓂᑦ ᓂᕿᑖᕈᑎᑦ ᒥᒃᓵᓄᑦ. ᐅᖃᖅᑎ 

ᐊᐱᕆᖅᑳᓚᐅᕐᓚᖓ, ᓇᓪᓕᐊᒃ ᐱᓕᕆᕝᕕᐅᔪᑦ 

ᐅᖃᖃᑎᒋᔭᕆᐊᖃᖅᐱᒋᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᖁᔭᓐᓇᒦᓪᓗ ᑖᓐᓇ ᑐᓄᓂᐅᑉ 

ᒪᓕᒐᓕᐅᖅᑎᐊ ᑖᔅᓱᒥᖓ ᐊᐱᖅᓲᒪᒻᒪᑦ ᑭᒃᑯᑦ 

ᐅᖃᖃᑎᒋᔭᕆᐊᖃᖅᐱᑎᒍ ᐃᓄᓕᕆᔨᒃᑯᑦ. ᑖᒃᑯᐊ 

ᓂᕿᑖᕈᑏᑦ ᒥᒃᓵᓐᓄᑦ, ᑐᑭᓯᕚᓪᓕᕋᒪ ᐃᑉᐸᔅᓴᖅ 

ᐅᓐᓄᓕᖅᑎᓪᓗᒍ ᓴᓇᔨᒃᑲ ᑲᑎᒪᖃᑎᒋᓪᓗᒋᑦ. 

 

ᐅᕙᒍᓐᖒᖅ ᑕᐃᒪ ᐃᓄᓕᕆᔨᐅᔪᒍᑦ 

ᐃᓱᒪᓕᐅᖃᑦᑕᖅᑐᒍᑦ ᖃᖅᑎᐅᓂᐊᕆᐊᔅᓴᖅ ᑖᒃᑯᐊ 

ᐃᑲᔫᑕᐅᖃᑦᑕᕐᓂᐊᖅᑐᑦ. ᑭᓯᐊᓂ 

ᑐᑭᑦᑐᒻᒪᕆᖃᑦᑕᖏᓐᓇᑦᑕ ᑮᓇᐅᔭᕐᓂᑦ ᑕᑲᓇᖓᑦ 

ᒐᕙᒪᑐᖃᒃᑯᓃᖔᖅᑐᓂᑦ ᑖᒃᑯᓄᖓ 

ᐃᑲᔫᑕᐅᖃᑦᑕᖅᑐᓄᑦ ᒥᒃᓵᓄᑦ ᑭᓯᐊᓂ ᐊᓰᒍᑦ 

ᐃᑲᔪᖅᐹᓪᓕᕈᑎᒃᓴᓂᑦ ᑲᑎᒪᑎᖃᖃᑦᑕᖅᑐᒍᑦ ᑖᒃᑯᐊ 

ᔪᑳᓐᒥᐅᓪᓗ, ᓄᓇᑦᑎᐊᒥᐅᓪᓗ, ᒪᓕᒋᐊᖅᑐᑎᒍ 

ᑐᑭᑦᑐᕐᓃᑦ ᒪᓕᑐᑎᒍ ᖃᓄᖅ ᓄᐊᖅᑲᑎᒍᑦ 

ᐃᑲᔪᖅᑕᐅᕚᓪᓕᕈᓐᓇᕆᐊᔅᓯᐊᑕ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹ ᐃᓚᒋᐊᕈᑦ, ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑐᑭᓯᑦᑎᐊᕈᒪ 

ᑕᒃᑯᐊ ᐃᓄᓕᕆᔨᒃᑯᑦ ᓇᖕᒥᓂᒻ ᐋᖅᑭᒃᓱᐃᖃᑦᑕᖅᑐᑦ 

ᖃᔅᓯᓂᑦ ᐊᑭᓕᖅᓱᐃᖃᑦᑕᕐᓂᐊᕐᒪᖔᕐᒥᓂᒃ 

ᐃᑲᔫᑎᓄᑦ, ᐊᓯᒥᖕᓂ ᑐᖓᕕᖃᖏᓪᓗᑎᒃ. 

ᑐᑭᓯᕗᖔ ᖃᐅᔨᒪᖕᒪ ᐊᖓᔪᖅᑳᖅ ᒥᓂᔅᑕ 

ᐊᑭᑐᔪᕐᔪᐊᒻᒪᕆᐊᓘᖕᒪᑦ ᐅᑭᐅᖅᑕᖅᑐᒥ 

ᐃᓅᓇᓱᒋᐊᒃᓴᖅ ᑐᑭᓯᖦᖤᐅᑎᒋᕗᖓ ᑕᒪᓐᓇ 

ᐅᓄᖅᓯᒋᐊᖅᑎᑕᐅᓇᓱᖕᓂᐊᖅᑐᖅ 

ᓂᕿᑖᕈᑎᑖᖃᑦᑕᕐᓂᖅ ᑕᖅᑭᒧᑦ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ 

ᐅᖃᖅᑎᑦᑎᔨ, ᖁᔭᓇᒦᓪᓗ ᑖᓐᓇ ᑐᓄᓂᐅᑉ 

ᒪᓕᒐᓕᐅᖅᑎᐊ ᑖᒃᓱᒥᖓ ᐊᐱᖁᑎᖃᕐᒪᑦ. 

ᖃᐅᔨᒪᔪᒍᑦ ᐃᑲᔫᑏᑦ ᓄᓇᕗᒻᒥ ᐊᑦᑐᐊᓂᖃᕐᒪᑕ  

ᐃᒪᓐᓇᐃᑦᑐᓂᑦ ᐅᕙᒍᑦ ᒐᕙᒪᐅᔪᒍᑦ ᐅᕙᒍᓪᓗ 

ᐃᓅᔪᒍᑦ ᑕᒪᕐᒥ ᓄᓇᕗᒥᐅᑕᐅᔪᒍᑦ ᐊᖏᔪᒥ 

ᐃᑲᔪᖅᑕᐅᖃᑦᑕᕋᑦᑕ ᖃᐅᒻᒪᖅᑯᑎᒃᑯᑦ, ᐃᓪᓘᑉ 

ᐊᑭᖏᓐᓄᑦ ᐃᑲᔪᖅᑐᖅᑕᐅᓪᓗᑕ ᑕᐃᒪᓐᓇ 

ᐊᑭᓕᖅᑐᖅᑎᑕᐅᖃᑦᑕᕋᑦᑕ. 

 

ᓲᕐᓗ ᐃᓪᓘᑉ ᐊᑭᐊ ᐆᑦᑐᑎᒋᓗᒍ ᐃᑲᔪᖅᑕᐅᖃᑦᑕᕐᒪ 

ᒐᕙᒪᒃᑯᓐᓄᑦ ᐅᕙᒍᑦ ᖃᖓᒍᑦ ᐊᑭᓕᖅᑐᐃᔪᒍᑦ, 

ᖄᖓᒍᑦ ᐊᑭᓖᓄᐊᖅᑐᑕ ᒥᑭᔪᒥᑦ, ᐊᑭᒻᒪᕆᐊ ᑖᓐᓇ 

ᐊᑭᓕᖅᑐᖏᓪᓗᒍ. ᑐᑭᓯᓇᕐᓂᕈᒪ ᑖᒃᑯᐊ 

ᑮᓇᐅᔭᓕᕆᔨᒃᑯᑦ ᑕᑎᒋᒻᒪᕆᒃᑲᑦᑎᒍ ᖃᓄᖅ 

ᐳᖅᑐᑎᒋᔭᕆᐊᖃᕆᐊᖓ ᐃᑲᔫᑏᑦ, ᐃᑲᔫᑏᓪᓗ 

ᐳᖅᑐᓯᒋᐊᕐᓂᐊᖅᐸᑕ ᒪᓕᒐᓕᐅᖅᑏᑦ 

ᑕᒪᕐᒥᒻᒪᕆᑦᑎᐊᖅ ᐊᖏᕆᐊᖃᖅᑐᑦ ᑖᓐᓇ 

ᐳᖅᑯᕼᐃᒋᐊᖁᓗᒍ ᑕᕝᕙᓂ ᐃᓪᓗᒥ, ᐊᖏᔪᒥᑦ 

ᐱᕕᒃᕼᐊᖃᖅᑐᒍᑦ ᑕᕝᕙᓂ ᐅᑭᐅᓂᑦ ᖃᐃᔪᓂᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᕆᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕᓐᖑᔪᖅ 

ᐃᑉᐸᒃᓴᖅ ᐅᖃᓚᐅᕐᒥᖕᒪᑦ ᑭᐅᔾᔪᑎᒥᒍᑦ ᑕᒪᓐᓇᒎᖅ 

ᓂᕿᑖᕈᑎᑖᖃᑦᑕᖅᑎᑦᑎᓂᖅ ᖃᐅᔨᓴᖅᑕᐅᓂᐊᕐᒪᑦ. 

ᐊᐱᕆᓚᐅᕐᓚᖓ, ᐅᖃᖅᑏ ᑖᔅᓱᒥᖓ ᖃᐅᔨᓴᓕᕈᔅᓯ, 

ᑭᓱᒥᒃ ᖃᐅᔨᓴᕐᓂᐊᖅᐱᓯ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑐᓄᓂᐅᑉ ᒪᓕᒐᓕᐅᖅᑎᖓ 

ᑐᑭᕼᐃᔪᒪᒻᒪᑦ ᕼᐅᒥᒃ 

ᖃᐅᔨᕼᐊᕐᓂᐊᕆᐊᖅᕼᐊᑦᑎᓐᓂᑦ ᕿᓃᑦ ᐊᑭᑐᓂᖏᑦ 

ᒥᒃᕼᐋᓄᑦ. ᑖᓐᓇ ᓂᖀᑦ ᐊᑭᑐᓂᖓ 

ᑐᑭᕼᐃᒪᑦᑎᐊᓐᖏᓐᓇᑦᑎᒍ ᖃᓄᕆᒻᒪᕆᒋᐊᒃᕼᐊᑕ. 

ᖃᐅᔨᒪᕙᑦᑕᕋᓗᐊᖅᐳᑦ ᐃᒪᓐᓇᒻᒪᕆᒃ 

ᐊᑭᑐᓂᖃᖅᑐᖅ, ᓇᐋᕼᐊᐅᑎᓂᒃ ᓄᓇᓕᓐᓂᑦ 

ᐊᒥᕼᐅᓂᒃ ᑖᓐᓇ ᓂᕿᖅᕼᐅᑦ ᐊᑐᖅᑕᐅᖃᑦᑕᕐᒪᑦ 

ᐊᔾᔨᒌᓐᖏᓐᓂᖃᕐᒪᑕ ᐊᑭᖏᑦ. 

 

ᑖᒃᑯᐊᓪᓗ ᐊᑮᑦ ᐱᔾᔪᑎᖃᖅᑐᑎᒃ ᐊᒥᕼᐅᓂᒃ 

ᐊᐅᓚᓐᖏᑕᑦᑎᓐᓂᑦ, ᐊᔾᔭᐅᓂᖏᑦ, ᐅᒥᐊᕐᔪᐊᒃᑯᓪᓗ 

ᐊᔾᔭᐅᓂᖏᑦ, ᑎᒻᒥᕼᐆᒃᑯᓪᓗ ᐊᔾᔭᐅᓂᖏᑦ 

ᐊᐅᓚᓐᖏᓇᑦᑎᒍ. ᑖᒃᑯᐊ ᓄᓇᓖᑦ ᐊᒥᕼᐅᑦ 

ᐊᐅᓚᑦᑎᔨᖏᑦ ᐊᑭᖃᖃᑦᑕᕐᒪᑕ ᓂᖀᑦ. 

ᑖᓐᓇ ᖃᐅᔨᒪᑦᑎᐊᓕᕋᑦᑎᒍ, 

ᖃᐅᔨᕼᐊᖅᑕᐅᑦᑎᐊᕆᓪᓗᓂ ᒪᓕᒐᓕᐅᖅᑏᑦ 

ᑐᑭᕼᐃᒪᔭᑎᒍᑦ ᐃᒪᓐᓈᕋᕼᐅᐊᕐᓂᐊᕐᒥᒻᒪᑕ ᑕᕝᕙᓂ 

ᕼᐃᕗᒧᑦ ᐊᓪᓗᖅᑕᒦᒻᒪᑦ ᑕᕼᐊᓐᓇ, ᓂᕆᐅᒋᔭᒃᑯᓪᓕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 039 - 4(2): ᒪᕐᕉᓐᓂᒃ ᐅᖃᐅᓰᓐᓂᑦ 

ᐃᓕᓐᓂᐊᓐᓂᓕᕆᓂᕐᒧᑦ ᓇᓕᕌᕈᑏᒃ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᐱᖅᑯᑎᒐ 

ᑐᕌᖅᑎᒍᒪᔭᕋ. 

 

ᐅᖃᖅᑏ, ᖃᐅᔨᒪᓪᓚᕆᒃᑲᒪ ᑕᐃᒪ ᓄᓇᕗᒻᒥ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᑕ 

ᕿᒥᕐᕈᐊᖅᑕᐅᓂᕆᓂᐊᖅᑕᖓ ᐅᑯᓄᖓ 

ᒪᓕᒐᓕᐅᕐᕕᐅᔪᓄᑦ ᒫᓐᓇᕈᓗᒃ ᐊᑐᖅᑕᐅᓛᕐᖓᑦ, 

ᑭᓯᐊᓂᓕ ᕿᒥᕐᕈᓂᖅ ᐊᒻᒪᑦᑕᐅᖅ 

ᐋᖅᑭᒋᐊᕆᒐᓱᓐᓂᖅ ᒪᓕᒐᓕᐊᖑᓯᒪᔪᓂᑦ 

ᐊᑯᓂᐊᓗᒃ ᓴᖅᑭᕋᓱᐊᕈᓐᓇᕐᖓᑦ. ᑭᓯᐊᓂᓕ 

ᒪᓕᒐᕋᓛᖑᓂᖅᓴᐃᑦ ᐃᓗᐊᓃᑦᑐᑦ ᕿᓚᒻᒥᐅᓂᖅᓴᖅ 

ᐊᓯᔾᔨᕋᔅᓴᐅᓂᖅᓴᐅᓪᓗᑎᒃ. ᐄ, ᑖᓐᓇᓕ 

ᐱᒻᒪᕆᐊᓘᒻᒪᑦ ᐱᓕᕆᐊᖑᔭᕆᐊᖃᕐᓂᖓ 

ᐊᐅᓚᔾᔭᑦᑕᐅᓴᕋᐃᒋᐊᖃᖅᑯᖅ. 

 

ᐅᖃᖅᑏ, ᐊᒥᓲᓂᖅᓴᐃᑦ ᒪᕐᕉᓐᓂᒃ ᐅᖃᐅᓰᓐᓂᒃ 

ᐊᑐᕐᓗᓂ ᐃᓕᓐᓂᐊᑎᑦᑎᒍᑏᑦ ᐋᖅᑭᑦᑕᐅᓯᒪᔪᑦ 

ᐃᓕᓐᓂᐊᕐᓂᓕᕆᓂᒃᑯᑦ ᐱᖁᔭᖓᑕ ᐊᑖᒍᑦ, ᑕᕝᕘᓇ 

ᖃᓄᖅ ᐅᖃᐅᓯᕐᓂᑦ ᐊᑐᕐᓗᓂ 

ᐃᓕᓴᑎᑦᑎᖃᑦᑕᕆᐊᖃᕐᒪᖔᑕ. ᐅᖃᖅᓯᒪᒻᒪᑕ 85 

ᐳᓴᖏᑦ 90 ᐳᓴᖓᓄᑦ 

ᐃᓕᓐᓂᐊᑎᑦᑎᓂᐅᖃᑦᑕᖅᑐᑦ ᒥᑭᔫᑕᐅᓂᖅᐹᓂᒃ 

ᒍᕋᐃᑦ 3-ᒧᑦ ᐃᓄᑦᑎᑐᑦ ᐱᖃᑦᑕᕐᖓᑕ. ᐊᒻᒪᑦᑕᐅᖅ 

ᐃᓕᓂᐊᖅᑐᓕᕆᔨᒃᑯᑦ ᐊᖏᔪᖅᑲᐅᑎᖏᑦ 

ᐅᖃᖃᑦᑕᖅᓯᒪᒻᒥᔪᑦ ᓈᓴᐅᓯᔪᕆᓃᑦ ᐃᓄᑦᑎᑐᑦ 

ᐃᓕᓴᔭᐅᓪᓚᕆᒍᓐᓇᖏᒻᒪᑕᒎᖅ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᑖᒃᑯᐊ 

ᓱᕈᓯᓛᑦ ᒥᑭᔫᑕᐅᓂᖅᐹᓂᑦ ᒍᕋᐃᑦ 3-ᒧᑦ 

ᓈᓴᐅᓯᕆᓂᕐᒥᑦ ᐃᓕᓐᓂᐊᖅᑎᑕᐅᑦᑎᐊᕈᓐᓇᖅᑲᑦ  

ᐅᖃᐅᓯᒃᑯᑦ ᓈᒻᒪᑐᒃᑯᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᖓ ᑖᓐᓇ ᑐᑭᓯᓇᑦᑎᐊᓪᓚᕆᒻᒪᑦ, 

ᓱᖃᐃᒻᒪ. ᖃᐅᔨᒪᒐᑦᑕ ᓄᓇᕗᒻᒥ ᐅᖃᐅᓯᕐᓂᒃ 

ᐱᖓᓱᓂᒃ, ᐃᓛᒃ ᐃᒻᒪᖃ ᑎᓴᒪᓂᒃ ᒫᓐᓇ ᐊᑐᕋᑦᑕ 

ᐃᓕᓐᓂᐊᕐᕕᓕᒫᑦᑎᓐᓂᑦ ᖃᓪᓗᓈᑎᑐᓪᓗ, 

ᐃᓄᑦᑎᑐᑐᐃᓐᓇᐅᓐᖏᑦᑐᖅ ᐊᓪᓛᑦ ᐅᐃᕖᑎᑐᑦ 

ᐊᒻᒪᓗ ᐃᓄᐃᓐᓇᖅᑐᓐ, ᑖᒃᑯᐊᖑᒻᒪᑕ. 

 

ᐊᒻᒪᓗ ᓱᓕᕗᑎᑦ, ᑖᓐᓇ ᐃᓕᓐᓂᐊᕐᕕᒻᒥᑦ 

ᐅᖃᐅᓯᓕᕆᓂᖅ ᐃᓕᓐᓂᐊᖅᑎᑦᑎᓂᕐᒧᑦ ᐊᑐᐊᒐᐃᑦ, 

ᑖᓐᓇ ᐊᖏᕈᑕᐅᓚᐅᖅᓯᒪᒻᒪᑦ 2012-ᖑᑎᓪᓗᒍ ᐊᒻᒪᓗ 

ᐅᑭᐅᑦ ᑕᓪᓕᒪᑦ ᐱᐊᓂᑐᐊᕌᖓᑕ ᑖᓐᓇ 

ᕿᒥᕐᕈᐊᖅᑕᐅᒃᑲᓐᓂᓲᖑᔪᖅ. ᑕᐃᒪ ᒫᓐᓇ 

ᐊᑐᖅᑕᐅᕙᑦᑐᐃᑦ ᐃᓕᓐᓂᐊᖅᑎᑦᑎᓂᕐᒧᑦ ᐊᑐᐊᒐᐃᑦ 

ᐃᓕᓐᓂᐊᕐᕕᒻᒥᑦ. 

 

ᑖᓐᓇ ᓱᓕᔪᖅ ᐃᓛᒃ ᐃᒪᓐᓇ ᐋᖅᑭᔅᓯᒪᓲᖑᒻᒪᑦ ᑖᒃᑯᐊ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᑖᒃᑯᐊ ᑕᕝᕙ 

ᐅᖃᐅᔾᔪᐃᖃᑦᑕᖅᑐᑦ ᖃᓄᖅ, ᓇᓕᐊᓐᓂ ᐅᖃᐅᓯᕐᒥᑦ 

ᐊᑐᕐᓂᐊᕐᒪᖔᑕ ᑖᒃᑯᓇᖓᑦ ᐋᖅᑭᑦᑕᐅᖃᑦᑕᖅᑐᑦ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂ. 

 

ᐊᒻᒪ ᑖᒃᑯᐊ ᐋᖅᑭᓱᖅᑎᐊᖅᓯᒪᒻᒥᒻᒪᑕ ᓇᓕᐊᓐᓂ 

ᐊᑐᕐᓂᐊᕐᒪᖔᖅ ᐱᖓᓲᓕᑎᖃᑦᑕᖅᓯᒪᒻᒪᑕ ᐃᒪᖅᑲ 

ᓯᕗᓪᓕᖅᐹᖅ ᐊᑎᖃᖅᑎᑕᐅᓪᓗᓂ, ᖁᓪᓕᖅ. ᓲᕐᓗ 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐃᓱᒪᓕᐅᕈᓐᓇᕐᒪᑕ ᐅᑯᐊ ᓄᓇᓕᖕᓃᑦᑐᐃᑦ 

ᐃᓄᒃᑎᑐᑦ ᐅᖃᕈᓐᓇᖅᑎᐊᖅᑐᑦ, ᖃᓪᓗᓈᑎᑐᑦ 

ᐊᖏᓂᖅᓴᓂᑦ ᐃᓕᓐᓂᐊᖅᑎᑕᐅᑕᖅᐳᑦ ᐃᓄᒃᑎᑐᑦ 

ᐅᖃᓪᓚᒍᓐᓇᑦᑎᐊᕐᒪᑕ. ᐱᖃᑖ ᑖᓐᓇ ᑐᓪᓕᐊ 

immersion-ᖑᓂᕋᖅᑕᕗᑦ, ᑖᓐᓇᓕᑦᑕᐅᖅ 

ᖃᓪᓗᓇᑏᑐᑦ ᐅᖃᓪᓚᒍᓐᓇᓂᖅᓴᐅᒍᓂ ᐃᓄᒃᑎᑐᑦ 

ᐅᖃᓪᓚᒍᓐᓇᖏᓐᓂᖅᓴᐅᒍᓂ 

ᐃᓕᓐᓂᐊᕆᐊᕐᓂᐊᖅᑐᖅ. ᑖᓐᓇ ᐃᓄᒃᑎᑐᑦ 

ᐅᖃᐅᓯᕐᒥᑦ ᐃᓕᓐᓂᐊᖅᑎᑕᐅᓂᖅᓴᐅᑕᖅᐳᖅ ᐊᒻᒪ 

ᐱᖓᔪᖓ ᑖᓐᓇᓕ ᐃᓕᓐᓂᐊᕆᐊᕐᓂᐊᖅᑐᖅ 

ᖃᓪᓗᓈᑎᑐᓪᓗ ᐃᓄᒃᑎᑐᓪᓗ ᐅᖃᕈᓐᓇᑦᑎᐊᕈᓂ 

ᑖᒃᑯᐊ ᑕᕝᕙ ᓲᕐᓗ ᐊᑕᐅᓯᕐᒥᑦ ᖁᑦᑎᓐᓂᖏᓐᓂᑦ 

ᐃᓕᓐᓂᐊᖅᑎᑕᐅᓲᖑᒻᒪᑕ ᑖᓐᓇ ᒪᓕᖃᑦᑕᖅᑕᕗᑦ 

ᑕᐃᑲᖓᓕᒫᖅ ᓄᑲᖅᑎᖅᐹᒥᑦ 

ᐃᓕᓐᓂᐊᕆᐊᓕᓵᖅᑐᓂᑦ ᖁᑦᑎᓐᓂᓕᓐᓄᑦ 12 

ᑎᑭᑦᑐᒍ. ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ ᑖᒃᑯᐊ ᐅᖃᐅᓯᕐᒥᑦ ᐊᑐᕆᐊᖃᕐᓃᑦ 

ᑕᕝᕙᓂ ᐃᓕᓴᔾᔪᑕᐅᒋᐊᓕᓐᓂᑦ ᐅᖃᐅᓯᕐᓂᑦ 

ᐊᐳᖅᑕᕈᑎᖃᖅᑎᑎᓪᓚᕆᒻᒪᑕ 

ᐃᓕᓐᓂᐊᑎᑦᑎᒍᓐᓇᓪᓚᕆᒃᑲᓗᐊᖅᑎᓪᓗᑕ 

ᒫᓐᓇᓕᓴᐅᔪᓂᑦ ᐅᓪᓗᒥᓕᓴᐅᔪᓂᑦ ᓈᓴᐅᓯᕆᓂᕐᒥᑦ, 

ᐊᓪᓛᑦ ᑖᒃᑯᐊ ᐅᖃᓕᒫᕆᐅᖅᓴᓂᖅ ᐊᒻᒪ 

ᑎᑎᕋᕆᐅᖅᓴᓂᕐᓗ ᐱᖃᓯᐅᑎᓪᓗᒍ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ 

ᖃᐅᔨᓴᓲᖑᒻᒪᖔᑕ ᕿᒥᕐᕈᓲᖑᓪᓗᑎᓪᓗ 

ᓈᓴᐅᓯᕆᓂᕐᒥᑦ ᐃᓕᓐᓂᐊᖅᑎᑕᐅᔪᓂᑦ 

ᒥᑭᔫᑕᐅᓂᖅᐹᖏᓐᓂᑦ ᖁᕝᕙᓯᓐᓂᓕᓐᓄᑦ 12-ᒧ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᑎᑦᑎᔨ, 

ᑕᒪᓐᓇ ᓈᓴᐅᓯᓕᕆᓂᖅ, ᓱᓕᑦᑎᐊᖅᑯᑎᑦ 

ᓈᓴᐅᓯᓕᕆᓂᖅ ᐅᖃᐅᓯᐅᒻᒪᕆᐅᖏᒻᒪᑦ, 

ᓈᓴᐅᑎᑐᐃᓐᓇᐅᒻᒪᑕ. ᑕᐃᒪ ᒫᓐᓇ ᑎᑭᑦᑐᒍ ᑖᓐᓇ 

ᐅᖃᐅᓯᕆᖃᑦᑖᓂᔅᓯᒪᓕᖅᑕᕗᑦ ᑕᕝᕙᓂ 

ᐃᓕᓐᓂᐊᖅᑐᓕᕆᔨᐅᔪᑎᒍᑦ ᓈᓴᐅᓯᓕᕆᓂᖅ, ᐅᓇ 

ᐊᑕᐅᓰᓐᓇᕐᒥᑦ ᐅᖃᐅᓯᖃᕋᓗᐊᕐᒪᑦ 

ᖃᓪᓗᓈᑎᑑᖏᑦᑐᖅ ᑭᓱᑑᖏᑦᑐᖅ. 

ᓈᓴᐅᓯᓕᕆᑐᐃᓐᓇᕐᒪᑦ ᑖᓐᓇ ᒫᓐᓇᒧᑦ ᑎᑭᑦᑐᒍ 

ᐃᓕᓐᓂᐊᖅᑐᓕᕆᓂᕐᒧᑦ. 

 

ᒪᓕᒐᐅᔪᖅ ᐃᓄᒃᑎᑐᓪᓗ ᖃᓪᓗᓈᑎᑐᓪᓗ 

ᐃᓕᓐᓂᐊᖁᔨᓯᒪᒻᒪᑦ, ᒪᓕᒐᐅᒻᒪᓪᓗ 

ᓱᕋᒍᓐᓇᖏᑦᑐᑎᒍ ᑭᓯᐊᓂ ᖃᐅᔨᒪᒐᑦᑕ 

ᕿᒥᕐᕈᐊᕐᓂᐊᕋᑦᑎᒍ ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᐅᔪᖅ ᐃᒻᒪᖃ ᑕᒫᓂ ᐱᓇᓱᐊᕈᓯᕐᒥᑦ 

ᓇᓗᓇᐃᖅᑕᐅᑦᑎᐊᕐᓂᐊᖅᑐᖅ ᖃᓄᖅ 

ᕿᒥᕐᕈᐊᖅᑕᐅᑎᐊᕐᓂᐊᕐᒪᖔᖅ ᑖᓐᓇ ᒪᓕᒐᖅᐳᑦ. 

 

ᑭᓯᐊᓂ ᐃᒪᓐᓇ ᐅᖃᖅᓯᒪᓕᖅᑐᖓᓕ ᑖᒃᑯᓄᖓ 

ᓴᓇᔨᑦᑎᓐᓄᑦ ᑕᒪᓐᓇ ᓈᓴᐅᓯᓕᕆᓂᖅ 

ᐊᑕᐅᓰᓐᓇᕐᒥᑦ ᓲᕐᓗ ᐅᖃᐅᓯᕐᒥᑦ 

ᐊᑐᖅᑕᐅᒋᐊᖃᕐᒪᑦ. ᒪᕐᕉᖏᒃᑲᓗᐊᕐᓗᑎᒃ ᐊᑲᐅᒻᒪᑦ 

ᑖᓐᓇ ᑕᕝᕙ ᕿᒥᕐᕈᐊᖅᑕᐅᒋᐊᖃᓂᐊᖅᑐᖅ 

ᓇᓗᓇᖏᑦᑐᖅ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᕕᑲᑖᖅ. 

 



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᖁᕕᐊᓱᑉᐳᖓ ᑖᓐᓇ ᒥᓂᔅᑕ ᖃᐅᔨᒻᒪᑦ ᑖᓐᓇ 

ᓈᓴᐅᓯᓕᕆᓂᖅ ᑕᒪᓐᓇ ᐅᖃᐅᓯᐅᖏᒻᒪᑦ 

ᑕᕝᕙᓃᑎᓪᓗᑕ ᑲᑎᒪᑐᐃᓐᓇᓕᕌᖓᑦᑕ ᒥᓂᔅᑕᐅᑉ 

ᑐᖏᓕᖓ ᐅᖃᖃᑦᑕᕐᒪᑦ, ᐃᒪᓐᓇ ᓲᕐᓗ 

ᐅᖃᓪᓚᓪᓚᑦᑖᕈᑎᒃᑯᑦ ᓈᓴᐅᑎᓕᕆᓂᖅ 

ᐃᓕᓐᓂᐊᖃᑦᑕᖏᒻᒪᑦ, ᖁᕕᐊᓇᕐᓗ ᒥᓂᔅᑕ 

ᕿᒥᕐᕈᓂᐊᕐᒪᑦ ᑖᒃᑯᓂᖓ. 

 

ᑖᓐᓇᖃᐃ ᒥᓂᔅᑕ ᐋᖅᑭᒋᐊᖅᓯᒍᓐᓇᖅᐸ 

ᐃᓕᓐᓂᐊᕈᑎᒋᔭᐅᒋᐊᖃᕐᓂᖓ ᐅᖃᐅᓯᒃᑯᑦ 

ᒪᕐᕉᓐᓂᒃ ᐃᓕᓐᓂᐊᕈᑎᖃᕐᓂᐊᖅᑐᑦ ᖃᓪᓗᓈᑎᑐᑦ 

ᑕᐃᒪᓐᓇ ᐃᓕᓐᓂᐊᖅᑎᑕᐅᖃᑦᑕᖁᓪᓗᒍ 

ᓈᓴᐅᑎᓕᕆᓂᖅ ᐃᓕᓐᓂᐊᓕᓵᖅᑐᓂ 

ᖁᕝᕙᓯᓐᓂᓕᓐᓄᑦ 3 ᑎᑭᓪᓗᒍ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᐅᖃᖅᑲᐅᑎᓪᓗᖓᐃᓛᒃ ᑖᓐᓇ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᔪᖅ 

ᕿᒥᕐᕈᐊᕐᓂᐊᕋᑦᑎᒍᑦ ᐊᒻᒪᓗ ᑕᒫᓂ ᓂᕆᐅᑦᑐᖓ 

ᐱᓇᓱᐊᕈᓯᕆᔭᑦᑎᓐᓂ ᑖᓐᓇ ᖃᓄᖅ 

ᐋᖅᑭᔅᓯᒪᓂᐊᕐᒪᖔᑦ 

ᓇᓗᓇᐃᖅᑕᐅᑦᑎᐊᕐᓂᐊᕐᓂᖓᓂᑦ. ᑖᓐᓇ 

ᕿᒥᕐᕈᐊᖃᑦᑕᕋᑦᑎᒍ ᑕᕝᕙᓐᖓᑦ ᒥᑭᔫᑕᐅᓂᖅᐹᓂᑦ 

ᒍᕋᐃᑦ 3-ᒧᑐᐃᓐᓇᐅᓐᖏᑦᑐᖅ ᑭᓯᐊᓂ 

ᑕᑉᐸᐅᖓᓕᒫᖅ ᒍᕋᐃᑦ 12-ᒧᑦ 

ᕿᕐᒥᕈᐊᖃᑦᑕᖃᑦᑎᒍᑦ ᐃᓕᓐᓂᐊᕐᓂᐅᑉ ᐃᓗᐊᓂ 

ᐊᑐᖅᑕᐅᖃᑦᑕᖅᑐᑦ, ᐊᒻᒪᓗ ᑖᓐᓇ 

ᕿᒥᕐᕈᐊᖅᑕᐅᑦᑎᐊᕐᓂᐊᖅᑐᖅ ᓇᓗᓇᓐᖏᑦᑐᖅ 

ᑖᒃᑯᓇᓐᖓᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᖏᕈᑦ 

ᕿᒥᕐᕈᐊᓕᕈᑦᑎᒍ. ᑕᒪᔅᓱᒥᖓ ᖃᐃᔨᒪᖅᑰᖅᑐᒍᑦ 

ᑕᒪᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 040 - 4(2): ᐃᖃᓗᐃᑦ 

ᐊᓂᑦᑎᕕᖓᑕ ᐃᑯᐊᓚᓂᖓ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ 

ᖃᓄᐃᓐᖏᓚᕿᓯᒪᕗᒍᑦ ᑖᓐᓇ ᐊᓄᕆ 

ᐱᔾᔪᑎᒋᓪᓗᒍ ᓄᓇᓕᓐᓂ ᒐᕙᒪᓕᕆᔨᒃᑯᑦ  

ᐱᔨᑦᓯᕋᖅᑎᒃᑯᓐᓄᓪᓗ ᐊᐱᕆᓂᐊᖅᐳᖓ.  

 

ᑕᐃᑲᓂ ᐃᖃᓗᓐᓂ ᑕᐃᓐᓇ ᐊᑦᑕᕐᕕᒻᒥ ᑖᓐᓇ 

ᐃᑯᐊᓛᖏᓐᓇᕐᒪᑦ ᓄᓇᑦᓯᐊᖅ ᓂᐅᔅ-ᑯᑦ 

ᑐᓴᖅᑕᐅᖃᑦᑕᖅᑐᓂᓗ ᐊᒻᒪᓗ 

ᖃᒥᓐᓂᐊᖅᑑᔮᓐᖏᑦᑐᓂ. ᑖᒃᑯᐊ ᓄᓇᓕᐸᐅᔭᒃᑯᑦ 

ᐅᖃᖅᓯᒪᒻᒪᑕ ᑖᒃᑯᐊᒎᖅ ᐱᓕᕆᖃᑎᖃᕐᒪᑕ 

ᑲᓇᑕᐅᑉ ᒐᕙᒪᒃᑯᖏᓐᓂᑦ ᓄᓇᕗᑦ ᒐᕙᒪᒃᑯᓂᓪᓗ 

ᐅᓗᕆᐊᓇᖅᑐᒦᖁᓐᖏᓪᓗᒋᑦ ᐃᖃᓗᒻᒥᐅᑕᐃᑦ 

ᐊᒻᒪᓗ ᐅᖃᓪᓚᖃᑎᒌᖏᓐᓇᖃᑦᑕᖅᑐᑎᒃ ᑕᒪᓐᓇ 

ᑲᒪᒋᔭᐅᑦᑎᐊᕈᓐᓇᕐᓂᖓᓄᑦ, ᐅᖃᖅᑏ. 

 

ᒥᓂᔅᑕ ᐅᖃᕈᓐᓇᖅᐲᑦ ᓄᓇᕗᑦ ᒐᕙᒪᒃᑯᖏᑦ 

ᖃᓄᖅ ᐃᑲᔪᖅᑐᐃᒻᒪᖔᑕ ᓄᓇᓕᐸᐅᔭᒃᑯᓐᓂᑦ 

ᑕᒪᓐᓇ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ 

ᐱᔨᑦᓯᖅᑎᕋᖅᑎᒃᑯᓐᓄᓪᓗ, ᒥᔅᑕ ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᐃᖅᑲᓇᐃᔭᖅᑎᕗᑦ 

ᐱᓕᕆᖃᑎᖃᖅᑐᑦ ᓄᓇᓕᐸᐅᔭᒃᑯᓐᓂᑦ ᑕᕝᕙᓂ 

ᐃᖃᓗᓐᓂ, ᐱᓗᐊᖅᑐᒥ ᑖᒃᑯᐊ ᖃᑦᑎᕆᔨᒃᑯᑦ 

ᐱᓕᕆᖃᑎᒋᔭᖏᑦ ᖃᐅᔨᓴᐃᓐᓇᖅᑐᑎᒍ ᑕᐃᓐᓇ 

ᐊᑦᑕᕐᕕᒃ ᐃᑯᐊᓛᕐᓂᖓ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᐱᖃᑎᒋᓪᓗᒋᑦ 

ᑕᐃᑲᓂ ᐊᑦᑕᕐᕕᒻᒥ ᐃᑯᐊᓚᓗᐊᖅᑕᐃᓕᖁᓪᓗᒍ 

ᐋᓐᓂᐊᕐᓇᖅᑐᒥᓪᓗ ᑕᒪᐅᓐᖓᐅᕙᓪᓕᐊᖁᓐᖏᑦᑐᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋ ᒥᓂᔅᑕ. ᑖᓐᓇ ᓯᕗᓪᓕᖅᐹᒥ ᑖᓐᓇ 

ᐃᑯᐊᓪᓚᖏᒻᒪᑦ ᐊᑦᑕᕐᕕᒃ. ᒥᓂᔅᑕ ᐅᖃᕈᓐᓇᖅᐹ 

ᓄᓇᕗᑦ ᒐᕙᒪᒃᑯᖏᑦ ᐃᖃᓗᓐᓂ ᓄᓇᓕᐸᐅᔭᒃᑯᑦ  

109 

ᑲᑎᒪᖃᑎᖃᕐᓂᐊᕐᒪᖔᑕ ᑕᒪᓐᓇ ᐱᔾᔪᑎᒋᓪᓗᒍ 

ᐃᑯᐊᓛᖅᑐᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ 

ᐱᔨᑦᓯᖅᑎᕋᖅᑎᒃᑯᓐᓄᓪᓗ, ᒥᔅᑕ ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᐱᓕᕆᖃᑎᖃᕐᓂᐊᖅᑐᒍ 

ᓄᓇᓕᐸᐅᔭᒃᑯᓐᓂᑦ ᐃᖃᓗᓐᓂ ᑕᐃᒪᓐᓇ 

ᐊᑲᐅᓛᒃᑯᑦ ᐋᖅᑭᔅᓯᒍᑎᔅᓴᒥᑦ ᕿᓂᕐᓂᐊᖅᐳᒍᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖃᓗᒻᒥᐅᑦ ᑖᒃᑯᐊ ᐱᓕᕆᖃᑎᖃᕐᒪᑕ 

ᐊᑯᓂᐅᔪᒃᑯᑦ ᑕᒪᓐᓇ ᐋᖅᑭᑦᑕᐅᕙᓪᓕᐊᒍᑎᔅᓴᖓᓂ 

ᐊᑦᑕᕐᕕᐅᑉ, ᑭᓯᐊᓂ ᒥᓂᔅᑕ ᖃᐅᔨᒪᖅᑰᕐᒪᑦ ᑕᒪᓐᓇ 

ᐱᔭᕆᐊᑐᓗᐊᕐᒪᑦ ᑕᐃᒪᓐᓇᓗ 

ᐱᓕᕆᔨᖃᑦᑎᐊᓐᖏᑦᑐᑎᒃ ᑕᕝᕙᓂ ᓄᓇᓕᐸᐅᔭᒃᑯᑦ. 

ᖃᓄᖅ ᐱᓕᕆᖃᑎᖃᖅᐱᓯ ᐋᖅᑭᔅᓱᐃᒐᓱᐊᖅᑐᓯ 

ᑕᒪᓐᓇ ᐊᑦᑕᕐᕕᒃᓴᐅᔪᖅ ᐱᔾᔪᑎᒋᓪᓗᒍ ᑕᕝᕙᓂ 

ᐃᖃᓗᓐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ 

ᐱᔨᑦᓯᖅᑎᕋᖅᑎᒃᑯᓐᓄᓪᓗ, ᒥᔅᑕ ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᐊᑦᑕᕐᕕᒻᒥ 

ᐃᑯᐊᓚᔪᑦ ᑖᒃᑯᐊ ᖃᑦᑎᕆᓇᓱᑦᑐᒋᑦ 

ᐊᑲᐅᒐᓛᖃᑦᑕᖏᒻᒪᑦ, ᐃᓛᓐᓂᒃᑯᑦ ᐊᔾᔨᐅᓐᖏᑦᑐᓂᒃ 

ᖃᑦᑎᕈᑎᖃᕆᐊᖃᖃᑦᑕᕐᒪᑕ ᑕᐃᒪᓐᓇ 

ᐃᑯᐊᓪᓚᑦᑐᖃᕌᖓᑦ ᐊᑦᑕᕐᕕᒻᒥᑦ. ᑕᒪᒃᑯᐊ ᑕᕝᕙ 

ᐅᕙᒎᓪᓗᑕ ᐱᓕᕆᕝᕕᐅᓪᓗᑕ 

ᖃᓄᐃᓕᐅᕈᑎᔅᓴᑦᑎᓐᓂᑦ ᕿᓂᖅᐳᒍᑦ 

ᓄᓇᓕᐸᐅᔭᒃᑯᑦ ᐱᖃᑎᒋᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᐊᐱᖅᑯᑦ 041 - 4(2): ᐃᖅᑲᖅᑐᐃᔪᓕᕆᓂᕐᒧᑦ 

ᐱᔨᑦᑎᕋᐅᑎᖃᖅᑎᑕᐅᓂᖅ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᕙᖓᑦᑕᐅᖅ ᑕᐃᒪ ᓇᓪᓕᐅᓂᖅᓯᐅᑦᑎᐊᖁᔭᕋ 

ᑖᓐᓇ ᒥᓂᔅᑕ ᒪᓕᒐᓕᕆᔨᒃᑯᓐᓄᑦ. 

 

ᑖᒃᑯᐊ ᐱᓕᕆᓂᕐᒧᑦ ᐸᕐᓇᐅᑎᒋᓯᒪᔭᖏᑦ 

ᒪᓕᒐᓕᕆᔨᒃᑯᑦ ᐅᖃᖅᓯᒪᒻᒪᑕ 

ᓯᕗᓪᓕᖅᐸᐅᑎᑦᑎᖃᑦᑕᕐᒪᑕ ᑕᐃᒪᓐᖓᑦ 

ᐊᒥᓱᓐᖑᖅᑎᑕᐅᒐᓱᐊᖅᑐᑎᒃ ᐃᖅᑲᖅᑐᐃᔨᕋᓛᑦ 

ᓄᓇᕗᒻᒥ. ᑭᓯᐊᓂ ᐃᓱᒫᓗᒍᑎᖃᖅᓯᒪᒻᒪᑦ 

ᓄᓇᑦᑎᓐᓂ ᖃᒪᓂᑦᑐᐊᕐᒥ ᐊᑕᐅᓯᕐᒥᑦ 

ᐃᖅᑲᖅᑐᐃᔨᕋᓛᖃᕐᒪᑕ. 

 

ᒥᓂᔅᑕ ᐅᖃᕈᓐᓇᖅᐹ ᖃᓄᐃᓕᐅᕐᒪᖔᑕ 

ᐃᖅᑲᓇᐃᔭᖅᑎᖏᑦ ᐃᓕᓐᓂᐊᑎᑦᑎᒐᓱᐊᕐᓂᕐᒧᑦ 

ᓄᑖᓂᑦ ᐃᖅᑲᖅᑐᐃᔨᕋᓛᖑᓂᐊᖅᑐᒥᑦ 

ᖃᒪᓂᑦᑐᐊᕐᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ, ᑕᐃᓐᓇᐃᓛᒃ ᐊᐱᖅᑯᑎᑦᑎᐊᕙᒃ 

ᑖᒃᑯᐊ ᐃᓚᖏᑦ ᓄᓇᓖᑦ ᑕᒪᒃᑯᓂᖓ 

ᐃᖅᑲᖅᑐᐃᔨᕋᓛᓂᑦ ᐊᖑᑎᓯᒪᖏᓗᐊᕐᖓᑕ 

ᑭᓯᐊᓂᑦᑕᐅᖅ ᖁᕕᐊᓱᑦᑐᖓ ᑕᐃᑲᓂ ᓱᓕ 

ᑕᐃᒪᐃᑦᑐᖃᕐᖓᑕ. ᑕᑯᒃᑲᓐᓂᕈᒪᔪᒍᓂᓛᒃ 

ᓄᓇᕗᓕᒫᒥ ᑕᒪᒃᑯᓂᖓ ᐃᖅᑲᖅᑐᐃᔨᕋᓛᓂᑦ 

ᐃᓕᓐᓂᐊᑎᒃᑲᓂᕐᓗᑎᒍ ᑎᓴᒪᐅᓕᖅᑐᓂᑦ 

ᐃᓕᓐᓂᐊᓲᖑᒻᒪᑕ ᐱᔪᓐᓇᕐᓂᖏᑦ ᒪᓕᑦᑐᒋᑦ ᑕᐃᒪ 

ᑖᒃᑯᐊ ᖁᑦᑎᓂᖅᐹᓅᖅᑐᑦ ᓇᓪᓕᐊᓐᓂᑐᐃᓐᓇᖅ 

ᑲᒪᔪᓐᓇᓲᖑᓪᓗᑎ ᑕᐃᒪᐃᑦᑐᓂ 

ᑕᑯᒋᐊᒃᑲᓐᓂᕈᒪᔪᒍᑦ ᐃᓕᓐᓂᐊᑎᑦᑎᑲᓐᓂᕈᒪᔪᒍᑦ. 

ᐊᒻᒪᓗ ᕼᐋᒻᓚᒃᑯᓐᓂᑦ ᐊᖅᑯᑎᖃᖅᑐᑕ 

ᑎᓕᓯᕙᒃᑲᑦᑕ ᑕᐃᒃᑯᐊ ᕼᐋᒻᒪᓚᒃᑯᑦ 

ᐃᓇᒋᐊᒃᑲᓂᖅᑲᒃᑲ ᕿᓂᖃᑎᔪᒪᓪᓗᒋᑦ 

ᓄᓇᓕᖏᓐᓂᑦ ᑕᐃᒪᐃᑦᑐᓂ ᑕᑯᒃᑲᓐᓂᕈᒪᑦᑎᐊᕋᑦᑕ 

ᓇᒥᓕᒫᖅ ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹ ᐃᓚᒋᐊᕈᑦ, ᒥᔅᑕ 

ᒥᑭᖑᐊᖅ. 

ᒥᑭᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᖁᔭᓐᓇᒦᖅᐸᕋ ᑖᓐᓇ ᒥᓂᔅᑕ ᑭᐅᑦᑎᐊᕐᒪᑦ. ᑖᒃᑯᐊ 

ᐃᖅᑲᖅᑐᐃᔨᕋᓛᓄᑦ ᒪᓕᒐᕐᔪᐊᖅ 

ᐋᖅᑭᒋᐊᖅᑕᐅᓚᐅᖅᓯᒪᒻᒪ 

ᒪᓕᒐᓕᐅᖅᑎᐅᓚᐅᖅᓯᒪᔪᓄᑦ ᑕᐃᒪᓐᓇ ᓄᑖᓂᑦ 

ᐃᖅᑲᖅᑐᐃᔨᕋᓛᓂᑦ ᑎᒃᑯᐊᖅᓯᕙᓪᓕᐊᔪᓐᓇᖁᓪᓗᑕ 

ᑖᒃᑯᓂᖓᓗ ᐊᓯᖏᓐᓂᑦ ᑲᑎᒪᔨᕋᓛᓂᑦ, ᑕᐃᒪᓐᓇ 

ᐱᓕᕆᐊᖃᕐᒪᑕ ᕿᒥᕐᕈᔨᐅᓂᐊᖅᑐᑦ 

ᑎᒃᑯᐊᖅᓯᔨᐅᓂᖅᑐᑎᒃ ᐃᖅᑲᖅᑐᐃᔨᕋᓛᓂᑦ 

ᓄᓇᓕᖕᓂ. ᒥᓂᔅᑕ ᐅᖃᕈᓐᓇᖅᐹ ᖃᖓ ᑖᒃᑯᐊ 

ᐱᖁᔭᓃᑦᑐᑦ ᐱᖖᒍᖅᑎᑕᐅᓂᐊᕐᒪᖔᑕ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑖᓐᓇᐃᓛᒃ ᐃᖅᑲᖅᑐᐃᔨᕐᔪᐊᑉ ᑕᒫᓂ 

ᓄᓇᕘᒥ ᑖᓐᓇ ᐃᓚᒋᔭᐅᕙᑦᑐᖅ, ᑖᒃᑯᐊᓗ 

ᐃᓚᖃᖅᑐᑎᑦ ᐃᖃᖅᑐᐃᔨᒃᑲᓂᕐᒥᑦ ᐊᒻᒪᓗ ᑖᒃᑯᐊ 

ᓄᓇᓕᖕᓃᖔᖅᑐᓂᑦ ᐃᖅᑲᖅᑐᐃᔨᕋᓛᑦ 

ᑭᒡᒐᑐᖅᑕᐅᕙᒃᑭᓪᓗᑎᒃ ᑖᒃᑯᐊ ᑎᒥᐅᔪᑦ ᑲᑎᑉᐸᑦᑐᑦ 

ᐊᒻᒪᓗ ᐅᕙᓐᓂ ᐃᓇᑦᑎᒋᐊᖅᐸᑦᑐᑦ 

ᖃᓄᐃᓕᐅᒃᑲᓐᓂᕆᐊᖃᕐᒪᖔᑕ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐸᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᒥᑭᖑᐊᖅ. 

 

ᒥᑭᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, 

ᖁᔭᓐᓇᒦᖅᐸᕋᑦᑕᐅᖅ ᑖᓐᓇ ᒥᓂᔅᑕ ᑭᐅᑦᑎᐊᕐᒪᑦ 

ᑖᒃᑯᐊ ᒪᓕᒐᓕᕆᔨᒃᑯᑦ ᑮᓇᐅᔭᖃᖅᑎᑦᑎᖃᑦᑕᕐᒪᑕ 

ᑕᐃᒪᓐᓇ ᒪᓕᒐᑎᒍᑦ ᐃᑲᔪᖅᑕᐅᔪᔅᓴᓂᑦ ᓄᓇᕗᒻᒥ 

ᑕᐃᒪᓐᓇ ᑭᕙᓪᓕᕐᒥᑦ ᒪᓕᒐᖅᑎᒍᑦ 

ᐃᑲᔪᖅᑕᐅᔪᔅᓴᐃᑦ ᐱᔾᔪᑎᒋᓪᓗᒋᑦ ᐃᑲᔪᓚᐅᕐᒪᑕ. 

 

ᐃᓱᒫᓗᒍᑎᖃᖅᓯᒪᒻᒪᑕ ᑕᐃᒪᓐᓇᐃᑦᑐᓂᑦ 

ᐱᑕᖃᒃᑲᓐᓂᕆᐊᖃᕐᒪᑦ ᑭᕙᓪᓕᕐᒥ. ᒥᓂᔅᑕ 

ᐅᖃᕈᓐᓇᖅᐸ ᖃᓄᐃᓕᐅᕐᒪᖔᑕ ᑕᐃᒪᓐᓇ 

ᐊᒥᓱᖑᖅᑎᑕᐅᒍᓐᓇᖁᓪᓗᒋᑦ ᑖᒃᑯᐊ 

ᐃᑲᔪᖅᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑕᐃᓐᓇᐃᓛᒃ ᐃᔅᓯᕙᐅᑕᕆᕙᐅᔪᖅ 

ᑲᑎᒪᔨᐅᔪᓄᑦ ᑖᒃᑯᓄᖓ ᒪᓕᒐᓕᕆᔨᒃᑯᓐᓄᑦ 

ᑲᒪᔨᐅᔪᖅ ᑲᑎᖃᑎᒋᕋᑖᓚᐅᕐᒥᔭᕋ ᑖᓐᓇᒎᖅ 

ᐊᐅᓚᔾᔪᓯᖏᑦ ᓄᓇᕗᓕᒫᒧᑦ ᕿᒥᕐᕈᔭᐅᕙᓪᓕᐊᒪᑕ 

ᑖᒃᑯᓄᖓ ᑕᐃᒫᒃ ᕿᒥᕐᕈᓚᐅᖅᑎᓪᓗᒋᑦ ᑖᒃᑯᐊ 

ᐋᖅᑭᒋᐊᕈᑎᔅᓴᓂᑦ ᐊᓚᒃᑲᐃᓛᖅᑐᑎᒃ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᐊᐱᖅᑯᑦ 042 - 4(2): ᓂᖀᑦ ᐊᑭᖏᓐᓂᑦ 

ᖃᐅᔨᓴᐃᓂᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐊᐱᕆᔪᒪᔪᖓ ᐅᓪᓗᒥ 

ᐊᐱᖅᑯᑎᒃᓴᖃᕈᒪᔪᖓ ᐃᓄᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᑕᐃᒃᑯᐊ ᓂᕿᑖᕈᑎᑖᖑᕙᒃᑐᑦ 

ᐊᐱᖅᓲᑎᒋᓚᐅᖅᑕᕐᓄᑦ ᑭᐅᔾᔪᑎᓄᑦ 

ᐊᐱᕆᒋᐊᓪᓚᒍᒪᓪᓗᖓ ᐅᖃᖅᑎ. ᑐᑭᓯᒍᒪ ᒥᓂᔅᑕ 

ᑭᐅᓚᐅᕐᒪᑦ ᑖᒃᑯᐊᒎᖅ ᖃᐅᔨᓴᖅᑕᐅᓂᐊᕐᒪᑕ 

ᖃᓄᖅ ᓂᖀᑦ ᐊᑭᑐᑎᒋᖕᒪᖔᑕ. ᒥᔅᑕ ᐅᖃᖅᑎ, 

ᖃᐅᔨᒪᔪᐃᓐᓇᐅᑦᑎᐊᖑᖅᑰᖅᑐᒍᑦ ᖃᓄᖅ 

ᐊᑭᑐᑎᒋᖕᒪᖔᑕ ᐊᑭᑐᔪᒻᒪᕆᐊᓗᐃᑦ 

ᖃᐅᔨᒪᔪᐃᓐᓇᐅᔪᒍᑦ ᐊᒻᒪᓗ ᐃᑲᔪᕈᓐᓇᕈᒃᑯ ᒥᓂᔅᑕ 

ᑕᐃᒪ ᖃᓪᓗᓈᑎᑐᑦ ᑎᑎᕋᖅᓯᒪᔫᒐᓗᐊᑦ 

ᑕᑯᓇᓱᒍᓐᓇᕐᒥᔭᓯ Feeding My Family – 

Facebook ᑕᐃᑲᓂᑦᑕᐅᖅ ᑕᐃᒪ 

ᓇᓗᓇᐃᖅᓯᓯᒪᑦᑎᐊᖅᑐᑦ ᓂᖀᑦ ᖃᓄᖅ 

ᐊᑭᑐᔪᐊᓘᓂᖏᓐᓂᑦ. ᑖᓐᓇᒎᖅ 

ᖃᐅᔨᓴᖅᑕᐅᓂᐊᕐᒪᑦ. 

 

ᐅᓇᓕ ᐊᐱᖅᑯᑎᒋᔪᒪᔭᕋ, ᐅᖃᖅᑏ ᓂᕿᑦ 

ᐊᑭᑐᔪᐊᓘᓂᖏᓐᓂᑦ ᖃᐅᔨᒍᔅᓯ 

ᖃᓄᐃᓕᐅᕐᓂᐊᖅᐱᓯ ᑕᐃᒪ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒍᑦ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᑭᐅᑦᑎᐊᕐᓂᐊᕋᒃᑯ ᐊᐱᖅᑯᑖ 

ᓇᓗᓇᐃᖅᐸᕋ, ᑭᐅᔪᒫᕋᒃᑯ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ.  

 

ᐊᐱᖅᑯᑦ 043 - 4(2): ᐃᓕᓐᓂᐊᕕᓐᓄᑦ ᐹᓰᑦ 

ᖃᒪᓂᑦᑐᐊᕐᒥ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᒐᕋ ᒥᓂᔅᑕᐅᔪᒧᑦ 

ᐃᓕᓐᓂᐊᖅᑐᓕᕆᓂᕐᒧᑦ. 

 

ᓇᓗᓇᓐᖏᒻᒪᑦ ᑖᒃᑯᐊ ᒪᓕᒐᓕᐅᖅᑎᐅᓕᖅᑎᓪᓗᑕ 

ᕼᐃᑕᒪᒋᔮᓂ, ᑖᓐᓇ ᐃᓕᓐᓂᐊᕐᓂᖅ 

ᐱᓪᓚᕆᐅᑎᒋᒐᑦᑎᒍ ᐊᒻᒪᓗ 

ᓇᓗᓇᐃᔭᖅᕼᐃᒪᒃᕼᐅᓂ ᖁᓪᓕᖅᐹᖑᖃᑕᐅᓪᓗᓂ 

ᕼᐃᕗᒧᑦ ᐊᓪᓗᖅᑕ. ᑖᓐᓇᐅᑎᓪᓗᒍ ᑕᐃᒪ 

ᖃᒪᓂᑦᑐᐊᕐᒥ ᐃᓕᓐᓂᐊᕆᐊᖅᐸᑦᑐᓄᑦ ᐊᔾᔭᖅᑑᑏᑦ 

ᐊᑕᐅᕼᐄᓐᓇᖅ ᐊᑐᖅᑕᐅᕙᒻᒪᑦ ᒫᓐᓇᐅᔪᖅ 

ᑮᓇᐅᔭᑭᒃᕼᐊᖅᑐᑎᒃ. ᒥᓂᔅᑕᐅᔪᖅ 

ᖃᐅᔨᒋᐊᒃᑲᓐᓂᖅᑑᓪᓗᐊᖅᐸ ᒪᕐᕉᓐᓂᒃ 

ᐊᑐᖅᑑᓪᓗᐊᓕᖅᑕᕐᓗᑎᒃ ᖃᒪᓂᑦᑐᐊᕐᒥᑦ? ᒪ’ᓇ, 

ᐃᒃᓯᕙᐅᑖᖅ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᖁᔭᓐᓇᒦ, ᐊᐱᖅᑯᑎᑦᑎᐊᕙᐅᒻᒪᑦ 

ᑭᐅᑦᑎᐊᕐᓂᐊᕆᕙᕋᐃᓛᒃ. ᑕᐃᒪ ᖃᐅᔨᒪᓪᓗᖓᐃᓛᒃ 

ᑖᓐᓇ ᑐᒃᓯᕋᐅᑎ ᑖᒃᑯᓇᓐᖓᑦ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᓐᓂᑦ ᒫᓐᓇᓵᕈᓗᒃ ᒪᐃ 20-ᖑᑎᓪᓗᒍ 

ᐱᓵᓚᐅᕋᑦᑎᒍ ᑐᒃᓯᕋᖅᑐᐃᑦ ᑖᔅᓱᒥᖓ. ᒫᓐᓇ 

ᕿᒥᕐᕈᐊᖅᑕᐅᔪᖅ ᑖᒃᑯᓇᓐᖓᑦ ᐱᓕᕆᔨᑦᑎᓐᓂᑦ, 

ᑭᐅᔾᔪᑎᔅᓴᒥᑦ ᓱᓕ ᐋᖅᑭᐊᓂᓐᖏᑦᑐᒍᑦ ᑭᓯᐊᓂ 

ᑐᒃᓯᕋᐅᑎᖓ ᑖᓐᓇ ᒫᓐᓇᓵᖅ ᐱᓚᐅᖅᑕᕗᑦ. ᒫᓐᓇ 

ᑭᐅᔪᓐᓇᓐᖏᑲᓚᐅᖅᑕᕋ ᖃᓄᐃᓕᖓᓂᐊᕐᒪᖔᑕ. 

 

ᑭᓯᐊᓂ ᐃᒪᓐᓇ ᐅᖃᕈᓐᓇᖅᐳᖓ 

ᐃᓕᓐᓂᐊᖅᑐᓕᕆᔨᐅᑎᓪᓗᑕᐃᓛᒃ ᖃᓄᖅ ᑖᒃᑯᐊ 

ᐸᓯᑖᕈᒪᔪᓂᒃ ᑐᒃᓯᕋᐅᑎᓂᒃ ᓇᓂᑐᐃᓐᓇᖅ 

ᐱᕙᒃᑲᑦᑕ ᐊᒻᒪᓗ ᐱᖓᓲᓕᖅᓯᒪᔪᒥᑦ 

ᕿᒥᕐᕈᐊᑦᑎᐊᖅᐸᑦᑐᑕ; ᑖᓐᓇ ᕙᓯ 

ᐃᓂᖃᑦᑎᐊᕐᓂᐊᖅᐸᑦ, ᕙᓯᐅᔪᖅ ᑖᓐᓇ 

ᑲᒪᒋᔭᐅᔪᓐᓇᑦᑎᐊᕐᓂᐊᖅᐸᑦ ᐊᒻᒪᓗ ᓴᓇᔨᓄᑦ 

ᓄᓇᓯᐅᑎᓂᒃ ᐊᒻᒪᓗ ᐊᖁᑎᖃᑦᑎᐊᕐᓂᐊᖅᐸᑦ.  

ᑖᒃᑯᐊ ᑕᕝᕙ ᐱᖓᓱᓗᐊᑦ ᕿᒥᕐᕈᐊᖅᐸᒃᑲᑦᑎᒍ 

ᕙᓯᑖᕈᒪᔪᓄᑦ, ᑖᓐᓇ ᓇᓗᓇᐃᔭᕈᒪᖅᑲᐅᒋᕙᕋᐃᓛᒃ 

ᑕᐃᒪᓐᓇ ᑖᓐᓇ ᐊᑐᖅᐸᒃᑲᑦᑎᒍ ᐃᓕᖅᑯᓯᐅᔪᖅ. 

ᑕᐃᒪᓐᓇᐃᑦᑎᓪᓗᒍ ᑕᕝᕙ ᑎᑎᖅᑲᖅ ᐱᓵᓚᐅᕋᑦᑎᒍ 

ᒫᓐᓇ ᓇᓃᓪᓚᕆᓐᓂᐊᕐᒪᖔᑦ ᐅᖃᕈᓐᓇᖏᑦᑐᖓ 

ᑖᔅᓱᒧᖓ ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᒪ’ᓈᒻᒫᖅᑐᒍ ᒥᓂᔅᑕᐅᔪᖅ ᑭᐅᔾᔪᑖᓄᑦ. ᑭᕼᐃᐊᓂ 

ᐃᒪᓐᓇ ᐅᖃᖅᑑᓪᓗᐊᖅᑐᖓ, ᑕᐃᒪ ᐅᕙᑦᑎᐊᖅ 

ᐅᖃᓚᐅᕐᒪᑦ ᑖᓐᓇ ᐊᔾᔭᖅᑑᑎ 

ᑲᒪᒋᔭᐅᑦᑎᐊᕐᓂᐊᕐᒪᖔᑦ, ᖁᓚᓐᖏᑦᑎᐊᖅᑐᖓ 

ᐅᖃᖅᑑᓪᓗᐊᖅᐳᖓ ᖃᒪᓂᑦᑐᐊᕐᒥᑦ. 

 

ᑲᒪᒋᔭᐅᑦᑎᐊᖅᑑᓪᓗᐊᖅᑐᖅ ᑭᕼᐃᐊᓂ ᑮᓇᐅᔭᕐᓂᒃ 

ᑐᒃᕼᐃᕋᒃᑲᓐᓂᕐᒪᑕ ᓇᓗᓇᓐᖏᑦᑐᖅ. ᖃᒪᓂᑦᑐᐊᕐᒥᑦ 

ᐃᓕᓐᓂᐊᕆᐊᖅᑐᑦ ᐊᒥᕼᐆᓂᖏᓐᓂᑦ 

ᐃᑲᔪᖅᑐᓇᕐᒫᖅᕼᐅᑎᒃ. ᐅᐱᕐᖓᒃᕼᐋᖑᔪᖅ 

ᐃᓕᓐᓂᐊᕆᐊᓂᑉᐸᓪᓕᐊᓂᐊᖅᑐᑦ 

ᓇᓗᓇᓐᖏᑦᑑᒐᓗᐊᖅ ᑭᕼᐃᐊᓂ ᐅᑭᐊᒃᕼᐋᒧᑦ 

ᐸᕐᓇᑉᐸᓪᓕᐊᓕᐊᓂᒃᑲᑦᑕ. ᒥᓂᔅᑕᐅᔪᖅ ᑮᓇᐅᔭᕐᓂᒃ 

ᕼᐊᓂᕐᕙᐃᒃᑲᓐᓂᖅᑑᓪᓗᐊᓐᖏᒻᒪᖔᑦ ᐊᔾᔭᖅᑑᑎᑉ 

ᒥᒃᕼᐋᓄᑦ ᐊᐱᖅᕼᐅᖅᐳᖓ. ᒪ’ᓇ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᑕᒫᓂ ᐅᑯᐊ ᐃᓚᒋᔭᐅᖃᑦᑕᕐᒥᒻᒪᑕᐃᓛᒃ ᑕᒪᒃᑯᐊ 

5-ᓂᒃ ᐅᑭᐅᓕᑯᓗᐃᑦ 0..5 ᑭᓛᒥᑐᓂᒃ 

ᐅᖓᓯᓐᓂᖃᕐᒫᑦ ᐃᓕᓐᓂᐊᕐᕕᒻᒧᑦ. ᐊᔾᔨᒌᓐᖏᑦᑐᓂᒃ 

ᒪᓕᒐᖃᐅᕋᑦᑕ ᕚᓯ ᑖᓐᓇ ᐃᓱᒪᒋᓪᓗᒍ. ᐅᕝᕙᓘᓃᑦ 

7-11-ᓄᑦ ᐅᑭᐅᓖᑦ 1 ᑭᓛᒥᑐᒥᒃ ᐅᖓᓯᓐᓂᓴᐅᒧᒥᒃ 

ᐃᒡᓗᖃᖅᐹ ᐅᕝᕙᓘᓃᑦ 12-ᓂᒃ ᐅᑭᐅᖃᕈᑎᒃ  



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖓᑕᓅᓪᓘᓐᓃᑦ 1.5 ᑭᓛᒥᑐᓂ. ᓱᕐᓗ ᑕᒪᔾᔭ 

ᒪᓕᒐᐅᖕᒪᑕ ᖃᐅᔨᒪᓂᐊᖅᐳᒍᑦ. 

 

ᑕᐃᒪᓕ ᑕᒫᓂ ᐊᕐᕌᒍᒋᔭᑦᑎᓐᓂᒃ 

ᓇᓗᓇᐃᕌᓂᒃᓯᒪᔪᒍᑦ ᐊᒻᒪᓗ ᑮᓇᐅᔭᓕᕆᔨᑉᐳᑦ 

ᐃᓂᒃᑳᖅᑲᐅᑎᓪᓗᒍ ᓇᓗᓇᐃᕌᓂᒃᓯᒪᔪᒍᑦ ᖃᑦᓯᓂᒃ 

ᑮᓇᐅᔭᓂᒃ ᓴᓂᕐᕙᓂᐊᕐᒪᖔᑕ ᑕᒪᒃᑯᓄᖓ ᕚᓯᓄᑦ 

ᐊᕐᕌᒍᒋᓂᐊᖅᑕᑦᑎᓐᓂᒃ. ᑭᓯᐊᓂ ᖃᐅᔨᒪᓂᐊᕆᕗᒍᑦ 

ᑕᒪᒃᑯᐊ ᑐᐊᕕᕐᓇᖅᑐᖅᑕᖃᕌᖓᑦ 

ᕿᒥᕐᕈᐊᖅᑕᐅᒃᑲᓐᓂᖃᑦᑕᖅᑐᑦ. 

 

ᑭᓯᓂᐊ, ᐅᖃᖅᑲᐅᑎᓪᓗᖓ ᖃᓄᖅ ᑕᓐᓇ 

ᑭᐅᖕᒪᕆᓐᓂᖃᕐᒪᒑᑎᒍᑦ ᒫᓐᓇ ᓱᓕ 

ᓇᓗᓴᐃᕌᓂᖏᑦᑐᒍᑦ ᐱᔾᔪᑎᒋᓪᓗᒍᑦ ᑎᑎᖅᑲᖅ 

ᑖᓐᓇ ᐱᓵᑦᑎᐊᓚᐅᕋᑦᑎᒍᑦ ᐊᒻᒪ 

ᑐᑭᓯᐅᒪᑦᑎᐊᖅᑐᒍᑦ ᑮᓇᐅᔭᓂᒃ ᐊᒥᓱᓂᒃ 

ᐊᒥᓲᓂᖅᓴᓂᒃ ᐊᑐᕐᓂᐊᖅᑐᖅ, ᑖᓐᓇ 

ᕿᒥᕐᕈᐊᑦᑎᐊᓐᓂᐊᖅᑕᕗᓂᓛᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ. ᒥᔅᑕ ᒥᒃᑭᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᒃᑎᔩ. 

ᒪ’ᓈᒻᒫᖅᖢᒍ ᒥᓂᔅᑕᐅᔪᖅ ᑭᐅᔾᔪᑎᒋᔮᓄᑦ. 

ᖃᐅᔨᒪᓚᐅᖏᑕᑉᑎᓐᓂ ᐃᓚᖏᓐᓂᒃ 

ᓇᓗᓇᐃᔭᐃᕆᒃᑲᓐᓂᕐᒪᑦ. 

 

ᑕᐃᒪ ᑭᖑᓪᓕᖅᐹᒥᓪᓕ ᐊᐱᖅᓱᒍᑎᕼᐅᐊᓕᒍᐊᕋ 

ᒥᓂᔅᑕᐅᔪᖅ ᓇᓗᓇᐃᔭᐅᓘᔪᐊᖏᑦᒪᖔᑦ 

ᐃᓕᓐᓂᐊᕐᓂᖅ ᓄᖅᑲᖅᑳᑎᓐᓇᒍ ᑕᒪᓐᓇ 

ᑭᐅᔾᔪᑎᒋᔫᓪᓗᐊᕋᔭᕐᒪᖔᒍ ᐅᑭᐊᒃᓵᖑᖅᑳᖅᑎᖕᓇᒍ 

ᐃᓕᓐᓂᐊᕆᐊᕐᓂᖅ ᑲᔪᕼᐃᒋᐊᖅᑳᖅᑎᓐᓇᒍ 

ᖃᒪᓂᑦᑐᐊᕐᒥ. ᐃᓕᓐᓂᐊᕆᐊᖅᑐᐃᑦ ᐊᒥᕼᐆᑎᒡᓗᒋᑦ 

ᐃᑲᔪᖅᑐᓇᓪᓗᐊᕕᖕᒪᑕ, ᐅᑭᐅᒃᓵᖑᖅᑳᑎᓐᓇᒍ 

ᑮᓇᐅᔭᕐᓂᒃ ᕼᐊᓂᕙᐃᓯᒪᔫᓪᓗᐊᕋᔭᖏᒻᒪᖔᑦ 

ᒪᕐᕉᖕᓂᒃ ᐊᔾᔭᖅᑐᑎᑖᖁᓪᓗᐊᖁᕝᓗᒍ ᖃᒪᓂᑦᑐᐊᖅ. 

ᒪ’ᓇ ᐅᖃᖅᑎᒃᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᖁᐊᓴ. 

 

ᐊᖓᔪᖅᑲᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᐊᐱᖅᑯᑎᑦᑎᐊᕙᐅᕙᒃᐳᑦ ᐊᐱᕆᖃᑦᑕᖅᑕᑎᑦ  

ᒪᓕᒐᓕᐅᖅᑎᐅᖃᑏᒃ. ᑕᐃᒪ ᑕᒫᓂ ᐱᓇᓱᐊᕈᓯᐅᒃ 

ᓄᓐᖑᐊᓂᒃ, ᓄᖑᓐᓂᐊᓂᐅᖏᑦᑐᖅ, ᓄᓐᖑᐊᓂᑦ 

ᑕᐃᒪ ᒥᓂᔅᑕᐅᔪᑎᒍᓂᓛᒃ 

ᐊᐱᖅᓱᖅᑕᐅᑲᑕᑦᑎᐊᕐᓂᐊᕐᒥᒐᑦᑕ ᑕᒡᕙᓂ 

ᐃᒃᓯᕚᓕᕐᒥᒍᑦᑕ. ᐃᓛᒃ ᒪᐃ 28-ᒥ 29-ᒥᓘᓐᓃᑦ 

ᑕᐃᒪ, ᑕᐃᑲᓂ ᓇᓗᓇᐃᔭᑦᑎᐊᖅᓯᒪᔪᓂᒃ 

ᐅᓂᒃᑳᑦᑎᐊᓂᐊᕐᒥᒐᒃᑕ. ᑕᕝᕙᓃᓐᓃᖅᐊᑐᖅ 

ᖃᐅᔨᒪᓪᓗᒍᓗ ᒪᓕᐸᓕᐅᖅᑎᐅᖃᑦᑎᒐ ᑕᐃᑲᓂ 

ᓂᕆᐅᒐᓴᓐᓂᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑎᒃᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᓱᖃᑦᑕᕐᓂᖅ ᐃᓱᓕᑦᑐᖅ. 8. ᐱᓂᐊᕐᓕᕐᒥᔭᕗᑦ 

ᑎᑎᕋᖅᓯᒪᔪᓅ ᐊᐱᖅᑯᑏᑦ. 9. ᑭᐅᔾᔪᑏᑦ 

ᑎᑎᕋᖅᓯᒪᔪᓄᑦ. 10. ᑭᐅᔾᔪᑏᑦ 

ᐅᖃᐅᓯᕆᔭᐅᖅᑲᐅᔪᒧᑦ. 11. ᑮᓇᐅᔭᓕᕆᔩᑦ 

ᐅᖃᐅᓯᒋᓐᓄᑦ ᑭᐅᔾᔪᑏᑦ. 12. ᐊᑎᓕᐅᖅᓯᒪᔪᓄᑦ 

ᐊᖅᑭᑎᑦᓯᒍᑏᑦ ᕿᓄᒍᑏᑦ. 13. ᐊᑎᓕᐅᖅᓯᒪᔪᓄᑦ 

ᑭᐅᔾᔪᑏᑦ. 

 

14. ᐅᖃᐅᓯᒃᓴᓕᐊᕆᔭᐅᓯᒪᔪᑦ ᑲᑎᒪᔨᐊᓛᒃᑯᓐᓄᑦ 

ᑮᓇᐅᔭᖅᑐᑉᐸᒃᑐᓄᑦ ᐊᓯᖏᓐᓄᓪᓗ. ᐊᒻᒪ 15. 

ᐸᐃᒃᐹᓂᒃ ᓴᖅᑭᑦᑎᕆᓃᑦ. ᐊᑕᐅᓯᕐᒥᒃ ᐱᓯᒪᔪᖓ. 

 

ᑲᑎᒪᔾᔪᑎᒃᓴᖅ 15: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 011 - 3(4): 

ᒪᓕᒐᓕᐅᕐᕕᐅᑦ ᑎᑎᕋᕐᕕᐊᑕ ᐊᐅᓚᓂᕐᒧᑦ 

ᐸᕐᓇᐅᑎᖓᑦ 2014-2017 (ᐅᖃᖅᑎ) 

 

ᖁᕕᐊᓱᑉᐳᖓ ᓴᖅᑭᑦᑎᔭᕆᐊᒃᓴᖅ ᐊᐅᓚᓂᕐᒧᑦ 

ᐸᕐᓇᐅᑕᐅᔪᖅ ᒪᓕᒐᓕᐅᕐᕕᐅᑉ ᑎᑎᕋᕐᕕᐊᓄᑦ 

2014-17 ᐊᕐᕌᒍᖓᓄᑦ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ. 

 

16. ᓅᒃᓯᒋᐊᕈᒫᕈᑎᒃᓴᓂᒃ ᓇᓗᓇᐃᖅᓯᓂᖅ. 17. 

ᓯᕗᓪᓕᖅᐹᒥᒃ ᐅᖃᓕᒫᕐᓂᖅ 

ᒪᓕᒐᒃᓴᓕᐊᕆᔭᐅᓂᐊᖅᑐᓄᑦ. 18. ᐱᒋᐊᖅᑎᑕᐃᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 18: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 003 - 4(2): ᐅᖅᑯᕐᒥᐅᑦ 

ᒪᓕᒐᓕᐅᖅᑎᐊᑕ 

ᓄᖅᑲᖓᑎᑕᐅᑲᐃᓐᓇᕐᓂᖓ 

ᐅᖓᕙᕆᐊᖅᑕᐅᕗᖅ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᓅᑦᓯᒋᐊᖅᑐᖓ ᐅᒡᓕᖅᑕᐅᓪᓗᖓ ᓇᑦᓯᓕᖕᒧᑦ.  



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᑖᓐᓇ ᑲᑎᒪᑎᒃᓯᔨ 

ᐱᔪᓐᓇᕐᓂᖅᑖᖅᑎᑕᐅᖁᓪᓗᒍ ᐅᓪᓗᓂᑦ 

ᖃᔅᓯᑐᐃᓐᓇᕐᓂᑦ ᐃᒃᓯᕚᕆᐊᖃᕐᒪᖔᑕ 

ᐃᑲᕐᕋᓂᓪᓘᓐᓃᑦ ᖃᔅᓯᑐᐃᓐᓇᕐᓂᑦ 

ᑲᑎᖃᑦᑕᖅᑎᒋᖃᑦᑕᕆᐊᖃᕐᒪᖔᑕ 

ᐃᓱᒪᖅᓱᕈᓐᓇᕐᓂᖃᖁᓪᓗᒍ. 

 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᒋᐊᖅᑎᑕᖅ 

ᓈᒻᒪᑉᐳᖅ. ᐱᒋᐊᖅᑎᑕᒧᑦ. ᓈᒻᒪᓴᖅᑐᓕᒫᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᑭᕋᖅᑐᖅᑐᑦ. ᐱᒋᐊᖅᑎᑕᖅ ᑲᔪᓯᕗᖅ. 

 

19. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 19: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2014-2015 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᑭᒡᒐᖅᑐᐃᔪᖅ 

ᐸᓐᓂᖅᑑᒧᑦ, ᒪᓕᒐᒃᓴᖅ 2, ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᓂᕐᓄᓪᓗ) ᒪᓕᒐᖅ, 2014-

15, ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᖓᓂᒃ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᒋᐊᖅᑎᑕᖅ 

ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. ᐊᑭᕋᖅᑐᖅᑐᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᒋᐊᖅᑎᑕᖅ ᑲᔪᓯᕗᖅ. 

 

ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᒪᓕᒐᒃᓴᖅ 03 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 1, 

2014-2015 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᑭᒡᒐᖅᑐᐃᔪᖅ  

ᐸᓐᓂᖅᑑᒧᑦ, ᒪᓕᒐᒃᓴᖅ 3, ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 1, 2014-15, 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᖓᓂᒃ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᒋᐊᖅᑎᑕᖅ 

ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ. (ᑐᓵᔨᑎᒍᑦ) ᐊᑭᕋᖅᑐᖅᑐᑦ. 

ᐱᒋᐊᖅᑎᑕᖅ ᑲᔪᓯᕗᖅ. 

 

20. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 20: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2014-2015 - ᐊᐃᑉᐹᓂᒃᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 

ᑭᒡᒐᖅᑐᐃᔪᖅ ᐸᓐᓂᖅᑑᒧᑦ, ᒪᓕᒐᒃᓴᖅ 2, 

ᑮᓇᐅᔭᓂᑦ ᐃᓚᒋᐊᕈᑦ (ᐊᐅᓚᔾᔪᑎᓄᑦ 

ᐋᖅᑭᐅᒪᓂᕐᓄᓪᓗ) ᒪᓕᒐᖅ, 2014-15, 

ᐅᖃᓕᒫᖅᑕᐅᖁᓪᓗᒍ ᐊᐃᑉᐹᓂᒃ. 

 

ᐅᖃᖅᑏ, ᑕᒪᑐᒨᓇ ᒪᓕᒐᒃᓴᑎᒍᑦ ᒐᕙᒪᒃᑯᑦ 

ᓄᓇᕗᒻᒥ ᐊᐅᓚᔾᔪᑎᓄᑦ ᐋᖅᑭᐅᔭᒍᑎᓄᓪᓗ 

ᑮᓇᐅᔭᖅᑑᑎᒃᓴᓕᐅᖁᓪᓗᒋᑦ ᐊᕐᕌᒍᒧᑦ 

ᐃᓱᓕᓐᓂᐊᖅᑐᒧᑦ ᒫᔾᔨ 31, 2015. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᒋᐊᖅᑎᑕᖅ 

ᓈᒻᒪᑉᐳᖅ. ᒪᓕᒐᒃᓴᓪᓗᐊᑕᖓᓄᑦ. ᓂᕈᐊᕈᒪᓕᕐᒪᑕ. 

ᓈᒻᒪᓴᖅᑐᓕᒫᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

(ᑐᓵᔨᑎᒍᑦ) ᐊᑭᕋᖅᑐᖅᑐᑦ. ᐱᒋᐊᖅᑎᑕᖅ ᑲᔪᓯᕗᖅ. 

ᒪᓕᒐᒃᓴᖅ 2 ᑐᓐᓂᕆᔭᐅᕗᖅ ᑲᑎᒪᑐᐃᓐᓇᖅᑐᓄᑦ. 

 

20. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 03 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 1, 

2014-2015 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᑭᒡᒐᖅᑐᐃᔪᖅ 

ᐸᓐᓂᖅᑑᒧᑦ, ᒪᓕᒐᒃᓴᖅ 3, ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 1, 2014-15, 

ᐅᖃᓕᒫᖅᑕᐅᖁᓪᓗᒍ ᐊᐃᑉᐹᓂᒃ. 

 

ᐅᖃᖅᑏ, ᑕᒪᑐᒨᓇ ᒪᓕᒐᒃᓴᖅ ᑖᓐᓇ ᑮᓇᐅᔭᓄᑦ 

ᐃᓚᒋᐊᕈᑕᐅᕗᖅ ᐊᑭᓕᖅᑕᐅᖁᓪᓗᒋᑦ 

ᐊᑭᑐᔪᖅᑐᕈᑎᓄᑦ ᑮᓇᐅᔭᖅᑐᕈᑎᒃᓴᐃᑦ ᒐᕙᒪᒃᑯᑦ 

ᓄᓇᕗᒻᒥ ᐊᕐᕌᒍᒧᑦ ᐃᓱᓕᓐᓂᐊᖅᑐᒧᑦ ᒫᔾᔨ 31, 

2015. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᒋᐊᖅᑎᑕᖅ 

ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. ᐊᑭᕋᖅᑐᖅᑐᑦ. 

ᐱᒋᐊᖅᑎᑕᖅ ᑲᔪᓯᕗᖅ ᐊᒻᒪ ᒪᓕᒐᒃᓴᖅ 3 

ᑐᓐᓂᕆᔭᐅᕗᖅ ᑲᑎᒪᑐᐃᓐᓇᖅᑐᓄᑦ. 

 

21. ᐃᓱᒪᒃᓴᖅᓯᐅᕈᑎᒋᔭᐅᓂᖏᑦ 

ᑲᑎᒪᓂᑐᐃᓐᓇᒃᑯᑦ ᒪᓕᒐᒃᓴᐃᑦ ᐊᓯᖏᓪᓗ 

ᐱᓕᕆᐊᒃᓴᐃᑦ. ᒪᓕᒐᒃᓴᖅ 2 ᐊᒻᒪᓗ 3, ᒥᔅᑕ 

ᐊᑯᐊᖅ ᐃᒃᓯᕙᐅᑕᐅᓗᓂ. 

 

ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᕐᓂᐊᖅᑐᓄᑦ, 

ᓄᖅᑲᖔᑲᐃᓐᓇᕐᓂᐊᖅᑐᒍᑦ 20 ᒥᓇᑦᑎᓂᑦ. 

 

ᐃᖅᓱᒃᑏ. 

 

>>ᓄᖅᑲᑲᐃᓐᓇᖅᑐᑦ 15:44ᒥ ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᓂᕐᒧᑦ 16:17ᒥ 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐊᑯᐊᖅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᐸᕋ. ᑐᓐᖓᓱᒋᓱᓪᓕᑦ 

ᑕᓚᕖ ᑕᑯᕋᓐᓈᖅᑐᑦ ᓈᓚᐅᑎᒃᑯᓪᓗ ᑐᓵᔪᑦ. 

ᑲᑎᒪᑐᐃᓐᓇᕐᓂᐊᖅᑎᓪᓗᑕ ᐅᑯᓂᖓ 

ᐱᔭᒃᓴᖃᖅᐳᒍᑦ, ᒪᓕᒐᒃ 2 ᐊᒻᒪᓗ 3. ᑲᑎᒪᔨᕋᓛᑦ 

ᖃᓄᐃᑦᑐᒪᕙ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᕈᑎᖃᕈᒪᔪᒍᑦ ᒪᓕᒐᒃᓴᖅ 2 ᕿᒥᕐᕈᓗ 

ᓇᓚᐅᑦᓵᒐᓪᓗᐊᑕᓂᕐᓗ ᐱᒋᐊᕈᑎᒋᓗᒋᑦ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐊᖏᖅᐱᑖ ᐱᓕᕆᐊᕆᔪᒪᓪᓗᑎᒃᑯ 

ᓇᓚᐅᒃᓵᒐᓪᓗᐊᑕᓂᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2014-2015 - ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ, ᐱᓕᕆᔨᓂᑦ 

ᐊᐱᖅᓱᖅᑕᐅᕕᒻᒧᐊᖃᑎᖃᕈᒪᕖᑦ? 

 

ᐊᖓᔪᖅᑳᖅ ᒫᓂᑲ ᐃᐊᓪ: ᐄ, ᐃᑦᓯᕙᐅᑖᖅ, ᑖᒃᑯᐊ 

ᐃᖅᑲᓇᐃᔭᖃᑏᒃᑲ ᒪᕐᕉᒃ ᖃᐃᖁᒍᒪᒐᔭᖅᑖᒃᑲ. 

ᐊᑎᖏᖅᑲᐃ ᑕᐃᒋᐊᖃᖅᑳᒃᑲ ᒫᓐᓇ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐃᐊᓪ. ᑲᑎᒪᔨᕋᓛᑦ ᐊᖏᖅᐹᑦ ᒥᓂᔅᑕ 

ᐱᓕᕆᔨᖏᓪᓗ ᐊᐱᖅᓱᖅᑕᐅᕕᒻᒧᐊᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, 

ᐃᓯᖅᑎᓚᐅᕐᒥᒃᑭᑦ ᐊᐱᖅᓱᖅᑕᐅᓂᐊᖅᑐᑦ. 

 

ᐊᓪᓚᑦᑕᐅᓯᒪᖁᓪᓗᒍ, ᒥᓂᔅᑕ ᐃᐊᓪ, ᑭᒃᑰᒻᒪᖔᑎᒃ 

ᐱᓕᕆᔨᖁᑎᕕᑦ ᐊᑎᖏᑦ ᑕᐃᑲᐃᓐᓇᒪᐅᒃᑭᒃ. 



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᓕᖅᐱᐊᓃᑦᑐᖅ 

ᐃᖅᑲᓇᐃᔭᑲᐃᓐᓇᖅᑐᖅ ᑐᖏᓕᐅᓪᓗᓂ, ᐅᕉᔅᒥᐅᕆ 

ᑮᓇᐃᓐᓇᖅ ᐊᒻᒪ ᑖᓐᓇ ᓴᐅᒥᓐᓃᑦᑐᖅ ᔮᕼᐋᓐ 

ᒋᓚᐅᑎᒪᓐ, ᐃᖅᑲᓇᐃᔮᖃᑲᐃᓐᓇᖅᑐᖅ 

ᐊᐅᓚᑦᑎᓂᕐᒥᒃ ᑮᓇᐅᔭᓕᕆᓂᕐᒧᑦ. ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᐊᓪ. ᑲᔪᓯᒋᐊᓚᐅᕐᒥᒋᑦ ᒪᑐᐃᕈᑎᒋᓂᐊᖅᑕᕐᓂᒃ, 

ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓪᓗᒃᑯᑦ, ᑲᑎᒪᔨᐅᖃᑎᒃᑲᓗ 

ᑕᑯᓐᓈᖅᑐᓪᓗ. ᖁᕕᐊᑦᑐᖓ 

ᐅᖃᐅᓯᕆᒋᐊᖅᑐᕈᓐᓇᕋᒃᑭᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᓕᕆᐊᕆᓂᐊᖅᑕᖏᓐᓂᒃ ᐊᒻᒪ 

ᐸᕐᓇᐅᑎᒋᓂᐊᖅᑕᖏᓐᓂᒃ ᑮᓇᐅᔭᐃᓪᓗ 

ᐊᑐᖅᑐᒃᓴᖏᓐᓂᒃ 2014-15-ᒧᑦ. 

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᑦᓯᕋᖅᑐᑦ 

ᐊᒥᓱᓐᖑᕆᐊᖅᑕᐅᖁᔨᓪᓗᑎᒃ $18.5 ᒥᓕᐊᓂᒃ 

2013-14 ᑮᓇᐅᔭᐃᑦ ᐊᑐᖅᑐᒃᓴᕆᔭᐅᑎᓪᓗᒋᑦ 6.6 

ᐳᓴᖏᓐᓂᒃ ᐊᒥᓱᓐᖑᕆᐊᖅᑐᑦ ᐊᕐᕌᓂ 

ᑮᓇᐅᔭᖅᑖᖑᓚᐅᖅᑐᓂᒃ. 

 

ᐃᑦᓯᕙᐅᑖᖅ, ᑖᒃᑯᐊ ᐅᑭᐅᒃᑯᑦ ᐃᑦᓯᕚᖅᑎᓪᓗᑕ 

ᒫᑦᓯ 19, 2014-ᖑᑎᓪᓗᒍ ᐱᓕᕆᕕᕗᑦ ᑕᐃᒪ 

ᐱᓕᕆᕕᑦᑎᓐᓂᒃ ᑐᑦᓯᕋᐅᑎᐅᓚᐅᖅᑐᓂᒃ ᑮᓇᐅᔭᓂᒃ 

$26 ᒥᓕᐊᓂᒃ ᐃᓚᒋᐊᖅᑎᑦᓯᓚᐅᕋᑦᑕ 2013-14 

ᐊᐅᓚᔾᔪᑎᑦᓴᓄᑦ. ᑖᒃᑯᐊᒃ $18.5 ᒥᓕᐊᓐ 

ᐊᑭᑦᑐᕆᐊᕈᑎᐅᓚᐅᖅᑐᑦ 2014-15-ᒧᑦ ᐊᒻᒪᑦᑕᐅᖅ 

ᑖᒃᑯᓄᖓ ᑮᓇᐅᔭᓄᑦ 

ᖃᓂᒪᖃᑦᑕᐃᓕᒪᔪᓕᕆᔨᒃᑯᓐᓄᑦ. ᑕᐃᒫᒃ 

ᐊᕐᕌᒍᑕᒫᖅ ᑕᐃᒪᐃᓕᖓᓂᕆᖃᑦᑕᓚᐅᖅᑕᖏᓐᓂᒃ 

ᑖᒃᑯᐊ ᑮᓇᐅᔭᐃᑦ ᐊᒥᒐᖅᓰᓐᓇᐅᔭᖃᑦᑕᓚᐅᕐᒪᑕ. 

 

ᑖᒃᑯᐊ ᐊᑭᑦᑐᕆᐊᕐᓂᐅᔪᐃᑦ ᑮᓇᐅᔭᐃᑦ 

ᑲᒪᒍᑕᐅᓂᐊᖅᑐᑦ ᐊᒥᒐᖅᓯᒍᑕᐅᔪᓂᒃ ᐅᑯᓇᓂ 

ᐱᓕᕆᐊᕆᔭᐅᔪᑦ: 

 

 $6 ᒥᓕᐊᓐ ᐊᐅᓪᓚᖃᑦᑕᕐᓂᐅᔪᒧᑦ; 

 $9 ᒥᓕᐊᓐ ᓄᓇᕗᑦ ᓯᓚᑖᓄᑦ 

ᐋᓐᓂᐊᕐᕕᓕᐊᖃᑦᑕᕐᓂᐅᔪᒧᑦ ᐱᓕᕆᐊᒧᑦ; 

 $2 ᒥᓕᐊᓐ ᐄᔭᒐᓕᕆᓂᕐᒧᑦ ᐱᓕᕆᐊᒧᑦ; 

 $700,000 ᓘᑦᑖᓂᒃ ᐱᔨᑦᑎᕋᖅᑎᖃᓐᓂᕐᒧᑦ 

ᐱᓕᕆᐊᒧᑦ. 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ 

ᖃᐅᔨᒪᕗᑦ ᐋᓐᓂᐊᖅᑐᓕᕆᓂᖅ 

ᖃᐅᔨᓴᐃᒋᐊᕈᑎᒃᑲᓂᕈᑎᓄᑦ ᐱᔨᑦᑎᕋᐅᑎᓄᑦ 

ᐃᖃᓗᓐᓂ ᐋᖅᑭᒃᑕᐅᓗᓂ ᑕᕐᕋᖅᑑᑦ ᑎᒥᓕᒫᒧᑦ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑕᐅᓯᐊᑐᐃᓐᓇᖅᑐᒥᒃ 

ᑮᓇᐅᔭᓂᑦ ᑐᒃᓯᕋᖅᐳᑦ $891,000-ᓂᑦ ᑕᒪᑐᒪᐅᑉ 

ᐊᐅᓚᓂᖓᓄᑦ. ᓂᕆᐅᒋᔭᐅᕗᖅ ᑮᓇᐅᔭᐃᑦ 

ᐊᐅᓚᓂᕐᒧᑦ ᐊᕐᕌᒍᐃᑦ ᑭᖑᓂᐊᒍᑦ ᐱᔪᓐᓇᕐᓂᐊᖅᑐᑦ 

ᑮᓇᐅᔭᖅᑐᖏᓐᓂᖅᓴᐅᔾᔪᑕᐅᔪᓂᒃ 

ᐊᐅᓪᓚᖅᑎᑦᑎᖃᑦᑕᓐᖏᓂᖅᓴᐅᓂᕐᒧᑦ ᐋᑐᐊᒧᑦ 

ᐋᓐᓂᐊᔪᓂᑦ. 

 

ᐊᓯᑐᐊᑦᑎᐊᖓ ᐊᓯᔾᔨᖅᑐᖅ ᐱᓕᕆᕕᐅᑉ 

ᑮᓇᐅᔭᖅᑐᕈᑎᒃᓴᖏᓐᓄᑦ ᓄᑦᑎᖅᑕᐅᓂᖏᑦ 

$68,000-ᓂᑦ ᐃᓄᓕᕆᔨᒃᑯᓐᓄᑦ ᐊᒻᒪᓗ 

ᐃᓚᒋᐊᕆᓂᖅ $25,000 ᐅᖅᓱᐊᓗᒻᒧᑦ 

ᐊᑭᑦᑐᕈᑕᐅᖃᑖᓚᐅᖅᑐᒧᑦ. 

 

ᖄᒃᑲᓐᓂᐊᒍᓪᓗ ᑮᓇᐅᔭᖅᑖᕆᕙᑦᑕᑎᓐᓄᑦ, ᑕᐃᓐᓇ 

Vote 1-ᒥᒃ ᑮᓇᐅᔭᐃᑦ, ᐱᓕᕆᕕᒃ ᐱᖃᑦᑕᖅᐳᖅ 

ᑮᓇᐅᔭᒃᑲᓂᕐᓂᑦ Vote 4 ᐊᒻᒪᓗ 5-ᒧᑦ 

ᓇᓗᓇᐃᖅᑕᐅᓯᒪᔪᓂᑦ ᐱᓕᕆᐊᓄᑦ, ᑮᓇᐅᔭᒧᑦ 

ᐊᖏᕈᑕᐅᔪᐃᑦ ᐃᓚᒃᑲᓐᓃᓂᐊᕋᓱᒋᔭᐅᕗᑦ $49.6 

ᒥᓕᐊᓂᑦ 2014-15-ᒥ. ᐱᓪᓗᐊᑕᖏᑦ 

ᓇᓗᓇᐃᔭᖅᓯᒪᕗᑦ ᐃᒫᒃ: 

 

 ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᑲᔫᑎᖓᑦ 

ᖃᓄᐃᓐᖏᓯᐊᖅᑐᓕᕆᓂᕐᒧᑦ 

ᐊᖏᖃᑎᒌᒍᑦ ($19.3 ᒥᓕᐊᓐ) 

ᑐᕌᖓᓗᐊᖅᐳᖅ ᐱᒋᐊᕈᑎᓂᑦ: 

o ᖃᓄᐃᓐᖏᓯᐊᖅᑑᖁᓪᓗᒋᑦ ᓱᕈᓰᑦ 

ᖃᑕᓐᖑᑎᖏᓪᓗ ᓄᓇᓕᖏᓐᓂᓪᓗ. 

ᐃᒪᐃᔪᒫᓐᓂᐊᖅᓯᒪᕗᖅ ᑖᒃᑯᐊ 

ᑮᓇᐅᔭᐃᑦ 

ᐱᕚᓪᓕᕆᐊᖅᑕᐅᓇᓱᖁᓪᓗᒋᑦ 

ᐃᓅᓂᐅᑉ ᐱᐅᓂᖓᓂᒃ 

ᐊᑐᐃᓐᓇᖃᖅᑎᑕᐅᓂᕐᒧᓪᓗ 

ᐃᓕᖅᑯᓯᕆᔭᐅᔪᓄᐊᖓᔪᓂᑦ ᓲᕐᓗ 

ᓇᔾᔨᔪᓄᑦ ᓂᕿᓕᕆᓂᕐᒧᑦ, ᓱᕈᓯᕐᓂᑦ 

ᐱᕈᖅᓴᐃᓂᕐᒧᑦ ᐃᓅᓱᑦᑐᓂᓪᓗ 

ᐱᔪᓐᓇᕐᓂᖅᑖᕈᑎᓄᑦ ᓄᓇᓕᓐᓂ 

($6.1 ᒥᓕᐊ); 

o ᖃᓂᒪᒋᔭᐅᑯᑖᓲᓄᑦ 

ᐋᓐᓂᑳᓪᓚᓂᕐᒧᓪᓗ 

ᓴᖅᑭᔮᖅᑕᐃᓕᒋᐊᕈᑎᓄᑦ, ᑮᓇᐅᔭᐃᑦ 

ᓴᓂᕐᕚᖑᔪᑦ ᑕᒪᒃᑯᐊ 

ᓴᖅᑭᔮᓗᐊᕐᓂᕆᕙᑦᑕᖏᑦ 

ᖃᓂᒪᒋᔭᐅᑯᑖᓲᑦ, 

ᐋᓐᓂᑳᓪᓚᑦᑐᖃᑦᑕᐃᓕᓂᕐᒧᑦ ᐊᒻᒪᓗ 



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕆᖃᑦᑕᕐᓂᕆᔭᐅᔪᐃᑦ ($3.2 

ᒥᓕᐊᓐ); 

o ᐃᓱᒪᓕᕆᓂᕐᒧᑦ ᐊᔪᓕᕈᑎᓕᕆᓂᕐᒧᓪᓗ, 

ᑮᓇᐅᔭᐃᑦ ᐃᓚᒋᐊᕆᕗᑦ 

ᖃᐅᔨᒪᔭᐅᓂᖓ ᐅᔾᔨᕆᔭᐅᓂᖓᓗ 

ᐃᓱᒪᓕᕆᓂᐅᕙᑦᑐᑦ ᐊᒻᒪᓗ 

ᐊᔪᓕᕈᑕᐅᖃᑦᑕᖅᑐᑦ. ᑐᕌᖓᓂᖃᖅᐳᑦ 

ᐃᓕᖅᑯᓯᑎᒍᐊᖓᑎᑕᐅᓪᓗᑎᒃ 

ᖃᓄᐃᓐᖏᓯᐊᕐᓂᕐᒧᐊᖓᔪᓂᑦ 

ᑐᑭᓯᒋᐊᕈᑎᑦ ($1.7 ᒥᓕᐊᓐ); 

o ᐋᓐᓂᐊᖅᑐᓕᕆᓂᕐᒧᑦ ᓄᓇᓕᓐᓂᓗ 

ᐋᓐᓂᐊᔪᓕᕆᓂᖅ 

ᐱᓕᕆᔪᓐᓇᖅᑎᑦᑎᒍᑕᐅᕙᑉᐳᖅ 

ᑎᒥᒥᒍᑦ ᐊᔪᕈᑎᓖᑦ 

ᖃᒪᓂᑯᑖᖃᖅᑑᔪᓂᓪᓘᓐᓃᑦ 

ᐱᔨᑦᑎᖅᑕᐅᔪᓐᓇᖅᓯᖁᓪᓗᒋᑦ 

ᐊᖏᕐᕋᕆᔭᒥᓂ ᓄᓇᖁᑎᒥᓂ 

ᐸᕐᕆᔭᐅᓗᐊᕋᑎᒃ 

ᐃᓅᒍᓐᓇᖅᓯᑎᑕᐅᖁᓪᓗᒋᑦ ($6.4 

ᒥᓕᐊᓐ); 

o ᐱᓕᕆᐊᖑᔪᓄᑦ ᐊᐅᓚᑦᑎᓂᖅ 

ᐃᑲᔪᖅᓯᔾᔪᑕᐅᓱᒃᑐᑦ ᑮᓇᐅᔾᔭᔅᓵᑦ 

ᐊᐅᓪᓚᕈᑎᓄᑦ ᓱᓇᒃᑯᑖᖅᑖᓄᓪᓗ 

($1.1 ᒥᓕᐊᓐ); 

o ᐊᒻᒪᑦᑕᐅᖅ ᐋᓐᓂᐊᖅᑕᐃᓕᓕᕆᓂᕐᒥᒃ 

ᑲᑐᔾᔨᑐᑎᒃᓴᐃᑦ ᑕᒪᒃᑯᓂᖓ ᓄᓇᓕᓐᓂ 

ᐋᓐᓂᐊᕕᓐᓂᑦ 

ᖃᓄᐃᖏᑦᑎᐊᕋᓱᐊᕐᓂᕐᒥ 

ᐃᑲᔫᑕᐅᒐᓱᓐᓂᐊᖅᑐᑦ ($822,000). 

 ᐊᓪᓚᐃᑦ ᐃᓄᐃᓪᓗ 

ᐋᓐᓂᐊᕕᓕᐊᖅᑐᖅᓯᐅᑎᖏᑦ ($27.8 

ᒥᓕᐊᓐ). ᓄᓇᕗᑦ ᒐᕙᒪᒃᑯᖏᑦ ᑖᔅᓱᒥᖓ 

ᐱᔨᑦᑎᕋᐅᑎᖃᖅᐸᑦᑐᑦ ᑭᒡᒐᑐᖅᑐᒋᑦ 

ᐋᓐᓂᐊᖅᑕᐃᓕᓕᕆᔨᒃᑯᑦ ᑲᓇᑕᒥ 

ᓇᓪᓕᐅᒃᑯᒫᖃᓐᖏᑦᑐᓄᑦ 

ᐋᓐᓂᐊᕕᓕᐊᕆᐊᓕᓐᓄᑦ ᐃᓄᓐᓄᑦ 

ᐃᖅᑭᓕᓐᓄᓪᓗ ᑲᓇᑕᒥ. 

 ᐊᓯᖏᑦᑕᐅᖅ ᐱᓕᕆᓂᐅᓲᑦ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ 

ᑮᓇᐅᔭᖅᑖᕐᕕᐅᓲᖑᒻᒥᔪᑦ: 

o ᖃᕆᓴᐅᔭᒃᑯᑦ 

ᐋᓐᓂᐊᕕᓕᐊᖅᑐᖅᓯᐅᑎᓂᑦ 

ᑎᑎᖅᑐᐃᓯᒪᓂᖅ ($824,000); 

o ᓄᓇᕗᒻᒥ ᓘᑦᑖᓂᑦ ᑎᑭᑎᑦᑎᔾᔪᑏᑦ 

($985,000); 

o ᑲᓇᑕᒥ ᐋᓐᓂᐊᖃᑯᑖᑦᑐᓂᑦ 

ᖃᐅᔨᓴᖃᑦᑕᕐᓂᖅ ($199,000); 

o ᐊᒻᒪᑦᑕᐅᖅ ᕿᑐᕐᖓᖅᑖᖑᔪᓄᑦ 

ᖃᐅᔨᓴᓐᓂᕐᒧᑦ ($152,000). 

ᒪᓕᑦᑐᒍ ᒐᕙᒪᒃᑯᑦ ᐊᖅᑯᑎᒋᓂᐊᖅᓯᒪᔭᖓ ᑕᕝᕙᓂ 

ᓯᕗᒧᑦ ᐊᑉᓗᖅᑖᕐᓂ ᐋᓐᓂᐊᖅᑕᐃᓕᓕᕆᔨᒃᑯᑦ 

ᐱᓕᕆᖃᑦᑕᓂᐊᖅᑐᑦ ᖃᓄᐃᓐᖏᓯᐊᖅᑐᓂᑦ 

ᐃᓚᒌᓂᒃ ᓴᖅᑮᒐᓱᓪᓗᑎᒃ ᑕᒪᐅᓇ ᓴᓐᖏᔪᓂᑦ 

ᓄᓇᓕᓐᓂᑦ ᐱᓕᕆᐊᖃᕋᓱᐊᕐᓗᑎᒃ: 

 

 ᓇᓗᓇᐃᖅᓯᑦᑎᐊᖃᑦᑕᕐᓗᑎᓪᓗ 

ᓱᓕᕆᓂᐅᓂᐊᖅᑐᓂᑦ ᓄᓇᕗᒻᒥ 

ᓂᕿᖃᑦᑎᐊᕋᓱᓐᓂᕐᒧᑦ ᓱᒋᐊᕐᓂᐅᒐᓱᑦᑐᓂ 

($715,000); 

 ᐃᓱᒪᓕᕆᓂᕐᒧᑦ ᐊᔪᕈᑎᖃᖅᑐᓄᓪᓗ 

ᐃᑲᔪᖅᑕᐅᒍᑎᒃᓴᖏᓐᓂᒃ ᐊᒻᒪᓗ ᐊᑯᓂ 

ᑲᒪᒋᔭᐅᒋᐊᖃᓲᑦ ($30,000). 

 

ᐋᓐᓂᐊᖅᑕᐃᓕᓕᕆᔨᒃᑯᑦ 

ᐱᓕᕆᒐᓱᐊᖏᓐᓇᓂᐊᖅᑐᑦ ᐅᑯᓂᖓ: 

 

 ᖃᕆᓴᐅᔭᒃᑯᑦ ᐋᓐᓂᐊᕕᓕᐊᖅᑐᖅᓯᐅᑎᖏᑦ 

ᐱᓚᑦᑕᐅᒍᓐᓇᖏᑦᑐᓂᑦ ᖃᐅᔨᒪᒐᓱᓐᓂᖅ ($3.4 

ᒥᓕᐊᓐ); 

 ᓯᕗᓂᑐᖃᑦᑎᓐᓄᑦ ᑲᒪᒋᔭᐅᒋᐊᓖᑦ ($5.3 

ᒥᓕᐊᓐ); 

 ᐃᓱᒪᓕᕆᓂᕐᒧᑦ ᐊᔪᓕᕈᑎᖃᖅᑐᓄᓪᓗ ($17.3 

ᒥᓕᐊᓐ); 

 ᑕᕝᕚᑲᒥᒃ ᐊᑐᓗᐊᖅᑕᐃᓕᒪᓂᕐᒧᑦ ($2.5 

ᒥᓕᐊᓐ). 

 

ᐃᒃᓯᕙᐅᑖᖅ, ᐋᓐᓂᐊᖅᑕᐃᓕᓕᕆᔨᒃᑯᑦ ᑕᕝᕙ 

ᐊᖏᔪᐊᓗᒻᒥᒃ ᐸᕐᓇᓯᒪᓕᕐᖓᑕ ᐊᑐᕐᓂᐊᖅᑕᒥᓂᒃ 

ᐊᕐᕌᒍᕆᓂᐊᖅᑕᑎᓐᓂ. ᑕᒪᓐᓇᓗ ᓴᖅᑭᓂᐊᖅᑲᑦ, 

ᓈᒪᔪᓂᑦ ᑭᓯᐊᓐ ᑮᓇᐅᔭᓂᑦ 

ᐃᖅᑲᓇᐃᔭᖅᑎᖃᕆᐊᖃᕐᓂᐊᖅᑐᒋᒍᑦ. 

ᓇᓗᓐᖏᓯᐊᖅᑐᖓ ᒪᓕᒐᓕᐅᖅᑎᐅᖃᑎᒃᑲ 

ᐊᐱᖅᑯᑎᒃᓴᖃᓐᓂᐊᕐᒪᑕ ᐊᒻᒪ 

ᐊᐱᕆᔭᐅᔪᒪᑦᑎᐊᖅᑐᖓ. ᖁᔭᓐᓇᒦᒃ ᐃᒃᓯᕙᐅᑖᖅ, 

ᑕᕝᕙ ᒪᑐᐃᖅᓯᒍᑎᒋᓂᐊᖅᑲᐅᔭᒃᑲ ᐃᓱᓕᑉᐳᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐃᐊᓪ. ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ 

ᐃᓅᖃᑎᒌᑎᒍᑦ ᖃᓄᐃᖏᓯᐊᕐᓂᕐᒧᑦ 

ᐅᖃᐅᓯᒃᓴᖃᖅᐹᑦ? ᒥᔅᑕ ᔪᐊᓇᓂ, ᑲᔪᓯᒋᐊᕆᑦ. 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᓅᓯᕐᒥ 

ᖃᓄᐃᓐᖏᑦᑐᐊᕋᓱᐊᕐᓂᕐᒧᑦ ᑲᑎᒪᔨᕋᓛᖑᖃᑕᐅᔪᑦ 

ᕿᒥᕐᕈᓇᓚᐅᖅᑐᑦ ᑮᓇᐅᔭᓂᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᑐᖅᑕᐅᒍᒫᓐᓂᐊᖅᑐᓂᑦ ᐊᒻᒪ 

ᐱᓕᕆᐊᖑᓂᐊᖅᑐᓂᑦ ᐸᕐᓇᐅᑎᖏᓐᓂᒃ 2014-

2015-ᒥ. 

 

ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ 2014-2015−ᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᐅᓚᔾᔪᑎᓄᑦ 

ᒪᑭᒪᐅᑎᓄᓪᓗ ᐊᑐᕈᒫᕐᓂᐊᖅᑐᖁᑎᖏᑦ $200 

ᒥᓕᐊᖑᓂᖏᓐᓂᒃ, 22 ᐳᓴᓐᑎᐅᓪᓗᑎᒃ ᒐᕙᒪᒃᑯᑦ 

ᑮᓇᐅᔭᖁᑎᖏᓐᓂᑦ, ᐊᒻᒪ ᐊᖏᓂᖅᐹᖑᓪᓗᑎᒃ 

ᑲᑎᓕᒫᕐᓗᒋᑦ 2014-2015−ᒥ ᑮᓇᐅᔭᑦ ᐊᐅᓚᔾᔪᑏᑦ 

ᐊᒻᒪ ᒪᑭᒪᐅᑏᑦ. 

 

2014-2015-ᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ 

ᐃᓚᔭᐅᒃᑲᓐᓂᖅᑐᑦ 6.6 ᐳᓴᓐᑎᓂᒃ, ᑕᑯᓐᓇᕈᑦᑎᒍᑦ 

2013-2014-ᒥ ᑮᓇᐅᔭᑦ ᐊᑐᕈᒫᕐᓂᐊᖅᑑᓚᐅᖅᑐᑦ, 

ᐊᒻᒪ ᒪᓕᒐᓕᐅᖅᑏᑦ ᖃᐅᔨᒪᓪᓗᑎᒃ 

ᐃᓅᓕᓴᐃᓂᕐᒧᑦ ᐱᔨᑦᑎᕈᑏᑦ ᐊᔾᔨᒌᓐᖏᑦᑐᓄᑦ 

ᓂᕆᐅᓇᓐᖏᑦᑐᓄᑦ ᐊᑭᑐᔪᓄᓪᓗ 

ᐊᐅᓚᑕᐅᓂᖏᓐᓂᒃ, ᐊᒻᒪ ᑕᐃᒪᐃᓐᓂᖓᓄᑦ 

ᑮᓇᐅᔭᑦ ᐃᓚᒋᐊᕈᑎᓂᒃ ᑐᒃᓯᕌᖃᐃᓐᓇᐅᔭᖅᓯᒪᔪᑦ 

ᐊᕐᕌᒍᒐᓴᖕᓄᑦ ᐊᓂᒍᖅᓯᒪᔪᓄᑦ.  

 

ᑲᑎᒪᔨᕋᓛᑦ ᓂᕆᐅᒃᐳᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑮᓇᐅᔭᖅᑐᕈᑎᓂᒃ 

ᐊᑐᓐᖏᓐᓂᖅᓴᐅᓇᓱᖕᓂᐊᕐᓂᖏᓐᓂᒃ, ᐱᓗᐊᕐᓗᒋᑦ 

ᖃᖓᑦᑕᐅᑎᓄᑦ ᑮᓇᐅᔭᖅᑐᕈᑏᑦ, ᐊᒻᒪ 

ᐱᔨᑦᑎᕈᑎᓂᒃ ᐊᑐᐃᓐᓇᖃᕐᓂᖅᓴᐅᓗᑎᒃ ᓄᓇᕗᑦ 

ᐃᓗᐊᓃᑦᑐᓂᒃ. 

 

ᕿᑭᖅᑕᓂᐅᑉ ᐋᓐᓂᐊᕕᖓᓂ ᑎᒥᓕᒫᒧᑦ 

ᑕᕐᕋᖅᑑᒻᒥᒃ ᐱᑕᖃᓕᖅᑎᓪᓗᒍ, ᒪᓕᒐᓕᐅᖅᑏᑦ 

ᓂᕆᐅᒃᐳᑦ ᐅᓄᕐᓂᖅᓴᐃᑦ ᑕᒫᓂ 

ᐃᓅᓕᓴᖅᑕᐅᖃᑦᑕᕐᓂᐊᓕᕐᓂᖏᓐᓂᒃ ᖃᓪᓗᓈᑦ 

ᓄᓇᖓᓐᓄᓐᖓᐅᓐᖏᖔᕐᓗᑎᒃ 

ᑕᕐᕋᖅᑐᖅᑕᐅᔭᕆᐊᓖᑦ. 

 

ᒪᓕᒐᓕᐅᖅᑏᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 

ᐊᔭᐅᖅᑐᐃᕗᑦ ᐃᓅᓕᓴᐃᔨᓂᒃ ᕿᑎᖃᑦᑕᕐᓗᑎᒃ 

ᐱᓕᒻᒪᒃᓴᐃᖃᑦᑕᕐᓗᑎᒡᓗ ᓄᓇᓕᖕᓂᕐᒥᐅᓂᒃ ᐊᒻᒪ 

ᐊᕕᒃᑐᖅᓯᒪᔪᓂ ᐋᓐᓂᐊᕕᖕᓂ 

ᐃᖅᑲᓇᐃᔭᖅᑎᐅᓂᐊᖅᑐᓂᒃ. 

ᒪᓕᒐᓕᐅᖅᑏᑦ ᐃᑲᔪᖅᓱᐃᑦᑎᐊᕐᒥᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᐅᓂᖅᐹᓂᒃ 

ᐃᓅᓕᓴᐃᔾᔪᓯᕐᓂᒃ ᐊᑐᖃᑦᑕᕋᓱᖕᓂᖏᓐᓂ 

ᓄᓇᓕᖕᓂ ᐋᓐᓂᐊᕕᓕᒫᓂ ᐊᒻᒪ ᐊᒥᒐᓐᖏᑦᑐᓂᒃ 

ᐃᖅᑲᓇᐃᔭᖅᑎᖃᐅᖅᑎᑦᑎᓂᖏᓐᓂᒃ ᐊᒻᒪ 

ᐱᔨᑦᑎᕈᑎᓕᒫᓂᒃ ᓴᖅᑭᔮᖅᑎᑦᑎᓇᓱᖕᓂᖏᓐᓂ 

ᓄᓇᓕᓕᒫᓂ. 

 

ᐃᒃᓯᕙᐅᑖᖅ, ᓄᓇᕗᒻᒥ ᓄᓇᖃᓕᖅᑐᑦ 

ᓇᑭᓐᖔᕈᓘᔭᕐᓂᖏᓐᓄᑦ ᐊᒻᒪ ᓄᓇᓖᑦ 

ᐅᖓᓯᒌᖕᓂᖏᓐᓄᑦ, ᐅᖃᐅᓯᖃᑎᒌᓐᖏᑦᑐᓪᓗ 

ᐱᖅᑯᓯᖃᑎᒌᓐᖏᑦᑐᓪᓗ ᐅᓄᖅᑑᑎᓪᓗᒋᑦ 

ᐃᓅᓕᓴᐃᓂᖅ ᐊᑭᑦᑐᕈᑕᐅᓗᐊᓐᖑᐊᖃᑦᑕᖅᑐᖅ 

ᐱᔨᑦᑎᖅᑎᐅᑎᓪᓗᒋᑦ ᓄᓇᕗᒻᒥᐅᓄᑦ. ᐊᕐᕌᒍᓂ 

ᐊᓂᒍᓵᓚᐅᖅᑐᓂ, ᑲᓇᑕᐅᑉ ᒐᕙᒪᒃᑯᖏᑦ 

ᐅᔾᔨᕆᔾᔫᒥᓚᐅᖅᓯᒪᔪᑦ ᖃᓄᖅ ᑮᓇᐅᔭᑦ 

ᐊᒃᑐᐃᓂᖃᕐᓂᖏᓐᓂᒃ ᐃᓅᓕᓴᐃᓂᕐᒧᑦ 

ᐱᔨᑦᑎᕈᑎᓄᑦ ᐅᑭᐅᖅᑕᖅᑐᒥ ᐊᒻᒪ 

ᑕᐃᒪᐃᓐᓂᖓᓄᑦ, 

ᑮᓇᐅᔭᖅᑖᖅᑎᑦᑎᒃᑲᓐᓂᓕᓚᐅᖅᓯᒪᔪᑦ 

ᐊᔾᔨᒌᓐᖏᑦᑐᓂᒃ ᑮᓇᐅᔭᓂᒃ ᐊᑐᖅᖢᑎᒃ. 

 

ᑲᑎᒪᔨᕋᓛᑦ ᒥᓂᔅᑕᐅᑉ ᐊᒃᓱᕉᑎᖃᕐᓂᖓᓂᒃ 

ᐃᑲᔪᖅᓱᐃᕗᑦ ᑮᓇᐅᔭᖅᑖᒃᑲᓐᓂᕋᓱᖃᑦᑕᖅᑎᓪᓗᒋᑦ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᒻᒪ 

ᐱᓕᕆᐊᖃᖅᑎᓪᓗᒋᑦ ᐃᓅᓕᓴᐃᔾᔪᑎᓂᒃ 

ᐱᔨᑦᑎᕈᑎᓂᒡᓗ ᐅᑭᐅᖅᑕᖅᑐᒥ ᒐᕙᒪᖃᕐᕕᖕᓂ. 

 

ᑲᑎᒪᔨᕋᓛᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 

ᐊᔭᐅᖅᑐᐃᒃᑲᓐᓂᖅᐳᑦ ᐃᖅᑲᓇᐃᔭᖃᑎᖃᖁᓪᓗᒋᑦ 

ᓄᓇᓕᖕᓂᒃ ᑭᒡᒐᖅᑐᐃᔨᐅᔪᓂᒃ ᐊᒻᒪ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᑮᓇᐅᔭᑦ, ᓴᓇᕐᕈᑏᑦ ᐊᒻᒪ ᐊᓯᖏᑦ 

ᐃᑲᔪᖅᓲᑏᑦ ᐱᔾᔪᑎᒋᓗᒋᑦ. 

 

ᑲᑎᒪᔨᕋᓛᑦ ᐅᔾᔨᕈᓱᒃᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᐅᓚᑦᑎᑦᑎᐊᒃᑲᓐᓂᕋᓱᖕᓂᖏᓐᓂᒃ ᐃᓅᓕᓴᐃᓂᕐᒧᑦ 

ᐱᔨᑦᑎᕈᑎᓂᒃ, ᓲᕐᓗ ᐅᖃᐱᓘᑎᒃᓴᖃᖅᑐᖃᖅᐸᑦ 

ᐅᖄᓚᕕᐅᔪᓐᓇᖅᑐᒥᒃ ᑎᑎᕋᕐᕕᒃᑖᖅᓯᒪᓕᖅᑐᑦ, 

ᖃᕆᓴᐅᔭᒃᑰᖅᑎᑕᐅᓕᕐᓂᖏᓪᓗ ᐃᓅᓕᓴᖅᑕᕕᓃᑦ 

ᑎᑎᖅᑲᖁᑎᖏᑦ ᐊᒻᒪ ᐊᑐᐊᒐᖅᑕᖃᓕᖅᖢᓂ 

ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᓯᖅᑕᐅᔪᓄᑦ 

ᐊᑐᖅᑐᒃᓴᓂᒃ. 

ᒪᓕᒐᓕᐅᖅᑏᑦ ᒥᓂᔅᑕᒥᒃ ᐊᔭᐅᖅᑐᐃᕗᑦ ᑕᒪᒃᑯᐊ 

ᓇᐅᑦᑎᖅᑐᖅᑕᐅᑦᑎᐊᖁᓪᓗᒋᑦ, ᐱᓗᐊᕐᓗᒋᑦ 

ᑕᐃᒃᑯᐊ ᐱᔪᓐᓇᐅᑎᓂᒃ, ᐱᔭᒃᓴᖅᑖᕆᔭᐅᓯᒪᔪᓂᒃ 

ᐊᒻᒪ ᐃᒻᒥᒨᖓᔪᑦ 

ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓂᒃ ᐱᔾᔪᑎᓖᑦ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᑲᔪᖅᓱᐃᑦᑎᐊᖅᐳᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᒋᐊᖅᑎᓯᒪᔭᖏᓐᓂᒃ, ᓲᕐᓗ ᐃᒻᒥᓂᒃ 

ᐸᖅᑭᔪᓐᓇᐃᓪᓕᔪᑦ ᐃᓐᓇᕐᓄᓪᓗ ᓇᔪᒐᖅ. 

ᒪᓕᒐᓕᐅᖅᑏᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 

ᐊᔭᐅᖅᑐᐃᕗᑦ ᓄᓇᕗᒻᒥᐅᑦ ᑎᒥᒥᒍᑦ ᐊᔪᕈᑎᓖᑦ 

ᐃᑲᔪᖅᓱᖅᑕᐅᒃᑲᓐᓂᖁᓪᓗᒋᑦ, ᓲᕐᓗ 

ᑲᐃᓪᓗᐊᕈᑎᓕᖕᓂᒃ ᐊᑐᖅᑐᑦ ᐋᓐᓂᐊᕕᓕᐊᖅᑐᑦ 

ᐃᓯᕐᕕᖃᖅᑎᑕᐅᑦᑎᐊᕐᓗᑎᒃ ᐊᒻᒪ 

ᐃᑲᔪᖅᓱᖅᑕᐅᒃᑲᓐᓂᕐᓗᑎᒃ ᕿᑐᕐᖓᓖᑦ 

ᐊᔪᕈᑎᓕᖕᓂᒃ, ᓲᕐᓗ ᑕᐃᒃᑯᐊ ᓱᕈᓰᑦ ᐃᓱᒪᒥᒍᑦ 

ᐊᑲᐅᓐᖏᓕᐅᕈᑎᓖᑦ. 

 

ᒪᓕᒐᓕᐅᖅᑏᑦ ᐅᔾᔨᕆᓚᐅᕐᒥᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᑲᔫᑏᑦ 

ᓇᓪᓕᐅᒃᑯᒫᑦ ᕿᒥᕐᕈᔭᐅᓂᐊᕐᓂᖏᑦ ᑕᒪᑐᒪᓂ 

ᐊᕐᕌᒍᒥ, ᐊᒻᒪ ᓂᕆᐅᒃᐳᒍᑦ ᑕᒪᑐᒪ ᒥᒃᓵᓄᑦ 

ᐅᓂᒃᑲᐅᔾᔭᐅᖃᑦᑕᕐᓂᐊᕐᓂᑦᑎᓐᓂᒃ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ 

ᐃᓱᒪᒥᒍᑦ ᐊᒻᒪ ᑎᒥᐅᑉ 

ᐅᐃᕆᔾᔪᑎᒋᕙᒃᑕᖏᓐᓅᖓᔪᑦ ᐊᑲᐅᓐᖏᓕᐅᕈᑏᑦ 

ᐱᒋᐊᓲᖑᓂᖏᓐᓂᒃ ᐊᓯᖏᑦ ᐃᓅᓯᕐᒨᖓᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒨᖓᔪᑦ ᐱᔾᔪᑕᐅᓪᓗᑎᒃ. 

ᒪᓕᒐᓕᐅᖅᑏᑦ ᐃᑲᔪᖅᓱᐃᕗᑦ ᐱᖅᑯᓯᖅ 

ᑐᓐᖓᕕᒋᔭᐅᓗᓂ, ᓄᓇᓕᖕᓂᓗ 

ᐱᓕᕆᐊᓐᖑᖅᑎᑦᑎᖃᑦᑕᕐᓗᑎᒃ ᓄᓇᕗᑦ 

ᓄᓇᓕᖁᑎᖏᓐᓂ ᐊᒻᒪ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ ᐊᔭᐅᖅᑐᐃᕗᒍᑦ 

ᓵᓐᖓᔭᐅᒃᑲᓐᓂᕈᒪᑎᓪᓗᒋᑦ ᐃᓱᒪᓕᕆᓂᕐᒧᑦ 

ᑎᒥᐅᓪᓗ ᐅᐃᕆᓯᒪᔾᔪᑎᐅᕙᒃᑐᑦ 2014-2015 

ᐊᕐᕌᒍᐊᓂ.  

 

ᐃᒃᓯᕙᐅᑖᖅ, ᓂᕿᒃᓴᖃᑦᑎᐊᖃᑦᑕᓐᖏᓐᓂᖅ 

ᓄᓇᕗᓕᒫᒥ ᐃᓱᒫᓗᖕᓇᖅᓯᕙᓪᓕᐊᑐᐃᓐᓇᖅᑐᖅ. 

ᒪᓕᒐᓕᐅᖅᑏᑦ ᒥᓂᔅᑕᒥᒃ ᐊᔭᐅᖅᑐᐃᕗᑦ 

ᐃᖅᑲᓇᐃᔭᖃᑎᖃᖁᓪᓗᒍ ᒥᓂᔅᑕᐅᖃᑎᒥᓂᒃ 

ᓄᓇᓕᖕᓂᓗ ᑎᒥᓐᖑᖅᑎᑕᐅᓯᒪᔪᓂᒃ ᑕᒪᓐᓇ 

ᐃᓱᒫᓗᖕᓇᖅᓯᕙᓪᓕᐊᔪᖅ ᖃᓄᖅᑑᕈᑕᐅᓂᐊᕐᒪᑦ. 

ᐃᓕᓐᓂᐊᕐᕕᖕᓂ ᐅᓪᓛᕈᒥᑕᕈᑎᒃᓴᓂᒃ 

ᑮᓇᐅᔭᖃᖅᑎᑦᑎᓂᖅ ᐃᑲᔪᖅᓱᐃᓂᕐᓗ, 

ᕿᑐᕐᖏᕆᓂᖅ, ᐃᓅᔾᔪᑎᒃᓴᓂᒃ ᐃᓕᓐᓂᐊᕐᓂᖅ 

ᐊᒻᒪ ᓂᕿᑦᑎᐊᕙᓕᕆᓂᕐᒨᖓᔪᑦ ᐊᑐᖅᑕᐅᔪᒃᓴᑦ 

ᕿᑐᕐᖏᐅᖅᐸᓪᓕᐊᔪᓄᑦ ᐃᓚᔮᕇᖕᓄᓪᓗ, 

ᓂᕿᑦᑎᐊᕙᖕᓂᒃ ᐊᑐᐃᓐᓇᖃᕐᓂᖅᓴᐅᓗᑎᒃ ᑕᒪᒃᑮᒃ 

ᓂᐅᕕᕐᕖᑦ ᐊᒻᒪ ᓂᐅᕕᖅᐸᒃᑐᑦ, ᑕᒪᒃᑯᐊ 

ᐊᑐᖅᑕᐅᓂᖅᓴᐅᓕᕈᑎᒃ 

ᐃᓅᓯᖃᑦᑎᐊᕐᓂᖅᓴᐅᔪᓐᓇᕐᒪᑕ ᐃᓄᐃᑦ ᐊᒻᒪ 

ᒪᑭᒪᑦᑎᐊᕐᓂᖅᓴᐅᓗᑎᒃ. 

 

ᐃᒃᓯᕙᐅᑖᖅ, ᒪᑐᐃᖅᓯᔾᔪᑎᒃᑲ ᐃᓱᓕᑉᐳᑦ. 

ᒪᓕᒐᓕᐅᖅᑏᑦ ᐊᓯᒃᑲ 

ᐊᐱᖅᑯᑎᒃᓴᖃᕐᓂᐊᖅᑐᒃᓴᐅᔪᑦ ᐊᒻᒪ 

ᓂᓪᓕᐅᑎᒃᓴᖃᕐᓂᐊᖅᑐᒃᓴᐅᖕᒥᔪᖅ ᑕᒪᒃᑯᐊ 

ᑲᑎᒪᔾᔪᑕᐅᓕᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᑲᔪᓯᓚᐅᖅᑳᖅᑎᓐᓇᑕ ᑕᐃᒪ 

ᐃᖅᑲᐃᑎᑦᓯᓚᐅᕐᒥᓚᖓ ᒪᓕᒐᖅ 77(1) 

ᐱᔾᔪᑎᒋᓪᓗᒍ 10-ᒥᓂᔅ ᐅᖃᓪᓚᖃᑦᑕᕈᓐᓇᖅᑐᓯ, 

ᐊᒻᒪᓗ ᒪᓕᒐᖅ ᓈᓴᐅᑎᓕᒃ ᑕᐃᒪᓐᓇ 77(2) ᑕᐃᒪ 

ᐃᒃᓯᕙᐅᑕᖅ ᐃᓱᒪᖅᓱᕈᓐᓇᖅᑐᖅ ᑭᓇᑐᐃᓐᓇᖅ 

ᐊᐱᖅᓱᒃᑲᓐᓂᕈᓐᓇᔭᖅᑐᖅ ᐅᖃᐅᓯᒃᑲᓐᓂᐅᑉ ᑭᓯᐊᓂ 

ᐱᔭᐅᖃᑦᑕᕋᔭᖅᑐᖅ ᐅᖃᖅᓯᒪᔪᐃᓐᓇᐅᑎᓪᓗᒋᑦ.  

 

ᑕᐃᒪᓕ ᑎᓕᐅᕆᓇᔭᖅᑐᖓ 

ᐊᐱᕆᑦᑎᐊᖃᑦᑕᕈᓐᓇᕐᓂᐊᖅᑐᓯ ᒪᖅᐱᖅᑕᐅᔭᕐᓗᒋᑦ 

ᑕᒪᒃᑯᐊ ᐊᑐᖅᑕᐅᖃᑦᑕᕈᒪᔪᐃᑦ ᑮᓇᐅᔭᐃᑦ. 

ᑕᐃᒪᖃᐃ ᐅᖃᐅᓯᔅᓴᑐᐃᓐᓇᕐᓄᑦ ᐱᑕᓕᑦᑕᖃᖅᐹ? 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐊᐱᕆᔪᒪᔪᖓ ᒪᕐᕈᐃᓐᓂᒃ. ᑕᐃᑲᓂ ᒪᑉᐱᕐᓗᒍ 2, 

ᑕᒫᓂ ᑭᖑᓪᓕᖅᐹᒥ ᖃᐅᔨᓴᕆᐊᖃᖃᑦᑕᕐᓂᕐᒥᑦ 

ᐊᑯᓂᐊᓗᒃ ᑕᒪᒃᑯᐊ ᑕᑭᔪᒥᒃ 

ᐃᓱᐊᖅᓴᖅᑕᐅᖃᑦᑕᕆᐊᓖᑦ ᓄᓇᓕᓕᒫᑦ 

ᐃᓱᒪᒋᔭᐅᕙᑦ ᐅᕝᕙᓘᓐᓃᑦ ᓄᓇᕗᖏᓐᓇᓗᐊᖅ 

ᑕᐅᑐᑦᑐᒍ ᐃᓱᒪᓯᒪᕕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᓘᓐᓇᓂ ᓄᓇᕗᒻᒧᑦ ᑐᕌᖅᑐᖅ. ᓇᑯᕐᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᓴᖅᑭᑎᑦᑎᖃᑦᑕᖅᓯᒪᒐᒪ ᑕᒪᒃᑯᐊ ᓄᓇᕗᒻᒥᐅᑦ 

ᓄᓇᓕᖏᓐᓂᑦ ᓴᖅᑭᑎᑦᑎᔪᖃᖁᓪᓗᒍ ᑕᒪᒃᑯᓂᖓ 

ᐊᑯᓂ ᐃᓱᐊᖅᓴᖅᑕᐅᓯᒪᒋᐊᓕᓐᓂᑦ ᐃᓅᓯᕐᒥᓐᓂᒃ 

ᐊᔪᕈᑎᖃᓕᖅᑐᓂᒃ ᐃᓐᓇᐅᓂᕐᒧᑦ. ᑕᐃᒪ ᑕᒫᓂ 

ᓴᖅᑭᑎᑦᑎᕙᓪᓕᐊᓂᕐᒥᑦ ᑕᐃᒪᐃᑦᑑᓯᓕᓐᓂᑦ 

ᐅᖃᐅᓯᖃᖅᐱᓰ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᓇᑯᕐᒦᒃ, 

ᐃᒃᓯᕙᐅᑖᖅ. ᑕᐃᒪ ᒫᓐᓇ ᑐᑭᓯᓇᓱᐊᖅᐸᓪᓕᐊᔪᒍᑦ 

ᖃᓄᖅ ᑕᐃᒪ ᓇᓕᐊᓐᓄᑦ ᑐᕌᒐᐅᒋᐊᖃᕐᒪᖔᑦᑕ 

ᐊᒻᒪᓗ ᑕᒪᓐᓇ ᕿᒥᕐᕈᕙᓪᓕᐊᔭᕗᑦ ᐅᖓᓯᑦᑐᒧᑦ 

ᑲᒪᒋᔭᐅᒋᐊᓖᑦ ᑕᒪᒃᑯᓇᓂᓗ ᐊᖏᕐᕋᕆᔭᐅᔪᓂᑦ 

ᑕᒪᒃᑯᐊ ᑲᒪᒋᔭᐅᔪᓐᓇᖅᑐᑦ ᑕᐅᑐᑦᑐᒋᑦ ᐊᒻᒪᓗ 

ᑲᑎᖅᓱᖅᓯᒪᔪᓂᑦ ᑕᐃᒪᐃᑦᑑᑎᓕᓐᓂᑦ ᓄᓇᓕᓐᓂᑦ 

ᑕᐅᑐᒐᖃᖅᑐᒍᑦ. ᑕᒪᒃᑯᐊ ᑕᐃᒪᓐᓇ ᐃᓱᒪᒋᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᒋᔭᕋ ᑖᓐᓇ ᒥᓂᔅᑕ ᑕᐃᒪᓐᓇ ᐱᒻᒪᑦ ᐊᒻᒪᓗ 

ᓱᓕᔪᖅ ᑕᕝᕙᓂᔅᓴᐃᓐᓇᖅ ᐅᖃᐅᓯᖃᖅᓯᒪᒻᒪᑦ 

ᒪᑐᕈᑎᖏᓐᓂᑦ ᑕᐃᒪ ᓯᑕᒪᓂᑦ ᐃᓗᓕᓕᓐᓂᑦ ᑕᐃᒪ 

ᒫᓂ ᐊᑯᓐᓂᖓᓂ. ᑕᐃᒪ ᐃᓱᒪᒋᔭᕋ ᑕᒪᒃᑯᐊ $5.3 

ᒥᓕᐊᓂᒃ ᓴᓂᕐᕙᐃᓯᒪᓂᐊᕐᓂᕋᕐᒪᑕ ᐊᑯᓂᐅᔪᒥᑦ 

ᑲᒪᒋᔭᐅᒋᐊᖃᖅᑐᓄᑦ. ᖃᑦᑎᒃᑭᐊᖅ ᑮᓇᐅᔭᐃᑦ  

ᖃᓪᓗᓈᑦ ᓄᓇᖏᓐᓄᑦ ᐊᐅᓪᓚᖅᑎᑕᐅᓂᕐᒧᑦ 

ᐊᑐᖃᑦᑕᕐᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᐃᑦ ᑕᒫᓂ ᓄᓇᕗᒻᒥ 

ᐊᑐᖅᑕᐅᔪᔅᓴᓂᒃ, ᓲᕐᓗ ᐅᖅᓱᖅᑑᒥᓗ ᐊᒻᒪᓗ 

ᐃᓪᓗᓕᒻᒥ ᐊᑐᖅᑕᐅᒍᓐᓇᖏᒻᒪᑦ ᐊᑭᖏᓐᓂᑦ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑕᐃᒪᓐᓇ ᑭᐅᒐᕕᑦ. ᑕᐃᒪᓕ 

ᐃᓱᒪᓕᕆᓂᖅ ᐱᔾᔪᑎᒋᓪᓗᒍ $17.3 ᒥᓕᐊᓐ 

ᑖᓐᓇᓕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑕᓐᓇ ᐃᓱᒪᓕᕆᓂᐅᑉ ᒥᔅᓵᓄᑦ ᑐᖏᓕᕐᓄᑦ 

ᑭᐅᔭᐅᖁᓪᓗᒍ ᐊᔪᕐᓇᖏᑉᐸᑦ. ᓇᑯᕐᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅ 

ᑮᓇᐃᓐᓇᖅ.  

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᒫᓐᓇᐅᔪᖅ ᐃᓱᒪᓕᕆᔨᒃᑯᓐᓂ ᑕᒫᓂ 

ᐊᕕᑦᑐᖅᓯᒪᔪᓂᑦ ᐃᖅᑲᓇᐃᔭᖅᑎᖁᑎᖃᖅᑐᒍᑦ. 

ᓄᓇᓖᑦ ᐃᓚᖏᓐᓂᑦ ᑕᐃᒪ 

ᐋᓐᓂᐊᓯᐅᖅᑎᓪᓚᑦᑖᓂᑦ ᐱᑕᖃᖃᑦᑕᖅᑐᒍᑦ 

ᐃᖅᑲᓇᐃᔭᓲᓂᑦ ᐊᒻᒪᓗ ᑕᐅᑐᒐᖃᖅᑐᑕ 

ᐋᓐᓂᐊᕐᕕᓐᓂᑦ ᑕᐃᒪᐃᑦᑑᓯᕕᓂᕐᓂᓪᓗ 

ᐱᑕᖃᓕᕋᔭᕆᐊᔅᓴᖏᓐᓂᑦ ᑕᒫᓂᓗ 

ᑮᓇᐅᔭᖅᑐᖃᑦᑕᕋᔭᕐᒪᖔᑦ. ᐊᑯᓂᐅᔪᒧᓪᓕ 

ᒫᓐᓇᐅᔪᖅ ᑕᒪᓐᓇ ᑕᐅᑐᓐᖏᑲᐃᓐᓇᖅᑕᕗᑦ 

ᑕᒪᑐᒪᓂ ᑖᒃᑯᓇᓂ ᑮᓇᐅᔭᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᑮᓇᐃᓐᓇᖅ. ᒥᔅᑕ 

ᕼᐃᒃᔅ.  



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᑕᐃᒪᓐᓇ ᑭᐅᒐᕕᑦ. 

ᑕᐃᒪ ᖃᐅᔨᒪᖁᑐᐃᓐᓇᖅᖢᓯ ᑕᐃᒪ ᐃᖃᓗᖕᓂ 

ᑲᑎᒪᔨᖏᓐᓂᒃ ᓄᓇᓕᐸᐅᔭᒃᑯᑦ 

ᑲᑎᒪᖃᑎᖃᓚᐅᖅᑐᑦ. ᑕᐃᒪ ᑕᒪᑐᒥᖓᑦᑕᐅᖅ 

ᐅᖃᐅᓯᒃᓴᖃᖃᑦᑕᖅᓯᒪᖕᒪᑕ ᑕᒫᓂ ᐱᐅᓂᖅᓴᓂᒃ 

ᑕᑯᔪᒪᓪᓗᑎᒃ.  

 

ᑕᐃᒪᓕ ᑖᒃᑯᐊ ᑕᒫᓂ ᐊᑖᓂ ᐅᖃᐅᓯᕆᔭᑉᓯᓐᓂᒃ 

$49.6 ᒥᓕᐊᓐ 2014-15-ᒥ ᑕᐃᒪ ᑕᐃᑲᓂ ᑖᒃᑯᐊ 

ᐊᕐᕌᓂᐅᓚᐅᖅᑐᒥ ᑖᒃᑯᐊ 

ᑲᔪᓯᑐᐃᓐᓇᖅᑐᓪᓘᕝᕙᑭᐊᖅ ᓇᐅᒡᓘᕝᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᐋᒡᒐ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐊᓂᕋ ᒪᓕᒃᖢᒍ ᑕᐃᒪ ᒫᑦᓯ 31, 2014 

ᓄᖑᖅᑲᐅᒻᒪᑕ ᑮᓇᐅᔭᖏᑦ. ᑕᐃᒪ ᒐᕙᒪᑐᖃᒃᑯᓐᓂ 

ᐅᖃᖃᑎᖃᖅᓯᒪᕕᓰ ᑕᐃᒪᐃᑦᑐᓂᒃ 

ᐱᑕᖃᒃᑲᓐᓂᖅᑎᑦᓯᖁᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒐᕙᒪᑐᖃᒃᑯᑦ ᓇᓗᓇᐃᖅᓯᓚᐅᕐᒪᑕ 

ᑮᓇᐅᔭᓂᒃ, ᑭᓯᐊᓂ ᐃᓗᓕᒻᒪᕆᖏᓐᓂᒃ 

ᑐᓴᖅᓯᒪᓐᖏᓐᓇᑦᑕ ᓱᓕ. ᑕᐃᒪ ᓂᕆᐅᒃᑲᓗᐊᖅᑐᒍᑦ 

ᐃᓗᓕᓪᓚᑦᑖᖏᑦ ᐅᑭᐊᒃᓵᖅ ᓯᑯᒃᓴᓕᖅᐸᑦ 

ᑐᓴᕐᓂᐊᕋᓱᒋᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐊᐱᕆᔪᒃᓴᐅᑕᐅᓕᕐᒥᔪᖅ ᒥᔅᑕ ᐃᓄᒃ. 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐ 

ᓈᒻᒪᓈᕐᓂᓐᖏᑉᐸᑦ ᐊᔪᕆᖅᓲᑎᓂᐊᕋᕕᖓ. 

ᑖᒃᑯᓄᖓ ᐱᒋᐊᕈᑕᐅᖅᑲᐅᔪᓄᑦ 

ᐊᐱᕆᔾᔪᑎᖃᕈᒪᓪᓗᖓ. ᒥᓂᔅᑕ ᑐᓐᖓᓱᒋᑦ 

ᐃᖅᑲᓇᐃᔭᖅᑎᑎᓪᓗ. 

ᓇᓗᓇᐃᖅᓯᕕᐅᒋᐊᕈᓐᓇᕐᓂᕈᒪ. . . . 

ᑎᑎᖅᑲᖁᑎᒃᑲᓗ ᐅᓅᔭᑯᓘᔭᖅᖢᑎᒃ. ᐅᕙᓂ, 

ᐃᒃᓯᕙᐅᑖᖅ, ᒪᑐᐃᖅᓯᔾᔪᑎᓂ ᐅᖃᖅᓯᒪᔪᖃᕐᒪᑦ 

13.5 ᓄᑖᓂᒎᖅ ᐃᖅᑲᓇᐃᔮᒃᓴᓂᑦ 

ᓴᖅᑭᑦᑐᖃᓕᒑᖕᒪᑦ. ᑖᓐᓇ ᐊᐱᖅᑯᑎᒋᓗᐊᓐᖏᑕᕋ.  

 

ᐊᒥᓱᑎᒍᑦ, ᐅᓂᒃᑳᓗᐊᑐᐃᓐᓇᕐᓗᒍ, ᐅᓇᖔᖅ 

ᐊᐱᖅᑯᑎᒋᓇᓱᒃᑕᕋ ᒪᕐᕉᖃᐃ ᐱᓗᐊᖅᑐᒥᖓᐃᑦ. 

ᐃᓱᒪᓕᕆᓂᕐᒧᑦ, mental health worker-

ᖑᓂᕋᖅᑕᐅᔪᒧᑦ, ᐊᒻᒪᓗ psychiatric nurse, 

ᖃᓄᖅ ᑖᒃᑯᐊ ᐊᔾᔨᒌᓐᖏᑎᒋᒻᒪᖔᑎᒃ? ᐃᓄᒃᑎᑐᑦ 

ᐅᖃᐅᓯᑦᓯᐊᕙᖃᕐᒪᖔᑎᒃ ᖃᐅᔨᒪᓐᖏᑦᑎᐊᕋᒪ 

ᖃᓪᓗᓈᑎᑐᓪᓕ ᐊᔾᔨᒌᓐᖏᖅᑰᖅᑑᒐᓗᐊᒃ. 

ᐊᔾᔨᒌᓐᖏᑉᐸᑎᒃ ᐆᒥᖓ ᐊᐱᕆᔪᒪᔪᖓ: ᖃᓄᖅ 

ᑐᑭᑖᖃᑦᑕᖅᐱᓯ ᐅᕝᕙᓘᓐᓃᑦ ᑭᓱᒥᒃ 

ᑐᓐᖓᕕᖃᖅᖢᓯ ᓄᓇᓖᑦ 

ᑕᐃᒪᐃᑦᑐᓕᕆᔨᑖᖅᑎᑕᐅᕙᓪᓕᐊᖃᑦᑕᖅᐸᑦ? 

ᑐᑭᓯᓇᕐᓂᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᒻᒪ ᖁᔭᓐᓇᒦᒃ, 

ᒪᓕᒐᓕᐅᖅᑎᐅᖃᑎᒐ, ᑐᓐᖓᓱᐊᑎᑦᓯᒐᕕᑦ 

ᐅᕙᑦᑎᓐᓂᒃ. ᖁᔭᓐᓇᒦᑦᓯᐊᖅᐸᒋᑦ. ᑖᒃᑯᐊᖏᓛᖅ 

ᐃᓄᒃᑎᑐᑦ ᑕᐃᒎᓯᖏᑦ ᐊᑐᕐᓗᒋᑦ ᒫᓐᓇᒧᓄᑦ 

ᑐᓴᐅᒪᔭᐃᓐᓇᑎᓐᓂᒃ ᐊᑐᕋᑦᑕ. 

 

ᓲᕐᓗ ᑕᐃᓐᓇ ᐃᓱᒪᓕᕆᓂᕐᒧᑦ psychiatric 

nurse-ᖑᓂᕋᖅᑕᐅᔪᖅ ᑕᐃᒪ 

ᐃᓕᓐᓂᐊᖅᓯᒪᓂᖃᕐᒪᑦ ᖁᑦᑎᓐᓂᖅᓴᒥᒃ 

ᐃᓕᓐᓂᐊᖅᓯᒪᓪᓗᓂ ᑕᐃᒫᒃ ᐱᓕᕆᓂᕐᒥᒃ 

ᓘᒃᑖᖅᑕᐅᔭᕆᐊᖃᓯᓲᓂᒃ ᐃᓱᒪᖏᑦ ᐱᔾᔪᑎᒋᓪᓗᒋᑦ. 

ᑕᐃᓐᓇᓗ mental health worker ᑕᐃᑦᓱᒧᖓ 

ᐃᑲᔪᖅᑎᐅᒻᒪᑦ 

ᐃᓕᓐᓂᐊᖅᓯᒪᓂᖅᓴᐅᓗᐊᕌᓗᒋᐊᑐᓐᖏᑦᑐᖅ 

ᐱᔨᑦᓯᖅᑎᐅᓂᖅᓴᐅᔪᖅ ᐃᑲᔪᖅᑎᐅᓪᓗᓂ ᑖᑦᓱᒧᖓ. 

ᐃᖅᑲᓇᐃᔭᖃᑎᒌᑉᐸᑦᑐᐃᑦ ᑕᒪᒃᑯᓂᖓ 

ᖃᓄᑐᐃᓐᓇᖅ ᐊᑦᓱᕉᕐᓇᕐᓂᕐᒧᑦ ᐃᓱᒪᒧᑦ ᑕᐃᒃᑯᐊ 

ᑐᕌᖅᐸᑦᑐᑦ.  

ᓯᕗᓂᑦᓴᑦᑎᓐᓂ ᐊᑎᕆᒋᐊᓕᓪᓚᕆᖏᓐᓂᒃ 

ᑕᐃᒃᑯᓄᖓᓘᓐᓃᑦ ᐅᖃᐅᓯᓕᕆᔨᒃᑯᓐᓄᑦ 

ᐸᕐᓇᖃᑎᖃᕈᒪᔪᖓ ᖃᓄᖅ ᑕᐃᒎᓯᕐᒥᒃ 

ᐊᑲᐅᓂᖅᓴᒥᒃ ᑖᒃᑯᐊ ᐱᑕᖃᕆᐊᖃᕋᔭᖅᑰᖅᑑᔮᕐᒪᑕ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᖅᑯᑎᒋᒋᐊᓚᐅᕐᓚᒍ. ᑭᓱᒥᒃ ᑐᓐᖓᕕᖃᖅᑐᓯ 

ᓄᓇᓕᖕᓂ 

ᑕᐃᒪᐃᑦᑐᓕᕆᔨᒃᓴᖅᑖᖅᑎᑦᑎᔪᓐᓇᖅᓯᖃᑦᑕᖅᐱᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᒫᓐᓇᐅᔪᒃᑯᑦ ᑖᓐᓇ 

ᐸᕐᓇᐅᑎᒋᕙᓪᓕᐊᒐᓱᐊᖅᑕᕗᑦ ᓄᓇᓕᓕᒫᓂ 

ᓄᓇᕗᒻᒥ ᑕᐃᒫᒃ ᐱᑕᖃᖁᔨᓪᓗᑕ ᑕᐃᒫᒃ 

psychiatric nurse-ᖑᓂᕋᖅᑕᐅᔪᓂᒃ ᐊᒻᒪᓗ 

ᐃᑲᔪᖅᑎᒃᓴᖏᓐᓂᒃ. ᒫᓐᓇ ᓯᕗᓂᒃᓴᑦᑎᓐᓄᑦ 

ᐸᕐᓇᑉᐸᓪᓕᐊᔪᒍᑦ ᐃᓘᓇᖏᑦ ᓄᓇᓖᑦ 

ᐱᑕᖃᖁᓪᓗᒋᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᑉᓴᓚᒃ. ᒪᒥᐊᓇᖅ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᓱᒧᖓ 

ᑐᑭᓯᒋᐊᒃᑲᓐᓂᓚᐅᕐᓚᖓ. ᑐᑭᓯᖅᑰᔨᒐᒪ ᑖᒃᑯᐊ 

ᐃᖅᑲᓇᐃᔮᒃ ᒪᕐᕉᒃ ᐊᔾᔨᒌᓐᖏᑦᑐᒃ. ᐊᐃᑉᐸᖓ 

ᐃᓕᓐᓂᐊᖅᓯᒪᓂᖅᓴᐅᒐᒥ ᐊᑎᖃᖦᖤᖅᐳᖅ, 

ᐊᐃᑉᐸᖓ ᐃᓕᓐᓂᐊᖅᓯᒪᖏᓐᓂᖅᓴᐅᒐᒥ. 

ᑐᑭᓯᕗᖔ ᓄᓇᓕᓕᒫᑦ ᑕᒪᒃᑮᖕᓂᒃ ᑖᒃᑯᓂᖓ 

ᒪᕐᕉᖕᓂᒃ ᐃᖅᑲᓇᐃᔭᖅᑎᑖᖅᑎᓐᓇᓱᖕᓂᐊᖅᑕᓯ? 

ᐊᐱᖅᑯᑎᒋᓇᓱᒃᑕᕋᓗᐊᕋᓕ ᐊᒻᒪᓗ ᐊᓕᐊᓇᐃᑦ. 

ᐊᐱᖅᑯᑎᒋᓇᓱᒃᑕᕋᓗᐊᕋᓕ ᒫᓐᓇᒧᑦ ᑎᑭᖦᖢᒍ 

ᑭᓱᒥᒃ ᑐᓐᖓᕕᖃᖅᑐᓯ 

ᐃᖅᑲᓇᐃᔭᖅᑎᑖᖅᑎᑦᑎᖃᑦᑕᖅᐱᓯ ᑖᒃᑯᓂᖓ 

ᓄᓇᓕᖕᓂᑦ? ᑐᑭᓯᓇᕐᓂᕈᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑭᖑᓪᓕᖅᐹᖓᓂᒃ ᐊᐱᖅᑯᑎᖓ  

ᑐᓴᑦᓯᐊᖅᑰᓐᖏᓐᓇᒃᑯ, ᑭᓯᐊᓂ ᑭᐅᒐᓱᓐᓂᐊᖅᐸᕋ 

ᐊᐱᕆᑦᓯᐊᒃᑲᓐᓂᕈᓐᓇᕐᓂᐊᖅᐹᖓ 

ᑕᐃᒫᖑᑦᓯᐊᓐᖏᑦᑐᖅ ᑐᑭᓯᓐᓂᕈᒃᑯ. ᐄ, ᑖᒃᑯᐊ 

ᐊᔾᔨᒌᓐᖏᑦᑑᒃ, ᐊᐃᑉᐹ ᐃᓕᓐᓂᐊᒃᑲᓐᓂᖅᓯᒪᔪᖅ 

ᖁᑦᑎᓂᖅᓴᒥᒃ ᐊᒻᒪ ᐃᓱᒪᒐᑦᑕ ᖃᐅᔨᒪᓂᖅᓴᐅᒻᒪᑕ 

ᓄᓇᓕᓐᓂᒥᐅᑕᐃᑦ ᐃᑲᔪᖅᑎᑖᖅᑲᑕ 

ᓄᓇᓕᖓᓐᓂᓐᖔᖅᑐᓂᒃ ᑕᐃᒃᑯᐊ 

ᐃᓕᓐᓂᐊᖅᓯᒪᓗᐊᕌᓗᓐᖏᒃᑲᓗᐊᕐᓗᑎᒃ ᑕᐃᒃᑯᓄᖓ 

psychiatric nurses-ᓄᑦ 

ᐊᔪᕆᖅᓲᔾᔭᐅᕙᓪᓕᐊᒍᓐᓇᖅᓯᒐᔭᕐᒪᑕ 

ᐃᖅᑲᓇᐃᔮᖅᑖᖅᑎᑕᐅᑉᐸᑕ. 
 

ᑕᑯᓐᓈᖅᑕᕗᑦ ᐱᓕᕆᖃᑎᒌᕙᓪᓕᐊᓕᕐᓗᑎᒃ 

ᓯᕗᓂᑦᓴᑎᓐᓄᑦ ᐃᓕᑉᐸᓪᓕᐊᓯᓐᓈᑦ 

ᐱᓕᕆᐊᕆᔭᕆᐊᓕᖓ 

ᖁᑦᑎᓐᓂᖅᓴᕈᖅᐸᓪᓕᐊᑎᑕᐅᓗᓂ, ᖃᓄᖅ 

ᐃᖅᑲᓇᐃᔮᕆᒋᐊᓕᖓ, ᐃᓕᓐᓂᐊᕐᓂᖓᐅᓐᖏᑦᑐᖅ 

ᑕᐃᒫᒃ ᐃᓱᒪᒐᑦᑕ. ᐊᒻᒪᓗ ᓄᓇᓖᑦ 

ᐊᖏᔫᑕᐅᓂᖅᓴᐅᓐᓂᖅᐸᑕ ᐃᖅᑲᓇᐃᔭᖅᑎᖏᑦ 

ᐅᓄᕐᓂᖅᓴᐅᑐᐃᓐᓇᕆᐊᖃᕐᒥᔪᑦ. ᐊᒻᒪᑦᑕᐅᖅ ᑕᐃᒃᑯᐊ 

mental health worker-ᖑᓂᕋᖅᑕᐅᓂᐊᖅᑐᐃᑦ 

ᐃᓕᓐᓂᐊᖅᑎᑕᐅᕙᓪᓕᐊᓯᓐᓈᕐᓗᑎᒃ ᐃᖅᑲᓇᐃᔮᒥᓂᒃ 

ᑕᐃᒫᒃ ᓂᕆᐅᒋᔭᕗᑦ ᐱᓕᕆᐊᒥᓂᒃ 

ᐱᔪᓐᓇᖅᓯᑎᑕᐅᕙᓪᓕᐊᒐᔭᕆᐊᖏᓐᓂᒃ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 
 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᑐᑭᓯᕗᖓ ᓄᓇᓕᓕᒫᑦ 

psychiatric nurse-ᖃᕐᓂᐊᖅᑐᑦ, ᐃᓱᒪᓕᕆᔨᓂᒃ 

ᐋᓐᓂᐊᓯᐅᑎᖃᕐᓂᐊᖅᑐᑦ? ᐊᒻᒪᓗ ᑐᑭᓯᕗᖔ 

ᐊᐃᑉᐸᖓᓂᓗ mental health worker-ᖃᕐᓂᐊᖅᑐᑦ 

ᓄᓇᓕᓕᒫᑦ, ᒪᕐᕉᖕᓂᒃ 

ᐃᖅᑲᓇᐃᔭᖅᑎᖃᖅᑐᐃᓐᓇᑦᑎᐊᖑᓂᐊᖅᑑᑦ ᑕᒪᓐᓇ 

ᐊᑐᕈᒪᔭᓯ ᐊᑐᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᐊᓪ. 
 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄ, ᑖᓐᓇ ᓯᕗᓂᑦᓴᑎᓐᓄᑦ ᑕᐃᒫᒃ 

ᑕᕝᕙᑦᑕᐅᑎᒋᐅᓐᖏᑦᑐᖅ, long-term plan ᑕᐃᒫᒃ 

ᐱᓕᕆᐊᕆᔭᕗᑦ. ᐊᒻᒪᓗᑦᑕᐅᖅ 

ᐊᖏᖅᑕᐅᖃᑦᑕᕆᐊᖃᕋᔭᕐᒥᔪᖅ ᑕᐃᒃᑯᓄᖓ 

Financial Management Board ᑖᒃᑯᓄᖓᓗ 

ᒪᓕᒐᓕᐅᖅᑎᓄᑦ. 
 

ᑕᒪᓐᓇ ᐸᕐᓇᑉᐸᓪᓕᐊᒍᒪᔭᕗᑦ ᓯᕗᓂᑦᓴᑎᓐᓄᑦ 

ᓄᓇᓕᓕᒫᓄᑦ ᑕᐃᒪᓐᓇ ᐱᓕᕆᖃᑎᖃᕈᒪᓪᓗᑕ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐊᓕᐊᓇᐃ 

ᑕᒪᓐᓇ ᐸᕐᓇᐅᑎᒋᕙᓪᓕᐊᓯᒪᓐᓂᕋᔅᓯᐅᒃ. 

ᐊᐱᕆᓚᐅᕐᓚᖓ ᐆᒥᖓ: ᒫᓐᓇᓕ ᑭᓱᒥᒃ 

ᑐᓐᖓᕕᖃᖅᖢᓯ, ᑭᓱᒥᒡᓘᓐᓃᑦ ᒪᓕᒐᖃᖅᖢᓯ 

ᓇᓕᐊᑐᐃᓐᓇᖅ ᑖᒃᑯᐊ ᐃᖅᑲᓇᐃᔮᒃᓵᒃ ᓄᓇᓕᖕᓄᑦ 

ᓴᖅᑭᑕᐅᔪᓐᓇᖃᑦᑕᖅᐸᑦ ᓇᓕᐊᖕᓄᓪᓗ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ. ᑖᓐᓇ 

ᑐᖏᓕᓐᓄᑦ ᑭᐅᔭᐅᖁᓪᓗᒍ. ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑮᓇᐅᓐᓇᖅ.  

 

ᑮᓇᐃᓐᓇᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᐱᖅᑯᑎᒋᕋᑖᖅᑕᖓ ᒪᓕᒐᐸᓘᒐᓗᐊᖅ ᒫᓐᓇ 

ᐊᓯᔾᔨᕆᐊᓕᒃ ᑖᓐᓇᑦᑕᐅᖅ ᑲᒪᒋᓇᓱᓐᓂᐅᓴᒻᒥᔭᕗᑦ. 

Mental Health Act-ᖑᔪᖅᑕᐅᖅ ᓄᑖᖑᓐᖏᒻᒪᑦ 

ᑕᐃᓐᓇ ᓄᑖᕈᖅᑎᑉᐸᓪᓕᐊᒐᓱᓐᓂᐊᕐᒥᔭᕗᑦ. 

ᑖᓐᓇᐅᑦᑕᖅᑯᖅ ᐊᒻᒪᓗ 2002-ᖑᑎᓪᓗᒍᖃᐃ 

ᓴᓇᔪᖃᓚᐅᖅᓯᒪᒻᒥᔪᖅ ᖃᓪᓗᓈᑎᑐᑦ ᐃᒪᐃᓕᖓᔪᖅ 

“Framework for Action Implementation 

Plan” ᑕᐃᓐᓇᐅᒋᓪᓗᓂ. ᐊᒻᒪᓗ ᑕᐃᓐᓇ 

(ᑐᓵᔨᑎᒍᑦ) ᓄᓇᕗᒥ ᐃᒥᓐᓃᖅᑕᐃᓕᒪᑎᑦᓯᓂᕐᒧᑦ 

ᐅᐸᓗᖓᐃᔭᐅᑎᒃ (ᑐᓵᔨᑎᒎᕈᓐᓃᖅᑐᖅ) 2010-

ᖑᑎᓪᓗᒍ ᓴᖅᑭᑕᐅᓚᐅᖅᓯᒪᔪᖅ ᒫᑦᓯᐅᑎᓪᓗᒍ 

ᒥᓂᔅᑕᐃ ᑲᑎᒪᔨᖏᑦ ᒐᕙᒪᒃᑯᑦ 

ᓇᓗᓇᐃᔭᐃᓚᐅᕐᒥᔪᑦ. ᑖᓐᓇ ᕿᒥᕐᕈᐊᕐᓂᐅᓴᔭᕗᑦ 

ᒫᓐᓇ ᐊᕐᕌᒍᒋᓂᐊᖅᑕᑎᓐᓂ ᒫᑦᓯ 31-ᒧᑦ 

ᑲᒪᒋᔭᐅᓇᓱᓐᓂᐊᖅᑐᖅ ᖃᓄᖅ 

ᐋᖅᑭᒋᐊᒃᑲᓐᓂᕈᓐᓇᕐᒪᖔᑦ ᐃᓱᒪᓕᕆᓂᖅ. ᑖᒃᑯᐊ 

ᐱᖓᓲᑦᑕᖅᑯᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ 

ᐊᐱᖅᑯᑎᒐ ᑐᑭᓯᓇᕐᓂᓐᖏᒻᒪᑦ 

ᑕᐃᔅᓱᒥᖓᐅᓐᖏᑦᑎᐊᖅᑐᖅ ᑭᐅᔭᐅᒐᒪ. ᒪᒥᐊᓇᖅ 

ᑐᑭᓯᓇᕐᓂᓐᖏᒃᑯᒪ. ᐆᒥᖓᓕ 

ᐊᐱᖅᓱᕋᓱᒃᑲᓗᐊᖅᑐᖓ: ᓄᓇᓕᒃ 

ᐃᓱᒪᓕᕆᔨᒥᒡᓘᓐᓃᑦ mental health worker-ᒥᒃ 

ᐅᕝᕙᓘᓐᓃᑦ ᐃᓱᒪᓕᕆᔨᒥᒃ psychiatric nurse-ᒥᒃ 

ᖃᓄᖅ ᐱᔪᓐᓇᖅᓯᑎᖃᑦᑕᖅᐱᓯᐅᒃ? ᑭᓱᒥᒃ 

ᑐᓐᖓᕕᖃᖅᑐᓯ ᐅᕝᕙᓘᓐᓃᑦ ᑭᓱᒥᒃ ᒪᓕᒐᖃᖅᖢᓯ? 

What criteria ᓄᓇᓖᑦ  

ᖃᐃᑦᑎᔪᓐᓇᖅᓯᖃᑦᑕᖅᐱᓯᐅᒃ ᓇᓕᐊᖕᓂᑐᐃᓐᓇᖅ 

ᐅᕝᕙᓘᓐᓃᑦ ᑕᒪᒃᑮᖕᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᑐᖓᓕᕋᓅᒃᑲᓐᓂᕐᓂᐊᕋᒃᑯ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑮᓇᐃᓐᓇᖅ. 

 

ᑮᓇᐃᓐᓇᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑐᑭᓯᑦᑎᐊᕐᓂᕈᒪ, ᑐᑭᓯᓐᓂᓐᖏᒃᑯᒪ ᒪᒥᐊᓇᐅᒐᓗᐊᖅ. 

ᐃᖅᑲᓇᐃᔭᖃᑎᖃᖅᐸᑦᑐᑕ ᓄᓇᓕᓐᓂᒃ ᐊᕕᑦᑐᖅᓯᒪᔪᑦ 

ᑕᐃᒃᑯᐊ ᐊᓪᓚᕝᕕᕗᑦ ᐱᖓᓲᒻᒪᑕ, ᑭᕙᓪᓕᕐᒥ, 

ᕿᑎᕐᒥᐅᓂ, ᐊᒻᒪᓗ ᐸᓐᓂᖅᑑᒦᖔᑦᑕᖅᑯᖅ ᑕᐃᓐᓇ 

ᐊᓪᓚᕝᕕᕗᑦ ᕿᑭᖅᑖᓗᒻᒧᑦ, ᐃᖅᑲᓇᐃᔭᖅᑎᖃᕋᑦᑕ 

Director of Mental Health-ᖑᓂᕋᖅᑕᐅᕙᑦᑐᖅ 

(ᐃᓱᒪᓕᕆᓂᕐᒧᑦ ᑐᑭᒧᐊᖅᑎᑦᑎᔨ). ᑕᐃᒃᑯᐊ 

ᐃᖅᑲᓇᐃᔭᖃᑎᖃᖅᐸᑦᑐᑎᒃ ᐋᓐᓂᐊᓯᐅᖅᑎᓂᒃ ᐊᒻᒪᓗ 

ᓄᓇᓕᓕᒫᑦ ᑕᐃᒪ ᑲᑎᒪᔨᕋᓛᖃᕐᒪᑕ Health and 

Community Wellness Committees 

ᑖᒃᑯᓂᖓᐃᓛᒃ ᐱᓕᕆᕕᒻᒧᑦ ᑮᓇᐅᔭᓂᒃ ᑐᓂᓯᕙᑦᑐᑎᒃ. 

ᑕᐃᒃᑯᐊ ᐃᖅᑲᓇᐃᔭᖃᑎᒋᕙᑦᑕᕗᑦ 

ᓴᖅᑮᔭᕆᐊᖃᕋᐃᒐᑦᑕ ᐱᔪᒪᔭᐅᔪᓂᒃ ᐊᒻᒪᓗ 

ᑕᒪᓐᓇᖃᐃ ᑭᐅᑦᑎᐊᖅᐸᕋ ᖃᓄᑭᐊᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ 

ᑭᖑᓪᓕᖅᐹᒥᖃᐃ ᑐᑭᓯᓇᖅᓯᕙᓪᓕᐊᖕᒪᑦ. ᑕᐃᒃᑯᐊ 

ᓄᓇᓕᖕᓂ ᐃᓅᑦᑎᐊᕋᓱᐊᕐᓂᕐᒧᑦ ᑲᑎᒪᔨᕋᓛᑦ 

ᑕᐃᒪᓐᓇ ᐃᓚᖏᑦ ᐊᑎᖃᖅᑎᑕᐅᖃᑦᑕᖅᑰᕐᒪᑕ, 

Community Wellness, ᑕᐃᒃᑯᐊ ᓇᓕᐊᖕᓂᒃ 

ᑖᒃᑯᓂᖓ ᑕᒪᒃᑮᖕᓂᒡᓘᓐᓃᑦ ᐃᖅᑲᓇᐃᔮᒃᓵᖕᓂᒃ 

ᐱᔭᕆᐊᖃᕋᓱᒋᒍᑎᒃ, ᑕᐃᒃᑯᐊ 

ᐊᖅᑯᑎᒋᔭᐅᒐᔭᖅᑑᑦ? ᑕᐃᒃᑯᐊ ᑭᓇᒧᑦ ᐅᖃᕋᔭᖅᐸᑦ 

ᐃᒪᐃᑦᑐᖅᑖᕆᐊᖃᓪᓚᑦᑖᖅᑰᓕᖅᑐᑦ ᓄᓇᑦᑎᓐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ. 

ᐱᒋᐊᕈᑎᐅᒃᑲᓐᓂᑐᐃᓐᓇᕋᔭᖅᑐᐃᑦ ᑕᐃᒃᑯᐊ 

ᑎᓕᐅᕆᒋᐊᕋᔭᕐᖓᑕ ᓄᓇᓕᖏᓐᓂᒃ 

ᖃᐅᔨᒪᓂᖅᓴᐅᒻᒪᑕ ᓱᔪᖃᕐᒪᖔᑦ ᑕᐃᒃᑯᐊ  

123 

ᓂᓪᓕᐊᖅᑳᕋᔭᖅᑐᐃᑦ ᑎᓕᐅᕆᒋᐊᖅᓯᒪᓕᕐᓗᑎᒃ 

ᖃᓂᒪᖃᖅᑕᐃᓕᔪᓕᕆᔨᒃᑯᑦ ᐃᖅᑲᓇᐃᔭᐅᑎᖏᓐᓂᑦ 

ᐊᕕᑦᑐᖅᓯᒪᔪᓂᒃ ᐊᒻᒪᓗᑦᑕᐅᖅ ᑖᒃᑯᐊ 

ᐱᓕᕆᕝᕕᒋᔭᒃᑲ ᑕᐃᒪ ᐸᕐᓇᑉᐸᓪᓕᐊᒐᔭᓕᕐᒥᔪᐃᑦ 

ᐋᔩᖃᑎᒌᓪᓗᑎᒃ. ᑕᐃᒃᑯᓄᖓᓗ 

ᐅᖃᐅᓯᕆᖅᑲᐅᔭᑦᑎᓐᓄᑦ ᑮᓇᐅᔭᓕᕆᔨᒃᑯᑦ 

ᐊᐅᓚᑦᑎᔩᑦ ᑲᑎᒪᔨᖏᑎᒍᑦ ᑐᒃᓯᕋᓕᕐᓂᕈᑦᑕ 

ᐊᖏᖅᑕᐅᖅᑳᕆᐊᖃᕋᔭᕐᒥᔪᐃᑦ ᑕᐃᒃᑯᐊᓗ 

ᑐᔅᓯᕋᐅᑎᕗᑦ ᑖᒃᑯᓄᖓ ᒪᓕᒐᓕᐅᖅᑎᓕᒫᓄᑦ 

ᐊᖏᖅᑕᐅᓇᓱᒋᐊᖃᓯᒐᔭᕆᓪᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐊᓯᐊᓄᑦ 

ᑖᒃᑯᓄᖓ ᑮᓇᐅᔭᓄᑦ ᐅᓂᒃᑲᐅᓯᐅᓯᒪᔪᓄᑦ. ᐅᑯᐊ 

ᒥᓂᔅᑕᐅᑉ ᐅᓂᒃᑳᖏᓐᓂᑦ ᑎᑎᕋᖅᓯᒪᖕᒪᑕ ᐅᑯᐊᒎᖅ 

ᐃᓚᒋᐊᕈᑕᐅᓗᐊᓐᖑᐊᕐᓂᐊᖅᑕᕆᕗᑦ $6-ᒥᓕᐊᓐ 

ᐋᓂᐊᕕᓕᐊᖃᑦᑕᖅᑐᓄᑦ $9 ᒥᓕᐊᓐ ᓄᓇᕗᑦ ᐊᓯᐊᓂ 

ᐋᓐᓂᐊᕕᖕᒧᑦ ᐱᓕᕆᔾᔪᑕᐅᖃᑦᑕᖅᑐᓄᑦ. ᑖᓐᓇ 

ᐊᐱᖅᑯᑎᒋᔪᒪᓪᓗᒍ ᑭᖑᓪᓕᐅᕋᑖᖅᑐᖅ $9 ᒥᓕᐊᓐ 

ᐃᒃᓯᕙᐅᑖᖅ, $9 ᒥᓕᐊᓐ 

ᑐᑭᓯᒋᐊᒃᑲᓐᓂᖅᑎᑕᐅᓚᐅᖅᑕ ᐅᑯᐊ 

ᐋᓐᓂᐊᕕᖕᒦᑦᑐᓕᕆᔾᔪᑎᓕᒫᓄᑦ ᓲᕐᓗ ᑕᐃᒃᑯᓄᖓ 

ᓄᓇᕗᑦ ᐊᓯᐊᓄᑦ ᐅᐸᖃᑦᑕᖅᑎᓐᓄᑦ ᐊᑕᓐᖏᖅᐸᑕᓗ 

ᑭᓱᓪᓚᑦᑖᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ $9 ᒥᓕᐊᓐ ᑕᒪᒃᑯᓄᖓ ᓄᓇᕗᑦ ᓯᓚᑖᓄᑦ 

ᐊᐅᓪᓚᕆᐊᖃᖅᐸᑦᑐᓄᑦ ᓘᑦᑖᖅᑕᐅᔭᕆᐊᖃᕐᓂᕐᒧᓪᓗ, 

ᐱᓕᕆᐊᖑᔭᕆᐊᖃᕐᓂᕐᒧᓪᓘᓐᓃᑦ ᑕᒫᓂ 

ᐊᔪᖅᑕᑦᑎᓐᓄᑦ ᐊᐅᓪᓚᕈᑎᐅᖃᑦᑕᖅᑐᐃᑦ ᑕᐅᓄᖓ 

ᓘᑦᑖᖅᑕᐅᒋᐊᖅᑐᕈᑕᐅᖃᑦᑕᖅᑐᑎᒃ. ᓄᓇᕗᑦ ᐊᓯᐊᓄᑦ 

ᓲᕐᓗ ᓇᒦᓐᓂᖏᑦ ᑕᑯᓐᓈᕐᓗᒋᑦ ᐃᓛᓐᓂᒃ 

ᐱᔭᕆᐊᖑᔭᖅᑐᖅᐸᑦᑐᐃᑦ ᓘᑦᑖᖅᑕᐅᓪᓗᑎᒃ ᐊᓯᐊᒍᑦ 

ᐅᐃᓂᐸᒡᒧᑦ, ᐋᑐᕚᒧᑦ, ᔭᓗᓇᐃᒧᑦ, ᑰᔾᔪᐊᕌᓗᒻᒧᑦ, 

ᐃᐊᑦᒪᓐᑕᓐᒧᓪᓗ ᐃᓛᓐᓂᓪᓗ 

ᐊᓯᐊᓅᕆᐊᖃᓲᖑᒋᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᑭᖑᓪᓕᖅᐹᒥᐅᖅᑰᖅᑐᖅ. ᐅᓇ $2 ᒥᓕᐊᒥ 

ᐊᑐᖃᑦᑕᕐᓂᕋᐃᓯᒪᔪᖅ ᐄᔭᒐᕐᓄᖅᑲᐃ, pharmacy, 

ᖃᐅᔨᒪᔪᖓ ᐄᔭᒐᑐᐃᓐᓇᐅᓐᖏᑦᑑᒐᓗᐊᓄᑦ, ᑖᓐᓇ  

ᑕᐃᒪᐃᑦᑐᒧᑦ ᖄᖏᐅᑎᓗᐊᖅᓯᒪᖃᑦᑕᖅᓯᒪᒐᔅᓯᒎᖅ.  

 

ᐃᒃᓯᕙᐅᑖᖅ, ᒥᓂᔅᑕ ᐊᐱᖅᓱᖃᑦᑕᖅᓯᒪᒐᒃᑯ 

ᐅᕝᕙᓘᓐᓃᑦ ᓯᕗᓂᖓᒍᑦ ᐅᖃᖃᑦᑕᖅᓯᒪᒐᒪ ᑕᒪᓐᓇ 

ᖃᐅᔨᓴᖅᑕᐅᓇᓱᓚᐅᖅᓯᒪᓐᖏᑦᑎᐊᖅᑐᖅ ᒪᓐᓇ 

ᐊᑐᕐᓂᕐᓗᒃᑕᐅᓗᐊᖏᒃᑲᓗᐊᕐᒪᖔᑦ. ᓲᕐᓗ 

ᑐᑭᓕᐅᑎᕙᓚᐅᖅᑕᕋ ᑕᐃᒃᑯᐊ ᐊᓂᖅᓵᖅᑐᖅᑐᒧᑦ 

ᐃᑲᔫᑎᑯᓗᐃᑦ ᐅᓄᖅᑐᐃᖅᓱᖅᑐᒻᒪᕆᐊᓘᓪᓗᓂ 

ᐱᔪᖃᖃᑦᑕᖅᓯᒪᖕᒪᑦ 

ᐊᑐᓐᖏᓐᓂᕋᕋᓱᒃᑲᓗᐊᖅᑎᓪᓗᒍ, 

ᐅᑎᖅᑎᑕᐅᖏᓐᓇᐅᔭᖅᑐᑎᒃ. ᑕᐃᒪ ᑭᐊᑭᐊᖅ 

ᐊᑭᓕᖅᓱᓚᐅᖅᑕᖏᑦ? ᑕᐃᓐᓇ ᑐᑭᓕᐅᑎᑐᐃᓐᓇᖅ, 

ᐃᒻᒪᓕ ᑐᓴᐅᒪᓐᖏᑕᕗᑦ ᖃᐅᔨᒪᓐᖏᑕᕗᓪᓗ 

ᐅᓄᖅᑐᒻᒪᕆᐊᓘᕗᑦ. ᑕᒪᓐᓇᖃᐃ 

ᑕᑯᓇᒋᐊᖅᓯᒪᓕᖅᐱᓯᐅᒃ ᑕᒪᓐᓇ 

ᐄᔭᒐᖅᑖᖅᑎᑦᑎᖃᑦᑕᕐᓂᖅ ᐊᐅᓚᑦᑎᐊᕋᓗᐊᕐᒪᖔᑦ 

ᐅᕝᕙᓘᓐᓃᑦ ᐊᐅᓚᓂᖓ ᑕᑯᓇᒋᐊᖅᓯᒪᓕᖅᐱᓯᐅᒃ? 

ᓲᖃᐃᒻᒪ ᐃᓱᒫᓘᑎᒋᖃᑦᑕᖅᓯᒪᔮᓗᒋᒐᑦᑎᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᓐᓂᐊᖅᑕᐃᓕᔪᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᓐᓂᐊᖅᑕᐃᓕᓕᕆᔨᒃᑯᑦ 

ᐊᑯᓂᐅᓗᐊᓐᖏᑦᑐᖅ 

ᐄᔭᒐᖅᑖᖃᑦᑕᕆᐊᖃᕐᓂᐊᖅᑐᓄᑦ 

ᖃᓄᐃᓐᖏᔾᔪᑎᔅᓴᓄᑦ ᐱᖁᔭᐅᖃᑦᑕᓂᐊᖅᑐᓄᑦ 

ᑕᐅᕗᖓᓕᒫᖑᓐᖏᑦᑐᖅ, ᑕᐃᒃᑯᓄᖓ 

ᐃᑲᔫᑕᐅᖃᑦᑕᕐᓂᐊᕐᓗᓂ ᐄᔭᒐᖅᑖᕐᕕᖃᓐᖏᑦᑐᓄᑦ 

ᓄᓇᓕᕋᓛᖑᓂᖅᓴᓂᑦ ᑕᐃᒃᑯᐊ ᐋᓐᓂᐊᕕᖓᓂ 

ᐄᔭᒐᖅᑖᕐᕕᖃᕆᐊᖃᓲᓄᑦ ᐊᒻᒪᓗ ᑐᖏᓕᕋ ᑖᓐᓇ 

ᓇᓗᓇᐃᖅᑐᐃᒃᑲᓐᓂᖁᔭᕋᓗᐊᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑭᐅᒋᐊᓚᐅᖏᔅᓯᓐᓂᒃ ᐊᐱᖅᑯᑎᒋᖏᑦᑎᐊᖅᑕᕐᓂᒃ 

ᑭᐅᒐᕕᓐᖓ. ᑐᑭᓯᓇᓐᖏᓗᐊᕐᓂᕈᒪ ᒪᒥᐊᓇᖅ. 

ᐆᒥᖓ ᐊᐱᖅᓱᕋᓱᖔᕋᓗᐊᖅᑐᖓ 

ᐊᐱᖅᓱᕋᓱᒃᑲᓗᐊᖅᑐᖓ, 

ᐃᓱᒫᓘᑎᒋᖃᑦᑕᖅᓯᒪᓪᓚᕆᒃᑲᑦᑎᒍᑦ ᐄᔭᒐᐃᒃ. 

 

ᐊᑐᖅᑕᐅᔪᓐᓃᖅᑑᒐᓗᐊᑦ 

ᓇᒃᓯᐅᔾᔭᐅᖃᑦᑕᖅᓲᔭᖅᑐᐊᓘᓲᖑᓂᖏᓐᓂᒃ. 

ᐅᑎᖅᑎᑕᐅᕙᒃᖢᑎᒃ ᐊᑐᕈᓐᓃᓚᐅᖅᑕᕗᓪᓕᐅᑯᐊ,  

ᐅᕝᕙᓘᓐᓃᑦ ᐊᑐᕆᐊᖃᕈᓐᓃᓚᐅᖅᑕᐅᕗᑦ. 

ᐊᑭᓖᓐᓇᕆᐊᖃᕐᒪᒋᑦ ᑭᐊᒃᑭᐊᖅ. 

 

ᖃᓂᒪᖃᕐᓇᖏᑦᑐᓕᕆᔨᐅᒐᔅᓯ ᐊᑭᓖᓐᓇᑦᑎᐊᕐᒪᑕ 

ᑕᒪᒃᑯᐊ ᑕᑯᓇᒍᓐᓇᖅᑕᓯ 

ᐃᒪᓐᓇᐃᓕᓇᓱᖃᑦᑕᖅᓯᒪᒐᓗᐊᕋᑦᑕ 

ᖃᓄᐃᓕᒋᐊᓚᐅᖅᐱᓯ ᑕᒪᑐᒧᖔ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᖏᓕᕋᓄᒃ ᑖᓐᓇ ᑭᐅᖁᓂᐊᕋᒃᑯ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᑮᓇᐃᓐᓇᖅ. 

 

ᑮᓇᐃᓐᓇᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐋᓐᓂᐊᑦᑕᐃᓕᓕᕆᔨᒃᑯᑦ ᐄᔭᒐᓕᕆᔨᒥᒃ 

ᐃᖅᑲᓇᐃᔭᖅᑎᓖᑦ, ᑭᓯᐊᓂ 

ᐃᖅᑲᓇᐃᔭᑎᖃᓐᖏᒥᒻᒪᑕ ᐃᖅᑲᓇᔮᓕᐅᒐᓗᐊᑦ. 

ᑭᓂᕋᓱᒃᓯᒪᔪᒍ ᐊᑯᓂᑲᓪᓚᒃ. 

 

ᑖᒃᑯᐊ ᓴᓂᕐᕙᖅᑕᐅᓯᒪᔪᐃᑦ ᐄᔭᒐᓕᕆᓂᕐᒧᑦ 

ᓈᒻᒪᒐᓱᑐᐃᓐᓇ…ᐃᓛᒃ ᐃᔭᒐᖅᑖᖅᑎᑕᐅᓲᖑᒻᒪᑕ 

ᓈᒻᒪᒐᓱᑐᐃᓐᓇᖅᑐᓂᒃ. ᐊᓐᓂᐊᖅᑕᐃᓕᓕᕆᔨᒃᑯᑦ 

ᐊᑭᓖᓲᖑᖏᑦᑐᑦ. ᒪᑯᓄᖓᓕ 

ᓇᓪᓕᐅᒃᑯᒫᖓᓐᖏᑦᑐᓄᑦ ᐋᓐᓂᐊᕕᓕᐊᕈᑎᓄᑦ 

ᐊᑭᓕᖅᑕᐅᓲᖑᒻᒥᒻᒪᑕ. ᐊᒻᒪ ᐃᓚᖏᑦ 

ᓇᓪᓕᐊᒃᑯᒫᓕᓐᓄᑦ ᐊᑭᓕᔅᓱᑕᐅᓲᖑᒐᓗᐊᓪᓕ. 

 

ᒫᓐᓇ ᐊᖅᑭᑦᑎᕆᓯᒪᓐᖏᓇᑦᑕ ᖃᐅᔨᒪᔾᒧᑎᔅᓴᓂᒃ 

ᑖᒃᑯᓄᖓ, ᑕᐃᒪᓕ ᓄᓇᕘᒥ 

ᑐᑭᒧᐊᑦᑎᑦᑎᔨᖃᓕᖃᑕ ᑕᒪᓐᓇ 

ᖃᐅᔨᒪᔭᐅᑦᑎᐊᓂᖅᓴᐅᓕᓛᖅᑐᒐᓗᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓴᓂᕌᓅᕌᕐᔪᓕᕋᑦᑕ 

ᐱᓕᕆᐊᕆᒐᓱᑦᑕᑦᑕ ᒫᓐᓇ 2014-15-ᒥᑦ 

ᑮᓇᐅᔭᖅᑐᕈᑎᔅᓴᖏᓐᓂᒃ ᐅᖃᐅᓯᖃᕋᓗᐊᕐᕋᑦᑕ 

ᑖᔅᓱᒧᖓᑐᐊᖅ ᐊᐱᖅᑯᑎᖃᖃᑦᑕᒪᐅᕆᔅᓯ. ᒥᔅᑕ 

ᐃᓄᒃ. 

 

ᐃᓄᒃ (ᑐᓵᔨᑎᒍᑦ): ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᑎᑐᐃᓐᓇᕐᓂᒃ  

ᐊᐱᕆᔪᓐᓇᕐᓂᐊᕋᓱᒋᖅᑲᐅᒐᒪ ᒪᒥᐊᓇᖅ. 

ᑕᐃᓛᓕᕐᓚᖓ. ᖁᔭᓐᓇᒥᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᑉᓴᒪᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒪ 

ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᐊᓐᓂ ᐃᓚᖓᓐᓂᒃ 

ᑐᑭᓯᒋᐊᕈᑎ ᐊᐱᕆᔪᒪᓪᓗᖓ, ᐃᓛᒃ 

ᐊᓯᐊᓂᐅᓂᐊᕆᓪᓗᓂᓗ. 

 

ᐃᒃᓯᕙᐅᑖᖅ, ᐃᓐᓇ $9 ᒥᓕᐊᓐ ᑕᒡᕙᓂ 

ᑎᑎᕋᖅᓯᒪᔭᖓᑦ ᓄᓇᕗᑦ ᓯᓚᑖᓂᒃ ᑖᒃᑯᓄᖓ 

ᐋᓐᓂᐊᕐᕕᖕᒨᖓᐅᓯᒪᔪᓄᑦ. ᑕᒡᕙᓂ ᐃᓗᐊᓂ 

ᑕᐃᒃᑯᐊ ᑐᔪᕐᒥᕝᕕᒋᔭᐅᖃᑦᑕᖅᑐᑦ ᑕᕝᕙᓂ 

ᐃᓚᐅᖃᑕᐅᕙ $9 ᒥᓕᐊᒥᒃ ᓯᕗᓪᓕᕐᒥᒃ ᑖᒃᓱᒥᖓ 

ᐊᐱᕆᓐᖑᐊᖦᖤᕐᓚᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᒡᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᑖᒃᑯᐊ ᑖᑦᓱᒧᖑ 

ᐃᓚᒋᔭᐅᓐᖏᑦᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᑉᓴᓛᖅ. 

 

ᒪᑉᓴᓚᒃ: ᑐᑭᓯᕗᖔ ᑖᒃᑯᐊᓕ ᓇᔪᖅᑕᐅᖃᑦᑕᖅᑐᑦ 

ᐋᓐᓂᐊᕐᕕᓕᐊᓯᒪᔪᓄᑦ ᑖᒃᑯᓇᖓᑦ ᓄᓇᕗᒻᒥ 

ᐋᓐᓂᐊᖅᑕᐃᓕᓕᕆᔨᕐᒧᐊᒃᑯᓐᓂᑦ 

ᐊᑭᓕᖅᑐᖅᑕᐅᖏᑦᑐᖅ, ᑕᐃᒪᓐᓇ ᑐᑭᓯᕗᖓᖃᐃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᐋᒃᑲᐃ, ᐅᓇ 

ᐊᐱᖅᑯᑎᖃᕋᕐᖔᑦ $9 ᒥᓕᐊᓐᓂᒃ ᓄᓇᕗᑦ 

ᓯᓚᑖᓄᑦ ᑕᕝᕙᖓᑦ ᑕᐃᒃᑯᐊ ᐅᖃᐅᓯᕆᔭᖏᑦ 

ᑕᕝᕙᓃᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒪᑉᓴᓛᒃ. 

 

ᒪᑉᓴᓚᒃ: ᐃᒃᓯᔭᐅᑖᖅ. ᑕᐃᒃᑯᐊᓇᓂᐊ ᑮᓇᐅᔭᓂᒃ 

ᐊᑐᖅᑐᒃᓴᓂ estimate-ᓂᒃ ᐱᓕᕆᓕᕈᑦᑕ ᐊᓯᖓ  



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐃᓚᓪᓚᖓᓂᖅᑲᐃ ᐊᐱᕆᒍᒫᓕᖅᑯᖓ. 

 

ᑭᓯᐊᓂ ᐅᓇ, ᐊᐱᖅᑯᑎᒋᒃᑲᓐᓂᕈᒪᔭᕋ ᑕᕝᕙᓂ 

ᒪᑐᐃᕈᑎᖓᓂ ᑖᔅᓱᒪ ᐅᖃᐅᓯᕆᓵᖅᑕᒪ 

ᐊᑭᑦᑎᐊᖓᓂ ᑐᓴᖅᑎᑦᑎᓚᐅᖅᓯᒪᒻᒪᑦ ᐅᕙᑦᑎᓐᓂ 

ᓄᑖᕐᒥᑦ ᖃᐅᔨᓴᕈᑎᖃᓕᕐᓂᖓᓂᑦ ᑕᕝᕙᓂ 

ᐃᖃᓗᓐᓂ ᑎᒥᓕᒫᒧᑦ ᖃᐅᔨᓴᐅᑦ ᑕᐃᓐᓇᓗ 

ᖁᕕᐊᓇᓪᓚᕆᑦᑐᓂ ᑐᓴᖅᑐᒍ ᓄᓇᕗᒻᒥᑦ 

ᐱᑕᖃᓕᕐᒪᑦ, ᐱᔾᔪᑎᒋᓪᓗᒍ ᐊᒥᓱᐃᑦ 

ᑕᐃᒪᓐᓇᐃᑦᑐᓄᑦ ᖃᐅᔨᓴᖅᑕᐅᔭᖅᑐᐸᑦᑐᖅ 

ᑕᐅᓄᖓᓗ ᖃᓪᓗᓈᓄᑦ 

ᐃᓚᓕᐅᑎᖃᑕᐅᓯᒪᖃᑦᑕᑐᐃᓐᓇᕐᒪᑕ ᐃᓄᐃᑦ 

ᖃᓪᓗᓈᓄᑦ ᓯᓚᑕᐅᖏᑦᑐᒧᑦ ᐊᔪᕌᖓᒥᑦ 

ᐊᑯᓂᒻᒪᕆᐊᓗᒃ ᐊᑯᓂᐊᓗᒃ ᐅᑕᖅᑭᓕᖃᑦᑕᕐᒪᑕ 

ᖃᐅᔨᓴᖅᑕᐅᕕᔅᓴᖅ ᐃᓂᒃᓴᑲᓐᓂᕐᓂᑦ. 

ᑕᐃᒪᓐᓇᐃᑦᑑᑎᓪᓗᒍ ᑖᓐᓇ ᐊᑕᐅᓰᖅᑕᕐᓗᑎᒡᒎᖅ 

ᑮᓇᐅᔭᖅᑐᕈᑎᔅᓴᖓᓂᑦ $891,000 ᐱᒋᐊᕈᑎᖓᓂᑦ 

ᑐᒃᓯᕋᖅᓯᒪᑐᐃᓐᓇᕐᒪᑕ. ᑕᐃᒪᓕ ᑖᓐᓇ ᒫᓐᓇ 

ᐊᑐᓕᖅᐹ, ᖃᐅᔨᓴᕈᑕᐅᔪᖅ ᑖᓐᓇ ᓄᑖᖅ, 

ᓄᓇᕗᒻᒥᐅᓄᑦ ᐊᑐᖅᑕᐅᓕᖅᐹ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐄ ᑕᐃᓐᓇ ᐃᖃᓗᓐᓂ ᐋᖅᑭᑦᑕᐅᔪᔪᖅ ᑎᒥᓕᒫᒧᑦ 

ᖃᐅᔨᓴᐅᑎᐅᓂᕋᖅᑕᖅ ᑕᕝᕙᓂ ᐊᕐᕌᒎᑉ 

ᐱᒋᐊᕋᑖᕐᓂᖓᓂᑦ ᐊᑐᖅᑕᐅᓕᓚᐅᖅᑐᖅ ᑕᒫᓂ 

ᐊᒻᒪ ᐅᓇ $891,000 ᑖᓐᓇᓕ ᐸᕐᓇᒍᑎᒋᔭᕗᑦ 

ᓯᕗᓂᔅᓴᑎᓐᓄᑦ ᓯᕗᓂᔅᓴᕆᓂᐊᖅᑕᑎᓐᓄᑦ 

ᐸᕐᓇᐸᓪᓕᐊᔭᕗᑦ ᐃᒃᑯᐊ 

ᑕᐅᒻᒧᖔᖅᑕᐅᒍᑎᐅᓂᕋᖅᑕᐅᕙᑦᑐᓪᓗ ᑕᒪᒃᑯᐊ 

ᓄᓇᓕᖕᓂ ᐋᖅᑭᑉᐸᓕᐊᖁᓪᓗᒋᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᑉᓴᓚᒃ 

 

ᒪᑉᓴᓚᒃ: ᖁᔭᓐᓇᒦᒃ, ᖁᔭᓐᓇᒦᒃ ᒥᓂᔅᑕ 

ᑭᐅᔾᔪᑎᒋᔭᕐᓂᑦ. ᑖᓐᓇ ᑕᐃᒪᓐᓇᐃᑦᑐᖃᓕᕐᓂᖓ 

ᖁᕕᐊᓇᓪᓚᕆᒻᒥᑦ ᖃᑯᒍᓕᑭᐊᖅ 

ᓄᓇᕗᒻᒥᐅᓗᑦᑖᓄᑦ ᑖᓐᓇ ᐊᑐᖅᑕᐅᔪᓐᓇᖅᓯᔪᒫᖅᐸ 

ᖃᐅᔨᓴᖅᑕᐅᔭᖅᑐᕐᓂᐊᖅᑐᓄᑦ, ᓄᓇᕗᒻᒥᐅᓗᑦᑖᓄᑦ, 

ᐃᓛᒃ ᓯᕗᓪᓕᐅᕐᒥᖃᐃ ᐊᐱᕆᒍᒪ 

ᓄᓇᕗᒻᒥᐅᓗᑦᑖᓄᑦ ᐊᑐᖅᑐᔅᓴᐅᑕᐅᕙ ᑖᓐᓇ 

ᐊᒻᒪᓗ ᑕᐃᒪᓐᓇᐅᓂᐊᖅᐸᑦ ᖃᑯᒍᒐᔭᖅᐊ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕ: ᖁᔭᓐᓇᒦᒃ. ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ. 

ᑭᐅᓚᐅᖏᓂᕐᓂᑦ ᑖᓐᓇ ᐅᖃᑎᐊᑲᓐᓂᑲᐃᓐᓇᕐᓗᖓ 

$891,000 ᐊᐅᓚᔾᔪᑎᑐᐃᓐᓇᕐᒧᑦ ᑖᔅᓱᒧᖓ 

ᐃᖃᓗᓐᓃᑦᑐᒧᑦ ᑎᒥᓕᒫᒧᑦ ᖃᐅᔨᓴᐅᑦ 

ᐃᖏᕐᕋᔪᑎᔅᓴᖓᓄᑦ ᐸᕐᓇᐅᑎᐅᒻᒪᑦ. ᑖᓐᓇᓕ 

ᑎᒥᓕᒫᒃᑯᑦ ᐊᔾᔨᓕᐅᕈᑕᐅᓗᓂ ᒫᓐᓇ 

ᐊᕕᑦᑐᖅᓯᒪᓂᑦᑎᓐᓄᑦ ᕿᑭᖅᑖᓗᒻᒧᑦ ᒫᓐᓇᒃᑯᑦ 

ᐊᑐᖅᑕᐅᓗᐊᖅᑐ ᑐᐊᕕᕐᓇᖅᑐᖅᑕᖃᕐᓂᖏᑉᐸᑦ 

ᐃᖃᓗᓐᓄᕕᐅᖃᑦᑕᕈᒫᕐᓂᐊᖅᑐᖅ 

ᓄᓇᕗᒻᒥᐅᑕᓕᒫᓄᑦ ᑭᓯᐊᓂ ᒫᓐᓇ 

ᐃᖏᕐᕋᓂᕆᖃᑦᑕᖅᑕᖓ ᓲᕐᓗ ᑭᕙᓪᓕᕐᒥᐅᑕᐅᑉᐸᑦ, 

ᑲᖏᖠᓂᕐᒥᓘᓐᓃᑦ ᐅᐊᓂᐸᒡᒧᑦ ᐊᐅᓪᓚᓲᖑᒻᒪᑕ 

ᖃᓂᓐᓂᖅᓴᐅᒻᒪᑦ ᐃᓱᒪᒋᓗᒍ, ᑕᐃᒫᒃ ᓱᓕ 

ᑐᐊᕕᖅᑐᖃᕐᓂᐊᓂᖅᐸᑦ ᖃᓂᓐᓂᖅᓴᐅᒐᔭᕐᒪᑦ 

ᐃᖏᕐᕋᓂᖓ ᒪᓕᓪᓗᒍ, ᓱᓕ ᒫᓐᓇᒧᓄᑦ 

ᑕᐃᒪᐃᓕᖓᔪᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓯᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᑯᑎᒐᓕ ᐃᓛᒃ ᓯᕗᓪᓕᖅ ᐊᐱᖅᑯᑎᒐ 

ᐱᔾᔪᑎᖃᖅᑐᖅ ᑖᔅᓱᒥᖓ $6 ᒥᓕᐊᓐ 

ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕈᑕᐅᕙᑦᑐᓂᑦ 

ᐊᖏᓪᓕᕆᐊᕈᑕᐅᒐᓱᐊᖅᑐᓂᑦ. ᖃᐅᔨᒪᒐᒪ 

ᖄᖏᖅᓯᒪᔪᓂᑦ ᑕᒪᒃᑯᓄᖓ ᑮᓇᐅᔭᔅᓴᖏᓐᓂᑦ 

ᐊᑐᓗᐊᖃᑦᑕᖅᓯᒪᒻᒪᑕ ᑖᓐᓇ ᐃᒪᒋᐊᖅᑕᐅᐸᑦ $6 

ᒥᓕᐊᓐ ᐃᓱᒪᕕᓯ, ᐋᓐᓂᐊᕕᓕᐊᖅᑐᖅᓯᐅᑎᔅᓴᐃᑦ 

ᓈᒻᒪᓂᐊᖅᑳ ᓈᒻᒪᓂᐊᖅᑐᒋᕕᓯᐅᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐸᕐᓇᑲᑦᑕ ᑖᒃᑯᓂᖓ ᑮᓇᐅᔭᓂᑦ ᕿᒥᕐᕈᓪᓗᑕ 

ᑭᖑᓂᑦᑎᓐᓂ ᖃᓄᖅ ᑮᓇᐅᔭᓂᑦ 

ᐊᑐᖃᑦᑕᖅᓯᒪᔪᒥᓂᐅᒪᖔᑦᑕ, ᑖᒃᑯᐊ 

ᑮᓇᐅᔭᖅᑑᑕᐅᕙᓚᐅᖅᑐᑦ ᑕᐃᒃᑯᐊ ᑕᑯᓐᓈᖅᑐᒋᑦ 

ᑕᐃᒪ ᐸᕐᓇᔅᓯᒪᒐᑦᑕ ᑖᒃᑯᓂᖓ ᓇᓗᓇᖅᑐᖅ 

ᓯᕗᓂᔅᓴᑎᓐᓄᑦ ᖃᓄᑎᒋ 

ᐋᓐᓂᐊᓂᖅᓴᐅᔪᖃᕐᓂᐊᓂᖅᐸᑦ 

ᐊᐅᓪᓚᑭᑕᑦᑐᖃᓐᓂᐊᓂᖅᓴᐅᓂᐊᓂᖅᐸᓪᓘᓐᓃᑦ 

ᐅᓪᓗᒥᒧᓄᑦ ᑕᑯᓐᓈᕐᓗᒍ ᓇᓗᓇᖅᑐᖅ ᑖᒃᑯᐊ 

ᓈᒻᒪᓐᓂᐊᕐᒪᖔᑕ ᓈᒻᒪᖏᓐᓂᐊᕐᒪᖔᑕᓗᓐᓃᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᓯᒃᕙᐅᑕᖅ: ᒥᓴᔅ ᐊᖕᓇᑲᖅ.  

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓯᐅᒻᒥᒑᕋ ᑲᑕᓕᖓᓐ. 

 

ᖁᔭᓐᓇᒦᒃ ᑭᐅᒐᕕᖓ ᓇᓂᓯᓇᖁᓇᕋᓗᐊᖅᑐᓯ 

ᑮᓇᐅᔭᓂᑦ ᐊᑐᓗᐊᔾᔭᐃᒃᑯᑎᒃᓴᓃᑦ 

ᐅᖓᑖᓅᓗᐊᔾᔭᐃᒃᑯᑎᒃᓴᓃᓐ. ᑕᓐᓇᓗᑦᑕᐅᖅ 

$700,000-ᓄᑦ ᓘᑦᑖᓄᑦ ᐱᔨᑦᓯᕋᐅᑎᓄᓐ ᑖᓐᓇ 

ᐊᑭᑦᑐᕆᐊᖅᑳ ᓗᑦᑖᓂᑦ ᐊᒥᓲᓂᖅᓴᓂᒃ 

ᐱᒋᐊᖃᕋᑦᑖ ᐅᑦᕙᓘᓐᓂᑦ ᓗᑦᑖᑦ 

ᐊᑭᑦᑐᐸᓪᓕᐊᑐᐃᓐᓇᒥᒻᒪᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳᖅ ᒥᓂᔅᑕ 

ᐃᐊᓪ.  

 

ᐊᖓᔪᖅᑳᖅ ᐃᐊᓪ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᑐᖏᓕᕋᓄᑦ ᑭᐅᔭᐅᖁᓪᓗᒍ. ᖁᔭᓐᓇᒦᒃ.  

 

ᐃᓯᒃᕙᐅᑕᖅ: ᒥᔅ ᑮᓇᐃᓐᓇᖅ.  

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᐊᑕᐅᓯᐅᖏᑦᑐᒥᑦ ᐱᔾᔪᑎᖃᒻᒪᑕ. ᑕᐃᒪ 

ᓗᒃᑖᑦ ᐊᑐᖅᑕᐅᕙᓐᓂᖏᓐ ᐊᑭᑦᑐᖅᐸᓪᓕᐊᒪᑕ 

ᑭᓇᐅᔭᖅᑖᕆᓱᖏᓐ ᐊᒻᒪ ᑕᐃᒃᑯᐊ ᐃᓚᓐᓂᒃᑯᑦ 

ᓗᑦᑖᑦ ᐃᓚᖏᑦ ᑎᑭᑲᑦᑕᕐᒥᒻᒪᑕ ᑕᐅᓐᓇᖓᑦ 

ᖃᓪᓗᓈᓂᑦ ᑕᐃᒫᒃ ᑕᒪᒃᑯᐊᑕᐅᖅ 

ᐊᒥᓱᖑᕈᑕᐅᑲᓐᓂᖅᑐᓪᓗᐊᖃᖅᑕᕐᒥᒻᒪᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓴᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᖁᔭᓐᓇᒦᒃ ᑕᐃᒫᒃ ᑭᐅᔭᐅᒐᒪ ᑕᑯᔭᕌᖓᒪ 

ᑖᓐᓇ ᒪᑉᐱᕐᓗᒍ 2-ᖓᓄᑦ ᑕᒪᓐᓇ ᐃᓱᒪᓕᕆᓂᖅ 

ᐱᓪᓗᒍ ᐊᒻᒪᓗ ᐊᔪᓕᕈᑎᖃᖅᓯᒪᓂᖅ 

ᑮᓇᐅᔭᖃᓐᓂᕐᒥᑦ ᐃᓛᒃ ᑖᓐᓇ ᐱᔾᔪᑎᓕᒃ ᑕᒪᒃᑯᐊ 

ᖃᓄᖅ ᐱᑎᑦᓯᓲᖑᒻᒪᖔᑕ ᑕᐃᒪᓐᓇ ᐃᓱᖑᒻᒪᖔᑕ 

ᐅᓇ ᐅᑯᐊᑭᐊᖅ ᑮᓇᐅᔭᐃᑦ ᖃᓄᖅ 

ᐊᑐᖅᑕᐅᓪᓚᑦᑖᕐᓂᐊᕐᒪᖔᑕ ᐅᑦᑐᑎᓂᒃ ᐊᑐᕐᓗᓯ 

ᓇᓗᓇᐃᖅᓯᒍᓐᓇᖅᐱᓰ. ᖁᔭᓐᓇᒦᒃ ᐃᓯᒃᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᐃᐊᓪ: ᑲᓇᑕᐅᑉ 

ᒐᕙᒪᒃᑯᓐᓂᖔᖅᑕᑐᒐᓗᐊᖅ ᑖᑦᓱᒧᖓ ᑐᖏᓕᕐᓄᑦ 

ᑭᐅᔭᐅᖁᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑭᓇᐃᓐᓇᖅ.  

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᑖᒻᓇ ᒐᕙᒪᑐᖃᒃᑯᓐᓂᑦ ᑮᓇᐅᔭᖅ 

ᐱᖃᑦᑕᖅᑕᕗᑦ ᐅᓇ ᐃᓱᒪᓕᕆᓂᕐᒧᑦ ᐊᒻᒪ 

ᐊᔪᓕᕈᑎᖃᖅᓯᒪᓂᕐᒧᑦ ᐋᖓᔮᕐᓇᖅᑐᓂᒃ 

ᖃᓄᐃᑦᑐᑐᐃᓐᓇᕐᓂᒃ ᐃᔭᒐᕐᓂᒃ ᐃᒥᒐᕐᓂᑦᓗ 

ᐱᔾᔪᑎᖃᒻᒪᑦ ᑖᓐᓇᑦᑕᐅᖅ ᑮᓇᐅᔭᕐᒃ 

ᐊᑐᖅᑕᐅᕙᒃᒥᔪᖅ ᒪᑦᓯ 31-ᒧᑦ ᑎᑭᑦᓱᒍ ᑕᐃᑲᓂ 

ᐃᖃᓗᒃᑐᒃᓯᐊᕐᒥ ᑕᐃᒪᐃᑦᑐᓕᕆᔨᒥᑦ ᑕᐃᒪ 

ᐱᓕᕆᔨᑎᒃᓯᔨᖃᕈᓐᓇᓚᐅᖅᑐᒍᑦ ᑕᐃᒪ ᖃᓪᓗᓈᓂ 

ᑎᑭ ᐊᓪᓛᑦ ᐅᐸᒃᑕᐅᔪᓐᓇᖅᓯᒪᔪᖅ ᑕᐃᒪᓗ ᑕᒪᓐᓇ 

ᐊᐅᓪᓚᖃᑦᑕᖏᓐᓂᖅᓴᐅᖃᑦᑕᓕᓚᐅᖅᑐᐃᑦ ᐊᒥᓱᑦ 

ᖃᑦᓯᑲᓪᓛᕐᔪᐃᑦ ᑕᐅᓄᖓ ᖃᖓᑕᓲᓂᑦ 

ᐊᑐᖏᓐᓂᖅᓴᐅᖃᑦᑕᓕᓚᐅᖅᑐᐃᑦ 

ᑐᐊᕕᕐᓇᖅᑐᑎᒍᑦ ᐱᑕᖃᓕᖅᑎᓪᓗᒍ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓴᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᑕᐅᓄᖓ ᐊᒻᒧᐊᑐᐃᓐᓇᕋᒪ ᑕᐃᒪ ᑕᐃᑲᓂ 

ᐅᖃᕆᐊᖓᐅᑎᒃᓯᓐᓂ ᑖᒃᑯᐊ 

ᓱᐳᖅᑐᖏᓐᓂᖅᓴᐅᖃᑦᑕᓕᕋᔭᖁᓪᓗᒋᑦ ᖃᓄᕐᓗ 

ᑲᔪᓯᑎᑕᐅᒐᔭᕐᒪᖔᑕ ᑖᒃᑯᐊ ᓇᓕᖏᑦ ᒪᑯᑦᑐᑦᓗᑦᕙ 

ᐃᓐᓇᐃᑦᓗᑦᕙ ᓇᓕᖐᑦ ᐃᓱᒪᒋᓗᐊᖅᐱᓯᐅᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᒪᓗᒃᑖᒥᒃ ᑕᒪᒃᑯᐊ ᐃᓐᓇᐃᑦ 

ᒪᒃᑯᑦᑐᑦ ᐊᑯᓪᓖᑦ ᑕᒪᕐᒥᒃ ᐃᓱᒪᒋᔭᕗᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᓴᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᖃᓄᑭᐊᖅ ᐅᓂᒃᑳᕆᐊᖅᑐᖅᑐᖃᔪᒃᑎᒋᕙ 

ᐃᓕᓐᓂᐊᕐᕕᓐᓄᑦ ᓄᓇᓕᖕᒥᐅᓄᑦ ᓄᓇᕘᒥᐅ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒪ ᒪᒃᑯᑐᓕᕆᖃᑦᑕᖅᑐᑦ 

ᓄᓇᓕᖕᓂ ᐊᑕᐅᓯᐅᖏᑦᑐᓂ 

ᓴᖅᑭᑎᒃᓯᔪᖃᖅᓯᒪᓕᖅᑐᖅ ᑕᒪᓗᒃᑖᓂᒃ 

ᐱᑖᖅᑎᑦᑎᒐᓱᐊᖅᑐᒍᑦ ᑎᓕᐅᕆᔭᐅᔪᓂᑦ ᑕᒪᒃᑯᐊ 

ᐃᓕᓐᓂᐊᕐᕕᓐᓂᑦ ᐅᓂᒃᑳᕐᔫᒥᖃᑦᑕᖁᓪᓗᒋᑦ ᖃᓄᖅ 

ᓱᐴᖅᑐᕐᓂᖅ ᑕᒪᓐᓇ 

ᑮᓇᐅᔭᐃᔭᕈᑎᒻᒪᕆᐊᓘᖃᑦᑕᕐᒪᖔᑦ, 

ᐋᓐᓂᐊᓕᖅᑎᑦᑎᖃᑦᑕᕐᒪᖔᕐᓗ 

ᐊᑭᑦᑐᕈᑎᕈᓗᑐᐃᓐᓇᐅᒻᒪᖔᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᓯᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑭᖑᓪᓕᖅᐹᖅ, ᑕᕝᕙᓂ ᒪᑐᐃᕆᐊᕈᑎᓂᑦ 

ᑕᐃᒪ ᐃᖃᓗᑦᑑᑦᑎᐊᕐᒥ ᐅᖃᐅᓯᖃᖅᑎᓪᓗᓯ 

ᑕᒪᒃᑯᓄᖓ ᐃᓱᐊᖅᓴᖅᑕᐅᖃᑦᑕᖅᑐᓄᑦ. ᐃᓱᒪᒐᒪ 

ᐱᒋᐊᕐᖓᐅᑕᐅᔪᖅ ᑖᓐᓇ ᖃᓄᐃᑉᐸ, 

ᐱᒋᐊᕐᖓᐅᑕᐅᓯᒪᔪᖅ ᖃᓄᐃᓐᓇᔭᕐᒪᖔᑦ 

ᐆᑦᑑᑎᒋᒐᔅᓯᐅᒃ, ᖃᓄᐃᑉᐸᑭᐊᖅ ᐃᖏᕐᕋᑦᑎᐊᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᐋᓐᓂᐊᖃᖅᑕᐃᓕᒪᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐃᖃᓗᑦᑑᑦᑎᐊᕐᒥ ᑕᐃᓐᓇ 

ᐃᓪᓗᕐᔪᐊᖅ ᐊᑑᑎᖃᑦᑎᐊᖅᑐᖅ. ᒫᓐᓇᐅᔪᖅ 

ᑎᑭᑎᑦᑎᖃᑦᑕᕈᓐᓇᖅᓯᒪᒻᒪᑕ ᓄᓇᕗᑦ 

ᓯᓚᑖᓃᓐᖔᖅᑐᓂᒃ ᑕᐃᑯᖓ, 

ᑕᐃᒃᑯᓐᖓᖅᑎᑦᑎᖃᑦᑕᕈᓐᓇᖅᓯᒪᒻᒪᑕ ᑕᒪᒃᑯᐊ 

ᐊᔪᕈᑎᑖᖅᓯᒪᔪᐃᑦ ᓄᖅᑲᕐᓂᕐᒥᒃ ᖃᓄᖅ 

ᐃᑲᔪᖅᑕᐅᓇᔭᕐᒪᖔᑕ ᐃᓪᓗᖅᑕᖃᕐᒫᖅᑐᓂ, ᓲᕐᓗ  

ᐋᓐᓂᐊᕐᕕᑦᑎᑐᑦ ᑕᐃᒪᐃᑦᑐᕐᓚᐅᔮᖅᑐᓂ, ᑭᓯᐊᓂ 

ᑕᐃᒃᑯᓄᖓ ᐊᔪᕈᑎᖃᖅᓯᒪᔪᓄᑦ ᑐᕌᖓᓪᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓗᐊᕕᒃ, ᐃᒃᓯᕙᐅᑖᖅ. ᐊᒻᒪᓗ 

ᒥᓂᔅᑕᐅᔪᖅ ᐃᑲᔪᖅᑎᖏᓪᓗ, ᒪ’ᓇ. 

ᐅᒃᑯᐃᖅᕼᐃᓂᖓ ᑎᑎᖅᑲᖓᑦ ᑕᐅᑐᑦᑐᒍ. 

 

ᑖᓐᓇ ᕼᐃᕗᓪᓕᖅᐹᖅ ᐊᐱᖅᑯᑎᒋᕼᐅᐊᒐᕋ, 

ᐅᒃᑯᐃᕈᑎᖓᓂ ᕼᐃᕗᓪᓕᖅᐹᒥ ᑖᓐᓇ ᑐᒡᓕᕆᔮ 

ᐋᓐᓂᐊᖅᑐᓕᕆᔨᒃᑯᓐᖒᖅ ᑮᓇᐅᔭᑦ ᐃᖏᕐᕋᔾᔪᑎᖏᑦ 

ᐊᒡᓕᒋᐊᕐᓂᐊᕐᒪᑕ $18.5 ᒥᓕᐊᓐ. ᐊᕐᕌᓂᒥᑦ 

ᑮᓇᐅᔭᖅᑐᕐᓂᕆᓚᐅᖅᑕᒥᓐᓂᒃ ᐃᓚᖏᓪᓗ ᑕᒪᒃᑯᐊ 

ᐱᓕᕆᐊᕆᓕᒐᐃᑦ ᐃᓄᓕᕆᔨᒃᑯᓐᓂᑦ 

ᑲᒪᒋᔭᐅᓕᖅᑎᓪᓗᒋᑦ ᓇᓗᓇᐃᔭᐃᔫᓪᓗᐊᖅᐸᑦ 

ᕼᐅᓇᒧᑦ ᑖᓐᓇ ᑮᓇᐅᔭᖅ ᐊᒡᓕᒋᐊᕋᓗᐊᕐᒪᖔᑦ? 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᕙᖓ 

ᐅᖃᐅᓯᔅᓴᖏᓐᓃᖅᑲᐅᒻᒪᑦ $18.5 ᒥᓕᐊᓐ, ᑖᒃᑯᐊ 

ᐊᑭᑦᑐᕆᐊᕐᓂᐅᔪᖅ ᓲᕐᓗ $6 ᒥᓕᐊᓐ ᑖᒃᑯᓄᖓ 

ᓘᑦᑖᓕᐊᖃᑦᑕᖅᑐᓄᑦ ᐃᖏᕐᕋᔾᔪᑎᒋᔭᐅᖃᑦᑕᖅᑐᖅ 

$9 ᒥᓕᐊᓐ ᓄᓇᓕᑦᑕ ᓄᓇᕗᑦ ᓯᓚᑖᓄᑦ 

ᐋᓐᓂᐊᕐᕕᓕᐊᖅᑐᓄᑦ ᑐᕌᖅᑐᖅ. $2 ᒥᓕᐊᓐ 

ᑕᒪᒃᑯᓄᖓ ᐄᔭᒐᕐᓄᑦ ᐃᖏᕐᕋᓂᕆᖃᑦᑕᖅᑕᖓᓄᑦ. 

$700,000 ᑖᒃᑯᓄᖓ ᓘᑦᑖᓄᑦ 

ᐱᓕᕆᔾᔪᑎᐅᖃᑦᑕᖅᑐᑦ ᑐᕌᖅᑐᖅ ᐊᒻᒪᓗ ᑖᓐᓇ 

ᑐᓂᒋᐊᖃᓚᐅᖅᑕᕗᑦ ᐃᓄᓕᕆᔨᒃᑯᓐᓄᑦ ᐊᕕᒃᑲᑦᑕ 

ᐃᓄᓕᕆᔨᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ 

ᐃᓄᓕᕆᔨᒃᑰᓚᐅᕋᓗᐊᕋᑦᑕ ᐃᓚᖏᓐᓂᑦ 

ᑐᓂᓯᒋᐊᖃᓚᐅᕋᑦᑕ ᑖᒃᑯᓄᖓ ᐃᓚᒌᑦᑐᓕᕆᓂᕐᒧᑦ 

ᐱᔨᑦᓯᕋᖅᑎᒃᑯᓐᓄᑦ. ᓇᑯᕐᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕ, ᐃᒃᓯᕙᐅᑖᖅ. 

ᒪ’ᓈᒻᒫᖅᑐᒍ ᒥᓂᔅᑕ ᑭᐅᔾᔪᑎᒋᔮᓄᑦ. ᑖᒃᕼᐅᒪᓂ  



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐅᓕ ᒪᑉᐱᐊᓂ ᒪᕐᕈᒋᔮᓂ ᕼᐅᓕ, ᐊᓪᓕᖅᐹᒥᑦ 

ᑖᓐᓇ ᐊᐱᖅᑯᑎᒋᕼᐅᐊᓕᕐᒥᔭᕋᓕ 

ᐃᓚᒌᑦᑎᐊᕐᓂᕐᒧᓪᓗ, ᓄᓇᓕᓐᓄᓪᓗ, 

ᐃᓚᒌᖑᔪᓄᓪᓗ ᓄᓇᓕᓐᓄᓪᓗ ᑖᓐᓇ ᑮᓇᐅᔭᖅ 

$6.1-ᒥᓕᐊᓐ ᓂᕿᑦᑎᐊᓕᕆᓂᕐᒧᑦ 

ᓄᑕᕋᒃᕼᐊᓕᓐᓄᑦ, ᓄᓇᓕᓗᑦᑖᓄᑦ ᓄᓇᕗᒻᒥ ᑖᓐᓇ 

ᑮᓇᐅᔭᖅ ᑐᕌᖓᕙ? ᒪ’ᓇ, ᐃᓯᒃᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ 

ᖃᓄᐃᓐᖏᑦᑎᐊᖅᑐᓕᕆᓂᖅ ᓱᕈᓯᕐᓄᑦ, ᐃᓚᒌᓄᑦ 

ᐊᒻᒪᓗ ᓄᓇᓕᓐᓄᑦ ᑮᓇᐅᔭᐃᑦ ᑐᓂᔭᐅᖃᑦᑕᖅᑐᑦ 

ᖄᒃᑲᓐᓂᐊᒍᑦ ᑕᐃᒃᑯᓄᖓ ᓄᓇᓕᓐᓂ 

ᖃᓄᐃᓐᖏᑦᑎᐊᖅᑐᓕᕆᓂᕐᒧᑦ ᑐᔅᓯᕋᕌᖓᑕ 

ᖄᒃᑲᓐᓂᐊᒍᑦ ᓂᕿᑦᑎᐊᕙᓕᕆᓂᕐᒧᓪᓘᓐᓃᑦ 

ᐊᓯᖏᓐᓄᓪᓘᓐᓃᑦ ᑐᔅᓯᕋᕌᖓᑕ ᐊᖏᖅᑕᐅᑉᐸᑕ 

ᑐᓂᔭᐅᒃᑲᓐᓂᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ 

ᒥᑭᓐᖑᐊᖅ.  

 

ᒥᑭᖑᐊᖅ: ᒪ’ᓇᓪᓗᐊᕕᒃ ᐃᒃᓯᕙᐅᑖᖅ ᑭᐅᔭᐅᒐᒪᓗ 

ᒪᑦᓈᖅᐳᖓ. ᑖᓐᓇ ᐊᓪᓕᖅᐹ ᒪᑉᐱᒑᖓᓂ ᓱᓕ 

ᐋᖓᔮᕐᓇᖅᑐᓄᓪᓗ ᐃᓱᒫᓗᑦᑐᓄᓪᓗ ᑖᓐᓇ 

ᑮᓇᐅᔭᖅ ᑎᑎᖅᑲᓂᑦ ᑎᑎᕋᖅᓯᒪᒻᒪᑦ ᐃᓄᐃᑦ 

ᐱᖅᑯᓯᐊᓂ ᐊᑐᕐᓂᐊᕐᓂᕋᖅᑐᑎᒃ ᐱᕚᓪᓕᖁᓪᓗᒋᑦ 

ᓄᓇᕗᒻᒥᐅᑕᐅᔪᐃᑦ ᑮᓇᐅᔭᖅᑐᕐᓂᐊᕐᒪᑕ $1.7 

ᒥᓕᐊᓐ ᓇᓗᓇᐃᔨᐅᓪᓗᐊᖅᐸᑦ ᑖᓐᓇ ᑮᓇᐅᔭᖅ 

ᐊᑐᖅᑕᐅᓂᐊᖅᑎᓪᓗᒋᑦ ᐃᓄᐃᑦ ᐱᖅᑯᓯᐊ 

ᐃᓕᖅᑯᓯᐊ ᖃᓄᖅ ᐊᑐᒐᐅᕚᓪᓕᕐᓂᐊᕐᒪᖔᑦ. ᒪ’ᓇ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᑐᖏᓕᕐᓅᕈᒪᓪᓗᒍ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑮᓇᐃᓐᓇᖅ. 

 

ᑮᓇᐃᓐᓇᖅ: ᖁᔭᓐᓇᒦᒃ. ᑖᓐᓇ $1.7 ᒥᓕᐊᓐ 

ᒐᕙᒪᑐᖃᒃᑯᓃᖖᒐᖅᑐᖅ ᐊᖏᖃᑎᒌᔅᓯᒪᓪᓗᑕ 

ᑕᐃᒃᑯᓂᖓ ᖃᓄᖅ ᑖᓐᓇ ᑮᓇᐅᔭᖅ 

ᐊᑐᖅᑕᐅᓂᐊᕐᒪᖔᖅ. ᓇᓗᓇᐃᔭᖅᓯᒪᖃᑦᑕᖅᑐᑎᒃ 

ᖃᓄᖅ ᑖᓐᓇ ᑮᓇᐅᔭᖅ ᐃᓗᐊᓃᑦᑐᖅ, ᐅᑯᓄᖓ  

ᐊᑐᖅᑕᐅᒍᓐᓇᖅᑐᖅ ᑕᐃᒪᐃᓕᖓᑦᑕᖅᑯᖅ. ᑖᓐᓇ 

ᐃᖅᑲᓇᐃᔭᖃᑎᖃᖅᑐᑕᐃᓛ ᑲᑎᒪᔨᕋᓛᓂᕐ 

ᓄᓇᓕᖕᓂ ᐱᕙᒻᒥᔪᒍᑦ ᑖᓐᓇ $1.7 ᒥᓕᐊᓐ 

ᒫᓐᓇᓪᓚᑦᑕᖅ ᑎᑎᕋᖅᓯᒪᖏᓇᒃᑯ 

ᐅᑎᕕᒋᔪᓐᓇᕋᓗᐊᖅᑐᒍ ᖃᐅᑉᐸᑦ, 

ᖃᓄᐃᓕᖓᓪᓚᑦᑖᕐᒪᖔᖅ ᐱᓯᒪᖏᓇᒃᑯ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᑭᖑᐊᖅ. 

 

ᒥᑭᖑᐊᖅ: ᒪ’ᓈᒫᖅᑐᒍ ᑭᐅᔾᔪᑎᒋᔮ, ᖃᐅᐸᑦ 

ᑭᐅᔭᐅᔪᒫᕐᓂᖅᐸᑦ ᐃᒪᒋᐊᕐᒫᕐᓗᒍ ᑐᑭᓯᕼᐊᖅᑐᖓ 

ᑕᐃᒪ ᑖᓐᓇ ᑮᓇᐅᔭᖅ, ᑮᓇᐅᔭᖅᑐᕐᓂᐊᕐᒪᑦ 

ᐃᓄᑐᖃᕆᔭᑦᑎᓐᓂᑦ ᖃᓄᖅ ᑮᓇᐅᔭᓂᑦ 

ᐊᑐᕐᓗᐊᑎᒋᒻᒪᖔᑕ ᑕᒪᔅᓱᒪ ᒥᒃᓵᓄᑦ 

ᐃᓅᖃᑎᒋᔭᑦᑎᓐᓂ ᓄᓇᕗᒻᒥᐅᑕᐅᔪᓂᑦ ᑕᒪᔅᓱᒥᖓ 

ᐊᒃᓱᕈᕐᓇᖅᑐᓂᒃ ᒪᒥᓴᕐᓂᕐᒧᕋᓗᒃ ᑕᒪᔅᓱᒥᖓ 

ᐱᓕᕆᐊᖃᖅᑎᓪᓗᒋᑦ ᑖᓐᓇ ᑮᓇᐅᔭᖅ ᐃᓐᓇᕆᔭᕗᑦ 

ᖃᓄᖅ ᐊᑐᖅᑕᐅᓪᓗᐊᕐᒪᖔᑕ. 

 

ᑖᓐᓇ ᑐᑭᓯᒻᒫᕈᐊᕆᐊᕐᓂᐊᖅᑐᒍ ᑭᓯᐊᓂᓕ ᐅᕙᓂ 

ᐱᖓᔪᒋᔮᓂ ᐊᐱᖅᑯᑎᒻᒫᕋᒪ ᐅᓇ 

ᖁᓪᓕᖅᐹᖅᓯᐊᒥᐊᖅ ᐊᖏᕐᕋᒥ ᓄᓇᓕᓐᓂᓗ 

ᐃᑲᔪᕐᓂᖃᑦᑕᕐᒪᑦ ᐃᓄᓐᓄᑦ ᑎᒥᒥᒍᑦ ᐊᔪᕈᑎᓕᓐᓂᑦ 

ᐅᕝᕙᓘᓐᓃᑦ ᑖᓐᓇ ᑮᓇᐅᔭᖅᑐᕐᒪᑦ $6.4 ᒥᓕᐊᓐ 

ᓄᓇᓕᒋᔭᐅᔪᓂᑦ ᓄᓇᕗᑦᒥ. ᑖᓐᓇ ᓱᓇᓪᓚᕆᓐᓂᑦ 

ᑎᒥᒥᕈᑦ ᐊᔪᕈᑎᓕᓐᓂᑦ ᓇᓗᓇᐃᔭᐃᔨᐅᓪᓗᐊᕐᒪᖔᑕ 

ᓱᓇᓪᓚᕆᓐᓂᑦ ᑮᓇᐅᔭᖅᑐᕐᓂᕆᔮᓐᓄᑦ. ᒪ’ᑕ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐃᒃᓯᕙᐅᑖᖅ. 

ᐃᒃᑯᓂᖓ ᐊᖏᕐᕋᖏᓐᓂᑦ ᐋᓐᓂᐊᓯᐅᖅᑎᓄᑦ 

ᐃᑲᔪᖅᑕᐅᖃᑦᑕᕆᐊᓕᓐᓂᑦ ᐅᖃᓕᒪᐅᑎᖃᕐᒪᖔᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒥᑭᖑᐊᖅ. 

 

ᒥᑭᖑᐊᖅ: ᐄ, ᒪᑦᓇᓪᓗᐊᕕᒃ ᑐᑭᓯᓂᓗᑉᐳᖓ 

ᓱᓇᒥᑦ ᑎᒥᒥᒍᑦ ᑎᒥᒥᒍᓪᓘᕝᕙ ᖃᕆᑕᖏᑦᑎᒍᓪ 

ᐊᔪᕈᑎᓕᓐᓂᑦ ᑖᓐᓇ ᑮᓇᐅᔭᖅ  

ᐊᑐᖅᑕᐅᓪᓚᕆᒻᒪᖔᖅ ᑐᑭᓯᒍᐊᖅᑐᖓ. ᒪᑦᑕ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᐋᓐᓂᐊᓯᐅᑏᑦ ᐊᖏᕐᕋᖏᓐᓄᑦ 

ᐅᐸᐅᑎᖃᑦᑕᖅᑎᓪᓗᒋᑦ ᓘᑦᑖᖅᑕᐅᔭᕆᓕᓐᓂᑦ 

ᓇᓗᓇᐃᖅᑕᐅᒑᖓᑕ ᓘᑦᑖᓄᑦ ᐊᖏᕐᕋᖏᓐᓂ 

ᐅᐸᑦᑕᐅᖃᑦᑕᕆᐊᖃᕐᓂᖏᓐᓄᑦ ᑐᕌᖅᑐᖅ ᓲᕐᓗ 

ᐃᓐᓇᐃᑦ ᐱᒡᒐᓗᐊᓕᕐᓂᖅᐸᑕᓘᓐᓃᑦ, 

ᐃᓐᓇᑐᖃᐅᓗᐊᓕᖅᐸᑕᓘᓐᓃᑦ ᐅᕝᕙᓘᓐᓃᑦ 

ᐃᖃᐃᓕᓴᕆᐊᖃᕐᓂᕐᒧᑦ ᑐᕌᕐᓂᖅᐸᑕ, 

ᓂᕿᑦᓯᐊᕙᓕᕆᓂᕐᒧᓪᓘᓐᓃᑦ ᐃᓛᒃ 

ᐊᖏᕐᕋᓕᕆᓂᖅ ᑕᐃᒫᑦᓯᐊᖑᓐᖏᑦᑐᖃᐃ ᑭᐅᔭᕋᐃ 

ᐃᓛᑦ ᐃᓄᑦᑎᑑᑦᓯᐊᖏᑦᑕᕋᓗᑭᐊᖅ. Foot care-

ᖑᓂᕋᖅᑕᐅᔪᑦ ᐊᒻᒪᓗ ᐃᒻᒥᓂᒃ ᑲᒪᖃᑦᑕᕐᓂᖅ. 

ᑕᒪᒃᑯᓄᖓ ᑖᓐᓇ ᑐᕌᓗᐊᖅᑐᖅ ᑕᐃᒃᑯᐊ 

ᐊᖏᕐᕋᖏᓐᓄᑦ ᐅᐸᐅᑎᖃᑦᑕᖅᑐᑦ ᐋᓐᓂᐊᓯᐅᖅᑏᑦ 

ᐃᑲᔪᖃᑦᑕᖅᑐᑦᑕᐅᖅ ᑕᒪᒃᑯᓂᖓ ᐊᖏᕐᕋᒥᓐᓂᒃ 

ᐱᑖᕆᒋᐊᓕᒐᓚᖏᓐᓂᒃ ᐃᑲᔪᖃᑦᑕᖅᑐᐃᑦ ᑭᓱᓂᒃ 

ᐱᑖᖁᔭᐅᓂᐊᕐᓂᖅᐸᑕ. ᑕᒃᑯᐊ ᐋᓐᓂᐊᓯᐅᖅᑏᑦ 

ᐃᑲᔪᖅᐸᑦᑐᑦ, ᓇᑭᑦ ᐱᒋᐊᖃᕐᓂᐊᕐᒪᖔᑕ 

ᐊᑭᓕᖅᑕᐅᓂᐊᕐᒪᖔᑕ ᑭᓇᑦ ᐅᕝᕙᓘᓐᓃᑦ ᓇᒻᒥᓂᖅ 

ᐊᑭᓕᕆᐊᖃᕐᓂᖅᐸ ᖃᓄᖅ ᐃᑲᔪᖅᑕᐅᔪᓐᓇᕐᒥᔪᑦ 

ᐱᒋᐊᖃᕐᓂᐊᕐᓂᖏᓐᓂᒃ ᐃᑲᔪᖅᑕᐅᓇᓱᐊᖅᓱᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᐊᒻᒪᓗ ᒪ’ᓈᒻᓛᖅᖢᒍ ᑭᐅᔾᔪᑎᒋᔮᓄᑦ. 

ᑖᓐᓇᓕ ᐊᑖᓂᑉᑕᐅᖅ ᑖᓐᓈ ᐊᐱᖅᑯᑎᒋᕼᐅᐊᒐᕋ 

ᐅᓇ ᐅᖃᖅᕼᐃᒪᖕᒪᑦ ᑲᑦᓂᓪᓚᕆᒃᑐᓂᒃ, 

ᓄᓇᖃᖅᑳᖅᓯᒪᔪᐃᑦ ᐊᒻᒪᓗ ᐃᓄᐃᑦ ᑖᒃᑯᐊ 

ᑮᓇᐅᔭᑦ $27.8 ᒥᓕᐊᓐ. ᒐᕙᒪᑦ ᓄᓇᕗᑦ 

ᒐᕙᒪᒃᑯᓐᖒᖅ ᑕᒪᑉᓱᒥᖓ ᐱᓕᕆᖃᑎᖃᖅᕼᐅᑎᒃ 

ᐊᓐᓂᐊᖅᑐᓕᕆᓂᕐᒧᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᐅᓇ ᐅᖃᖅᓯᒪᖕᒪᑦ ᐃᓄᐃᑦ 

ᐊᖏᖅᑕᐅᕼᐃᒪᓇᔭᖅᑐᑦ. 

 

ᑖᒻᓇ ᖃᓄᖅ ᑐᑭᖃᓪᓚᕆᒃᐸ ᐃᓄᓗᒃᑖᖑᔪᓄᑦ 

ᐅᕝᕙᓘᕚ ᖃᓄᖅ ᑐᑭᖃᓪᓚᕆᖕᒪᖔᖅ ᑖᓐᓇ 

ᐊᐱᖅᑯᑎᒋᔭᕋ ᑐᑭᕼᐃᕈᐊᕐᓗᒍ. ᒪ’ᓇ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ NIHB ᓇᓪᓕᐅᒃᑯᒫᖃᓐᖏᑦᑐᓄᑦ 

ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᑦ ᑖᑦᓱᒥᖓ ᐱᔪᖅ. 

ᑖᓐᓇ ᑲᓇᑕᐅᑉ ᒐᕙᒃᑯᖏᓐᓄᑦ ᑮᓇᐅᔭᖅ 

ᐊᑐᐃᓐᓇᐅᑎᑕᐅᖃᑦᑕᖅᑐᑦ ᐃᓄᓐᓄᑦ, ᑭᓯᐊᓂ 

ᐊᑐᖅᑐᖅ. ᖁᔭᓐᓇᒦᒃ. ᐃᖅᑭᓕᓐᓄᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖅ. 

ᓈᒻᒪᒋᓐᖏᓐᓂᕈᖕᒪ ᓇᓗᓇᐃᔭᖅᑐᓪᓘᑐᑎᒃ. ᑭᓯᐊᓂ 

ᐅᓇ ᐊᐱᖅᑯᑎᒋᔭᕋ ᖃᕝᓗᓈᑑᕈᑉᑯ 

ᑐᑭᕼᐃᓐᓇᕐᓂᖅᕼᐊᐅᓇᔭᖅᑰᕐᒪᑦ (ᑐᓵᔨᑎᒍᑦ) 

ᐃᓄᖕᓄᑦ ᐃᑲᔪᖅᑕᐅᒋᐊᖃᑐᓄᑦ ᖃᓄᖅ ᑖᒃᑯᐊ 

ᐃᑲᔪᖅᑕᐅᒍᓐᓇᖅᑐᑦ ᐃᓄᑦ ᖃᓄᖅ ᑐᑭᖃᕐᒪᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓄᐃᑦ ᐃᓘᓐᓇᑎᑦ 

ᑲᓇᑕᒥᐅᑕᓕᒫᑦᓯᐊᑦ ᑖᒃᑯᓄᖓ ᐱᔪᓐᓇᖅᑐᑦ 

ᐃᖅᑭᓖᓪᓗ. ᑲᓇᑕᒦᑦᑐᓕᒫᓄᑦ ᑖᓐᓇ ᑐᕌᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᑭᓐᖑᐊᖅ. 

 

ᒥᑭᓐᖑᐊᖅ: ᑖᒻᓇ ᑐᑭᕼᐃᐊᒐᓗᐊᒐᕋ ᑭᕼᐃᐊᓂ 

ᖃᓄᒃᑲᓐᓂᖅ ᐊᐱᕆᓂᖅ ᓇᓗᓕᓕᕋᑉᑯ. ᐃᓄᒃᑎᑐᑦ 

ᐊᔾᔨᒌᓗᒃᑖᖑᔮᕋᓗᐊᕋᑉᐸ ᓄᓇᕗᑦᒥᑦ, ᑭᓯᐊᓂ 

ᐊᕼᐃᐊᓄᐊᕐᓗᖓ. ᐅᓇ ᑭᖑᓪᓕᖅᐹᖅ ᐊᓪᓕᖅᐹᒥ 

ᖃᑉᓗᓈᑐᑦ ᐅᖃᖅᕼᐃᒪᖕᒪᑦ (ᑐᓵᔨᑎᒍᑦ) ᑖᒃᑯᐊ ᓲᕐᓗ 

ᖃᕆᑕᐅᔭᒃᑯᑦ ᑲᒪᒋᔭᐅᓂᖏᑦ $3.4 ᒥᓕᐊᓐᓂᒃ 

(ᑐᓵᔨᑎᒎᕈᓐᓃᖅᑐᖅ) ᓈᖕᒪᒃᓯᓂᐊᖅᑰᖅᐸᑦ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᓐᓇ electronic health records-ᖑᓂᕋᖅᑕᐅᔪᖅ 

ᐋᖅᑮᑦᓯᐊᒃᑲᓐᓂᕈᒪᔪᖅ ᓄᓇᕗᒻᒥᐅᓂᒃ 

ᐋᔩᖃᑎᒌᓐᓂᕆᖃᑦᑕᖅᑕᖏᓐᓂᒃ. ᓘᒃᑖᓂᒃ, 

ᐋᓐᓂᐊᖅᓯᐅᖅᑎᓂᒃ ᐊᒻᒪᓗ ᑖᒃᑯᓂᖓ  

health care professional-ᖑᓂᕋᖅᑕᐅᔪᓂᒃ 

ᓇᒥᓕᒫᖅ ᓄᓇᕗᒻᒧᑦ. ᑖᓐᓇ ᓲᕐᓗ  

ᖃᕆᑕᐅᔭᒃᑰᑭᑕᒍᑎᐅᔪᓂᒃ 

ᓘᑦᑖᖅᑕᐅᔾᔪᑎᐅᖃᑦᑕᖅᑐᓂᒃ 

ᐊᔾᔨᓕᐅᖅᑕᐅᔭᕆᐊᓕᖕᓂᓪᓘᓐᓃᑦ 

ᐊᐅᖏᕐᔪᑕᐅᖃᑦᑕᖅᑐᓂᓪᓘᓐᓃᑦ, ᑕᒪᒃᑯᓄᖓ 

ᑐᕌᓗᐊᖅᑐᖅ. ᓲᕐᓗ ᐋᔩᖃᑎᒌᓐᓂᒃᑯᑦ ᖃᕆᑕᐅᔭᐅᑉ 

ᐃᓗᐊᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᑖᒻᓇᑦᑕᐅᖅ 

ᐊᐱᖅᑯᑎᒋᓕᐊᕐᒥᔭᕋ ᐊᑎᑦᓯᐊᑯᓗᐊᓂ ᐊᑖᓂᑦᓯᐊᖅ 

Hᐃᕕᑐᔪᕐᒥᒃ ᑲᒪᒋᔭᖃᕐᓂᖅ, $5.3 ᒥᓕᐊᓐ. 

ᓄᓇᓕᓗᒃᑖᑦ ᓄᓇᕗᑦᒥ ᑕᒪᑦᓱᒥᖓ ᑮᓇᐅᔭᕐᒥᒃ 

ᑭHᐃᑦᓯᑦᑕᖅᐸᑦ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇᖃᐃ 

ᐊᐱᕆᒋᐊᒃᑲᓐᓂᑲᐃᓐᓇᕈᓐᓇᖅᐸᐅᒃ 

ᐊᐱᕆᒋᐊᒃᑲᓐᓂᕈᓐᓇᖅᐹᖓ ᑖᑦᓱᒥᖓ, 

ᐃᑦᓯᕙᐅᑖᖅ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ, 

ᑐᑭᑖᖅᑎᓚᐅᕈᒃ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᓐᓇ ᐊᐱᕆᒃᑲᓐᓂᕐᓂᐊᖅᐸᕋ. ᐊᑯᓂᐅᔪᒃᑯᑦ 

ᑕᒪᒃᑯᐊ ᑲᒪᒋᔭᐅᓂᖏᑦ, $5.3 ᒥᓕᐊᓐ 

ᐊᑐᖅᑐᒃᓴᐃᑦ, ᑕᒪᕐᒥᒃ ᓄᓇᓕᓗᒃᑖᑦ ᓄᓇᕗᒥ 

ᑖᒃᑯᓂᖓ ᑮᓇᐅᔭᓂᒃ ᐱᒍᓐᓇᖅᐹᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᒫᓐᓇ ᐱᑕᖃᕇᖅᑐᓄᑦ 

ᐅᖅᓱᖅᑑᖅ ᐊᒻᒪᓗ ᐃᒡᓗᓕᒃ ᑕᐃᒃᑯᓄᖓᑐᐊᖅ 

ᒫᓐᓇ ᑐᕌᖅᑐᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓈᒻᒪᒋᓐᖏᒃᑯᕕᖓ ᐅᖃᐅᑎᓂᐊᖅᐸᒻᒪ. ᑖᓐᓇ 

ᐱᔾᔪᑎᒋᓪᓗᒍ, ᖃᒪᓂᑦᑐᐊᕐᒥ ᐱᓕᕆᐊᖃᕐᒪᑕ  

ᖃᓄᖅ ᑖᓐᓇ ᓇᓗᓇᐃᔭᖅᑕᐅᓯᒪᓇᔭᖅᐸ ᒫᑕ 

ᑕᓕᕈᖅ ᑕᐃᓐᓇ ᐊᑎᖃᖅᑐᖅ ᑕᐃᑲᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᑖᒃᑯᐊ ᐊᕐᕕᐊᕐᒦᑦᑐᑦ, 

ᖃᒪᓂᖅᑐᐊᕐᒦᑦᑐᑦ, ᐊᒻᒪ ᐃᖃᓗᓐᓃᑦᑐᑦ 

ᐃᓄᓕᕆᔨᒃᑯᓐᓄᑦ ᐊᐅᓚᑕᐅᔪᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᑭᐅᔭᐅᑦᓯᐊᕋᒪᓗ ᒪ’ᓈᖅᖢᖓ. ᑭᖑᓪᓕᖅᐹᖅ 

ᐊᐱᖅᑯᑎᒋᓂᐊᒐᕋ ᑖᓐᓇ tobacco reduction, 

$2.5 ᒥᓕᐊᓐ ᑮᓇᐅᔭᖅᑐᕐᓂᖃᕐᓂᐊᕐᒪᑦ. 

 

ᑕᒪᐃᓐᓂᑦ ᐱᓕᕆᐊᖃᕐᒪᖔᑦ ᑐᑭHᐃᐅᐊᖅᑐᖓ 

ᓄᓇᕗᑦᒥ ᖃᐅᔨᒪᒐᑉᑕ ᐳᓪᓗᐊᑦᓯᔭᐃᑦ ᐳᔫᖅᐸᒃᑐᑦ 

ᐃᑭᑕᐅᕙᒃᑐᑦ ᕼᐃᖕᓇᐅᑎᒃᑯᑦ ᐊᒻᒪᓗ ᑕᐃᒃᑯᐊ 

ᐅᖁᒻᒥᖅᑕᐅᕙᒃᑯᑦ ᑕᒪᐃᓐᓂᒃ ᐱᓕᕆᐊᖃᕐᒪᖔᑦ 

ᐊᐱᖅᑯᑎᒋᔭᕋ. ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᖅᑲᖅᑎᑦᓯᒐᓱᐊᕐᓂᖅ ᑎᐹᖕᓂᒃ 

ᐊᑐᖃᑦᑕᖅᑐᓂᒃ ᐃᓄᓕᒫᓄᑦ ᑕᒪᓐᓇ ᑖᒃᑯᓇᓐᖓᑦ 

ᓇᓪᓕᐅᒃᑯᒫᖃᓐᖏᑦᑐᓄᑦ ᑖᒃᑯᓄᖓ ᓲᕐᓗ 

ᑎᐹᓕᒫᓄᑦ ᐱᔾᔪᑎᖃᖅᑐᖅ 

ᑎᐹᒃᑐᖅᑕᐃᓕᒪᑎᑕᐅᔪᓐᓇᕋᔭᕐᓂᖏᑦ 

ᑕᒧᐊᑦᑐᐊᕆᔭᐅᖃᑦᑕᖅᑐᓄᓪᓗ ᐊᒻᒪᓗᑦᑕᐅᖅ 

ᐳᔫᒥᖃᑦᑕᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᒻᒪᖄ ᐊᐱᕆᒃᑲᓐᓂᕐᓂᐊᖅᐳᖓ. ᑕᐃᒪᓐᓇ  



ᓇᒡᒐᔾᔭᐅ, ᒪᐃ 26, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᐹᖕᓂᒃ ᐊᑐᓗᐊᖅᑕᐃᓕᒪᓂᖅ ᑖᒃᑯᓂᖓ 

ᑕᒧᐊᑦᑐᐊᒐᕐᓂᒃ ᐅᖁᒻᒥᐊᒐᕐᓂᒃ ᑎᐹᖕᓂᒃ 

ᐱᔾᔪᑎᖃᖃᑕᐅᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᐄ, 

ᑕᒪᕐᒥᓗᒃᑖᖅ ᑎᐹᖕᓂᒃ ᐊᑐᖃᑦᑕᖅᑐᓄᑦ ᑖᓐᓇ 

ᑐᕌᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᐄᑯᓗᒃ. ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᕆᓂᐊᕐᓂᕋᓚᐅᖅᖢᒍ. ᑖᓐᓇ 

ᐳᓗᐊᑦᓯᔭᐃᑦ ᑕᒧᐊᑦᑐᐊᓪᓘᓐᓃᑦ ᒥᒃᓵᓄᑦ 

ᐱᓕᕆᐊᖃᖅᑎᓪᓗᒋᑦ, ᐅᕙᑦᓯᐊᖅ ᑭᐅᓚᐅᕐᒪᑦ 

ᑕᒪᐃᓐᓄᑦ ᒪᓕᒐᓕᐅᖅᑎᐅᖃᑎᒋᔭᒪ ᐊᐱᖅᓱᓚᐅᕐᒪᑦ 

ᓇᓕᐊᒃᑭᐊᖅ, ᑭHᐃᐊᓂᑉᑕᐅᖅ ᐱᖁᔭᖃᕐᒥᖕᒪᑕ, 

ᒪᓕᒐᖅᑕᖃᕐᒥᖕᒪᑕ ᑕᒪᒃᑯᐊ ᐊᑐᖅᑕᐅᒻᒪᖔᑕ 

ᑖᑉᑯᓇᓂ ᐱᓕᕆᐊᖃᖅᑎᓪᓗᒋᑦ. ᑭᖑᓪᓕᖅᐹᖅ. 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓂᐅᕕᕐᕕᓐᓂ 

ᐅᖃᐅᓯᓖᒃ 

ᓂᐅᕕᐊᕆᔭᐅᖃᑦᑕᕆᐊᖃᕐᓂᐊᖅᑎᓪᓗᒋᖃᐃ 

ᐊᐱᕆᒃᑲᓐᓂᑲᐃᓐᓇᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑕᐅᑐᓪᓗᒋᑦ 

ᑐᐹᑭᑐᖅᑎᑦᑎᑦᑕᐃᓕᒪᑎᑦᑎᓂᖅ ᐱᖁᔭᖅᑕᖃᕐᒪᑦ 

ᑕᒫᓂ ᓄᓇᕗᒻᒥ ᑲᓇᑕᓗᑦᑖᒥᓘᓐᓃᑦ, 

ᓄᓇᕗᒻᒥᓘᓐᓃᑦ ᓂᐅᕕᕐᓂᐊᕐᓗᓂ ᓯᒡᒐᓕᐊᓂᑦ 19-

ᓂᒃ ᐅᑭᐅᖃᕆᐊᖃᕐᓇᕐᒪᑦ. ᐊᐱᕆᔪᖓ, 

ᖃᐅᔨᒍᒪᑐᐃᓐᓇᖅᑐᖓ ᑖᓐᓇ ᐱᖁᔭᔅᓴᖅ 

ᐃᓱᒪᒋᔭᐅᓯᒪᒻᒪᖔᖅ ᑖᒃᑯᓂᖓ ᑎᐹᓐᓂᑦ 

ᐊᑐᓗᐊᖅᑕᐃᒪᓕᕐᒧᑦ ᐅᖃᐅᓯᖃᖅᑎᓪᓗᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᒫᓐᓇ ᕿᒥᕐᕈᓇᑉᐸᓪᓕᐊᔪᒍᑦ ᑕᒪᒃᑯᓂᖓ  

ᐊᕙᑎᓕᕆᓂᕐᒧᑦ ᐊᓪᓚᑦᑎᐅᓂᕋᖅᑕᐅᔪᐃᑦ ᑕᐃᒃᑯᐊ 

ᐱᓕᕆᕝᕕᓐᓅᖃᑦᑕᕈᓐᓇᕋᔭᕐᒪᑕ 

ᐃᖅᑲᓇᐃᔭᖃᑎᒋᕙᓪᓕᐊᓯᒪᔭᕗᑦ ᖃᓄᖅ ᑕᒪᒃᑯᐊ 

ᓇᒻᒥᓂᓖᑦ ᓯᒡᒐᓕᐊᓂᑦ ᑕᕝᕚᑲᕈᔪᓐᓂᓪᓗ 

ᑐᓂᐅᖅᑲᐃᓕᓐᖏᒃᑲᓗᐊᕐᒪᖔᑕ ᐅᑭᐅᓗᐊᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. 

ᐊᐱᖅᑯᑎᒃᑲᓐᓃᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐱᕕᖃᑦᑎᐊᖅᑎᒃᑲᓐᓂᕋᕕᖓ. 

ᑐᑭᓯᒋᐊᕈᒪᑐᐃᓐᓇᖅᑐᖓ, ᑐᑭᓯᑎᑕᐅᑦᑎᐊᕈᒪ 

ᐊᐱᖅᑯᑎᒃᓴᖃᓗᐊᔾᔮᖏᑦᑐᖓ. 

 

ᐃᒃᓯᕙᐅᑖᖅ, ᐅᓇᓂ ᒪᒃᐱᖅᑐᕋᖓᓂ 3 ᒥᓂᔅᑕ 

ᐱᒋᐊᕈᑎᖏᓐᓂᑦ ᐅᖃᖅᓯᒪᖕᒪᑦ 

ᑲᔪᓰᓐᓇᕐᓂᐊᖅᑐᒡᒎᖅ ᐱᓕᕆᕙᓪᓕᐊᖏᓐᓇᕐᓗᑎᒃ. 

ᐊᔾᔨᒌᓐᖏᒻᒪᑎᒃ ᑖᒃᑯᐊ, ᑖᓐᓇ ᐱᖓᔪᒋᔭᖓᑦ 

ᐅᖃᐅᓯᐅᔪᖅ ᐃᓱᒪᓕᕆᓂᕐᒧᑦ ᐱᓕᕆᐊᖑᔪᑦ ᐊᒻᒪᓗ 

ᐊᔪᓕᖅᓯᒪᔪᓄᑦ. ᐃᓗᓕᖏᓐᓂᑦ 

ᑐᓴᓗᐊᖏᒃᑲᓗᐊᕐᓗᖓ, ᐃᓗᓕᓪᓚᕆᖏᓐᓂᑦ 

ᐃᖅᑲᐃᑎᔭᐅᒋᐊᕈᒪᑐᐃᓐᓇᖅᑐᖓ ᑭᓱᓂᒃ 

ᐅᖃᐅᓯᖃᖅᐱᓯ ᑕᕝᕙᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ.  

 

ᐊᖓᔪᖅᑲᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇᐃᓛᒃ ᐃᓱᒪᓕᕆᓂᖅ ᑕᕝᕙᓂ 

ᓯᕗᒧᑉᐸᓪᓕᐊᒍᒪᓂᑦᑎᓐᓄᑦ ᑲᔪᓯᒍᒪᔭᕗᑦ. 

ᐅᓄᖅᑑᒍᓐᓇᖅᑐᑦ ᐃᓚᖏᓐᓂᑦ 

ᓇᓗᓇᐃᕆᑐᐃᓐᓇᕐᓗᖓ, ᐅᖃᐅᓯᕆᖅᑲᐅᔭᕗᑦ 

ᑕᐃᒃᑯᐊ ᓴᖅᑭᑎᑦᑎᕙᓪᓕᐊᓂᖅ ᐃᖅᑲᓇᐃᔭᖅᑎᓂᒃ 

ᓄᓇᓕᓐᓂᑦ ᐋᓐᓂᐊᖅᑐᓕᕆᔨᓂᑦ 

ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐊᒻᒪᓗᑦᑕᐅᖅ 

ᐃᓱᒪᓕᕆᓂᕐᒧᑦ ᐋᓐᓂᐊᓯᐅᖅᑏᑦ psychiatric 

nurses-ᖑᓂᕋᖅᑕᐅᔪᐃᑦ ᓄᓇᓕᓐᓂᑦ 

ᐱᑕᖃᕐᓂᖅᓴᐅᖁᓪᓗᒋᑦ ᑖᒃᑯᐊᓗ ᓄᓇᓕᓐᓂ 

ᐃᖅᑲᓇᐃᔭᖅᑎᓂᐅᕋᖅᑕᐅᔪᐃᑦ 

ᐃᓕᓐᓂᐊᖅᓯᒪᓗᐊᓐᖏᒃᑲᓗᐊᖅᑎᓪᓗᒋᑦ ᑕᒪᓐᓇ 

ᐸᕐᓇᑉᐸᓪᓕᐊᒍᒪᔭᕗᑦ ᑕᒪᒃᑯᓂᖓᓗ ᖃᓄᖅ 

ᐃᑲᔪᒃᑲᓐᓂᕈᓐᓇᓐᖏᒻᒪᖔᑦᑎᒍᑦ ᓄᓇᓕᓐᓂ 

ᐃᖅᑲᓇᐃᔭᖅᑎᖏᑦ ᑕᒪᓐᓇ ᓯᕗᓂᔅᓴᖅᑎᓐᓄᑦ 

ᑕᐃᒪ ᐸᕐᓇᑉᐸᓪᓕᐊᒍᒪᔭᕗᑦ. 

 

(ᑐᓵᔨᑎᒍᑦ) ᐸᕐᓇᐅᑎᖃᕐᒪᑕ ᑖᒃᑯᓂᖓ ᓯᑕᒪᓂᑦ 

ᐱᓕᕆᑦᑎᐊᕐᓂᖅ, ᐃᖅᑲᓇᐃᔭᖅᑎᖃᕐᓂᖅ,  

ᓄᓇᓕᓐᓂ ᐱᓕᕆᑦᑎᐊᕐᓂᖅ ᐊᒻᒪᓗᑦᑕᐅᖅ 

ᐱᑖᖅᑎᖃᑦᑕᕐᓗᒋᑦ ᑮᓇᐅᔭᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᐊᐱᖅᑯᑎᒃᓴᒃᑲ ᒪᒃᐱᖅᑐᕋᖓᓂ 3, ᐅᑯᐊ 

ᐱᖓᓲᒻᒪᑕ ᐊᐱᖅᑯᑎᒃᓴᒃᑲ ᐃᒃᓯᕙᐅᑖᖅ, 

ᓱᖁᑎᒃᓴᖏᒃᑯᕕᑦ ᐊᑕᐅᑦᑎᒃᑯᑦ 

ᐊᐱᖅᑯᑎᒋᓂᐊᕋᒃᑭᑦ ᑐᑭᓯᒋᐊᕈᑎᑐᐃᓐᓇᐅᖕᒪᑕ. 

ᐅᑯᐊ ᐱᓕᕆᐊᕆᒍᒪᔭᓯᒎᖅ ᐃᒪᐃᓕᖓᔪᑦ 

ᐃᓄᒃᑎᑑᖓᔪᓂᑦ: 

 

ᓄᓇᕗᒻᒥ ᐃᓚᒌᓄᑦ ᓘᒃᑖᒃᓴᓂᑦ ᐱᓕᕆᐊᖅ 

$986,000. ᐊᐃᑉᐸᖓᓗ ᑲᓇᑕᒥ ᐋᓐᓂᐊᓕᖕᓂᑦ 

ᖃᐅᔨᓴᕈᑎᓂᒃ ᖃᕋᓴᐅᔭᒃᑯᑦ $199,000. ᐊᒻᒪᓗ 

ᓇᔾᔨᔪᓂᑦ ᕿᑐᕐᖓᒃᓴᓕᖕᓂᒃ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᐅᔨᓴᕈᑏᑦ. 

ᐅᓂᒃᑲᐅᔾᔭᐅᒋᐊᕈᒪᑐᐃᓐᓇᖅᑐᖓ ᖃᓄᖅ ᑖᒃᑯᐊ 

ᑐᑭᖃᕋᓱᖕᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᑦ ᑮᓇᐅᔭᐃᑦ 

ᐅᓂᒃᑳᕆᒐᑦᑎᒍ ᐃᓕᔅᓯᓐᓄᑦ. 

ᓘᑦᑖᖅᑕᐅᖃᑦᑕᖅᑐᐃᑦ ᐃᓛᒃ ᓘᑦᑕᖑᖃᑦᑕᖅᑐᐃᑦ 

ᐃᓱᒪᒋᓪᓗᒋᑦ ᖃᓄᕐᓗ ᑮᓇᐅᔭᓂᒃ 

ᐃᑲᔪᒃᑲᓐᓂᕈᓐᓇᖏᒻᒪᖔᑦᑎᒍ ᑕᒪᓐᓇ ᑐᕌᓗᐊᖅᑐ 

ᐊᒻᒪ ᓇᓗᓇᐃᒃᑲᓐᓂᑎᐊᖁᓪᓗᒍ ᑖᓐᓇ ᑐᖏᓕᕋ 

ᑕᒪᑐᒥᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑮᓇᐃᓐᓇᖅ. 

 

ᑮᓇᐃᓐᓇᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᓐᓇ 

ᓄᓇᕗᒻᒥ ᓘᑦᑖᑐᐃᓐᓇᖃᕐᓂᕐᒧᑦ ᐱᓕᕆᐊᖅ ᑲᓇᑕᒥ 

ᐋᓐᓂᐊᖃᕐᓂᖏᑦᑐᓕᕆᔨᒃᑯᖏᓐᓄᑦ ᑮᓇᐅᔭᖅ 

ᓴᖅᑭᑕᐅᓯᒪᔪᖅ, ᓯᓚᑦᑐᓴᕐᕕᔾᔪᐊᒥᑦ Memorial 

ᐃᓕᓐᓂᐊᕕᔾᔪᐊᖅ ᐃᖅᑲᓇᐃᔭᖃᑎᖃᖅᑐᖓ,  

ᐊᖏᖃᑎᒋᓪᓗᑎᒍ ᐃᓕᓐᓂᐊᖅᑐᐃᑦ 

ᓘᑦᑖᖑᓂᖅᓴᒧᑦ ᒪᐅᖓᖃᑦᑕᖅᑐᑦ 

ᓯᓚᑦᑐᓴᕐᕕᔾᔪᐊᒦᖔᖅᑐᑎᒃ. 

 

ᑕᐃᓐᓇ ᓯᓚᑦᑐᓴᕐᕕᔾᔪᐊᖅ ᐃᓕᓴᕆᔭᐅᓯᒪᒻᒪᑦ ᖃᓄ 

ᓄᓕᓕᕋᓛᖑᓂᖅᓴᓂ ᐋᓐᓂᐊᓯᐅᕐᓂᖅ ᐃᓄᑭᑦᑐᓂᒃ 

ᓘᑦᑖᓂᒃ ᐃᓕᓐᓂᐊᑎᑦᑎᓲᖑᒻᒪᑕ ᐃᓕᓴᕆᔭᐅᓪᓗᑎ 

ᑖᓐᓇᐅᑕᖅᑯᑦ ᐊᖏᖃᑎᒌᓯᒪᔪᒍᑦ 

ᓯᓚᑦᑐᓴᕐᕕᔾᔪᐊᑯᓪᓗ $6 ᒥᓕᐊᓐᖑᕙᓪᓚᐃᔪᓂᒃᑯᐊ 

ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯ ᓴᖅᑮᓯᒪᔪᑦ 

ᑖᓐᓇ 2014-15ᒧᑦ ᓴᖅᑭᓯᒪᔪᖅ. ᐃᓕᓐᓂᐊᖅᑐᓂᑦ 

ᒫᓃᑦᑐᖃᑲᐃᓐᓇᐸᑦᑐᖅ. 

 

ᐱᔭᕇᕋᐃᒻᒪᑕ ᒫᓂ 

ᐃᖅᑲᓇᐃᔭᑲᐃᓐᓇᕆᐊᖃᖅᐸᑦᑐᖅ ᐊᖏᕈᑎᒥ 

ᑕᐃᒪᐃᓕᖓᑦᑕᖅᑯᖅ. ᑖᓐᓇ ᓄᓇᕗᒻᒥ 

ᓘᑦᑖᑐᐃᓐᓇᖃᕐᓂᕐᒧᑦ ᐱᓕᕆᐊᖅ ᑖᓐᓇᐅᑕᖅᑯᖅ. 

Maternal Child Health Surveillence ᑖᓐᓇ 

ᒐᕙᒪᑐᖃᒃᑯᓂᑦᑕᐅᖅ ᑐᓂᔭᐅᓯᒪᔪᖅ ᑖᓐᓇᓗ 

ᕿᒥᕐᕈᓂᖅᓴᖅ ᓄᑕᖅᑲᕗᑦ ᐃᓅᑎᓪᓗᒋᑦ ᖃᓄᖅ 

ᐱᕈᖅᐸᓪᓕᐊᒪᖔᑕ ᖃᓄᕐᓗ ᖃᓄᐃᑦᑐᓂᑦ 

ᐋᓐᓂᐊᖃᓲᖑᒻᒪᖔᑕ ᒥᑭᔫᓂᖓᓂᑦ ᐊᕐᕌᒍᓕᓐᓄᑦ 

0-7. ᖃᕋᓴᐅᔭᒃᑯᑦ ᖃᐅᔨᒋᐊᕈᑕᐅᔪᖅ ᑖᓐᓇ. ᑖᓐᓇ 

ᑮᓇᐅᔭᖅ ᖃᐃᑕᐅᓯᒪᒻᒥᔪᖅᑕᐅᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᖅᐹᖅ ᑎᑎᕋᖅᓯᒪᔭᓐᓂᑦ ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᓖᒃᑲ ᑭᓯᐊᓂᖃᐃ ᑕᑭᓪᓕᑲᓐᓂᖅᑲᑎ ᐃᓵᒐᐃᒍᒪ 

ᑕᑯᔭᐅᖃᑦᑕᓂᐊᖅᑯᖓ. 

 

>>ᐃᓪᓚᖅᑐᑦ 

 

ᐃᓚᖓᑦ ᑲᑎᒪᔨ: ᑕᒪᕐᒥᒃ. 

 

ᓴᕕᑲᑖᖅ (ᑐᓵᔨᑎᒍᑦ) ᒥᓂᔅᑕ ᐊᐱᕆᒍᒪᔭᕋ ᑕᕝᕙᓂ 

ᒪᑉᐱᒐᖓᓂ ᐊᐃᑉᐹᓂ ᑎᒥᓕᒫᓄᑦ ᑕᐃᓐᓇ 

ᐊᔾᔨᓕᐅᕈᑎ ᖃᐅᔨᓴᐅᑎ. $900,000 ᑖᓐᓇ 

ᐱᒋᐊᕈᑎᔅᓴᖓ ᐅᖃᐅᓯᓯ ᖃᖓᑦᑕᐅᑎᖏᓐᓂᑦᑕᐅᖅ 

ᐱᖃᓯᐅᔾᔨᓯᒪᒋᕙ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐋᒡᒐᐃ ᑖᓐᓇ ᖃᖓᑦᑕᐅᑎᒥᓂᖓᓂᑦ 

ᐱᖃᓯᐅᔾᔨᔫᔮᖏᑦᑐᖅ. ᖁᔭᓐᓇ;ᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑮᓇᐅᔾᔭᓵᑐᐃᓐᓇᐅᒐᔭᖅᑐᓄᑯᐊ ᓱᓇᒃᑯᑖᓪᓗ ᐅᕝᕙᓗ 

ᐊᒻᒪᓗ ᐆᒻᒪᖁᑎᕐᔪᐊᕋᓗᐃᑦ ᖃᐅᒻᒪᖁᑏᑦ ᓱᒻᒪᑦ 

ᓱᓇᒃᑯᑖᕈᓗ ᑲᑉᐳᑎᒐᕈᓗᒃ ᑕᐃᒫᕌᓗ ᐊᑭᑐᒻᒪᖔᖅ 

ᖁᔭᓐᓇᒦ. ᐃᓱᒪᒐᒪ ᐃᓛᒃ ᓱᒻᒪᑦ ᐊᑭᑐᔪᐊᓘᒻᒪᖔᖅ. 

ᒥᔅ ᐃᐊᓪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᑕᐅᓯᐅᖏᑦᑐᒥᑦ 

ᐊᐅᓚᑦᑎᒍᑕᐅᒐᔭᖅᑐᖅ ᑕᐃᔅᓱᒧᖓ ᑎᒥᓕᒫᒧᑦ 

ᕿᒥᕐᕈᔨᐅᔪᒧᑦ ᐊᒻᒪᑦᑕᐅᖅ ᐊᔾᔨᖑᐊᖏᓐᓂᑦ 

ᕿᒥᕐᕈᐊᖅᑎᖏᓐᓄᑦ ᑖᓐᓇ ᑎᒥᓕᒫᒧᑦ ᖃᐅᔨᓴᖅᑎ 

ᖃᓄᖅ ᐋᓐᓂᐊᓂᑦ ᓇᓂᓯᔾᔪᑕᐅᓲᖅ ᐊᒻᒪᑦᑕᐅᖅ 

ᓇᐃᓪᓕᒋᐊᖅᓯᓲᖅ 

ᐅᑕᖅᑭᑯᑖᒋᐊᖃᖃᑦᑕᖅᐸᓚᐅᖅᑐᓂᒃ ᐃᓛᒃ 

ᕿᓚᒻᒥᐅᓂᖅᓴᐅᓕᖅᑎᑦᑎᔪᖅ. 

ᐊᐅᓚᑦᑎᒍᑎᔅᓴᐅᓂᐊᖅᑐᑦ ᑖᒃᑯᐊ ᑎᒥᒧᑦ 

ᕿᒥᕐᕈᐊᕈᑎᒥᑦ ᐊᒻᒪ ᐱᓕᕆᓂᖏᓐᓄᑦ 

ᐊᐅᓚᑦᑎᒍᑕᐅᓂᐊᕆᓪᓗᓂ ᑖᓐᓇ ᑐᖏᓕᕐᒪ 

ᓇᓗᓇᐃᑦᑎᐊᖑᓱᑐᐃᓐᓇᖅᑕᖓ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑮᓇᐃᓐᓇᖅ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ $891,000 ᑐᕌᖓᔪᖅ 

ᐊᐅᓚᑦᑎᒍᑎᔅᓴᐅᓂᐊᕐᓗᓂ $125,000-ᓂᒃ. 

$113,000-ᓂᒃ ᐋᑐᕚ ᐊᑭᓖᖃᑦᑕᕐᖓᑦ, ᐋᑐᕚᒥ 

ᐋᓐᓂᐊᕕᒻᒥ ᐊᖏᖃᑎᒌᒍᑎᑎᒍᑦ ᐊᐅᓚᒃᑲᑦᑎᒍ, 

ᑕᑲᓇᓂ ᕿᒥᕐᕈᐊᖅᑕᐅᑦᑎᐊᖃᑦᑕᖓᑕ. 

 

ᑲᒪᒋᔭᐅᓂᕆᔭᖓ ᑕᒫᓃᑦᑐᖅ. 

 

ᑖᓐᓇᓕ ᖃᕋᓴᐅᔭᒃᑯᓪᓗ ᐊᐅᓚᑕᐅᓂᖓ ᐃᓛᒃᑯᑦ 

ᐊᑭᖃᕐᒥᒻᒪᑦ ᐊᒻᒪᑦᑕᐅᖅ ᖃᕋᓴᐅᔭᒃᑯᑦ 

ᐊᐅᓪᓚᑎᑦᑎᖃᑦᑕᕐᓗᓂ ᐊᑭᖃᒃᑲᓐᓂᕐᒥᒻᒪᑕ 

$436,000-ᓂᒃ. ᑖᒃᑯᐊ ᑲᑎᓕᒫᖅᑐᒋᑦ $891,000-

ᖑᕗᑦ. 

 

ᑖᓐᓇᓕ ᑎᒥᒧᑦ ᕿᒥᕐᕈᐊᕐᔪᑎᑐᐃᓐᓇ ᖃᕋᓴᐅᔭᒃᑯᑦ 

ᑭᓯᐊᓂ ᐃᖏᕐᕋᒍᓐᓇᕐᖓᑦ ᐊᒻᒪ ᐊᔾᔨᓐᖑᐊᖏᑦ  

ᐊᐅᓪᓚᑎᑦᑐᒋᑦ ᖃᕋᓴᐅᔭᒃᑯᑦ ᐊᐅᓪᓚᑎᑦᑎᒡᒍᑎᒃᑯᑦ 

ᑭᓯᐊᓂᐅᓲᖑᒻᒪᑦ, ᑕᐃᒫᒃ ᑲᑎᓕᒫᖅᑐᒋ $891,000-

ᕋᓂᐊᖅᑯᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑐᑭᓯᓇᖅᑎᐊᖅᑐᒥᒃ ᑭᐅᒐᕕᓐᖓ, 

ᖃᐅᔨᒪᓕᖅᑯᒍᑦ ᓱᒻᒪᑦ ᑕᐃᒫᒃ ᐊᑭᖃᕐᓂᐊᕐᒪᖔᑦ. 

 

ᒪᑉᐱᒐᖓᓂᒃ 2-ᖓᓂᑦᑕᐅᖅ 

ᐊᐱᖅᑯᑕᐅᖅᑲᐅᒻᒥᔫᖓᓗᐊᖅ ᐃᓱᒪᒃᑯᑦ 

ᐊᓐᓂᐊᖃᖃᑦᑕᖅᑐᐃᑦ ᐱᓪᓗᒋᑦ, 

ᑭᖑᓪᓕᖅᐹᖓᓃᑦᑐᖅ. ᒪᑯᐊᓗ ᑎᒥᒧᑦ ᐴᖅᑲᕋᕐᓂᒃ 

ᐊᔪᓕᖅᓯᒪᔪᓄᑦ. ᑖᓐᓇ 

ᑐᓴᐅᒪᓕᖅᑎᑦᑎᓂᖅᓴᐅᓂᐊᖅᑐᖅ 

ᑐᑭᓯᐅᒪᓕᖅᑎᑦᑎᓂᔅᓴᐅᓂᐊᖅᑐᖅ ᑕᖅᑲᒃᑯᓂᖓ 

ᐃᓱᒪᒃᑯᑦ ᐋᓐᓂᐊᒍᑕᐅᕙᒃᑐᓂᒃ ᐊᒻᒪ 

ᐊᔪᓕᕈᑕᐅᓯᒪᕙᒃᑐᓂᒃ ᐊᒻᒪ ᐃᓄᐃᑦ 

ᐃᓕᖅᑯᓯᖏᓐᓂᒃ ᐊᑐᖅᑐᖃᕐᔫᒥᓗᓂ. ᒥᓂᔅᑕ 

ᐅᖃᖅᑲᐅᒻᒪᑦ ᐃᖃᓗᒃᑑᑦᑎᐊᕐᒥ 

ᐃᖅᑲᓇᐃᔭᖅᑎᖃᕋᔅᓯ, ᑕᒃᑯᐊ 

ᐊᑭᑭᓪᓕᑎᑦᑎᒍᑕᐅᔫᒥᒐᔭᖅᑑᑦ. 

 

ᓇᓗᓇᐃᖅᑐᕆᐊᕈᓐᓇᖅᑭᐅ ᑭᓱᓪᓚᑦᑖᒧᑦ ᑖᒃᑯᐊ 

ᑐᕌᖓᒻᒪᖔᑕ ᐊᑐᖅᑕᐅᓛᕐᓗᑎᒃ? 

ᑐᓴᖅᑎᑦᑎᖃᑦᑕᑐᐃᓐᓇᕋᔭᖅᑭᓰ ᐃᒫᒃ 

ᒪᒥᓴᐃᓐᖏᖔᕐᓗᓰ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᕇᖅᑲᐅᔪᒍᑦ ᖃᐅᑉᐸᑦ ᑕᒪᓐᓇ 

ᐅᖃᐅᓯᕆᓛᕐᓂᐊᖅᑐᒍᑦ ᑕᕝᕗᖓ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒐᖓᓂᒃ 3 ᐱᖓᔪᐊᓂᒃ ᐊᕝᕙᔅᓯᐸᓗᔅᓯᒪᔪᓂᒃ 

ᑕᐅᓇᓂᑦ ᑎᑦᑕᕋᓛᓕᒻᒥᒃ. ᐃᑲᔪᖅᓰᓗᑎᒃ ᓄᓇᕗᒻᒥ 

ᓂᕿᖃᑦᑎᐊᕋᓱᐊᕐᓂᕐᒧᑦ ᓱᒋᐊᖅᓯᓂᐅᒐᓱᑦᑐᓂᒃ 

ᐸᕐᓇᔅᓯᒪᕕᓰ ᓂᕿᑖᖅᑐᕈᑎᒋᓪᓗᒋᓪᓘᓐᓃᑦ, 

ᖃᓄᖑᑯᐊ $700,000 ᐊᑐᕋᔭᖅᑭᓯᐅᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᓄᓇᕗᒻᒥ 

ᓂᕿᖃᑦᑎᐊᑎᑦᑎᒐᓱᐊᕐᓂᕐᒧᑦ ᐸᕐᓇᐅᑎ 

ᓱᒋᐊᕐᓂᐅᒐᓱᑦᑐᖅ ᐃᓄᔅᓯᐅᑎᓂᒃ 

ᓂᕿᑖᕐᔫᒥᑎᑦᑎᒐᓱᐊᕐᓂᕐᒧᑦ ᐱᓕᕆᔾᔪᑕᐅᒐᓱᑦᑐᖅ 

ᒐᕙᒪᒃᑯᓐᓄᑦ ᑮᓇᐅᔭᖃᖅᑎᑕᐅᓪᓗᓂ, 

ᐊᖏᓪᓕᒋᐊᕆᔾᔪᑕᐅᒐᓱᑦᑐᖅ ᑕᐃᒃᑯᓄᖓ 

ᓂᖅᑎᐅᕈᑎᓂᒃ ᐊᔪᕆᖅᓱᐃᑎᔾᔪᑎᓂᒃ 

ᓴᖅᑭᔮᑎᑦᑎᓂᕐᒥᒃ ᓄᓇᕗᒻᒥ. ᐊᒻᒪ ᐊᕐᕌᒍᑕᒫᖅᓯᐅᒻᒥ 

ᐅᓂᒃᑳᓕᐳᑎᔅᓴᐅᓪᓗᑎᒃ. ᐊᒻᒪᓗ 

ᐱᔭᕇᕋᑖᑦᑎᐊᓚᐅᕐᒥᔪᑦ ᖃᕋᓴᐅᔭᒃᑯᑦ 

ᓴᖅᑭᔮᑎᑦᑎᕕᒻᒥᒃ ᑎᒥᒃᑯᑦ ᖃᓄᐃᖏᑎᐊᕐᓗᕐ 

ᐃᓅᒐᓱᐊᕐᓂᕐᒥᒃ ᐊᔪᕆᔅᓱᐃᔾᔨᕕᒻᒥ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᕐᓂᐊᕋᒪ ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᔾᔮᖏᑦᑐᖅ ᓂᕿᑖᕈᑕᐅᓗᑏᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᐋᒡᒐᐃ. 

ᓂᕿᑖᖁᑕᐅᔾᔮᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑕᐅᓯᖅᓱᓕᐅᒪᑦ 

ᐃᓵᔅᓯᒪᔪᖅ. ᒥᔅᑕ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᔭᐅᑖᖅ. ᑖᓐᓇ ᑎᐹᖅ 

ᐃᓱᒫᓗᒋᖕᒥᒐᒃᑯᑦ. ᐃᖃᓪᓚᓚᐅᐱᓪᓚᖕᓂᐊᖅᑐᖓ 

ᑖᔅᓱᒧᖓ. ᑖᓐᓇᐅᓇ ᑕᕝᕚᑭ 

ᐱᔭᕐᓂᖏᑦᑐᒻᒪᕆᓘᖕᒪᑦ ᑖᓐᓇ $2.5 ᒥᓕᐊᓐ 

ᑖᓐᓇᖕᒪᑦ. ᐅᓇᑐᖅ ᖃᓄᖅ ᑕᐃᓐᓇ ᓯᒡᒐᓕᐊ 

ᑕᑯᓪᓗᒍ ᑕᖅᓴᖃᐅᕐᒪᑦ ᐊᔾᔨᒌᓐᖏᑦᑐᓂᒃ ᐃᓚᖏᑦ 

ᐱᐅᖏᑦᑐᑦ, ᑐᖁᓐᓇᖅᑐᑦ. 

ᓲᖃᐃᒻᒪ ᓈᒻᒪᖏᖦᖤᕋᒥ. ᒪᓐᓇᑐᖅ ᑖᐃᒃᑯᓄᖓ 

ᓯᒡᒐᓕᐊᓕᐅᖃᑦᑕᕐᓄᑦ ᐳᔪᑐᐃᓐᓇᐅᓕᕐᓗᓂ 

ᓴᓇᔭᐅᓚᐅᓛᖅᐳᑦ ᐃᓱᒫᓗᖕᓇᕈᓐᓃᓛᕐᒪᑦ. 

 

ᑖᓐᓇ ᑕᑯᓪᓗᒍ ᑳᑦᑐᕐᔪᐊᑦ ᑕᐃᒪᐃᒻᒥᖕᒪᑕ ᑕᒫᓂ 

ᓄᓇᕘᒥ. ᑖᓐᓇ $2.5 ᒥᓕᐊᓐ ᓲᕐᓗ 

ᐃᓱᒪᔭᕆᐊᖃᖅᑰᓕᖅᑐᒍᑦ ᑖᔅᓱᒪ ᐃᓛᒃ 

ᐃᑲᔫᑎᖃᕆᐊᖃᕋᓗᐊᕐᒥᒐᑦᑕ ᓂᕿᑦᑎᐊᕙᓐᓄᑦ 

ᑳᖃᑦᑕᖅᑐᓄᑦ ᑕᒪᒃᑯᓄᖓ ᑖᓐᓇᐅᓇ ᓯᒐᓕᐊᖅ 

ᖃᓄᖅᑐ ᐋᖅᑭᑦᑎᐊᓚᐅᕐᓕ ᑖᔅᓱᒥᖓ 

ᐃᓱᒫᓘᑎᖃᕋᒪ ᑖᓐᓇ ᐃᓚᐅᖅᑕᐅᓯᒪᓂᖓ 

ᓈᒻᒪᖏᒃᑲᓗᐊᕐᒪᑦ ᑎᒥᒧᑦ, ᓇᐅᒃᑯᑦ ᑕᐃᒃᑯᐊ 

ᓴᓇᕙᑦᑐᑦ ᐊᖏᔪᖅᑳᖑᒍᒪ ᐃᒪᓐᓇ 

ᐅᖃᐅᑎᒍᓐᓇᓕᖅᑕᒃᑲ ᐳᔪᑐᐃᓐᓇᐅᓗᒍ 

ᓴᓇᔭᐅᓚᐅᕐᓕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐅᖃᐅᓯᔅᓴᓪᓗᐊᑐᐃᓐᓇᐅᒻᒪᑦ ᐊᐱᖅᑯᑕᐅᔫᔮᕋᓂ. 

ᒥᔅᑕ ᐃᓄᒃ. 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᖅᑲᕈᒪᓕᖅᑐᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᔪᖃᖅᑐᖅ 

ᓄᖅᑲᕈᒪᔪᖃᓕᖅᑐᓂ. ᑕᓐᓇᓗ ᐊᐃᕙᐅᑕᔅᓴᐅᒐᓂ. 

ᓈᒻᒪᓴᖅᑐᐃᑦ ᐱᒋᐊᖅᑎᑕᐅᔪᒥᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑎ ᑲᔪᓯᔪᖅ. ᒫᓐᓇ ᑕᐃᒪ 

ᐱᕙᓪᓕᐊᓂᕆᓯᒪᔭᑦᑎᓐᓂᑦ ᐅᓂᒃᑳᖃᖑᓱᓕᕋᒪ 

ᓂᑯᕕᓪᓗᖓ. 

 

ᒥᓂᔅᑕᐃᑦ ᐃᖅᑲᓇᐃᔭᖅᑎᖏᓪᓗ ᖁᔭᓐᓇᒦᒃ. 

 

ᐃᖅᓱᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 22. ᐅᓂᒃᑳᖏᑦ 

ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ. ᒥᔅᑕ ᐊᑯᐊᖅ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐊᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑲᑎᒪᔨᕋᓛᖁᑎᑎᑦ ᐱᓕᕆᐊᖃᖃᑖᕐᒪᑕ ᒪᓕᒐᒃᓴᖅ 

2-ᒥᒃ ᓇᓚᐅᒃᓵᒐᓪᓗᐊᑕᓂᓪᓗ ᐊᒻᒪ 

ᑲᔪᓯᕙᓪᓕᐊᓯᒪᓇᕋᕈᒪᓪᓗᑎᒃ. ᐅᖃᖅᑏ,  

ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ 

ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐲᔪᖃᖅᐹ? ᒥᔅᑕ 

ᐅᑲᓕᖅ. ᐱᒋᐊᖅᑎᑕᖅ ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. 

ᐊᑭᕋᖅᑐᖅᑐᑦ. ᑲᔪᓯᔪᖅ. ᑲᑎᒪᔨᕋᓛᑦ 

ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᐊᑯᐊᖅ. 

 

23. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

24. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 24: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ) (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐃᑎᔪᒪᓪᓗᓯ ᑲᑎᒪᓛᕐᒪᑕ ᖃᐅᑉᐸᑦ ᐅᓪᓛᒃᑯᑦ 

9:00-ᒧᐊᖅᐸᑦ ᑐᒃᑐ ᑲᑎᒪᕕᐊᓂ ᑲᑎᒪᔨᕋᓛᑦ 

ᒪᓕᒐᓕᕆᓂᕐᒧᑦ. 

 

ᑲᑎᒪᔾᔪᑎᒃᓴᐃᑦ ᒪᐃ 27: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐊᐃᕝᕕᓐᖑᕋᓱᓐᓂᖓᓂ, ᒪᐃ 27, 2014-

ᖑᕋᓱᓐᓂᖓᓂ 1:30-ᒧᐊᖅᐸᑦ ᐅᓐᓄᓴᒃᑯᑦ. 

 

ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 18:01ᒧᐊᖅᑎᓪᓗᒍ



 

 

 


